
2021 оны ... дүгээр 
сарын ..-ны өдөр                                              Дугаар......		Улаанбаатар хот			
БАНК БУС САНХҮҮГИЙН ҮЙЛ АЖИЛЛАГААНД ХӨТЛӨХ НЯГТЛАН БОДОХ БҮРТГЭЛИЙН БАГЦ МАТЕРИАЛЫГ ШИНЭЧЛЭН БАТЛАХ ТУХАЙ
			
Нягтлан бодох бүртгэлийн тухай хуулийн 17 дугаар зүйлийн 17.1.4, банк бус санхүүгийн үйл ажиллагааны тухай хуулийн 14.1 дэх хэсгийг үндэслэн ТУШААХ нь:

1. “Банк бус санхүүгийн үйл ажиллагаанд хөтлөх нягтлан бодох бүртгэлийн заавар”-ыг нэгдүгээр хавсралтаар, “Дансны жагсаалт”-ыг хоёрдугаар хавсралтаар, “Санхүүгийн тайлангийн маягт”-ыг гуравдугаар хавсралтаар, “Санхүүгийн тайлан, тодруулга бэлтгэх аргачлал”-ыг дөрөвдүгээр хавсралтаар тус тус баталсугай.

2. Энэхүү тушаал батлагдсантай холбогдуулан Санхүүгийн зохицуулах хорооны 2008 оны 02 дугаар тогтоолоор баталсан “Банк бус санхүүгийн байгууллагын дансын жагсаалт”,  3 дугаар тогтоолоор баталсан “Банк бус санхүүгийн байгууллагын санхүүгийн тайлангийн маягт”, 5 дугаар тогтоолоор баталсан “Банк бус санхүүгийн байгууллагын нягтлан бодох бүртгэлийг хөтлөх үлгэрчилсэн заавар”-ыг тус тус хүчингүй болсонд тооцсугай. 

3. Тус багц материалыг батлагдсан өдрөөс эхлэн банк бус санхүүгийн үйл ажиллагаанд нэвтрүүлэх зохион байгуулалтын арга хэмжээ авахыг Санхүүгийн зохицуулах хорооны Банк бус санхүүгийн байгууллагын газар/Б.Итгэлсүрэн/, Хяналт шалгалт, зохицуулалтын газар/Б.Долгорсүрэн/-т, үйл ажиллагаандаа мөрдлөг болгон ажиллахыг банк бус санхүүгийн үйл ажиллагаа эрхлэх тусгай зөвшөөрөл эзэмшигч нарт тус тус үүрэг болгосугай.

4. Энэхүү тушаал батлагдсантай холбогдуулан мэргэжил, арга зүйн туслалцаа үзүүлж, хяналт тавьж ажиллахыг Сангийн яамны Нягтлан бодох бүртгэлийн бодлогын газар /.../, Санхүүгийн зохицуулах хорооны Хяналт шалгалт, зохицуулалтын газар/Б.Долгорсүрэн/-т үүрэг болгосугай.

Сангийн сайд, Санхүүгийн зохицуулах хорооны даргын 
2021 оны ... дугаар сарын ... өдрийн хамтарсан 
тушаалын нэгдүгээр хавсралт

БАНК БУС САНХҮҮГИЙН ҮЙЛ АЖИЛЛАГААНД ХӨТЛӨХ НЯГТЛАН БОДОХ БҮРТГЭЛИЙН ЗААВАР

НЭГ. ЕРӨНХИЙ ЗҮЙЛ

1 
2 
2.1 Банк бус санхүүгийн олон талт үйл ажиллагааг нягтлан бодох бүртгэлд тусгаж, санхүүгийн тайланг үнэн зөв бэлтгэхэд энэхүү зааврын зорилго оршино.

2.2 Санхүүгийн зохицуулах хороо(цаашид “Хороо” гэх)-ноос банк бус санхүүгийн үйл ажиллагаа эрхлэх тусгай зөвшөөрөл авсан хуулийн этгээд буюу тусгай зөвшөөрөл эзэмшигч (цаашид “ТЗЭ” гэх) нь нягтлан бодох бүртгэл хөтлөх, санхүүгийн тайланг бэлтгэхэд энэхүү зааврыг мөрдөнө. 

2.3 Банк бус санхүүгийн үйл ажиллагаа эрхлэх ТЗЭ нь Монгол Улсад мөрдөгдөж буй хууль тогтоомж, нягтлан бодох бүртгэлийн заавар, журам болон Санхүүгийн Тайлагналын Олон Улсын Стандарт(СТОУС, НББОУС-ууд болон тэдгээрийн хэрэглээний тайлбаруудаас бүрдэнэ)-ын дагуу нягтлан бодох бүртгэл хөтөлж, санхүүгийн тайлан, тодруулгыг бэлтгэнэ.

2.4 Энэхүү зааварт тулгуурлан ТЗЭ нь дотооддоо СТОУС болон Монгол улсад мөрдөгдөж буй хууль, дүрэм, журамд бүрэн нийцүүлсэн нягтлан бодох бүртгэлийн бодлого, журам, дансны дэлгэрэнгүй жагсаалтыг боловсруулж мөрдөнө. (Энэ зааварт Монгол улсын банк бус санхүүгийн үйл ажиллагаанд нийтлэг тохиолддог ажил гүйлгээг хамруулсан бөгөөд харин тус зааварт тусгагдаагүй ажил гүйлгээ гарсан тохиолдолд холбогдох СТОУС-ын заалтыг мөрдөнө). Энэ зааварт тусгагдаагүй шинэ бүтээгдэхүүн, арилжааг бүртгэх дансны харилцаа, бүртгэлийн зарчмыг Хороонд урьдчилан мэдэгдэж, зөвшөөрөл авна. 

2.5 ТЗЭ-ийн удирдлага нь нягтлан бодох бүртгэл хөтлөлт, санхүүгийн тайлан, бусад мэдээ баримтыг тогтсон загварын дагуу үнэн зөв бэлтгэж, заасан хугацаанд багтаан гаргах үүргийг холбогдох хууль тогтоомжийн дагуу хүлээнэ.

2.6 ТЗЭ нь холбогдох хууль тогтоомж ба энэхүү зааврын дагуу хөрөнгө, өр төлбөр, өмчийн хэрэгслийн эрэмбэ дарааллыг тогтоох ба өмнөх тайлант хугацаанд хамаарах мэдээллийг өөрчилж тайлагнах тохиолдолд Хороонд урьдчилан мэдэгдэнэ.

2.7 Санхүүгийн тайланг оны эхнээс өссөн дүнгээр улирал бүр бэлтгэж, улирал бүрийн дараа сарын 10-ны өдрийн дотор Хороонд ирүүлнэ.

2.8 Банкны тухай хуулийн 6.2 дахь хэсэгт заасан банк бус санхүүгийн үйл ажиллагааны нэр төрлийг эрхлэх тусгай зөвшөөрөл авсан арилжааны банк нь тухайн үйл ажиллагаатай холбогдох санхүүгийн тайлагналыг сегментчилэн бэлтгэж, Хороонд ирүүлнэ.
ХОЁР. НЯГТЛАН БОДОХ БҮРТГЭЛИЙН БОДЛОГО

3.1 Нягтлан бодох бүртгэлийн зарчим:

3.1.1 ТЗЭ нь нягтлан бодох бүртгэлийн үйл ажиллагаандаа СТОУС-ыг дагаж мөрдөнө.

3.1.2 ТЗЭ нь Монгол улсын Нягтлан бодох бүртгэлийн тухай хуулийн 6.1 дүгээр зүйлд заасны дагуу нягтлан бодох бүртгэлээ аккруэл сууриар хөтөлөлж, тус хуулийн 14.2 дугаар зүйлд заасны дагуу ажил гүйлгээг дансны давхар бичилтийн аргаар бүртгэнэ. Нягтлан бодох бүртгэлийн аккруэл суурь гэж мөнгө хүлээн авсан эсвэл төлсөн эсэхээс үл хамааран орлогыг олсон үед болон зардлыг гарсан тухай бүрт нь хүлээн зөвшөөрч бүртгэх арга юм.

3.1.3 нягтлан бодох бүртгэлийн үзүүлэлтийн нэгж нь Нягтлан бодох бүртгэлийн тухай хуулийн 7.2 дугаар зүйлд заасны дагуу Монгол улсын үндэсний мөнгөн тэмдэгт болох төгрөг, мөнгө байна.

3.1.4 ТЗЭ нь Хорооноос батлан гаргасан бүртгэлийн бодлого, зарчмыг тууштай мөрдөнө.

3.1.5 Санхүүгийн тайлангууд нь санхүүгийн байдал, санхүүгийн үр дүн, мөнгөн гүйлгээг үнэн зөв бодитойгоор илэрхийлсэн байна. Санхүүгийн тайланд тоон болон чанарын үзүүлэлтүүдийг харгалзан, шаардлагатай бол нэмэлт тайлбар, тодруулгуудыг бэлтгэнэ.

3.1.6 Аливаа ажил гүйлгээ, үйл явдлыг зохих ёсоор тусгахын тулд мэдээллийн агуулга болон эдийн засгийн бодит байдлыг харгалзан үзсэний үндсэн дээр бүртгэх ба хэлбэрээс агуулгыг илүүд үзнэ.

3.1.7 Санхүүгийн тайланд тусгагдах мэдээллийн найдвартай байдлыг хангахын тулд мэдээллийг иж бүрнээр нь тусгана. Мэдээллийг орхигдуулах нь төөрөгдөлд оруулж болзошгүй ба ингэснээр мэдээллийн найдвартай байдал, зохистой чанар алдагдана.

3.1.8 Банк бус санхүүгийн үйл ажиллагаа эрхлэх хуулийн этгээдийг татан буулгах, түүний үйл ажиллагааг нөхцөл байдал үүссэнээс бусад тохиолдолд ТЗЭ-ийн гүйцэтгэх удирдлага нь өөрийн үйл ажиллагааг тасралтгүй байх зарчмын дагуу үргэлжлүүлэх чадварт үнэлэлт дүгнэлт өгч, санхүүгийн тайлангаа бэлтгэнэ. Хэрэв банк бус санхүүгийн үйл ажиллагаагаа зогсоох гэж байгаа бол энэ талаар Хороонд нэн даруй мэдэгдэнэ. 

3.1.9 Банк бус санхүүгийн үйл ажиллагаанд гарсан томоохон хэмжээний өөрчлөлтөөс бусад тохиолдолд санхүүгийн тайлангийн үзүүлэлтүүдийн илэрхийлэл болон түүний ангиллыг нэг тайлант үеэс нөгөө тайлант үед тууштай мөрдөнө.

3.1.10 Санхүүгийн тайлангийн тоо мэдээлэл нь хоорондоо харьцуулагдахуйц, бусад байгууллагын санхүүгийн тайлантай зэрэгцүүлэгдэх боломжтой  байна.

3.1.11 Санхүүгийн тайланд материаллаг зүйлсийг тусад нь толилуулна. Материаллаг бус дүнтэй зүйлсийг шинж чанар буюу үүргийнх нь дагуу ижил зүйлсийн дүнтэй нэгтгэн толилуулна.

Материаллаг байдал гэдэг нь аливаа мэдээллийг орхигдуулах, буруу илэрхийлснээс мэдээлэл хэрэглэгчдийн шийдвэр гаргалтад нөлөөлөхүйц тохиолдолд уг мэдээллийг материаллаг гэж үзнэ.

3.1.12 Санхүүгийн тайлан, мэдээллийг хэрэглэгчдийн шийдвэрт нөлөөлөх боломжтой хугацаанд багтаан бэлтгэж толилуулах ба мэдээлэл нь цаг хугацаандаа байвал зохино.

3.1.13 Хүүтэй санхүүгийн хөрөнгө, санхүүгийн өр төлбөрийн хүүг өдөр тутам хуримтлуулж бүртгэнэ. 

3.1.14 Гадаад валютаар илэрхийлэгдсэн хөрөнгө, өр төлбөрийг Монголбанкнаас зарласан албан ханшаар өдөр бүр үнэлж, ханшийг тэгшитгэж толилуулна. 

3.1.15 Дериватив зэрэг арилжааны зорилгоор эзэмшиж буй санхүүгийн хөрөнгө, өр төлбөрийн зах зээлийн жишиг үнэ мэдэгдэж байгаа тохиолдолд өдөр бүр, эсвэл зах зээлийн жишиг үнэ өөрчлөгдөх тухай бүр дахин үнэлж толилуулна. 

3.1.16 СТОУС-д шаардсан эсвэл зөвшөөрснөөс бусад тохиолдлуудад хөрөнгө ба өр төлбөр, орлого болон зардлыг нэгтгэж, цэвэр дүнгээр тайлагнахгүй.

3.2. Нягтлан бодох бүртгэлийн бодлогын өөрчлөлт, алдааны залруулга: 

3.2.1 Нягтлан бодох бүртгэлийн бодлого гэж санхүүгийн тайлан бэлтгэх, толилуулахад тууштай мөрдөгдөх тухайн ТЗЭ-ийн мөрддөг тусгай зарчим, суурь, дүрэм, журам, тогтсон практик юм.

3.2.2 Нягтлан бодох бүртгэлийн бодлогын өөрчлөлт гэж СТОУС-д өөрөөр заагаагүй бол нягтлан бодох бүртгэлийн бодлогын өөрчлөлтийг Хороо хүлээн зөвшөөрсөн тохиолдолд буцаан үйлчлэх зарчмын дагуу тусгана. Буцаан үйлчлэх горим гэж нягтлан бодох бүртгэлийн шинэ бодлогыг анхнаас нь хэрэглэж байсан мэтээр хамгийн эхний тайлант үеэс хойш гарсан бүх ажил гүйлгээ, үйл явдлыг шинэ бүртгэлийн бодлогоор нөхөж орлуулан, бүртгэхийг хэлнэ. 

3.2.3 Нягтлан бодох бүртгэлийн тооцооллын өөрчлөлт гэж хөрөнгөөс хүлээгдэж буй ирээдүйн үр өгөөж болон өр төлбөрийн явц нь тухайн санхүүгийн нөхцөл байдалд үнэлгээ хийсний үр дүнд хөрөнгө, өр төлбөрийн дансдын үлдэгдэл болон хөрөнгийн хэрэглээний зарцуулалтын дүн өөрчлөгдөхийг нягтлан бодох бүртгэлийн тооцооллын өөрчлөлт гэнэ. 

Нягтлан бодох бүртгэлийн тооцооллын өөрчлөлтийг ирээдүйн тайлант үеүдэд хүлээн зөвшөөрнө. 

Шинэ нягтлан бодох бүртгэлийн бодлогыг хэрэгжүүлж эхэлсэн өдрөөс хойших цаг хугацаанд ажил гүйлгээ болон өөр бусад үйл явдлын тооцооллын өөрчлөлтийн нөлөөг гарсан тайлант хугацаа эсвэл ирээдүйн тайлант хугацаанд хүлээн зөвшөөрч бүртгэхийг хүлээгдэж буй хандлага гэнэ. Нягтлан бодох бүртгэлийн тооцооллын өөрчлөлт нь шинэ мэдээ мэдээлэл эсвэл шинэ хөгжил, дэвшилээс үүсдэг ба алдааны залруулгаас үүсэхгүй.

3.2.4 Нягтлан бодох бүртгэлийн алдааны залруулга гэж санхүүгийн тайлангийн үзүүлэлтүүдийг хүлээн зөвшөөрөх, үнэлэх, толилуулах, тодруулахтай холбоотойгоор алдаа гарч болно. Нягтлан бодох бүртгэлийн алдааг тухайн тайлант үед багтаан илрүүлж, санхүүгийн тайланг тусган, хэвлэн нийтлэхээс өмнө залруулна. 

СТОУС-д өөрөөр заагаагүй тохиолдолд өмнөх тайлант үеүдэд хамаарах нягтлан бодох бүртгэлийн алдааг илрүүлсэн тайлант үед нь буцаан үйлчлэх горимоор залруулна. 

Нягтлан бодох бүртгэлийн алдааны залруулгыг хийхдээ Хороонд урьдчилан мэдэгдэж, зөвшөөрөл авсан байна.

3.3. Нягтлан бодох бүртгэлийн удирдлага, зохион байгуулалт:

3.3.1 Нягтлан бодох бүртгэлийг удирдан зохион байгуулах үүрэг, хариуцлагыг банк бус санхүүгийн үйл ажиллагаа эрхлэх ТЗЭ-ийн удирдлага хүлээнэ. 

3.3.2 ТЗЭ-ийн удирдлага нь нягтлан бодох бүртгэл хөтлөлт, санхүүгийн тайлан, бусад мэдээ баримтыг тогтсон загварын дагуу үнэн зөв бэлтгэж, заасан хугацаанд багтаан гаргах үүргийг холбогдох хууль тогтоомжийн дагуу хүлээнэ.

3.3.3 ТЗЭ-ийн удирдлага нь СТОУС болон Монгол Улсад мөрдөгдөж буй хууль, дүрэм, журамд бүрэн нийцсэн, нягтлан бодох бүртгэлийн бодлого, журам, дансны дэлгэрэнгүй жагсаалтыг боловсруулж мөрдөнө. 

3.3.4  Банк санхүүгийн тайлангаа үнэн зөв гаргасан гэдгээ албан ёсоор нотолсон баримт бичиг үйлдэн он, сар, өдрийг тэмдэглэж, гүйцэтгэх удирдлага, холбогдох бусад эрх бүхий албан тушаалтан гарын үсгээ зурж, хуулийн этгээдийн тамга, тэмдгээр баталгаажуулсан байна.
ГУРАВ. НЭР ТОМЪЁОНЫ ТОДОРХОЙЛОЛТ

“Нийтлэг зориулалттай санхүүгийн тайлан” (СТОУС-1) (цаашид “санхүүгийн тайлан” гэх) гэж мэдээлэл хэрэглэгчдийг эдийн засгийн шийдвэр гаргахад шаардлагатай санхүүгийн байдал, санхүүгийн үр дүн, санхүүгийн байдалд гарсан өөрчлөлтийн талаарх мэдээллээр хангахад чиглэнэ.

“Тайлагналын өдөр” гэдэг нь санхүүгийн тайланг бэлтгэн гаргах тайлант хугацааны эцсийн өдрийг хэлнэ. 

“Санхүүгийн хэрэгсэл” (СТОУС-9) гэдэг нь нэг байгууллагын хувьд санхүүгийн хөрөнгийг, нөгөө байгууллагын хувьд санхүүгийн өр төлбөр, эсвэл өмчийн хэрэгслийг үүсгэж байдаг аливаа гэрээ юм. Үүнд мөнгөн хөрөнгө, авлага, зээл, үнэт цаас гэх мэт санхүүгийн хэрэгслийг арилжаалах хэлцлүүд болон эдгээртэй адилтгах гэрээ, хэлцэл багтана. 

Санхүүгийн хэрэгслүүдийг санхүүгийн хөрөнгө, санхүүгийн өр төлбөр, өмчийн хэрэгсэл гэсэн гурван хэсэгт ангилна. 

Санхүүгийн хөрөнгөд мөнгөн хөрөнгө, авлага, зээл, бусад байгууллагын өмчийн хэрэгсэл, санхүүгийн хөрөнгийг авах гэрээний эрх, дериватив, тэдгээртэй ижил төстэй гэрээ багтана. 

Санхүүгийн өр төлбөрт санхүүгийн хөрөнгийг шилжүүлэх гэрээний үүрэг, түүнтэй ижил төстэй гэрээ багтана. 

Өмчийн хэрэгсэлд санхүүгийн өр төлбөр болохгүй гэрээний үүрэг, тэдгээртэй ижил төстэй хэлцэл багтана. 

“Бодит үнэ цэн” (СТОУС-13) гэж ажил гүйлгээг бүртгэх өдөр зах зээлийн оролцогчид буюу холбоогүй талуудын хооронд хөрөнгийг солилцох эсхүл өр төлбөрөөр тооцож болох дүн юм. 

“Цэвэр боломжит үнэ цэн” (НББОУС-2) гэж бизнесийн хэвийн үйл ажиллагааны явцад борлуулалтаас хүлээн авна гэж тооцсон үнээс түүнийг иж бүрдэл болгохоор тооцсон зардал ба борлуулах, солилцох эсвэл хуваарилахад шаардагдах тооцсон зардлыг хассан дүнг юм. 

“Үр ашигт хүүний түвшин” (СТОУС-9) гэж санхүүгийн хэрэглүүрийн хүлээгдэж буй хугацааны туршид эсвэл тухайн санхүүгийн хөрөнгө ба санхүүгийн өр төлбөрийн дансны цэвэр дүнд хамаарах богино хугацааны туршид ирээдүйн тооцоолсон мөнгөн төлбөр буюу мөнгөн орлогын өртгийг дискаунтчилахад тохирох хувийг хэлнэ. 

“Үр ашигт хүүний арга” (СТОУС-9) гэж санхүүгийн хөрөнгө эсхүл өр төлбөрийн хорогдуулсан өртгийг тооцоолж, харгалзах тайлант хугацаанд нь тухайн хүүний орлого буюу хүүний зардлыг хуваарилдаг арга юм.

“Дансны үнэ” гэдэг нь санхүүгийн байдлын тайланд хөрөнгө, өр төлбөр, өөрийн хөрөнгийг хүлээн зөвшөөрч, толилуулсан дүн буюу аливаа хуримтлагдсан элэгдэл ба хуримтлагдсан үнэ цэнийн бууралтын гарзыг хассаны дараа хөрөнгийг хүлээн зөвшөөрдөг дүн юм.

“Нөхөгдөх дүн” (НББОУС-36) гэдэг нь хөрөнгийн бодит үнэ цэнээс борлуулалтын зардлыг хассан дүн ба ашиглалтын үнэ цэнийн аль ихийг хэлнэ. 

“Ашиглалтын үнэ цэн” гэдэг нь хөрөнгийн тасралтгүй ашигласнаас болон ашиглахаар тооцсон хугацааны эцэст данснаас хасах үед үүсэхээр хүлээгдэж байгаа тооцоолсон ирээдүйд төлөгдөх мөнгөн урсгалын өнөөгийн үнэ цэн юм. 

“Дискаунтчилах” гэдэг нь аливаа хэлцэлд хамаарах ирээдүйн мөнгөн төлбөрийг тодорхой хүүгийн түвшинг ашиглан өнөөгийн үнэ цэнээр илэрхийлэхийг хэлнэ.

“Гадаад валют” гэж байгууллагын бүртгэлийн валютаас бусад төрлийн валют хэлнэ. 

“Валютын ханш” гэж хоёр валютыг солилцох харьцаа юм.

“Толилуулгын валют” гэж санхүүгийн тайланг толилуулдаг валютыг хэлнэ. 

“Албан ханш” (спот ханш) гэж Монголбанкнаас зарласан тухайн өдрийн гадаад валютын ханшийг хэлнэ. 

“Хаалтын ханш” гэдэг нь тайлант үеийн эцсийн өдрийн спот ханш.

“Валютын эрсдэл” гэж гадаад валютын ханшийн өөрчлөлтийн улмаас санхүүгийн хэрэглүүрийн бодит үнэ цэнэ буюу ирээдүйн мөнгөн гүйлгээ хэлбэлзэх эрсдэл юм.

“Мөнгөн зүйлс” гэж тодорхой тооны валютыг бусдаас авах эрх, эсвэл бусдад өгөхөөр хүлээсэн үүрэг юм. Тодорхой тооны валютаар илэрхийлэгдэх бодит үнэ цэнтэй тогтмол бус тооны хөрөнгө, эсвэл өөрийн өмчийн хэрэгслийг тогтмол бус тоогоор өгөх буюу авах хэлцэл нь мөнгөн зүйл болно.

“Мөнгөн бус зүйлс” нь тодорхой тооны валютыг авах эрх эдлээгүй, эсвэл өгөх үүрэг хүлээгээгүй байхыг ойлгоно. Бараа, үйлчилгээний үнэд төлсөн төлбөр, гүүдвил, биет бус хөрөнгө, бараа материал, үндсэн хөрөнгө, мөнгөн бус хөрөнгөөр барагдуулах нөөц зэрэг хөрөнгө хамаарна.

Хөрөнгө ба өр төлбөр хэлбэртэй мөнгөн зүйлсэд гадаад валютын ханшийн тэгшитгэл хийх бөгөөд харин мөнгөн бус зүйлсд гадаад валютын ханшийн тэгшитгэл хийхгүй. 
ДӨРӨВ. САНХҮҮГИЙН ТАЙЛАНГИЙН БҮРЭЛДЭХҮҮН

4.1 Санхүүгийн тайлан нь Нягтлан бодох бүртгэлийн тухай хуулийн 8.1 дэх хэсэгт заасны дагуу дараах бүрэлдэхүүн хэсгүүдтэй байна:

4.1.1 Санхүүгийн байдлын тайлан
4.1.2 Орлогын дэлгэрэнгүй тайлан
4.1.3 Өмчийн өөрчлөлтийн тайлан
4.1.4 Мөнгөн гүйлгээний тайлан
4.1.5 Санхүүгийн тайлангийн тодруулга
4.2 Санхүүгийн байдлын тайлан нь ажил гүйлгээ, санхүүгийн үр нөлөөг тэдгээрийн эдийн засгийн шинж чанарын дагуу бүрэлдэхүүн хэсгүүдээр бүлэглэн харуулдаг бөгөөд санхүүгийн байдлын тайлангийн бүрэлдэхүүн хэсгийг хөрөнгө, өр төлбөр, эздийн өмч гэж ангилна.

Санхүүгийн тайлангийн толилуулга

ТЗЭ өөрийн үндсэн үйл ажиллагааны шинж чанарт үндэслэн хөрөнгө, өр төлбөрийг санхүүгийн байдлын тайланд ангилан, тодорхой хугацаагаар тасалбар болгон толилуулна.

Аж ахуйн нэгж нь дараах мэдээллийг толилуулна. Үүнд: 
1. ТЗЭ-ийн нэр, өмнөх болон тайлант үеийн эцсийн мэдээлэл, түүнд орсон аливаа өөрчлөлт; 
2. Санхүүгийн тайлан нь тусдаа санхүүгийн тайлан болох тухай; 
3. Тайлант үеийн эцсийн өдөр, санхүүгийн тайлан эсхүл тодруулгын хамрах хугацаа; 
4. Толилуулгын валют
 САНХҮҮГИЙН БАЙДЛЫН ТАЙЛАН
Санхүүгийн байдлын тайлангийн бүрэлдэхүүн хэсгүүдийг хөрөнгө, өр төлбөр, эздийн өмч гэж ангилна. ТЗЭ нь өөрийн үндсэн үйл ажиллагааны шинж чанарт үндэслэн хөрөнгө, өр төлбөрийг санхүүгийн байдлын тайланд ангилан, тодорхой хугацаагаар тасалбар болгон толилуулна.
ТАВ. ХӨРӨНГӨ

А. ТОДОРХОЙЛОЛТ

Хөрөнгө гэдэг нь өнгөрсөн үйл явдлын дүнд бий болсон, ирээдүйд эдийн засгийн үр өгөөж өгөхөөр хүлээгдэгдэж буй байгууллагын хяналтандаа оруулсан өнөөгийн нөөц юм. Эдийн засгийн нөөц гэдэг нь эдийн засгийн үр өгөөж бий болгох чадамж бүхий эрх юм. 

Б. ХҮЛЭЭН ЗӨВШӨӨРӨЛТ

Дараах шинж чанарыг агуулсан хөрөнгийг хүлээн зөвшөөрч, бүртгэнэ:
· Ирээдүйд эдийн засгийн үр өгөөж өгөх магадлалтай,
· Өртгийг найдвартай хэмжих боломжтой.

В. ХЭМЖИЛТ БА ҮНЭЛГЭЭ 

Хэмжилт нь санхүүгийн тайлангийн үзүүлэлтүүдийг хүлээн зөвшөөрч, бүртгэх боломжтой мөнгөн дүнг тодорхойлох үйл явц юм. Санхүүгийн тайланг толилуулахдаа түүхэн өртөг, тайлант үеийн өртөг, цэвэр боломжит үнэ цэн, өнөөгийн үнэ цэн, бодит үнэ цэн гэх мэт хэмжилтийн сууриудыг ашиглана.

Г. АНГИЛАЛ

Санхүүгийн байдлын тайланд хөрөнгийг эргэлтийн, эргэлтийн бус гэж ангилна.

ТЗЭ дараах шалгуурыг хангасан тохиолдолд хөрөнгийг (НББОУС-7) эргэлтийн хөрөнгөд хамааруулж ойлгоно:   
а) үйл ажиллагааны циклийн хэвийн нөхцөлд хэрэгжихээр хүлээгдэж байгаа, эсвэл худалдан борлуулах  ба ашиглахаар эзэмшиж байгаа;
б) нэн түрүүнд борлуулах зорилгоор эзэмшиж байгаа хөрөнгө; 
в) түүний борлуулалт тайлант хугацааны дараах 12 сарын туршид; эсвэл   
г) Хөрөнгийн солилцоог хязгаарласнаас бусад тохиолдолд, тайлант өдрөөс хойш дор хаяж 12 сарын дотор өр төлбөрийг барагдуулахад ашиглах мөнгө болон мөнгөтэй адилтгах хөрөнгө.
Санхүүгийн тайланд эргэлтийн хөрөнгийг дараах байдлаар ангилж, толилуулна: 
1. Мөнгө ба түүнтэй адилтгах хөрөнгө 
2. Банк, санхүүгийн байгууллагад байршуулсан хөрөнгө 
3. Богино хугацаат хөрөнгө оруулалт
4. Зээл 
5. Санхүүгийн түрээс
6. Факторингийн тооцооны авлага
7. Дериватив санхүүгийн хөрөнгө 
8. Бусад санхүүгийн хөрөнгө 
9. Бусад санхүүгийн бус хөрөнгө
10. Борлуулах зориулалттай хөрөнгө  

Санхүүгийн байдлын тайланд эргэлтийн хөрөнгийн тодорхойлолтыг хангахгүй байгаа хөрөнгийг эргэлтийн бус хөрөнгөд хамааруулж ойлгох ба эргэлтийн бус хөрөнгийг дараах байдлаар ангилж, толилуулна:
11. Үндсэн хөрөнгө 
12. Биет бус хөрөнгө.
13. Урт хугацаат хөрөнгө оруулалт
14. Хойшлогдсон татварын хөрөнгө
15. Хөрөнгө оруулалтын зориулалттай үл хөдлөх хөрөнгө 
16. Бусад эргэлтийн бус хөрөнгө

Д. ТОДРУУЛГА 

Хөрөнгийн ангилал бүрээр нягтлан бодох бүртгэлийн ерөнхий ба тусгай бодлогыг тодруулна. Санхүүгийн тайлангуудад толилуулаагүй боловч СТОУС-ын дагуу тодруулах шаардлагатай, эсвэл санхүүгийн тайлангуудад толилуулсан хэдий ч дэлгэрүүлж тайлбарлах шаардлагатай мэдээллийг тодруулна.

5.1 МӨНГӨ БА ТҮҮНТЭЙ АДИЛТГАХ ХӨРӨНГӨ

А. ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэглүүр: Тодруулга 
· СТОУС 9 Санхүүгийн хэрэглүүр 
· СТОУС 13 Бодит үнэ цэнийн хэмжилт 
· НББОУС 1 Санхүүгийн тайлангийн толилуулга 
· НББОУС 7 Мөнгөн гүйлгээний тайлан 
· НББОУС 21 Гадаад валютын ханшийн өөрчлөлтийн үр нөлөө 
· НББОУС 32 Санхүүгийн хэрэглүүр: Толилуулга 
· НББОУС 39 Санхүүгийн хэрэглүүр: Хүлээн зөвшөөрөлт ба хэмжилт
Б. ТОДОРХОЙЛОЛТ 

Мөнгө ба түүнтэй адилтгах хөрөнгөд үнэ цэнийн өөрчлөлтөөс өчүүхэн бага эрсдэлийг мэдэрдэг, мөнгөний тодорхой дүнд чөлөөлтэй хувирдаг, түргэн борлогдох чадвартай санхүүгийн хөрөнгө хамаарна.

Мөнгөн хөрөнгө гэж бэлнээр эзэмшиж байгаа мөнгө болон хүлээн авах мөнгөн дүн нь тодорхой эсвэл тодорхойлох боломжтой хөрөнгө юм.

Мөнгөн хөрөнгөд касс дахь бэлэн мөнгө, гадаад, дотоодын банк, санхүүгийн байгууллагад байршуулсан харилцах, 3 хүртэл сарын хугацаатай хугацаатай, хугацаагүй хадгаламж, замд яваа мөнгө, 3 сар хүртэлх сарын хугацаагаар хязгаарласан тусгай зориулалт бүхий мөнгөн сан  зэрэг санхүүгийн хөрөнгө багтана.

Тусгай зориулалт бүхий мөнгөн санд жижиг мөнгөн сан, цалин ба ногдол ашгийн сан зэрэг орно. Жижиг мөнгөн санг үнийн дүн багатай, жижиг зардлуудыг төлөхөд зориулагдсан тодорхой хязгаартай мөнгөн санг хэлнэ.

Мөнгөтэй адилтгах хөрөнгө нь 3 хүртэлх сарын хугацаатай төв банкны үнэт цаас, засгийн газрын үнэт цаас, хадгаламжийн сертификатаас бүрдэх бөгөөд мөнгөтэй адилтгах хөрөнгө нь 90 хоног(3 сар)-ийн дотор мөнгөнд хөрвөх чадвартай, ямар нэгэн нөхцөлөөр хязгаарлагдаагүй байна. Энэ шалгуурыг хангаагүй мөнгөтэй адилтгах хөрөнгийг банк, санхүүгийн байгууллагад байршуулсан хөрөнгө, эсвэл хөрөнгө оруулалтаар бүртгэнэ. 

Монголбанк болон засгийн газраас бусад этгээдийн (өөрөөр хэлбэл, арилжааны банк, бусад санхүүгийн байгууллага, компаниуд) гаргасан бонд, вексел гэх зэрэг үнэт цаасанд оруулсан хөрөнгө оруулалтыг үнэ цэнийн бууралтын эрсдэл тодорхойгүй тул мөнгө ба мөнгөтэй адилтгах зүйл гэж үзэхгүй бөгөөд ийм төрлийн үнэт цаасанд оруулсан хөрөнгө оруулалтыг 90 хоногоос богино хугацаатай байсан ч хөрөнгө оруулалтаар бүртгэнэ. 

Үүний нэгэн адил үнэ цэнийн бууралтын эрсдэл байгаа, эсвэл мөнгөн хөрөнгийг хязгаарласан бөгөөд шууд зарцуулах боломжгүй тохиолдолд банк, санхүүгийн байгууллагад байршуулсан хөрөнгөнд бүртгэнэ. 

Банк, санхүүгийн байгууллагад байршуулсан хөрөнгөд дотоод, гадаадын банк, санхүүгийн байгууллагад байршуулсан 3 сараас дээш хугацаатай хадгаламж, анх гаргасан хугацаанаас хойш 3 сараас дээш хугацаагаар хязгаарлагдсан мөнгөн хөрөнгө, мөнгөтэй адилтгах хөрөнгөд багтаагүй хөрөнгө хамарна.

В. ХҮЛЭЭН ЗӨВШӨӨРӨЛТ

Мөнгө ба түүнтэй адилтгах хөрөнгө болон банк, санхүүгийн байгууллагад байршуулсан хөрөнгийг эзэмшиж, захиран зарцуулах эрх ТЗЭ-гчид үүссэн нөхцөлд хүлээн зөвшөөрнө.

Г. ХЭМЖИЛТ БА ҮНЭЛГЭЭ

Мөнгө ба түүнтэй адилтгах хөрөнгийг анх бодит үнэ цэнээр нь хүлээн зөвшөөрнө. 

Мөнгө ба түүнтэй адилтгах хөрөнгийг тайлагналын өдөр хорогдуулсан өртгөөр үнэлж тусгана. Иймд энэхүү хөрөнгөтэй холбоотой хуримтлуулж тооцсон хүүгийн авлагыг мөнгө ба түүнтэй адилтгах хөрөнгийн дансны дүнд оруулж, санхүүгийн тайланд толилуулна. 

Төгрөгөөр байршуулсан мөнгөн хөрөнгийн бодит үнэ цэн нь нэрлэсэн үнэ байна.

Банк, санхүүгийн байгууллагад байршуулсан хөрөнгийг анх хүлээн зөвшөөрөхдөө бодит үнэ цэнээр бүртгэх ба тайлагналын өдөр хорогдуулсан өртгөөр үнэлж тусгана. Иймд энэхүү хөрөнгөтэй холбоотой хуримтлуулан тооцсон хүүгийн авлагыг банк, санхүүгийн байгууллагад байршуулсан хөрөнгийн дансны дүнд оруулан толилуулна. 

Банк, санхүүгийн байгууллагад байршуулсан хөрөнгийг үнэлэхдээ мөнгө ба түүнтэй адилтгах хөрөнгийн нэгэн адил зарчмыг мөрдөнө. 

Хугацаа хэтэрсэн буюу үнэ цэн буурсан санхүүгийн хэрэгсэл нь мөнгө ба түүнтэй адилтгах хөрөнгийн тодорхойлолтонд нийцэхгүй тул үүнийг мөнгө ба түүнтэй адилтгах хөрөнгөөс хасаж, холбогдох ангилалд шилжүүлэн бүртгэнэ.

Гадаад валютаар гарсан ажил гүйлгээг анх хүлээн зөвшөөрөхдөө тухайн ажил гүйлгээ гарсан өдрийн бүртгэлийн валют ба гадаад валютын хоорондох спот ханшаар гадаад валютын дүнг бүртгэлийн валютруу хөрвүүлнэ. Гадаад валютын ажил гүйлгээ нь тайлант хугацааны эцэст санхүүгийн байдлын тайланд тайлагнагдах хөрөнгө, өр төлбөрийг бий болгодог тохиолдолд гадаад валютаар илэрхийлсэн мөнгөн зүйлсийг Монголбанкны хаалтын ханшаар үнэлж бүртгэнэ.

Д. БҮРТГЭЛ

1) Бэлэн мөнгө:

Бэлэн мөнгөд дараах зүйлс хамаарна: 

1.1 Касс дахь бэлэн мөнгө (үндэсний болон бусад улсын цаасан мөнгөн тэмдэгт, зоосон мөнгө, бутархай мөнгө)
1.2 Замд яваа мөнгө (харилцах данснаас болон салбар хооронд бэлэн мөнгийг шилжүүлэх хугацаанд түр бүртгэсэн бэлэн мөнгө)
1.3 Жижиг мөнгөн сан (Үнийн дүн багатай жижиг төлбөрт зориулан гар дээр бэлэн мөнгө)
1.4 Тоолж шалгаагүй мөнгө (хараахан тоолж баталгаажуулаагүй байгаа бэлэн мөнгө)

1.1 Касс дахь бэлэн мөнгө:

Касс дахь бэлэн мөнгө:

Бэлэн мөнгөний орлого, зарлагын гүйлгээ:








Бэлэн мөнгөний орлогын гүйлгээ хийгдэхэд

Дебит: Бэлэн мөнгө
Кредит: Холбогдох данс (Харилцах данс)

Бэлэн мөнгөний зарлагын гүйлгээ хийгдэхэд

Дебит: Холбогдох данс (Харилцах данс)
Кредит: Бэлэн мөнгө


Бэлэн мөнгөний илүүдэл, дутагдал:

Бэлэн мөнгөний үлдэгдэл нь бүртгэгдсэн дүнгээс их байвал 

Дебит: Бэлэн мөнгө 
Кредит: Бэлэн мөнгөний илүүдэл, дутагдлын түр данс

Бэлэн мөнгөний илүүдлийн шалтгааныг тогтоож, эзэн тодорхойгүй бол бусад орлого, тодорхой эзэнтэй бол буцаан олгохоор бүртгэнэ. 

Дебит: Бэлэн мөнгөний илүүдэл, дутагдлын түр данс 
Кредит: Холбогдох данс (Бусад орлого, бэлэн мөнгө) 

Бэлэн мөнгөний үлдэгдэл нь бүртгэгдсэн дүнгээс бага байвал 

Дебит: Бэлэн мөнгөний илүүдэл, дутагдлын түр данс 
Кредит: Бэлэн мөнгө 

Бэлэн мөнгөний дутагдлын шалтгааныг тогтоож, эзэн тодорхойгүй бол бусад зардалд, харин тодорхой эзэнтэй бол төлүүлэхээр бүртгэнэ. 

Дебит: Холбогдох данс (Бусад зардал, Бэлэн мөнгө, Бусдаас авах авлага) 
Кредит: Бэлэн мөнгөний илүүдэл, дутагдлын түр данс

1.2 Замд яваа мөнгө:
 
Салбар нэгж өөрийн төв рүүгээ бэлэн мөнгө тушаавал
 
a) Салбар нэгж нь: 

Дебит: Замд яваа мөнгө 
Кредит: Бэлэн мөнгө 

Төвөөс ирүүлсэн бэлэн мөнгө хүлээн авсан баримтыг үндэслэн 

Дебит: Салбар хоорондын тооцооны авлага 
Кредит: Замд яваа мөнгө 

б) Төв нь: 

Дебит: Бэлэн мөнгө 
Кредит: Салбар хоорондын тооцооны өглөг 

Төвөөс салбар, нэгждээ бэлэн мөнгөний зузаатгал хийхэд 

a) Төв нь: 

Дебит: Замд яваа мөнгө 
Кредит: Бэлэн мөнгө 

Салбар нэгжээс ирүүлсэн бэлэн мөнгө хүлээн авсан баримтыг үндэслэн 

Дебит: Салбар хоорондын тооцооны авлага 
Кредит: Замд яваа мөнгө 

б) Салбар нэгж хүргүүлсэн бэлэн мөнгийг хүлээн авахдаа 

Дебит: Бэлэн мөнгө 
Кредит: Салбар хоорондын тооцооны өглөг 

Банк хоорондын тооцоогоор бэлэн мөнгөний зузаатгал хийх үед дээрхтэй нэгэн адил банк хоорондын тооцооны өглөг, авлагын дансанд бүртгэнэ.

1.3 Жижиг мөнгөн сангийн бүртгэл:

Үнийн дүн багатай жижиг төлбөрт зориулан гар дээр бэлэн мөнгийг Жижиг мөнгөн сан гэнэ. Жижиг мөнгөн санг зөвхөн үнийн дүн багатай, жижиг зардлуудыг төлөхөд зарцуулна. Жижиг мөнгөн сангийн мөнгийг тодорхой хугацаанд зарцуулахаар бодож бэлэн байлгана. Жижиг мөнгөн сангийн зарлагыг уг санг нөхөн дүүргэх өдөр бүртгэнэ.

Жижиг мөнгөн сан байгуулах үед

Дебит: Жижиг мөнгөн сан 
Кредит: Мөнгөн хөрөнгийн холбогдох данс

 Жижиг мөнгөн санг нөхөн дүүргэх үед

Дебит: Холбогдох зардлын данс 
Кредит: Мөнгөн хөрөнгийн холбогдох данс

Жижиг мөнгө сангийн хэмжээг нэмэгдүүлэд

Дебит: Жижиг мөнгөн сан 
Кредит: Мөнгөн хөрөнгийн холбогдох данс

Жижиг мөнгө сангийн хэмжээг хорогдуулахад

Дебит: Мөнгөн хөрөнгийн холбогдох данс
Кредит: Жижиг мөнгөн сан

Жижиг мөнгөн сангийн үлдэгдэл байвал зохих үлдэгдлээс дутвал

Дебит: Бэлэн мөнгөний илүүдэл дутагдал
Кредит: Мөнгөн хөрөнгийн холбогдох данс

Жижиг мөнгөн сангийн үлдэгдэл байвал зохих үлдэгдлээс илүүдвэл

Дебит: Мөнгөн хөрөнгийн холбогдох данс
Кредит: Бэлэн мөнгөний илүүдэл дутагдал

Тайлант хугацааны эцэс хүртэл мөнгө илүүдсэн, дутагдсан шалтгааныг нь тодруулан “Мөнгөний илүүдэл ба дутагдал” дансыг холбогдох дансанд (бусад орлого, бусад зардал эсвэл холбогдох этгээдээс авах авлага) хааж өгнө.

1.4 Тоолж шалгаагүй мөнгө:

Салбар нэгжээс тушаасан бэлэн мөнгө, харилцагчаас тушаасан бэлэн мөнгийг тоолж шалгах хүртэл “тоолж шалгаагүй бэлэн мөнгө” дансанд бүртгэх бөгөөд тоолж шалгаагүй мөнгөний данс нь богино хугацаанд хаагддаг түр данс юм.

Салбар нэгжээс эсхүл харилцагчаас бэлэн мөнгө тушаах үед дагалдах баримтанд тусгасан дүнгээр 

Дебит: Тоолж шалгаагүй мөнгө 
Кредит: Салбар хоорондын тооцооны өглөг эсхүл харилцагчийн харилцах данс 

Тухайн бэлэн мөнгийг тоолсны дараа кассд шилжүүлсэн дүнгээр

Дебит: Бэлэн мөнгө 
Кредит: Тоолж шалгаагүй мөнгө 

Хэрэв бэлэн мөнгийг тоолж, шалгах үед дутвал дутагдсан дүнгээр 

Дебит: Салбар хоорондын тооцооны авлага эсхүл харилцагчийн харилцах данс
Дебит: Бэлэн мөнгө 
Кредит: Тоолж шалгаагүй мөнгө 

Хэрэв бэлэн мөнгийг тоолж, шалгах үед ямар нэгэн илүүдэл гарвал илүүдсэн дүнгээр 

Дебит: Бэлэн мөнгө
Кредит: Салбар хоорондын тооцооны өглөг эсхүл харилцагчийн харилцах данс
Кредит: Тоолж шалгаагүй мөнгө 

2) Банк, санхүүгийн байгууллагад байршуулсан хөрөнгө

Банк, санхүүгийн байгууллагад байршуулсан хөрөнгөд дотоод, гадаадын банк, санхүүгийн байгууллагад байршуулсан төгрөг, гадаад валютын харилцах, хадгаламж багтана. 

Банк, санхүүгийн байгууллагад харилцах, хадгаламжийн данс нээхдээ тухайн банктай байгуулсан гэрээ, хэлцэл, удирдлагын шийдвэрийг үндэслэнэ. 

Банк, санхүүгийн байгууллагад харилцах, хадгаламж байршуулахад 
 
Дебит: Банк, санхүүгийн байгууллагад байршуулсан хөрөнгө 
Кредит: Мөнгөн хөрөнгийн холбогдох данс 

Эдгээр дансдад хүү тооцож, хуримтлуулахад 

Дебит: Хүүний авлагын холбогдох данс 
Кредит: Хүүний орлогын холбогдох данс 

Хуримтлуулсан хүү төлөгдөхөд 

Дебит: Банк, санхүүгийн байгууллагад байршуулсан хөрөнгө 
Кредит: Хүүний авлагын холбогдох данс 

Харилцах, хадгаламжаас бэлэн мөнгө зарлагадах буюу дансаа хаахад 

Дебит: Мөнгөн хөрөнгийн холбогдох данс 
Кредит: Банк, санхүүгийн байгууллагад байршуулсан хөрөнгө

3) Мөнгөтэй адилтгах хөрөнгө:

Мөнгөтэй адилтгах хөрөнгөд 3 хүртэлх сарын хугацаатай төв банкны үнэт цаас, Засгийн газрын үнэт цаас, хадгаламжийн сертификат багтана. 

Монголбанк болон Засгийн газраас гаргасан үнэт цаас, хадгаламжийн сертификатыг худалдан авахад

Дебит: Монголбанк болон Засгийн газрын үнэт цаас 
Кредит: Мөнгөн хөрөнгийн холбогдох данс 

Монголбанк болон Засгийн газраас гаргасан үнэт цаас, хадгаламжийн сертификатад хүү тооцоолж, хуримтлуулахад 

Дебит: Монголбанк болон Засгийн газрын үнэт цаасны хуримтлуулж тооцсон хүүний авлага 
Кредит: Хөрөнгө оруулалтын хүүний орлого 

Хуримтлуулсан хүү төлөгдөхөд 

Дебит: Мөнгөн хөрөнгийн холбогдох данс 
Кредит: Монголбанк болон Засгийн газрын үнэт цаасны хуримтлуулж тооцсон хүүний авлага 

Монголбанк болон Засгийн газраас гаргасан үнэт цаас, хадгаламжийн сертификатын хугацаа дуусах үед 

Дебит: Мөнгөн хөрөнгийн холбогдох данс 
Кредит: Монголбанк болон Засгийн газрын үнэт цаас

4) Гадаад валютын арилжаа 

Гадаад валют худалдах, худалдан авах замаар арилжааны зөрүүгээс ашиг олох үйл ажиллгаа юм. 
Валютын нэр төрөл тус бүрээр нэрийн данс нээж, төгрөг валютаар давхар бүртгэнэ. 

Гадаад валют худалдан авах: 

Худалдан авсан гадаад валютын хувьд хэлцлийн ханшаар бүртгэж, худалдан авах ханшаар холбогдох мөнгөн хөрөнгийн дансыг бууруулна.

Дебит: Гадаад валютын холбогдох данс 
Кредит: Гадаад валютын хөрвүүлэлтийн түр данс 

Дебит: Гадаад валютын хөрвүүлэлтийн түр данс 
Кредит: Мөнгөн хөрөнгийн холбогдох данс 

Валютын хөрвүүлэлтийн дансыг орлого, зардлын дансанд хаана.

Ашигтай бол
 
Дебит: Гадаад валютын хөрвүүлэлтийн түр данс 
Кредит: Гадаад валютын арилжааны орлого 

Алдагдалтай бол 

Дебит: Гадаад валютын арилжааны зардал 
Кредит: Гадаад валютын хөрвүүлэлтийн түр данс 

Гадаад валют худалдах: 

Гадаад валютыг худалдахдаа хэлцлийн ханшаар бүртгэж, дансны үнээр нь (Монголбанкнаас зарласан ханшаар) холбогдох мөнгөн хөрөнгийг нэмэгдүүлнэ.

 
Дебит: Мөнгөн хөрөнгийн холбогдох данс 
Кредит: Гадаад валютын хөрвүүлэлтийн түр данс 


Дебит: Гадаад валютын хөрвүүлэлтийн түр данс 
Кредит: Гадаад валютын холбогдох данс 

Ашигтай үед 

Дебит: Гадаад валютын хөрвүүлэлтийн түр данс 
Кредит: Гадаад валютын арилжааны орлого 

Алдагдалтай үед 

Дебит: Гадаад валютын арилжааны зардал 
Кредит: Гадаад валютын хөрвүүлэлтийн түр данс 

Санхүүгийн тайланд гадаад валютын арилжааны орлого, зардлыг хооронд нь хааж цэвэршүүлэн, орлого эсвэл зардлаар толилуулна.

Гадаад валютын ханшийн тэгшитгэл 

Гадаад валютыг Монголбанкнаас зарласан албан ханшаар үнэлж, үүссэн олз, гарзыг ашиг, алдагдлаар хүлээн зөвшөөрнө. 

Ханшийн тэгшитгэлээр гадаад валютын ханш буурсан бол
 
Дебит: Гадаад валютын ханшийн тэгшитгэлийн гарз
Кредит: Гадаад валютын холбогдох данс 

Ханшийн тэгшитгэлээр гадаад валютын ханш өссөн бол
 
Дебит: Гадаад валютын холбогдох данс 
Кредит: Гадаад валютын ханшийн тэгшитгэлийн олз

Санхүүгийн тайланд гадаад валютын ханшийн тэгшитгэлийн олз, гарзыг хооронд нь хааж цэвэршүүлж толилуулна.

Е. ТОДРУУЛГА 

Мөнгө, түүнтэй адилтгах хөрөнгийн хувьд түүний бүрэлдэхүүн, ангилал, бодит үнэ цэнэ, хүү буюу бусад өгөөжийг тодруулна.

Мөнгө ба түүнтэй адилтгах хөрөнгийн үлдэгдэлд гарсан өөрчлөлтийг тайлбарын хамт тодруулна. Тайлбараа мөнгөн гүйлгээний тайлангийн үзүүлэлтүүдийг хамруулан хийж болно. 

Тайлагналын өдрөөрх гадаад валютын ханшийг тодруулна. 

ТЗЭ-гчийн эзэмшилд байгаа боловч өөрөө ашиглах боломжгүй, хязгаарлагдмал хөрөнгийг тодруулна. 

СТОУС 7-д заасан тодруулгад холбогдох үнэлгээний аргачлалыг ашиглан банк, санхүүгийн байгууллагад байршуулсан хөрөнгийн үнэ цэнийн бууралтыг тодруулна. Үнэлгээний аргачлалаар үнэ цэнийн бууралтыг тогтоох боломжгүй тохиолдолд хөрөнгийн чанарын талаар тодруулж, тайлбарлана. 

Ё. ХЯНАЛТ 

· Ажилтнуудын ажил үүргийг зааглан тусгаарлана. 
· Гүйлгээний баримтын бүрдлийг хангана.
· Мөнгө, түүнтэй адилтгах хөрөнгө тус бүрийн дэлгэрэнгүй бүртгэлийг хөтөлнө.
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна.
· Кассын харуул хамгаалалт, аюулгүй байдлыг хангана.
· Кассын үлдэгдэлд гэнэтийн болон тогтмол шалгалт хийнэ.
· Мөнгө, түүнтэй адилтгах хөрөнгийн ажил гүйлгээг улирал бүр тулган баталгаажуулна. 

5.2 ХӨРӨНГӨ ОРУУЛАЛТ

5.2.1 ХАДГАЛАМЖИЙН СЕРТИФИКАТ 

А. ШУУД ХОЛБОГДОХ СТАНДАРТУУД
· СТОУС 7 Санхүүгийн хэрэглүүр: Тодруулга 
· СТОУС 9 Санхүүгийн хэрэглүүр 
· СТОУС 13 Бодит үнэ цэнийн хэмжилт 
· НББОУС 1 Санхүүгийн тайлангийн толилуулга 
· НББОУС 32 Санхүүгийн хэрэглүүр: Толилуулга 
· НББОУС 36 Хөрөнгийн үнэ цэнийн бууралт 
· НББОУС 39 Санхүүгийн хэрэглүүр: Хүлээн зөвшөөрөлт ба хэмжилт 

Б. ТОДОРХОЙЛОЛТ 

Хүүний түвшин, хүчинтэй байх хугацааг нь тусгайлан заасан, хадгаламжаар баталгаажсан, арилжааны банкнаас гаргасан үнэт цаас юм. Хадгаламжийн сертификатыг хугацаанаас нь өмнө борлуулах, өвлүүлэх, гэрээслэх, барьцаалах боломжтой санхүүгийн хэрэгсэл юм.

В. ХҮЛЭЭН ЗӨВШӨӨРӨЛТ 

Хадгаламжийн сертификат /3 сараас дээш/-ыг эзэмшиж, захиран зарцуулах эрх үүссэн нөхцөлд хүлээн зөвшөөрнө. 

Г. ХЭМЖИЛТ БА ҮНЭЛГЭЭ 

Хадгаламжийн сертификатыг анх удаа хүлээн зөвшөөрөхдөө бодит үнэ цэнээр бүртгэнэ. Бодит үнэ цэнэ нь гэрээний дагуу байршуулсан хөрөнгийн дүнтэй тэнцүү байна. 

Хадгаламжийн сертификатын хөнгөлөлт урамшууллыг үр ашигт хүүгийн аргаар тооцно. 

Санхүүгийн тайланд хадгаламжийн сертификатыг тайлагналын өдөр хорогдуулсан өртгөөр үнэлж, тайлагнана. Хорогдуулсан өртөг нь анх хүлээн зөвшөөрч хэмжсэн дүнг (бодит үнэ цэнэ)-ээс тайлант хугацаанд нэмэгдсэн хадгаламжийн сертификатын орлого, тайлант хугацаанд хийгдсэн зарлагын гүйлгээ, холбогдох шимтгэлийг хасч, түүний үлдэгдэлд тооцсон хүүний авлагыг нэмж тодорхойлно. 

Хүүний авлагыг гэрээнд заасан хувиар тооцоолж, хуримтлуулан бүртгэнэ. 

Гадаад валютаар байршуулсан хөрөнгийг Монголбанкнаас зарласан албан ханшаар тооцож төгрөгт хөрвүүлэн, төгрөг, гадаад валютаар давхар бүртгэх ба ханшийн хэлбэлзлээс үүсэх орлого, зардлыг гадаад валютын ханшийн тэгшитгэлийн орлого, зардлаар хүлээн зөвшөөрнө. 

Д. БҮРТГЭЛ 

Дотоод болон гадаадын банк санхүүгийн байгууллагад байршуулсан 3 сараас дээш хугацаатай хадгаламжийн сертификат худалдан авах болон орлого хийвэл 

Дебит: Хадгаламжийн сертификат 
Кредит: Мөнгө, түүнтэй адилтгах хөрөнгө 

Дотоод болон гадаадын банк, санхүүгийн байгууллагад байршуулсан 3 сараас дээш хугацаатай хадгаламжийн сертификатын хүү тооцож хуримтлуулахад 

Дебит: Хадгаламжийн сертификатийн хүүний авлага 
Кредит: Хүүний орлого 

Хуримтлагдсан хүү төлөгдөхөд 

Дебит: Мөнгөн хөрөнгийн холбогдох данс 
Кредит: Хадгаламжийн сертификатийн хүүний авлага 

Дотоод болон гадаад банк, санхүүгийн байгууллагад байршуулсан 3 сараас дээш хугацаатай хадгаламжийн сертификатын хугацаа дуусах үед 

Дебит: Мөнгө, түүнтэй адилтгах хөрөнгө 
Кредит: Хадгаламжийн сертификат 

Дотоод болон гадаадын банк санхүүгийн байгууллагад байршуулсан 3 сараас дээш хугацаатай хөнгөлөлттэй хадгаламжийн сертификат худалдан авахад 

Дебит: Хадгаламжийн сертификат 
Кредит: Мөнгө, түүнтэй адилтгах хөрөнгө 
Кредит: Хадгаламжийн сертификатийн хөнгөлөлт 

Дотоод болон гадаадын банк, санхүүгийн байгууллагад байршуулсан 3 сараас дээш хугацаатай хадгаламжийн сертификатын хөнгөлөлтийг орлогод хүлээн зөвшөөрөхөд 

Дебит: Хадгаламжийн сертификатийн хөнгөлөлт 
Кредит: Хүүний орлого 

Дотоод болон гадаад банк, санхүүгийн байгууллагад байршуулсан 3 сараас дээш хугацаатай хадгаламжийн сертификатийн хугацаа дуусах үед 

Дебит: Мөнгө, түүнтэй адилтгах хөрөнгө 
Кредит: Хадгаламжийн сертификат 

Е. ТОДРУУЛГА 

Дотоод болон гадаадын банк санхүүгийн байгууллагад байршуулсан 3 сараас дээш хугацаатай хадгаламжийн сертификатын хувьд дараах зүйлсийг санхүүгийн тайлангийн тодруулгад тусгана:
· хадгаламжийн сертификатын бүрэлдэхүүн, ангилал;
· бодит үнэ цэнэ болон хорогдуулсан өртөг; 
·  хүү буюу бусад өгөөж; 
· ТЗЭ-ийн эзэмшилд байгаа боловч компани өөрөө ашиглах боломжгүй, хязгаарлагдмал хадгаламжийн сертификат; 
· үлдэгдэлд гарсан өөрчлөлтийг тайлбарын хамт; 
· СТОУС 7-д заасан бусад тодруулгад холбогдох үнэлгээний аргачлалыг ашиглан тооцсон сертификатын үнэ цэнэ бууралт;
· Үнэлгээний аргачлалаар үнэ цэнийн бууралтыг тогтоох боломжгүй тохиолдолд хөрөнгийн чанарын талаар тодруулж, тайлбарлаж болно. 

Ё. ХЯНАЛТ 

· Ажилтнуудын ажил үүргийг зааглан тусгаарлана. 
· Гүйлгээний баримтын бүрдлийг хангана. 
· 3 сараас дээш хугацаатай хадгаламжийн сертификат тус бүрийн дэлгэрэнгүй бүртгэлийг хөтөлнө. 
· Дэлгэрэнгүй бүртгэлийг дансны гүйлгээ, үлдэгдэлтэй тохируулна. 
· 3 сараас дээш хугацаатай хадгаламжийн сертификатын бодит үлдэгдэлд тогтмол шалгалт хийнэ.

5.2.2 ҮНЭТ ЦААСААРХ ХӨРӨНГӨ ОРУУЛАЛТ

А. ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэгсэл: Тодруулга 
· СТОУС 9 Санхүүгийн хэрэгсэл 
· СТОУС 13 Бодит үнэ цэнийн хэмжилт 
· НББОУС 1 Санхүүгийн тайлангийн толилуулга 
· НББОУС 32 Санхүүгийн хэрэгсэл: Толилуулга 
· НББОУС 36 Хөрөнгийн үнэ цэнийн бууралт 
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт 

Б. ТОДОРХОЙЛОЛТ  
“Санхүүгийн хөрөнгө” гэж тайлант үед хийх төлбөрийн хэмжээнээс давсан буюу түр зуур чөлөөтэй байгаа мөнгөн хөрөнгийг ашиг олох зорилгоор зарцуулж буй үйл ажиллагааг хэлнэ. Санхүүгийн хөрөнгийг НББОУС-д хөрөнгө оруулалт гэсэн нэр томъёогоор тусгасан.
Үнэт цаасанд оруулсан хөрөнгө оруулалт нь санхүүгийн хэрэгслийн нэг төрөл тул НББОУС 32-т тодорхойлсон санхүүгийн хөрөнгийн тодорхойлолтонд хамаарна.
Санхүүгийн хөрөнгө гэдэг нь дараах шинжийг агуулсан хөрөнгө: 

а) Мөнгө;

б) Өөр аж ахуйн нэгжээс мөнгө эсхүл бусад санхүүгийн хөрөнгө хүлээж авах эрх, өөр аж ахуйн нэгжтэй санхүүгийн хөрөнгө эсхүл санхүүгийн өр төлбөр солилцох эрх, өөр аж ахуйн нэгжийн өмчийн хэрэглүүр зэрэг гэрээгээр хүлээсэн эрх;

в) Тухайн ТЗЭ нь хувьсах тоо хэмжээний өөрийн өмчийн хэрэглүүрийг хүлээн авах, эсхүл хүлээн авах магадлалтай үүрэг хүлээх үүсмэл бус хэрэглүүр, аж ахуйн нэгжийн өөрийн өмчийн хэрэглүүрийн тогтсон дүнг тогтмол хэмжээний бэлэн мөнгөөр, эсхүл өөр санхүүгийн хэрэглүүрээр солилцохоос бусад хэлбэрээр төлөх, эсхүл төлж болох үүсмэл хэрэглүүр зэрэг ТЗЭ-ийн өөрийн өмчийн хэрэглүүрээр төлөгдөх эсхүл төлөгдөх магадлалтай гэрээнүүд.
Үнэт цаасаарх хөрөнгө оруулалт нь өрийн үнэт цаасаарх хөрөнгө оруулалт, өмчийн үнэт цаасаарх хөрөнгө оруулалт гэсэн хэлбэртэй байна.
Үнэт цаасыг дараах байдлаар ангилна:

· Арилжааны буюу ашиг, алдагдлаарх бодит үнэ цэнээр илэрхийлэх, 
· Хугацааны эцэс хүртэл эзэмших, 
· Борлуулахад бэлэн, 
· Зээл ба авлага гэж ангилсан үнэт цаас. 

1) “Арилжааны үнэт цаас” гэж үнийн өөрчлөлтөөс ашиг хүртэх зорилгоор худалдан аваад, богино хугацаанд эргүүлэн худалдах зориулалттай эзэмшиж буй өрийн ба өмчийн үнэт цаас, эсвэл богино хугацаатай багцад багтсан үнэт цаасыг энэ ангилалд хамааруулах ба энэ төрлийн үнэт цаас нь  худалдан авснаас хойш 6 хүртэлх хугацаатай байна.  

Арилжааны үнэт цаасны ангилалд “ашиг, алдагдлаарх бодит үнэ цэнээр илэрхийлэх үнэт цаас”-ыг бүртгэх бөгөөд энэ төрлийн үнэт цаасны ангилал өөрчлөгдөхгүй. Дараах тохиолдолд үнэт цаасыг энэ ангилалд бүртгэнэ: 

а) үнэт цаасыг холбогдох хөрөнгө, өр төлбөрийн бүртгэлийн нийцлийг хангах үүднээс энэ ангилалд бүртгэсэн,
б) санхүүгийн хөрөнгө, өр төлбөрийг нийцүүлэн удирдаж, бодит үнэ цэнээр үнэлсэн.  

2) “Хугацааны эцэс хүртэл эзэмших үнэт цаас” гэж тодорхой, тогтмол төлбөрийн хуваарьтай, тогтсон хугацаанд дуусгавар болох үнэт цаасыг хугацааг нь дуустал эзэмшихээр шийдвэрлэсэн бол энэхүү ангилалд хамааруулна. 

Хэрэв ТЗЭ үнэт цаасыг дуусгавар хугацаанаас нь өмнө эргүүлэн төлөх буюу худалдан авахыг үнэт цаас гаргагчаас шаардах эрхтэй тохиолдолд уг хөрөнгийг хугацааны эцэс хүртэл эзэмших шинж алдагдсан гэж үзэх тул энэ ангилалд бүртгэхгүй. 
Хугацааны эцэс хүртэл эзэмших гэж ангилсан үнэт цаасыг хугацааг нь дуустал эзэмшилгүйгээр харин зориулалтыг нь өөрчилж, бусдад худалдан борлуулах буюу шилжүүлсэн бол “уг ангиллыг цаашид ашиглах эрхгүй” болох бөгөөд ийм арилжаа хийгдсэн тайлант үеэс хойш хоёроос доошгүй жил ямарваа үнэт цаасыг “Хугацааны эцэс хүртэл эзэмших” ангиллаар ангилах эрхээ алдана. Мөн түүнчлэн хувьцаа, түүнтэй адилтгах өмчийн хэрэгсэл болон дуусгавар хугацаа нь тодорхойгүй үнэт цаасыг энэ ангилалд бүртгэхгүй. 
  
3) “Зээл ба авлага гэж ангилсан үнэт цаас” гэдэг нь идэвхтэй зах зээлийн жишиг үнэгүй бөгөөд тодорхой мөнгөн дүн бүхий дериватив бус санхүүгийн хөрөнгийг хэлэх ба үүнд дараах хөрөнгийг хамруулахгүй: 
а) арилжаалах зориулалттай эзэмшиж буй гэж ангилсан шууд, эсвэл ойрын хугацаанд худалдан борлуулах зорилготой хөрөнгө буюу анх удаа хүлээн зөвшөөрөхдөө ашиг, алдагдлаарх бодит үнэ цэнээр илэрхийлэхээр ангилсан хөрөнгө; 
б)  анх удаа хүлээн зөвшөөрөхдөө борлуулахад бэлэн гэж ангилсан хөрөнгө;  
в)  эзэмшигч нь хөрөнгийн чанар муудсанаас бусад тохиолдолд өөрийн анх оруулсан хөрөнгөө бүгдийг нь эргүүлэн олж авч чадахгүй болсон (үүнийг борлуулах зориулалттай хөрөнгөнд ангилна). 
г) Хувьцаа, түүнтэй адилтгах өмчийн хэрэгсэл болон дуусгавар хугацаа нь тодорхойгүй үнэт цаас энэ ангилалд багтахгүй. 
4) “Борлуулахад бэлэн үнэт цаас”-нд дээрх гурван ангилалд багтаагүй үнэт цаасыг ангилна. Энэ ангилалд тодорхойгүй хугацаагаар эзэмшиж буй хүү, валютын ханш, өөрийн хөрөнгийн үнэлгээ өөрчлөгдөхөд эргүүлэн худалдаж болох өрийн үнэт цаас (бонд гэх мэт) ба өмчлөлийн үнэт цаас (хувьцаа гэх мэт) -ыг хамруулна.  

Үнэт цаасыг хугацаагаар нь 3 хүртэлх сарын хугацаатай, 3-12 сарын хугацаатай, 1-5 жилийн хугацаатай, 5-аас дээш жилийн хугацаатай гэж ангилж толилуулна.  

“Үнэт цаасны бодит үнэ цэн” гэж тухайн өдрийн идэвхтэй зах зээлийн жишиг үнийг ойлгоно. 

“Үнэт цаасны эрсдэлийн зардал” буюу үнэ цэнийн бууралтын гарз гэж хөрөнгийн нөхөгдөх дүнгээс давсан дансны үнэ юм.  

В. ХҮЛЭЭН ЗӨВШӨӨРӨЛТ

Үнэт цаасыг эзэмших эрх үүссэн болон гэрээний нэг тал болсон үед санхүүгийн тайландаа хүлээн зөвшөөрч толилуулна. Үнэт цаас худалдан авсныг нотлох бодитой нотолгоо бүрдүүлсний үндсэн дээр үнэт цаасыг тохирох ангиллаар ангилж бүртгэнэ.
Үнэт цаасны хугацаа дуусч, үнэт цаас гаргагч төлбөрөө бүрэн төлсөн, эсвэл үнэт цаасанд хамаарах бүх эрсдэл, өгөөж бусдад шилжсэн үед хөрөнгө оруулалтыг данснаас хасна. 

Санхүүгийн хөрөнгийг шилжүүлсэн нөхцөлд тухайн санхүүгийн хөрөнгийн өмчлөлтэй холбоотойгоор үлдсэн эрсдэл, өгөөжийг харгалзан хөрөнгийн үнэлгээг хийнэ. Энэ тохиолдолд: 
а) Санхүүгийн хөрөнгийн өмчлөлтэй холбоотой бүх эрсдэл, өгөөжийг шилжүүлсэн бол санхүүгийн хөрөнгийг данснаас хасч, үүний үр дүнд үлдсэн эрх, үүргийг хөрөнгө, өр төлбөрөөр хүлээн зөвшөөрч бүртгэнэ. 
б)  Санхүүгийн хөрөнгийн өмчлөлтэй холбоотой бүх эрсдэл, өгөөжийг бүрэн шилжүүлээгүй бол уг санхүүгийн хөрөнгийн зарим хэсгийг өөртөө үлдээж, үлдсэн хэсгийг нь данснаас хасч бүртгэнэ.
в)  Санхүүгийн хөрөнгийн өмчлөлтэй холбоотой бүх эрсдэл, өгөөжийг өөртөө үлдээсэн бол уг санхүүгийн хөрөнгийг хэвээр үлдээж, данснаас хасахгүй.  

Хэрэв үнэт цаасны эзэмшлийн хяналтыг өөртөө үлдээсэн бол уг санхүүгийн хөрөнгөөс хяналтын хувь хэмжээгээр тооцоолсон өөрт харгалзах хэсгийг бүртгэлдээ үлдээнэ.  
Үнэт цаасаарх 1 хүртэлх жилийн хугацаатай хөрөнгө оруулалтыг эргэлтийн хөрөнгөд, 1 жилээс дээш хугацаатай хөрөнгө оруулалтыг урт хугацаат хөрөнгө оруулалтаар бүртгэнэ. Урт хугацаат хөрөнгө оруулалт гэж мөнгөтэй адилтгах хөрөнгө ба богино хугацаатай хөрөнгө оруулалтанд тооцогдохгүй бусад бүх төрлийн хөрөнгө оруулалтыг хэлнэ. 
Урт хугацаат хөрөнгө оруулалтанд бусад дэлгэрэнгүй орлого болох бодит үнэ цэнээр илэрхийлэх урт хугацаат санхүүгийн хөрөнгө, хорогдуулсан өртгөөр илэрхийлэх урт хугацаат санхүүгийн хөрөнгө, тусгай зориулалт бүхий урт хугацаат сан зэргийг хамруулна.
Хэрэв ТЗЭ бүртгэлийн энэхүү зааврын дагуу арилжааны үнэт цаасыг данснаас хасч шилжүүлэх шалгуурыг хангаж байгаа эсэхийг нь тогтоох боломжгүй тохиолдолд дэлгэрэнгүй үнэлгээ, шинжилгээг гүйцэтгэнэ.  

Г. ХЭМЖИЛТ БА ҮНЭЛГЭЭ

Үнэт цаасны үнэлгээ нь түүний ангиллаас шалтгаалах тул ангиллыг тодорхойлж, дээрх дөрвөн ангиллын аль нэгээр ангилж бүртгэнэ. 

Санхүүгийн хөрөнгийг анхны удаа хүлээн зөвшөөрсний дараа түүний ангиллаас тайлагналын өдрөөр хийгдэх үнэлгээ, холбогдох орлого, зардлыг хэрхэн бүртгэх нь хамаарна.  

Хэрэв үнэт цаасны зах зээл идэвхтэй биш бол үнэлгээний аргыг ашиглан бодит үнэ цэнийг тогтооно. 

ТЗЭ нь үнэт цаасны бодит үнэ цэнийг тооцоолох, үнэт цаасны ангиллыг өөрчлөх аргачлалаа өөрийн дотоод журмаар тогтоож мөрдөнө. 

1) Арилжааны үнэт цаас буюу ашиг, алдагдлаарх бодит үнэ цэнээр илэрхийлэх үнэт цаас   

Арилжааны үнэт цаас буюу ашиг, алдагдлаарх бодит үнэ цэнээр илэрхийлэх үнэт цаасыг анх хүлээн зөвшөөрөхдөө бодит үнэ цэнээр үнэлнэ. Энэ нь тухайн үнэт цаасыг худалдан авахад төлсөн мөнгөн дүн юм. 
Энэ ангиллын үнэт цаасыг сар бүрийн эцэст бодит үнэ цэнээр нь дахин үнэлэх ба бодит үнэ цэнд гарсан өсөлт, бууралтыг үнэлгээний тэгшитгэлийн орлого, зардалд бүртгэнэ. 

Үр ашигт хүүгийн аргыг ашиглан арилжааны үнэт цааснаас тооцсон хүүг тухайн тайлант хугацааны орлогоор хүлээн зөвшөөрнө. Хэрэв ногдол ашиг авах эрх үүссэн, авах магадлалтай гэж үзвэл ногдол ашгийн орлогод бүртгэнэ.  

Хүүгийн орлогыг нэрлэсэн хүүгийн түвшнээс ялгаатай байж болох үр ашигт хүүгийн түвшинг ашиглан тооцоолно. Тайлант хугацаа бүрт үр ашигт хүүгийн аргаар хүүгийн орлогыг тодорхойлохын тулд хорогдуулсан өртгийг тооцоолно. 

Энэ ангиллын хөрөнгийг данснаас хасах үед үүсэх арилжааны орлого, зардал болон хөрөнгийн бодит үнэ цэнийн өөрчлөлтийг тухайн тайлант хугацааны орлого, зардалд бүртгэнэ.  Хөрөнгийн үнэлгээтэй холбоотой хэрэгжээгүй орлого, зардлыг арилжааны буюу хэрэгжсэн орлого, зардлаас салгаж бүртгэнэ.  

ТЗЭ-ийн удирдлагын шийдвэрийг үндэслэн арилжааны үнэт цаасны зориулалтыг өөрчилж, бусад ангилалд шилжүүлж болох бөгөөд үнэт цаасны ангиллыг өөрчлөхдөө арилжааны үнэт цаасыг тухайн өдрийн бодит үнэ цэнээр үнэлж бүртгэнэ. Өмнө нь хүлээн зөвшөөрч бүртгэсэн орлого, зардлыг буцаахгүй. 
 
Арилжааны үнэт цаас(ашиг, алдагдлаарх бодит үнэ цэнээр илэрхийлэх үнэт цаас)-ны бодит үнэ цэнийн өөрчлөлтийг тухай бүр орлого, зардалд бүртгэн тайлагнаж байдаг тул үнэ цэнийн бууралтыг тусгайлан тооцохгүй.  

Гадаад валютаар илэрхийлэгдсэн арилжааны үнэт цаасны хувьд гадаад валютын ханшийн өөрчлөлтийн орлого, зардлыг бодит үнэ цэнийг өөрчилсөн бусад орлого, зардлаас салгаж бүртгэх шаардлагагүй. 

2) Хугацааны эцэс хүртэл эзэмших үнэт цаас 

Хугацааны эцэс хүртэл эзэмшихээр ангилсан үнэт цаасыг анх хүлээн зөвшөөрөхдөө бодит үнэ цэн дээр холбогдох шууд зардлыг нэмсэн дүнгээр бүртгэнэ. 
Хугацааны эцэс хүртэл эзэмших үнэт цаасыг санхүүгийн тайланд хорогдуулсан өртгөөр үнэлж толилуулна. Үнэт цаасны хорогдуулсан өртгийг тооцохдоо анх хүлээн зөвшөөрсөн үнээс үндсэн төлбөрийн төлөлтийг хасч, үр ашигт хүүгийн аргаар тооцоолсон урамшууллын хорогдуулалтыг хасах, эсвэл хямдруулалтын хорогдуулалтыг нэмнэ. Үнэт цаасны хорогдуулсан өртөгт уг үнэт цаасанд хуримтлуулан тооцсон хүүгийн авлага мөн багтана. 

Үр ашигт хүүгийн аргаар үнэт цаасны урамшуулал, хямдруулалтын хорогдуулалтыг тооцоолохдоо анхны үнээс тооцсон үр ашигт хүүгээс хүүгийн төлбөрийг хасна. Урамшуулал, хямдруулалтаас тайлант хугацаанд ногдох хорогдуулсан дүнг хүүгийн орлогод бүртгэнэ.  
Хугацааны эцэс хүртэл эзэмших үнэт цаасны ангиллыг өөрчлөхдөө үнэт цаасыг бодит үнэ цэнээр нь үнэлж, борлуулахад бэлэн үнэт цаасанд ангилж бүртгэнэ. Хугацааны эцэс хүртэл эзэмших үнэт цаасыг борлуулахад бэлэн ангиллаас бусад ангилалд шилжүүлэхгүй бөгөөд энэ тохиолдолд үнэт цаасыг бодит үнэ цэнээр нь үнэлж, үүссэн үнэлгээний зөрүүг бусад дэлгэрэнгүй орлогод бүртгэнэ.  

ТЗЭ нь “Активыг ангилах, активын эрсдэлийн сан байгуулж, зарцуулах журам”-ын дагуу үнэт цаасны эрсдэлийн санг байгуулна. Мөн ТЗЭ нь СТОУС-д нийцүүлэн үнэт цаасны эрсдэлийн сан байгуулж болох ба бондын дансны үнээс үр ашигт хүүгийн түвшинг ашиглан тооцсон хүлээгдэж буй ирээдүйн мөнгөний өнөөгийн үнэ цэнийг хассан зөрүү нь СТОУС-ын дагуу тооцож гаргасан үнэт цаасны эрсдэлийн сангийн зардал тул Орлогын дэлгэрэнгүй тайланд зардлаар бүртгэж тайлагнана. Хэрэв журмын дагуу тооцоолж гаргасан дүн нь СТОУС-ын дагуу тооцож гаргасан эрсдэлийн сангийн зардлаас өндөр гарч байвал зөрүүгээр нь эрсдэлийн сангийн нөөцийг хуримтлагдсан ашгаас байгуулна.
 
Хорогдуулсан өртгөөр бүртгэсэн үнэт цаасыг гадаад валютаар илэрхийлсэн тохиолдолд гадаад валютаар илэрхийлэгдсэн хүлээгдэж буй ирээдүйн мөнгөн гүйлгээг тухайн санхүүгийн хөрөнгийн хамгийн анхны үр ашигт хүүг ашиглан дискаунтчилна. Гарсан дүнг эрсдэлийн санг байгуулах өдрийн албан ханшаар төгрөгт хөрвүүлнэ. 
Өнөөгийн үнэ цэнийн хөрвүүлсэн дүн ба хөрөнгийн дансны дүнгийн зөрүүг эрсдэлийн сангийн зардалд бүртгэнэ. Үүний нэгэн адил тайлагналын өдрөөр эрсдэлийн сангийн зардлыг бүхэлд нь, эсвэл хэсэгчлэн буцаах тохиолдолд уг буцаалтыг бүртгэх өдрийн албан ханшийг ашиглана.  
3) Борлуулахад бэлэн үнэт цаас 

Борлуулахад бэлэн үнэт цаасыг анх хүлээн зөвшөөрөхдөө бодит үнэ цэн дээр холбогдох шууд зардлыг нэмсэн дүнгээр бүртгэнэ. 
Санхүүгийн тайланд борлуулахад бэлэн үнэт цаасыг бодит үнэ цэнээр нь үнэлж, толилуулах ба бодит үнэ цэнэд гарсан өсөлт, бууралтыг үнэт цаасны дахин үнэлгээний нэмэгдэл дансанд хуримтлуулна. Үнэт цаасыг бусдад худалдах буюу шилжүүлэн данснаас хасах үед дахин үнэлгээний нэмэгдлийг тайлант үеийн орлого, зардалд шилжүүлэн бүртгэнэ.  

Үнэт цаасны зах зээлийн үнийг ашиглан бодит үнэ цэнийг тодорхойлох ба харин жишиг үнэ байхгүй тохиолдолд үнэлгээний аргачлалыг ашиглан бодит үнэ цэнийг тодорхойлно. Борлуулахад бэлэн үнэт цаасны бодит үнэ цэнийг хэмжих боломжгүй тохиолдолд өртгөөр нь бүртгэх бөгөөд энэ нь зөвхөн жишиг үнэгүй өмчийн хэрэгсэл ба түүнд суурилсан деривативт хамаарна.  
Борлуулахад бэлэн санхүүгийн хөрөнгийн бодит үнэ цэнийн өөрчлөлтөөс үүссэн үнэлгээний орлого, зардлыг доорх 4 тохиолдолдоос бусад тохиолдолд бусад дэлгэрэнгүй орлогоор бүртгэнэ. 
· Үр ашигт хүүгийн аргаар тооцоолсон хүүг орлого, зардал,
· Үнэт цааснаас хүлээн авах ногдол ашгийн орлого,
· Мөнгөн хэлбэртэй санхүүгийн хөрөнгийн ханшийн тэгшитгэлийн орлого, зардал,
· Эрсдэлийн сангийн зардалыг тайлант хугацааны зардалд бүртгэнэ. 
Борлуулахад бэлэн санхүүгийн хөрөнгийн бодит үнэ цэнийн өсөлт, бууралтын тохируулгыг өөрийн хөрөнгийн “Борлуулахад бэлэн үнэт цаасны дахин үнэлгээний нэмэгдэл” дансанд бүртгэж, бусад дэлгэрэнгүй орлогоор хүлээн зөвшөөрнө. 
Ийм төрлийн санхүүгийн хэрэгслийг хүлээн зөвшөөрөх хүүгийн орлогын дүнг гаргах зорилгоор уг хэрэгслийн хорогдуулсан өртгийг үр ашигт хүүгийн аргаар тооцно.  
Хүүгийн орлого ба хуримтлуулж тооцсон хүүгийн авлагын хоорондох зөрүүг урамшууллын хорогдол байдлаар орлого, зардалд бүртгэнэ.
Борлуулахад бэлэн үнэт цаасны цэвэр үнэ цэн ба хорогдуулсан өртгийн зөрүүг бусад дэлгэрэнгүй орлогоор хүлээн зөвшөөрөх ба энэ нь борлуулахад бэлэн үнэт цаасны үнэлгээний дүнг нэмэгдүүлнэ. 
Санхүүгийн хөрөнгийг данснаас хасах үед уг хөрөнгөтэй холбоотойгоор хуримтлуулж, дахин үнэлгээний нэмэгдэлд бүртгэсэн дүнг тайлант хугацааны орлого, зардалд шилжүүлэн бүртгэж, тохируулна.  

ТЗЭ нь “Активыг ангилах, активын эрсдэлийн сан байгуулж, зарцуулах журам”-ын дагуу үнэт цаасны эрсдэлийн санг байгуулна.Үүний зэрэгцээ банк СТОУС-д нийцүүлэн үнэт цаасны эрсдэлийн сан байгуулж болно. 

Өрийн хэрэгслийн эрсдэлийн сангийн зардлын буцаалтыг орлого, зардлын дансанд бүртгэх боловч өмчийн хэрэгслийн эрсдэлийн сангийн зардлын буцаалтыг доор тайлбарласан байдлаар бүртгэнэ.  
Борлуулахад бэлэн үнэт цаасанд эрсдэлийн сан байгуулсан тохиолдолд уг үнэт цаастай холбоотойгоор дахин үнэлгээний нэмэгдэлд хуримтлуулж, бүртгэсэн дүнг тухайн тайлант хугацааны эрсдэлийн сангийн зардалд шилжүүлэн бүртгэнэ. 
Эрсдэлийн зардалд шилжүүлэн тохируулах дүнг тооцоолохдоо анхны удаад хүлээн зөвшөөрсөн өртөг (үндсэн өрийн төлөлт ба хорогдлыг хассан цэвэр дүн)-өөс өмнө нь байгуулсан эрсдэлийн сангаар бууруулсан тухайн өдрийн бодит үнэ цэнийн дүнг хасна. Жишиг үнэгүй, өртгөөр бүртгэсэн өмчийн хэрэгслийн хувьд бодит үнэ цэнийг найдвартай хэмжих боломжгүй гэх шалтгаанаар эрсдэлийн сангийн зардлыг буцаахгүй.  
4) Зээл ба авлага гэж ангилсан үнэт цаас 

Үнэт цаасыг (худалдан борлуулах бус) эргүүлэн төлүүлэх төлөвлөгөөтэй байгаа бөгөөд үнэт цаасыг хөрөнгийн бирж дээр арилжаалдаггүй буюу жишиг үнэ байхгүй тохиолдолд үнэт цаасыг зээл ба авлага гэж бүртгэнэ. Жишиг үнэгүй үнэт цаас нь хугацааны эцэс хүртэл эзэмших санхүүгийн хөрөнгийн тодорхойлолтыг хангахгүй тул банк жишиг үнэгүй үнэт цаасыг хугацааны эцэс хүртэл эзэмших хөрөнгө оруулалтын үнэт цаасаар ангилахгүй, харин “Зээл, авлага гэж ангилсан үнэт цаас” дансанд бүртгэнэ.  
Зээл ба авлагаар ангилсан үнэт цаасны үнэлгээ, бүртгэл нь хугацааны эцэс хүртэл эзэмших үнэт цаастай адил хорогдуулсан өртгийн аргаар бүртгэнэ. НББОУС 39-ийн дагуу энэ ангиллын үнэт цаасыг анхны удаад бодит үнэ цэн дээр тухайн үнэт цаасыг худалдан авахтай шууд холбоотой арилжааны шимтгэлийг нэмсэн дүнгээр буюу үнэт цаасыг олж авахын тулд төлсөн зардлыг хасч цэвэр дүнгээр хүлээн зөвшөөрөх буюу тайлагналын өдөр хорогдуулсан өртгөөр хүлээн зөвшөөрч, бүртгэнэ. 
Зээл, авлага гэж ангилсан үнэт цаасыг борлуулахад бэлэн үнэт цаасны ангиллаас бусад ангилалд шилжүүлэн бүртгэхгүй.  Бусад зээл ба авлагаар ангилсан үнэт цаасны бүртгэл нь хугацааны эцэс хүртэл эзэмших үнэт цаастай адил боловч ашиглагдах дансд нь ялгаатай байна.

Үнэт цаасыг зээл ба авлагаар ангилж, бүртгэсний дараа уг үнэт цаасны зах зээлийн жишиг үнийг тодорхойлох боломжтой болж, улмаар зээл ба авлагын тодорхойлолтыг хангахгүй болсон тохиолдолд зээл ба авлагыг борлуулахад бэлэн үнэт цаасны ангиллаар ангилна. Гэхдээ зээл ба авлагыг борлуулахад бэлэн үнэт цаасанд шилжүүлэн ангилах нь их ховор тохиолддог бөгөөд уг хөрөнгийн ангиллыг өөрчлөх эсэхээ өөрөө сонгож, сонгосон бодлогоо тууштай мөрдөнө. 

Гадаад валютаар илэрхийлэгдсэн хөрөнгө оруулалт
Санхүүгийн хэрэгсэл гадаад валютаар илэрхийлэгдсэн байж болно.

Санхүүгийн хөрөнгө ба өр төлбөрийн дүнд гадаад валютын ханшийн тэгшитгэл хийж байгаа бол НББОУС 21-ийн дагуу гадаад валютаар илэрхийлэгдсэн бүх төрлийн санхүүгийн хэрэгслийг анхны удаад албан ханшаар хөрвүүлэн хүлээн зөвшөөрч, бүртгэнэ. Харин гадаад валютын хейджээс бусад санхүүгийн хөрөнгө, өр төлбөрийн үнэлгээнд НББОУС 39-ийг мөрдөнө.
Хүүгийн орлого, хүүгийн зардал, эрсдэлийн сангийн зардал гэх мэт санхүүгийн хэрэгсэлтэй холбоотой орлого, зардлыг бүртгэсэн өдрийн албан ханшаар хөрвүүлж, хүлээн зөвшөөрнө.  
Гадаад валютаар илэрхийлэгдсэн санхүүгийн хөрөнгө ба өр төлбөрийг тайлагналын өдөр хэрхэн үнэлж, харуулах нь уг хөрөнгө, өр төлбөр мөнгөн хэлбэртэй эсвэл мөнгөн бус хэлбэртэй байгаа эсэхээс шалтгаална. Өрийн үнэт цаасыг мөнгөн хэлбэртэй зүйл, харин өмчийн үнэт цаасыг мөнгөн бус хэлбэртэй зүйл гэж үзнэ.  

НББОУС 21-д шаардсаны дагуу банк тайлагналын өдрөөрх гадаад валютаар илэрхийлэгдсэн мөнгөн зүйлсийг тухайн өдрийн хаалтын ханшаар хөрвүүлнэ. Мөнгөн хэлбэртэй зүйлсэд ханшийн тэгшитгэл хийх болон мөнгөн хэлбэртэй зүйлс төлөгдөх үед үүссэн ханшийн зөрүүг тайлант үед нь орлого, зардалд бүртгэнэ. НББОУС 21-ийн дагуу гадаад валютаар илэрхийлэгдсэн, мөнгөн хэлбэртэй, борлуулахад бэлэн санхүүгийн хөрөнгийн хорогдуулсан өртгийг тухайн валютаар нь тооцоолж, ханшийн тэгшитгэл хийнэ. 

Борлуулахад бэлэн үнэт цаастай холбоотойгоор ханшийн тэгшитгэлийн орлого, зардал, хүүгийн орлого, эрсдэлийн сангийн зардал зэргийг тайлант хугацааны орлого, зардалд хүлээн зөвшөөрч, бүртгэх ба үнэлгээнд гарсан бусад өөрчлөлтийг дахин үнэлгээний нэмэгдэл дансанд бүртгэнэ.  

Мөнгөн бус хэлбэртэй зүйлсэд ханшийн тэгшитгэл хийхдээ тэдгээрийг түүхэн өртөг эсвэл бодит үнэ цэнээр бүртгэсэн эсэхээс шалгаалах ба түүхэн өртгөөр бүртгэсэн хөрөнгөнд ханшийн тэгшитгэл хийхгүй. Гадаад валютаар илэрхийлэгдсэн, жишиг үнэгүй хувьцааны хувьд бодит үнэ цэнийг нь найдвартай хэмжих боломжгүй байдаг тул өртгөөр нь бүртгэх ба үүнд ханшийн тэгшитгэл хийхгүй. 

Гадаад валютын өөрчлөлттэй холбоотойгоор хөрөнгийн дахин үнэлгээний нэмэгдэлд бүртгэсэн дүнг  тухайн хөрөнгийг данснаас хасах хүртэл мөн тайлант хугацааны зардалд шилжүүлэн бүртгэнэ.  

Зарим мөнгөн бус санхүүгийн хэрэгслийг бодит үнэ цэнээр бүртгэнэ. Бодит үнэ цэнээр хэмжсэн, гадаад валютаар илэрхийлэгдсэн мөнгөн бус хөрөнгийг дахин үнэлэхдээ тухайн өдрийн албан ханшаар хөрвүүлж, бүртгэнэ. Мөнгөн бус хэлбэртэй зүйлд хамаарах бүх орлого, зардлыг өөрийн хөрөнгийн дахин үнэлгээний нэмэгдэл дансанд бүртгэсэн тохиолдолд ханшийн тэгшитгэлийн орлого, зардлыг дахин үнэлгээний нэмэгдэл дансанд бүртгэнэ.  

Бодит үнэ цэнийн өөрчлөлтийг өөрийн хөрөнгийн дахин үнэлгээний нэмэгдэл дансанд бүртгэсэн, борлуулахад бэлэн, гадаад валютаар илэрхийлэгдсэн, мөнгөн бус хөрөнгийн үнэ цэн буурсан тохиолдолд дахин үнэлгээний нэмэгдэл данснаас эрсдэлийн сангийн зардалд шилжүүлэн бүртгэнэ. Энэ дүнг тухайн хөрөнгийг анх авсан өдрийн ханшаар хөрвүүлсэн өртгөөс үнэ цэн буурсан өдрийн ханшаар хөрвүүлсэн бодит үнэ цэнийг хассан дүнгийн зөрүүгээр тооцоолно. 

Борлуулах зорилгоор эзэмшиж буй, гадаад валютаар илэрхийлэгдсэн, мөнгөн хэлбэртэй хөрөнгийн хувьд өнгөрсөн хугацаанд бүртгэсэн эрсдэлийн сангийн зардлыг орлого, зардлын дансаар дамжуулан буцааж болно.   
Үнэт цаасны ангиллыг өөрчлөхдөө тухайн өдрөөрх үнэт цаасны бодит үнэ цэнийг шинэ өртөг буюу хорогдуулсан өртөг болгон бүртгэнэ. Өмнө нь орлого, зардалд бүртгэсэн дүнг буцаахгүй. 
Харин уг үнэт цаастай холбоотойгоор дахин үнэлгээний нэмэгдэл дансны үлдэгдлийг тухайн хөрөнгө оруулалтын үлдэж буй хугацаанд үр ашигт хүүгийн аргаар орлого, зардалд хорогдуулж бүртгэнэ. Шинэ өртгийг цаашид тухайн хөрөнгийн үнэ цэнийн бууралтыг үнэлэх суурь болгон ашиглана. Ангилал өөрчилж буй өдрийн бодит үнэ цэнийг үр ашигт хүүгийн хувь хэмжээгээр тооцоолон гаргана. Энд ашиглаж буй үр ашигт хүүгийн түвшинг ирээдүйн тайлант хугацаанд хүүгийн орлогын тооцоололд болон үнэ цэнийн бууралтыг хэмжих үед анхны үр ашигт хүү болгон тус тус ашиглана.  
Харин ангилал өөрчлөгдсөний улмаас үр ашигт хүүгийн аргаар тооцсон хүүгийн орлогын дүн өөрчлөгдөхгүй. 
Гадаад валютаар илэрхийлэгдсэн санхүүгийн хөрөнгийг зээл ба авлагад шилжүүлэн ангилсан тохиолдолд ангилал өөрчилж буй өдрөөрх тухайн санхүүгийн хөрөнгийн “хорогдуулсан өртөг”-ийг гадаад валютаар тооцоолон гаргах бөгөөд дараа нь уг дүнгээ ангилал өөрчилж буй өдрийн албан ханшаар хөрвүүлнэ. 

Д. БҮРТГЭЛ

1) Арилжааны үнэт цаас буюу ашиг, алдагдлаарх бодит үнэ цэнээр илэрхийлэх үнэт цаас   

Арилжааны үнэт цаасыг худалдан авахдаа 

Дебит: Арилжааны үнэт цаасны данс 
Кредит: Мөнгөн хөрөнгийн холбогдох данс 

Хэрэв үнэт цаасыг урамшуулалтай худалдан авсан бол 

Дебит: Арилжааны үнэт цаасны данс (нэрлэсэн дүнгээр) 
Дебит: Арилжааны үнэт цаасны хорогдуулаагүй урамшуулал (зөрүүгээр) 
Кредит: Мөнгөн хөрөнгийн холбогдох данс 

Хэрэв үнэт цаасыг хямдруулалттай худалдан авсан бол 

Дебит: Арилжааны үнэт цаасны данс (нэрлэсэн дүнгээр) 
Кредит: Арилжааны үнэт цаасны хорогдуулаагүй хямдруулалт (зөрүүгээр) 
Кредит: Мөнгөн хөрөнгийн холбогдох данс 

Үнэт цаасны хүүг тооцоолж, хуримтлуулахад 

Дебит: Үнэт цаасны хүүгийн авлага 
Кредит: Үнэт цаасны хүүгийн орлого 

Үнэт цаасны хүү төлөгдөхөд 

Дебит: Мөнгөн хөрөнгийн холбогдох данс 
Кредит: Үнэт цаасны хүүгийн авлага 

Үнэт цаасны хүүг хуримлуулахгүйгээр төлөгдөх үед

Дебит: Мөнгөн хөрөнгийн холбогдох данс 
Кредит: Үнэт цаасны хүүгийн орлого 

Арилжааны үнэт цаасыг дахин үнэлэх үед 

Хэрэв үнэт цаасны ханш өссөн бол зөрүүгээр нь 

Дебит: Арилжааны үнэт цаасны хорогдуулаагүй урамшуулал, хямдруулалт 
Кредит: Үнэт цаасны үнэлгээний тэгшитгэлийн орлого 

Хэрэв үнэт цаасны ханш буурсан бол зөрүүгээр нь 

Дебит: Үнэт цаасны үнэлгээний тэгшитгэлийн зардал 
Кредит: Арилжааны үнэт цаасны хорогдуулаагүй урамшуулал, хямдруулалт 

Тайлант хугацааны эцэст үнэт цаасны үнэлгээний орлого, зардлыг цэвэршүүлэн хаана. 

Дебит: Үнэт цаасны үнэлгээний тэгшитгэлийн орлого 
Кредит: Үнэт цаасны үнэлгээний тэгшитгэлийн зардал 

Арилжааны үнэт цаасыг худалдаж борлуулбал үнэт цаас худалдсан өдрийн дансны үлдэгдэл ба борлуулсан үнийн зөрүүг арилжааны орлого, зардлаар бүртгэх бөгөөд энэ үед үнэт цаасны урамшуулал, хямдруулалтын дансны үлдэгдлийг хааж тохируулна. 

Ашигтай бол 

Дебит: Мөнгөн хөрөнгийн холбогдох данс 
Кредит: Үнэт цаасны арилжааны орлого 
Кредит: Арилжааны үнэт цаасны данс 

Алдагдалтай бол 

Дебит: Мөнгөн хөрөнгийн холбогдох данс 
Дебит: Үнэт цаасны арилжааны зардал 
Кредит: Арилжааны үнэт цаасны данс 

Үнэт цаасны үнэлгээний хэрэгжээгүй орлого, зардлыг үнэт цаасны арилжааны хэрэгжсэн орлого, зардал болгон шилжүүлж, тохируулна. Үнэт цаасны үнэлгээний хэрэгжээгүй орлого, зардлыг хэрэгжсэн орлого, зардалд бүртгэх үед 

Дебит: Үнэт цаасны үнэлгээний тэгшитгэлийн зардал 
Кредит: Үнэт цаасны арилжааны орлого 

Эсвэл 

Дебит: Үнэт цаасны арилжааны зардал 
Кредит: Үнэт цаасны үнэлгээний тэгшитгэлийн орлого
Санхүүгийн тайланд үнэт цаасны арилжааны орлого, зардлыг цэвэршүүлэн нэгтгэсэн дүнгээр толилуулна.
2) Хугацааны эцэс хүртэл эзэмших үнэт цаас 

Хугацааны эцэс хүртэл эзэмших үнэт цаасыг худалдан авахдаа 

Урамшуулалтай бол 

Дебит: Хугацааны эцэс хүртэл эзэмших үнэт цаас 
Дебит: Үнэт цаасны урамшуулал 
Кредит: Мөнгөн хөрөнгийн холбогдох данс 

Хямдруулалттай бол 

Дебит: Хугацааны эцэс хүртэл эзэмших үнэт цаас 
Кредит: Мөнгөн хөрөнгийн холбогдох данс 
Кредит: Үнэт цаасны хямдруулалт 

Үнэт цаасны хүү тооцож, хуримтлуулахад

Дебит: Хуримтлуулж тооцсон хүүгийн авлага 
Кредит: Хүүгийн холбогдох орлого 

Хэрэв үнэт цаасыг анх урамшуулалтай авсан бол урамшууллыг үр ашигт хүүгийн аргаар хорогдуулсан дүнгээр үнэт цаасны хүүгийн орлогыг бууруулна. 

Дебит: Хүүгийн холбогдох орлого 
Кредит: Үнэт цаасны урамшуулал 

Хэрэв үнэт цаасыг анх хямдруулалттай авсан бол хямдруулалтыг үр ашигт хүүгийн аргаар хорогдуулсан дүнгээр үнэт цаасны хүүгийн орлогыг нэмэгдүүлнэ. 

Дебит: Үнэт цаасны хямдруулалт 
Кредит: Хүүгийн холбогдох орлого 

Үнэт цаасны хүү төлөгдөхөд

Дебит: Мөнгөн хөрөнгийн холбогдох данс 
Кредит: Хуримтлуулж тооцсон хүүгийн авлага

Тайлант хугацааны эцэст  урамшууллыг үр ашигт хүүгийн аргаар тооцож, хорогдуулах бөгөөд хүү төлөгдөх үед

Дебит: Мөнгөн хөрөнгийн холбогдох данс 
Кредит: Үнэт цаасны урамшуулал
 Кредит: Үнэт цаасны хүүгийн орлого

Үнэт цаасны хугацаа дуусч үндсэн төлбөр төлөгдөхөд 

Дебит: Мөнгөн хөрөнгийн холбогдох данс 
Кредит: Хугацааны эцэс хүртэл эзэмших үнэт цаас 

Үнэт цаасны үнэ цэнийн бууралтыг тооцож, эрсдэлийн сан байгуулбал 

Дебит: Үнэт цаасны эрсдэлийн сангийн зардал 
Кредит: Үнэт цаасны эрсдэлийн сан 

Үнэт цаасны үнэ цэнийн бууралтыг буцаасан бол 

Дебит: Үнэт цаасны эрсдэлийн сан 
Кредит: Үнэт цаасны эрсдэлийн сангийн зардал

3) Борлуулахад бэлэн үнэт цаас 

Борлуулахад бэлэн үнэт цаасыг худалдан авахад

Дебит: Борлуулахад бэлэн үнэт цаас 
Кредит: Мөнгөн хөрөнгийн холбогдох данс 

Үнэт цаасны хүүг тооцоолж, хуримтлуулахад 

Дебит: Үнэт цаасны хүүгийн авлага 
Кредит: Үнэт цаасны хүүгийн орлого 

Үнэт цаасны хүү төлөгдөхөд
 
Дебит: Мөнгөн хөрөнгийн холбогдох данс 
Кредит: Хуримтлуулж тооцсон хүүгийн авлага 

Үнэт цаасны хүүг хуримтлуулахгүйгээр төлөх үед

Дебит: Монголбанк дахь харилцах данс          
Кредит: Үнэт цаасны хүүгийн орлого

Тайлант хугацааны эцэст цэвэр үнэ ба хорогдуулсан өртгийн зөрүүгээр үнэт цаасны үнэлгээний өөрлөлтийг бүртгэх үед:

Дебит: Борлуулахад бэлэн үнэт цаас 
Кредит: Бусад дэлгэрэнгүй орлого 

Борлуулахад бэлэн үнэт цаасыг дахин үнэлэх үед үүссэн орлого, зардлыг “Борлуулахад бэлэн үнэт цаасны дахин үнэлгээний сан” дансанд бүртгэж (орлогын тайланд тусгахгүй), бусад дэлгэрэнгүй орлогоор тайлагнана. 		

Хэрэв үнэт цаасны бодит үнэ цэн нь дансны үнээс хэтэрсэн бол 

Дебит: Борлуулахад бэлэн үнэт цаас 
Кредит: Борлуулахад бэлэн үнэт цаасны дахин үнэлгээний сан 

Хэрэв үнэт цаасны ханш буурсан бол 

Дебит: Борлуулахад бэлэн үнэт цаасны дахин үнэлгээний сан 
Кредит: Борлуулахад бэлэн үнэт цаас 

Борлуулахад бэлэн үнэт цаасыг худалдаж борлуулбал үнэт цаас худалдсан тухайн өдрийн дансны үлдэгдэл ба борлуулсан үнийн зөрүүг арилжааны орлого, зардлаар бүртгэнэ. 

Ашигтай бол 

Дебит: Мөнгөн хөрөнгийн холбогдох данс 
Кредит: Үнэт цаасны арилжааны орлого 
Кредит: Борлуулахад бэлэн үнэт цаас 

Алдагдалтай бол 

Дебит: Мөнгөн хөрөнгийн холбогдох данс 
Дебит: Үнэт цаасны арилжааны зардал 
Кредит: Борлуулахад бэлэн үнэт цаас 

Үнэт цаасыг худалдах үед үнэт цаасны дахин үнэлгээний санд хуримтлагдсан үлдэгдлийг арилжааны орлого, зардалд хааж, бүртгэнэ. 

Хэрэв үнэт цаасны дахин үнэлгээний сан эерэг буюу кредит үлдэгдэлтэй бол 

Дебит: Үнэт цаасны дахин үнэлгээний сан 
Кредит: Үнэт цаасны арилжааны орлого 

Хэрэв үнэт цаасны дахин үнэлгээний сан сөрөг буюу дебит үлдэгдэлтэй бол 

Дебит: Үнэт цаасны арилжааны зардал 
Кредит: Үнэт цаасны дахин үнэлгээний сан 

Борлуулахад бэлэн үнэт цаасны ангиллыг өөрчилсөн бол 

Дебит: Үнэт цаасны холбогдох данс 
Кредит: Борлуулахад бэлэн үнэт цаас

Е. ТОДРУУЛГА 

Үнэт цаасны ангиллыг тодорхойлсон үндэслэлээ баримтжуулж, баталгаажуулах бөгөөд ангилал тус бүрээр санхүүгийн тайлангийн тодруулга бэлтгэнэ. 

Үнэт цаасны ангилал бүрээр эргэн төлөгдөх хугацааг тодруулна. СТОУС 7-д шаардсан бусад тодруулгууд болон хөрөнгө оруулалтын үнэт цаасны чанарын талаарх тодруулга, ангилал бүрээр хугацаа хэтэрсэн боловч үнэ цэн буураагүй үнэт цаасыг тодруулна. 

Хугацаа хэтрээгүй бөгөөд үнэ цэн буураагүй гэж ангилсан өрийн үнэт цаасны хөрөнгийн чанарын талаар дэлгэрэнгүй мэдээллийг тодруулна.

Үнэт цаасны бодит үнэ цэнийг үнэлэн, тооцсон аргачлалыг тодруулна. Үнэт цаасны арилжаатай холбоотой хүлээж болзошгүй эрсдэл, эрсдэлийн үнэлгээ, шинжилгээний талаар тодруулна. 

Ё. ХЯНАЛТ 

· Ажилтнуудын ажил үүргийг зааглан тусгаарлана. 
· Гүйлгээний баримтын бүрдлийг хангана. 
· Үнэт цаасны ангиллыг тодорхойлсон үндэслэлийг баримтжуулна. 
· Үнэт цаасны нэр, төрлөөр дэлгэрэнгүй бүртгэл хөтөлнө. 
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна. 
· Үнэт цаасны бүртгэлийг үндсэн баримттай нь тулган шалгана.

5.3 ЗЭЭЛ 

А. ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэгсэл: Тодруулга 
· СТОУС 9 Санхүүгийн хэрэгсэл 
· НББОУС 1 Санхүүгийн тайлангийн толилуулга 
· НББОУС 32 Санхүүгийн хэрэгсэл: Толилуулга 
· НББОУС 36 Хөрөнгийн үнэ цэнийн бууралт
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт

Б. ТОДОРХОЙЛОЛТ 

“Зээл” гэж банк, эрх бүхий хуулийн этгээдээс гэрээний үндсэн дээр тодорхой зориулалт, хугацаа, эргэн төлөгдөх нөхцөлөөр хүүтэй буюу хүүгүй бусад этгээдэд аливаа хэлбэрээр олгосон мөнгөн хөрөнгийг ойлгоно.  

Санхүүгийн зохицуулах хорооноос баталсан “Активыг ангилах, активын эрсдэлийн сан байгуулж, зарцуулах журам”-ын дагуу зээлийг хугацаа болон чанарын үзүүлэлтээр нь хэвийн, анхаарал хандуулах, хэвийн бус, эргэлзээтэй, муу зээл гэж ангилна. 

Зээлийн бүтээгдэхүүний хувьд зээлийн барьцаа хөрөнгийг (зээлийн эх үүсвэрээр худалдан авсан, эсвэл барьцаа болгон ашигласан машин, тоног төхөөрөмж) ТЗЭ өмчлөхгүй буюу уг хөрөнгө харилцагчийн өмч хэвээр байна. Барьцаат зээлийн хувьд зээл, түүнээс төлөгдөх төлбөрийн дүн нь барьцаат хөрөнгийн үнэ цэнтэй холбоогүй байна.

В. ХҮЛЭЭН ЗӨВШӨӨРӨЛТ 

Зээлийн гэрээний нэг тал болж зээлийн гэрээ байгуулж, зээлдэгчид зээлийг олгосон үед санхүүгийн тайланд хүлээн зөвшөөрч, толилуулна. 

Зээлийн хугацаа дуусч, зээлдэгч гэрээнд заасан төлбөрөө бүрэн барагдуулж, хүлээсэн үүргээ бүрэн биелүүлсэн, эсвэл гэрээгээр үүссэн эрхээ бусдад бүрэн шилжүүлсэн тохиолдолд зээлийг данснаас хасч бүртгэнэ.

ТЗЭ санхүүгийн хөрөнгөө бусдад шилжүүлэхдээ уг хөрөнгөтэй холбоотой эрсдэл, өгөөжийг шилжүүлсэн эсэхийг үнэлнэ. Мөн энэ зааврын дагуу ТЗЭ зээлийг худалдах гэх мэт нийлмэл арилжаатай холбогдуулан хөрөнгийг данснаас хасах шалгуур хангагдсан эсэх нь тодорхойгүй болохыг тогтоосон тохиолдолд эцсийн дүгнэлт хийхээс өмнө дэлгэрэнгүй шинжилгээг гүйцэтгэнэ. 

Г. ХЭМЖИЛТ БА ҮНЭЛГЭЭ 

Анхны удаа хэмжих 

Зээлийг анх удаа хүлээн зөвшөөрөхдөө бодит үнэ цэнээр нь үнэлнэ. Зээлийн бодит үнэ цэнд зээл олгохтой шууд холбогдох орлого, зардалд шимтгэл, хураамж, урамшуулал гэх мэт уг зээлийг олгохтой холбоотой гарсан ажил гүйлгээний орлого, зардал багтана. 

НББОУС 39-ийн дагуу шууд холбогдох арилжааны зардал гэж санхүүгийн хөрөнгө ба санхүүгийн өр төлбөрийг олж эзэмших, гаргах, борлуулахтай шууд холбоотой өсөн нэмэгдэх зардлыг ойлгоно. 

Дараа үеийн хэмжилт 

Санхүүгийн тайланд зээлийг хорогдуулсан өртгөөр үнэлж, тайлагнана. 

Зээлийн хорогдуулсан өртөг нь зээлийг анх хүлээн зөвшөөрч хэмжсэн дүнгээс буцаан төлсөн зээлийн үндсэн төлбөрийн төлөлтийг хасч, хойшлогдсон орлого, зардлыг үр ашигт хүүгийн аргаар хорогдуулан хуримтлуулсан дүнг хасах буюу нэмж, зээлийн эрсдэлийн санг хассан дүн юм. 

Гадаад валютаар олгосон зээлийг албан ханшаар тооцож төгрөгт хөрвүүлэн төгрөг, гадаад валютаар давхар бүртгэх ба ханшийн хэлбэлзлээс үүсэх зөрүүг гадаад валютын ханшийн тэгшитгэлийн орлого, зардалд бүртгэнэ. 

Зээлийн хүүгийн орлогыг зээлийн гэрээ, холбогдох заавар, журамд заасан хувиар тооцоолж, хуримтлуулан бүртгэнэ. Хуримтлуулан тооцсон хүүгийн авлагыг зээлийн хорогдуулсан өртөгт оруулж, тайлагнана. Зээлийн хойшлогдсон шимтгэлийг тусдаа дансанд бүртгэж, зээлийн үлдэгдлийг бууруулан тайлагнана.

Зээлийн үнэ цэнийн бууралтыг тооцох 

Зээлийн эрсдэлийн сангийн зардал (үнэ цэнийн бууралт)-ыг тооцохдоо Санхүүгийн зохицуулах хорооноос батлагдсан “Активыг ангилах, активын эрсдэлийн сан байгуулж, зарцуулах журам”-ыг баримтлан сар бүр зээлийн эрсдэлийн санг байгуулна. Түүнчлэн тайлант жилийн эцэст СТОУС 39-ийн дагуу зээлийн үнэ цэнийн бууралтыг тооцож болно. 

Зээл бүрийн хувьд үнэ цэн буурсан болохыг нотлох дараах нөхцөл байдал үүссэн эсэхийг тогтооно:
· Зээлдэгч буюу үүрэг хүлээгч санхүүгийн томоохон хүндрэлд орсон;
· Гэрээгээр хүлээсэн үүргээ хэрэгжүүлээгүй буюу тухайлбал хүү ба зээлийн өрийн үлдэгдлийг хойшлуулах буюу төлөхгүй байх; 
· Зээлдэгчийг санхүүгийн хүндрэлд оруулах эдийн засаг, хууль эрх зүйн орчны зэрэг гадны хүчин зүйлсийн нөлөө; 
· Зээлдэгч санхүүгийн хүндэрлд орсон, дампуурах гэж байгаа 
· Улс орныг хамарсан эдийн засгийн болон гэнэтийн, давагдашгүй хүчин зүйлсийн нөлөө гэх мэт

Хөрөнгийн үнэ цэнийн бууралтыг тооцохдоо зөвхөн хугацаа хэтэрсэн хоног болон чанарын хүчин зүйлээр хязгаарлахгүй бөгөөд хүүгийн төлбөр төлөгдөхгүй хойшлогдох болон анхнаасаа төлөгдөхгүй гэж үзээд хугацааг нь үргэлжлүүлэн сунгах зэрэг нь үнэ цэнийн бууралтын шалтгаан болох бөгөөд зээлдэгийн санхүүгийн байдал, үйл ажиллагааны үр дүн, зээлдэгчийн үйл ажиллагааны орчинд тоон болон чанарын шинжилгээг хийнэ.

Зээлийн үнэ цэнийн бууралтыг зээлдэгч тус бүрээр тодорхойлох бөгөөд үнэ цэнийн бууралтыг зээлийн дансны үлдэгдэл болон ирээдүйд орж ирэх төлбөрийн өнөөгийн үнэ цэнийн (зээлийн анхны үр ашигт хүүгээр эсвэл тогтмол биш хүүтэй зээлийн хувьд одоогийн үр ашигт хүүгээр дискаунтчилсан зээл, түүний шимтгэл, хураамжийн дүнг оруулж тооцсон) зөрүүгээр тооцоолно. 

Зээлийг анх бүртгэх дансны үнэ=Зээлийн дансны үнэ+Зээл олгохтой холбогдон гарах шууд зардал-Зээлдүүлэгчийн төлсөн шимтгэл

Үнэ цэнийн бууралт = Ирээдүйд орж ирэх төлбөрийн өнөөгийн үнэ цэн – Зээлийн дансны үлдэгдэл 

Ирээдүйд орж ирэх төлбөр төлбөрийн өнөөгийн үнэ цэн = Хүлээгдэж буй төлбөр/(1+ сарын хүү) ^ Зээлийн хугацаа /сараар/

Энэ тооцооллыг хийхийн тулд ирээдүйд орж ирэх төлбөрийн хүлээгдэж буй мөнгөн дүн, түүний хугацааг үнэлнэ. Тооцоололд ашиглах хүлээгдэж буй мөнгөн төлбөр нь санхүүгийн хэрэгслийн гэрээний мөнгөн дүн бөгөөд тайлагналын өдрөөр гарсан зардал, хугацаа өөрчлөгдөх таамаглал зэрэгт үндэслэнэ.

Зээлийн эрсдэлийн сангийн зардлын дүнг зээлийн дансны дүн болон ирээдүйд орж ирэх мөнгөн төлбөрийн өнөөгийн үнэ цэнийн зөрүүгээр тооцоолно. Ирээдүйд төлөгдөхөөр хүлээгдэж буй зээлийн анхны үр ашигт хүүгээр дискаунтчилж гаргасан өнөөгийн үнэ цэн нь зээлийн дансны дүнгээс бага тохиолдолд зөрүүгээр зээлийн эрсдэлийн сангийн зардлыг хүлээн зөвшөөрч, бүртгэнэ. Хэрэв ирээдүйд төлөгдөх зээлийн үлдэгдэл өр ба хүүгийн төлбөрийг зээлийн анхны үр ашигт хүүгээр дискаунтчилж гаргасан өнөөгийн үнэ цэн зээлийн дансны дүнтэй тэнцүү тохиолдолд эрсдэлийн сан байгуулахгүй.

Санхүүгийн хөрөнгийн үнэ цэн бууралттай холбоотойгоор барьцаа хөрөнгийн ирээдүйн хүлээгдэж буй мөнгөн төлбөрийн өнөөгийн үнэ цэнийг тооцоолохдоо барьцаа хөрөнгийг худалдаад орох дүнгээс уг хөрөнгийг олж эзэмших болон худалдан борлуулах зардлыг хассан цэвэр дүнг ашиглана. 

Ирээдүйн хүлээгдэж буй төлбөр ба хүүгийн төлбөрийг зээлийн анхны үр ашигт хүүгээр дискаунтчилж гаргасан өнөөгийн үнэ цэнийн зөрүүгээр үнэ цэнийн бууралтын хувь хэмжээг тооцоолно.

Зээлийн хуримтлуулж тооцсон хүүгийн авлага 

Зээлийн үндсэн өр, хүүгийн төлбөрийн аль нэг нь зээлийн гэрээнд заагдсан төлөгдөх хугацаанаас хойш 90 хоногийн дотор төлөгдөөгүй бол 91 дэх хоногоос эхлэн хүүг хуримтлуулан бүртгэхийг зогсоож, өмнө нь хуримтлуулсан хүүг буцааж, тэнцлийн гадуурх дансанд бүртгэх бөгөөд уг гүйлгээг буцаахгүй. 

Гадаад валютаар илэрхийлэгдсэн зээл 

Хорогдуулсан өртгөөр бүртгэсэн санхүүгийн хөрөнгийг гадаад валютаар илэрхийлсэн тохиолдолд хүлээгдэж буй ирээдүйн мөнгөн гүйлгээг тухайн санхүүгийн хөрөнгийн хамгийн анхны үр ашигт хүүг ашиглан дискаунтчилна. Харин түүнд байгуулсан эрсдэлийн санг тухайн өдрийн албан ханшаар төгрөгт хөрвүүлнэ. 

Зээлийн өнөөгийн үнэ цэнийг төгрөгт хөрвүүлсэн дүн ба дансны үлдэгдлийн зөрүүг эрсдэлийн сангийн зардалд бүртгэнэ. Үүний нэгэн адил тайлагналын өдрөөр эрсдэлийн сангийн зардлыг бүхэлд нь эсвэл хэсэгчлэн буцаах тохиолдолд уг буцаалтыг бүртгэх өдрийн албан ханшийг ашиглана. 

Гадаад валютаар илэрхийлэгдсэн зээлийн эрсдэлийн санд сар бүр ханшийн тэгшитгэл хийх ба ханшийн зөрүүг ханшийн тэгшитгэлийн орлого, зардалд бүртгэнэ. Зээлийн чанар муудсан эсвэл сайжирснаас бусад тохиолдолд буюу тухайлбал гадаад валютын албан ханш өөрчлөгдсөнөөр зээлийн эрсдэлийн санг нэмэгдүүлэх буюу бууруулж бүртгэхгүй.

Д. БҮРТГЭЛ 

1) Зээл олгох, төлүүлэх, гадаад валютын зээлийг дахин үнэлэх 

Зээл олгох үед зээлийн гэрээний дүн буюу нэрлэсэн дүнгээр 

Дебит: Зээлийн холбогдох данс 
Кредит: Мөнгөн хөрөнгийн холбогдох данс 

Зээлд шууд хамаарах шимтгэл, хураамжийг хойшлуулах үед

Дебит: Зээлийн хойшлогдсон шимтгэл 
Кредит: Мөнгөн хөрөнгийн холбогдох данс 

Хойшлуулсан зардлыг зээлийн хугацаанд үр ашигт хүүгийн аргаар хорогдуулж, хүүгийн орлогыг бууруулах үед

Дебит: Зээлийн хүүгийн орлого 
Кредит: Зээлийн хойшлогдсон шимтгэл 

Зээлийн хойшлогдсон шууд орлогыг бүртгэхэд 

Дебит: Мөнгөн хөрөнгийн холбогдох данс 
Кредит: Хойшлогдсон орлого 

Хойшлуулсан орлогыг үр ашигт хүүгийн аргаар хорогдуулж, хүүгийн орлогыг нэмэгдүүлж тохируулах үед

Дебит: Хойшлогдсон орлого 
Кредит: Зээлийн хүүгийн орлого 

Зээл төлөгдөхөд 

Дебит: Зээлдэгчийн харилцах данс 
Кредит: Зээлийн холбогдох данс 

Гадаад валютаар олгосон зээлийн ханшийн тэгшитгэлийг бүртгэхдээ 

Ханш өссөн үед 

Дебит: Зээлийн холбогдох данс 
Кредит: Гадаад валютын ханшийн тэгшитгэлийн орлого 

Ханш буурсан үед 

Дебит: Гадаад валютын ханшийн тэгшитгэлийн зардал 
Кредит: Зээлийн холбогдох данс 

Санхүүгийн тайланд ханшийн тэгшитгэлийн орлого, зардлыг хооронд нь хааж, цэвэршүүлэн толилуулна.

2) Зээлийн хүүгийн бүртгэл 

Зээлийн хүүг хуримтлуулан тооцох үед 

Дебит: Хуримтлуулж тооцсон зээлийн хүүгийн авлага 
Кредит: Зээлийн хүүгийн орлого 

Хуримтлуулан тооцсон зээлийн хүү төлөгдөхөд

Дебит: Мөнгөн хөрөнгийн холбогдох данс 
Кредит: Хуримтлуулж тооцсон зээлийн хүүгийн авлага 

Зээлийн хүүг хуримтлуулан тооцолгүйгээр шууд суутгасан бол хуримтлуулсан хүүгийн авлага үүсгэлгүйгээр хүүгийн орлого бүртгэнэ. 

Дебит: Мөнгөн хөрөнгийн холбогдох данс 
Кредит: Зээлийн хүүгийн орлого 

Зээлийн үндсэн өр, хүүгийн төлбөрийн аль нэг нь зээлийн гэрээнд заагдсан төлөгдөх хугацаанаас хойш 90 хоногийн дотор төлөгдөөгүй бол 91 дэх хоногоос эхлэн хүүг хуримтлуулан бүртгэхийг зогсоож, өмнө нь хуримтлуулсан хүүг буцааж, тэнцлийн гадуурх “Хуримтлуулж тооцохыг зогсоосон зээлийн хүү”-гийн дансанд бүртгэх бөгөөд уг гүйлгээг буцаахгүй. Цаашид зээлд тооцох хүүг энэ дансанд нэмж бүртгэн, төлүүлэх арга хэмжээг үргэлжлүүлнэ. 

Тэнцлийн гадуур бүртгэлтэй хүү төлөгдөхөд
 
Дебит: Мөнгөн хөрөнгийн холбогдох данс 
Кредит: Зээлийн хүүгийн орлого 

Төлөгдсөн зээлийн дүнгээр тэнцлийн гадуурх данснаас зарлагдана.

3) Зээлийг дахин ангилах, зээлийн эрсдэлийн сан байгуулах, зарцуулах 

Зээлийг хугацаа, чанар, эргэн төлөлтийг харгалзан ангилж, ангилал тус бүрээр нь тайлагнана. 

Зээлийн ангилал өөрчлөгдвөл (Хэвийн зээлээс анхаарал хандуулах зээлрүү ангилал бууруулсан) 

Дебит: Анхаарал хандуулах зээл 
Кредит: Хэвийн зээл 

Хэрэв зээлийн чанар дараа үеүдэд сайжирвал дээрх бичилтийн урвуу бичилт хийнэ. 

Дебит: Хэвийн зээл 
Кредит: Анхаарал хандуулах зээл 

Зээлийн эрсдэлийн сан байгуулахад 

Дебит: Зээлийн эрсдэлийн сангийн зардал 
Кредит: Зээлийн эрсдэлийн сан 

Илүү байгуулсан зээлийн эрсдэлийн санг буцаахад 

Дебит: Зээлийн эрсдэлийн сан 
Кредит: Зээлийн эрсдэлийн сангийн зардал 

Хэрэв зээлийн эрсдэлийн санг буцаах дүн нь тухайн өдрөөрх зээлийн эрсдэлийн зардлын үлдэгдлээс хэтэрсэн бол зээлийн эрсдэлийн зардлыг хаагаад үлдсэн зөрүүг бусад орлогоор бүртгэнэ. 

Дебит: Зээлийн эрсдэлийн сан 
Кредит: Бусад орлого - Зээлийн эрсдэлийн сангаас буцаасан орлого 

Зээлийн эрсдэлийн сангийн зардал данс хангалттай үлдэгдэлтэй болсон үед “Зээлийн эрсдэлийн сангаас буцаасан орлого”-ыг зээлийн эрсдэлийн сангийн зардалд эргүүлэн хаана. 

Дебит: Бусад орлого - Зээлийн эрсдэлийн сангаас буцаасан орлого 
Кредит: Зээлийн эрсдэлийн сангийн зардал 

Зээлийн эрсдэлийн сангаас зээл хаахад 

Дебит: Зээлийн эрсдэлийн сан 
Кредит: Зээлийн холбогдох данс 

Хаасан зээлийн дүнгээр тэнцлийн гадуурх “Зээлийн эрсдэлийн сангаас хаасан зээл”-ийн дансанд бүртгэж, зээлийг эргүүлж төлүүлэх ажиллагааг үргэлжлүүлнэ. 

Хэрэв хаагдсан зээл бүтнээрээ буюу хэсэгчлэн эргэн төлөгдвөл төлөгдсөн дүнгээр 

Дебит: Мөнгөн хөрөнгийн холбогдох данс 
Кредит: Бусад орлого-Зээлийн эрсдэлийн сангаас хаагдсан зээлийн эргэн төлөлт 

Төлөгдсөн зээлийн дүнгээр тэнцлийн гадуурх данснаас мөн зарлагадна.

Гадаад валютаар байгуулсан эрсдэлийн санд ханшийн тэгшитгэл хийх үед 

Ханш өссөн бол: 

Дебит: Гадаад валютын ханшийн тэгшитгэлийн зардал 
Кредит: Зээлийн эрсдэлийн сан 

Ханш буурсан бол: 

Дебит: Зээлийн эрсдэлийн сан 
Кредит: Гадаад валютын ханшийн тэгшитгэлийн орлого 

Гадаад валютын албан ханш огцом өөрчлөгдөхөд СТОУС-ын дагуу тооцоолсон эрсдэлийн сангийн зардлыг дахин үнэлэх шаардлагатай бөгөөд дахин хийсэн үнэлгээний үр дүнд эрсдэлийн сангийн зардлыг өөрчлөх шаардлагатай болсон бол дараах байдлаар бүртгэнэ: 

Хэрэв зээлийн эрсдэлийн санг нэмэгдүүлсэн бол 

Дебит: Зээлийн эрсдэлийн сангийн зардал 
Кредит: Зээлийн эрсдэлийн сан 

Хэрэв зээлийн эрсдэлийн санг бууруулсан бол 

Дебит: Зээлийн эрсдэлийн сан 
Кредит: Зээлийн эрсдэлийн сангийн зардал

4) Зээлийн эрсдэлийн санг СТОУС-ын дагуу үнэлж бүртгэх 

Хэрэв холбогдох активын ангиллын журмаар тооцоолсон эрсдэлийн сангийн дүн СТОУС-ын дагуу байгуулах эрсдэлийн сангаас бага гарвал СТОУС-ын дагуу тооцоолсон дүнгээр эрсдэлийн санг байгуулах ба эдгээрийн зөрүүг бүртгэлд тусгахгүй. 

Дебит: Зээлийн эрсдэлийн сангийн зардал 
Кредит: Зээлийн эрсдэлийн сан 

Хэрэв холбогдох активын ангиллын журмаар тооцоолсон эрсдэлийн сангийн дүн СТОУС-ын дагуу байгуулах эрсдэлийн сангаас өндөр гарвал дээрх СТОУС-ын дагуу тооцоолсон дүнгээр дээрх бичилтийг хийж эрсдэлийн санг байгуулах ба эдгээрийн зөрүүг өөрийн хөрөнгийн “Эрсдэлийн сангийн нөөц” дансанд бүртгэнэ. 

Дебит: Хуримтлагдсан ашиг 
Кредит: Эрсдэлийн сангийн нөөц

Жишээ: СТОУС-ын дагуу зээлийн эрсдэлийн сан байгуулах 

СТОУС-ын дагуу 5.0 сая төгрөгөөр зээлийн эрсдэлийн сан,
Активын ангиллын журмын дагуу 7.0 сая төгрөгөөр эрсдэлийн сан байгуулахаар тооцоолсон ба Цэвэр ашиг 95.0 сая байх тохиолдолд:

Эрсдэлийн санг байгуулахдаа 

Дебит: Зээлийн эрсдэлийн сангийн зардал 5.0 сая
Кредит: Зээлийн эрсдэлийн сан 5.0 сая

Цэвэр ашгийг хуримтлагдсан ашигт хаахдаа 

Дебит: Цэвэр ашиг 90.0 сая 
Кредит: Хуримтлагдсан ашиг 90.0 сая 

СТОУС-ын дагуу тооцсон дүн болон актив ангиллын журмын дагуу тооцсон дүнгийн зөрүүгээр нөөц байгуулахдаа 

Дебит: Хуримтлагдсан ашиг 2.0 
Кредит: Эрсдэлийн сангийн нөөц 2.0 

Бусад төрлийн санхүүгийн хөрөнгө, 90 хүртэлх хоног хугацаа хэтэрсэн хуримтлуулж тооцсон хүүгийн авлагыг дээрх зарчмын дагуу бүртгэнэ.

5) Зээл, зээлийн багцыг худалдах
ТЗЭ өөрийн зээлийг эсвэл зээлийн багцыг бусад банк, санхүүгийн байгууллага, хуулийн этгээдэд гэрээний дагуу худалдан борлуулах буюу шилжүүлж болно.
Санхүүгийн хөрөнгийг шилжүүлэх болон санхүүгийн өр төлбөрийг барагдуулах үед холбогдох эрсдэл, өгөөжийг бүгдийг шилжүүлсэн эсэхийг тогтооно. 
Харилцагч зээлээ эргүүлэн төлөхгүй тохиолдолд эрхийг шилжүүлж авсан тал бүх хяналтыг хүлээн авсан бол тухайн хөрөнгийг даснаас хасах бөгөөд харин эрхээ бүрэн шилжүүлээгүй, хяналтыг хэсэгчлэн тогтоож байгаа нөхцөлд эрсдэлд харгалзах хөрөнгийн хэсгийг бүртгэлдээ тусгаж, үлдсэн хэсгийг данснаас хасна. Хэрэв хөрөнгийн хяналтыг шилжүүлээгүй бол данснаас хасахгүй.
Зээлийг шаардах эрхийн хамт худалдаж байгаа тохиолдолд тухайн зээл, түүний хуримтлуулсан хүүгийн дансыг хааж, худалдан авч байгаа талд шилжүүлнэ.
Дебит: Мөнгөн хөрөнгийн холбогдох данс
Дебит: Үйл ажиллагааны бусад зардал
Кредит: Зээлийн холбогдох данс
Зээлийг худалдахдаа шаардах эрхээ шилжүүлээгүй, зээлийн эрсдэлийг ТЗЭ хүлээх тохиолдолд худалдсан зээлийг данснаас хасалгүй, зээлийн бүртгэлийг үргэлжлүүлж, худалдсан өдрөөр өр төлбөр үүсгэн бүртгэнэ. Зээлийн хугацааг дуустал худалдсан зээлийн багцын талаар санхүүгийн тайланд тодруулга хийнэ.
Дебит: Мөнгөн хөрөнгийн холбогдох данс
Дебит: Үйл ажиллагааны бусад зардал
Кредит: Бусад санхүүгийн өр төлбөр
Зээл худалдан авсан талд зээлийн төлбөрийг шилжүүлэх үед өр төлбөрийг бууруулан бүртгэнэ.
Дебит: Бусад санхүүгийн өр төлбөр
Кредит: Мөнгөн хөрөнгийн холбогдох данс

6) Батлан даалт, баталгаа 

ТЗЭ харилцагчийн нэрийн өмнөөс зээлийн баталгаа, батлан даалт гаргаж болно. Батлан даалтын хугацаа дуусч, харилцагч зээлээ төлж чадаагүйгээс ТЗЭ зээлийг төлж барагдуулах нөхцөлд зээлийн төлбөрийг хийхийн өмнө зээлийн хувийн хэрэг, төлбөр тооцоо хийсэн баримт болон холбогдох баримт материалыг тухайн зээлийг олгосон эрх бүхий этгээдээс эх хувиар нь гаргуулан хүлээн авсны эцэст зээлд бүртгэнэ. 

Дебит: Зээлийн холбогдох данс 
Кредит: Мөнгөн хөрөнгийн холбогдох данс 

ТЗЭ харилцагчийн нэрийн өмнөөс батлан даалт, баталгаа гаргасан бол тэнцлийн гадуур хүлээж болзошгүй үүргээр бүртгэнэ. Хүлээж болзошгүй үүрэг хэрэгжих үед харилцагчийн байршуулсан эх үүсвэрээр төлбөрийг бүрэн барагдуулж чадахгүй бол ТЗЭ зээл болгож, шилжүүлэн бүртгэнэ. 

Дебит: Зээлийн холбогдох данс 
Кредит: Мөнгөн хөрөнгийн холбогдох данс 

ТЗЭ харилцагчид зээл олгосноор зээлдэгч өрөө барагдуулах чадваргүй болж болзошгүй тул зээл олгосны дараа зээлийн үнэ цэнийн бууралтыг тооцож үзэх шаардлагатай. Зээлийн эрсдэлийн сангийн зардлыг СТУОС 39 -ын дагуу тооцоолно.

Е. ТОДРУУЛГА 

Зээлийн үлдэгдлийг хугацаа, чанарын үзүүлэлт, эдийн засгийн салбаруудаарх зээлийн төвлөрөл зэргийг харгалзан тохирох ангиллаар харуулж, тодруулна. 

Зээлийн эрсдэлийн сан байгуулахад баримталж буй бодлого, түүнд гарсан өөрчлөлтийг тодруулна. Зээлийн эрсдэлийн сангийн үлдэгдэл, түүнд тайлант хугацаанд гарсан өөрчлөлт, тайлант хугацаанд хүлээн зөвшөөрсөн зээлийн эрсдэлийн зардал, эрсдэлийн сангаас хаасан зээл, сангаас хаасан зээлээс эргэн төлөгдсөн дүнг тус тус тодруулна. 

Зээлийн хүү, түүний тооцооллыг тодруулна. 

Зээлийн барьцаа, батлан даалтыг тодруулна. Үүнд зээлийн дансны дүн, түүний барьцаа хөрөнгийн бодит үнэ цэнээс дээгүүр болон доогуур үнэлгээ бүхий барьцаа бүхий хөрөнгийн мэдээлэл багтана. 

СТОУС 7-ын дагуу тодруулах шаардлагатай зээлийн хувьд дараах байдлаар ангилан тодруулна:
 
а) хугацаа хэтрээгүй бөгөөд үнэ цэн буураагүй; 
б) хугацаа хэтэрсэн боловч үнэ цэн буураагүй; 
в) үнэ цэн буурсан. 

Санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан. 

ТЗЭ иж бүрэн, үнэн зөв тодруулга бэлтгэхийн тулд энэ зааврын Хавсралт 4-аас гадна энэ зааварт багтсан санхүүгийн хэрэгслүүдэд хамаарах бусад стандарт, СТОУС 7- г дагаж мөрдөнө. 

Ё. ХЯНАЛТ 

· Ажилтнуудын ажил үүргийг зааглан тусгаарлана. 
· Зээлдэгч бүрээр дэлгэрэнгүй бүртгэл хөтөлнө. 
· Дэлгэрэнгүй бүртгэлийг дансны гүйлгээ, үлдэгдэлтэй тохируулна. 
· Зээлийн барьцаа, батлан даалт холбогдох баримт материал, зээлийн хувийн хэргийг бүрдүүлж, найдвартай газарт хадгална. 
·  Зээлийн барьцаа хөрөнгийн биет байдалд байнгын хяналт тавина. 
· Зээлийг холбогдох журмын дагуу ангилан бүртгэж, зээлийн эрсдэлийн санг шаардлагатай хэмжээгээр байгуулна. 
· Зээл, хүүгийн гүйлгээ, хүүгийн тооцоололд дараалсан хяналт тавина. 
· Тайлант хугацааны эцсээр зээлийн үндсэн өр болон хүүгийн авлагыг зээлдэгчтэй тулган баталгаажуулна.

5.4. САНХҮҮГИЙН ТҮРЭЭС

А. ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэгсэл: Тодруулга 
· СТОУС 9 Санхүүгийн хэрэгсэл
· НББОУС 1 Санхүүгийн тайлангийн толилуулга
· НББОУС 32 Санхүүгийн хэрэгсэл: Толилуулга 
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт

Б. ТОДОРХОЙЛОЛТ 

“Түрээс” нь түрээслүүлэгч тохиролцсон хугацаагаар тодорхой хөрөнгийг ашиглах эрхийг түрээслэгчид шилжүүлээд, тодорхой төлбөр авах хэлцэл юм. 

“Санхүүгийн түрээс” нь түрээсийн хөрөнгийн эзэмшилтэй холбоотойгоор түрээсийн хөрөнгийн хяналтыг бүгдийг түрээслэгчид шилжүүлдэг түрээс юм. Түрээсийн хөрөнгийн эзэмшилтэй холбоотойгоор үүсэх бүх эрсдэл, өгөөжийг түрээслэгчид шилжүүлдэггүй бол үйл ажиллагааны түрээс болно. 

Санхүүгийн түрээсийг ангилахдаа доорх нөхцөлийг дангаар нь болон хамтад нь авч үзнэ:
· Түрээсийн хугацааны эцэст түрээсийн хөрөнгийн эзэмшил түрээслэгчид шилждэг; 
· Түрээсийн хөрөнгийг бодит үнэ цэнээс мэдэгдэхүйц бага үнээр худалдан авах сонголтыг түрээслэгчид олгосон ба түрээслэгч энэ боломжийг ашиглаж хөрөнгийг худалдан авах нь түрээсийн хугацааны эхнээс тодорхой байгаа; 
· Хөрөнгийг эзэмших эрх шилжээгүй боловч түрээсийн хугацаа нь хөрөнгийн ашиглалтын хугацааны дийлэнхийг хамарсан; 
· Түрээсийн хугацааны эхэнд түрээсийн хамгийн бага төлбөрийн өнөөгийн үнэ цэн нь түрээсийн хөрөнгийн бодит үнэ цэнтэй ойролцоо байх; 
· Түрээсийн хөрөнгө нь түрээслэгч ямар нэгэн өөрчлөлт хийлгүйгээр ашиглаж болох онцгой шинж чанар бүхий хөрөнгө байх. 
Санхүүгийн болон үйл ажиллагааны түрээсийг зохих ёсоор ангилахын тулд НББОУС 17-д заасан дэлгэрэнгүй шинжилгээг хийнэ. 

“Түрээсийн хугацааны эхлэл” гэж түрээслэгч түрээсийн хөрөнгийг ашиглах эрх үүссэн өдрийг хэлнэ. Санхүүгийн түрээсийн хувьд авлага болон төлөгдөх төлбөрийн дүнг түрээсийн хөрөнгийн үнэ цэнээс хувь тэнцүүлэн тогтооно. Санхүүгийн түрээс ба зээлийн бусад бүтээгдэхүүний хоорондох гол ялгаа нь санхүүгийн түрээсийн үед түрээслүүлэгч түрээсийн хөрөнгийг өмчлөх эрхийг эзэмшдэг ба түрээслэгч уг хөрөнгийг ашиглаж буй явдал юм. Зээлийн төлбөрийг төлөхгүй байх тохиолдолд ТЗЭ түрээсийн хөрөнгийг харилцагчаас хураан авч болно. 

В. ХҮЛЭЭН ЗӨВШӨӨРӨЛТ 

Санхүүгийн түрээсийн гэрээнд ТЗЭ нь түрээслүүлэгч болж байгаа бол санхүүгийн түрээсээр түрээслүүлсэн хөрөнгөө санхүүгийн байдлын тайланд түрээсийн цэвэр хөрөнгө оруулалтын дүнгээр авлага байдлаар харуулна. 

Санхүүгийн түрээсээр хөрөнгийн эзэмшилтэй холбоотой бүх эрсдэл, өгөөжийг түрээслэгчид шилжүүлдэг ба түрээслүүлэгч өөрийн хөрөнгө оруулалт, үйлчилгээг нөхөхийн тулд эргүүлэн төлөх үндсэн төлбөр болон санхүүгийн орлогыг түрээсийн авлагад бүртгэнэ. 

Санхүүгийн орлогыг үр ашигт хүүгийн аргаар хүлээн зөвшөөрнө. Санхүүгийн түрээсийг данснаас хасах шалгуур нь зээл гэх мэт бусад санхүүгийн хөрөнгийн шалгууртай ижил байна.

Г. ХЭМЖИЛТ БА ҮНЭЛГЭЭ 

Санхүүгийн түрээсийн авлагыг ирээдүйд төлөгдөх түрээсийн төлбөрийн өнөөгийн үнэ цэнээр бүртгэнэ. 

Түрээслүүлэгч нь түрээс дэх өөрийн цэвэр хөрөнгө оруулалтаас тогтмол хувь хэмжээгээр өгөөжийг үечлэн олох байдлаар санхүүгийн орлогыг түрээсийн хугацааны туршид хүлээн зөвшөөрнө.

Түрээслүүлэгч түрээстэй холбоотой санхүүгийн орлогыг түрээсийн хугацаанд системтэй бөгөөд үндэслэлтэй сууриар хуваарилна. Орлогыг хуваарилахдаа санхүүгийн түрээст багтсан түрээслүүлэгчийн цэвэр хөрөнгө оруулалтын тогтмол өгөөжийг тусгасан шинж чанарт үндэслэнэ. Тайлант хугацааны үйлчилгээний зардлыг оруулаагүй түрээсийн төлбөрийг үндсэн зээлийн үлдэгдэл ба хэрэгжээгүй санхүүгийн орлогыг хоёуланг нь бууруулж, нийт хөрөнгө оруулалтанд ашиглана.

Д. БҮРТГЭЛ 

Банк бус санхүүгийн үйл ажиллагааны тухай хууль болон холбогдох бусад хууль, тогтоомжийн дагуу ТЗЭ нь санхүүгийн түрээсийн үйл ажиллагаа явуулна. Cанхүүгийн түрээсийн тодорхойлолтыг хангаж буй авлагыг холбогдох дансанд бүртгэнэ. 

Банк санхүүгийн түрээсийн бүтээгдэхүүн гаргасан нөхцөлд үүнийг санхүүгийн түрээсийн авлага дансанд бүртгэнэ.

Санхүүгийн түрээсийн тодорхойлолтыг ямар бүтээгдэхүүн хангах болон зээлийн ямар бүтээгдэхүүн хангахгүй талаарх бодлогыг ТЗЭ дотооддоо боловсруулж, мөрдөнө. 

Энэ тохиолдолд ТЗЭ зээлийн барьцаа хөрөнгийн өмчлөгч болохгүй ба зээлийн төлбөрийн дүн нь зээлийн барьцаа эсвэл уг зээлээр худалдан авсан хөрөнгийн дүнгээс шалтгаалахгүй.

Мөн банк СТОУС-д нийцүүлэн бэлтгэсэн санхүүгийн тайлангийн тодруулгад санхүүгийн түрээсийн авлагын дүнг тодруулна. 

Хэрэв ТЗЭ (хөрөнгө өмчлөгчийн хувьд) үл хөдлөх болон бусад хөрөнгийг санхүүгийн түрээсээр түрээслүүлсэн тохиолдолд түрээсийн авлагыг түрээсэлсэн хөрөнгийн бодит үнэ цэн ба түрээсийн төлбөрийн аль багаар үнэлж, бүртгэнэ. 

Түрээсийн гэрээгээр хөрөнгө (мөнгө) шилжүүлэх үед 

Дебит: Санхүүгийн түрээсийн авлага 
Кредит: Мөнгөн хөрөнгийн холбогдох данс Үндсэн хөрөнгө (түрээслүүлсэн хөрөнгийн төрлөөр) 

Санхүүгийн түрээсийн хүүг хуримтлуулан тооцох үед 

Дебит: Хуримтлуулсан хүүгийн авлага 
Кредит: Санхүүгийн түрээсийн хүүгийн орлого 

Түрээс, хүүгийн төлбөрийг авах үед 

Дебит: Мөнгөн хөрөнгийн холбогдох данс 
Кредит: Хуримтлуулсан хүүгийн авлага 
Кредит: Санхүүгийн түрээсийн авлага

Санхүүгийн түрээсийн авлагад зээлийн нэгэн адил эрсдэлийн сан байгуулах бөгөөд холбогдох бүртгэлийг “5.3-Зээл” бүлгээс үзнэ үү.

Е. ТОДРУУЛГА

ТЗЭ нь өөрийн түрээсийн хөрөнгийн талаарх тоон болон чанарыг шинж чанартай мэдээллийг тодруулна:

Түрээслүүлэгчийн түрээсийн үйл ажиллагааны шинж төрөл, санхүүгийн түрээсийн цэвэр хөрөнгө оруулалтын дансны үнэд орсон мэдэгдэхүйц өөрчлөлт, санхүүгийн түрээсийн авлагын дуусгавар болох хугацааны шинжилгээг тодруулна.

Санхүүгийн түрээсийн авлагын үлдэгдлийг хугацаа, чанарын үзүүлэлт, санхүүгийн түрээсийн авлагын төвлөрөл зэргийг харгалзан тохирох ангиллаар харуулж, тодруулна. 

Санхүүгийн түрээсийн авлагын эрсдэлийн сан байгуулахад баримталж буй бодлого, түүнд гарсан өөрчлөлтийг тодруулна. Санхүүгийн түрээсийн авлагын эрсдэлийн сангийн үлдэгдэл, түүнд тайлант хугацаанд гарсан өөрчлөлт, тайлант хугацаанд хүлээн зөвшөөрсөн авлагын эрсдэлийн зардал, эрсдэлийн сангаас хаасан авлага, сангаас хаасан авлагаас эргэн төлөгдсөн дүнг тус тус тодруулна. 

Санхүүгийн түрээсийн тооцооны авлагын хүү, түүний тооцооллыг тодруулна. 

Санхүүгийн түрээсийн авлагын хувьд дараах байдлаар ангилан тодруулна:
 
а) хугацаа хэтрээгүй бөгөөд үнэ цэн буураагүй; 
б) хугацаа хэтэрсэн боловч үнэ цэн буураагүй; 
в) үнэ цэн буурсан. 

Санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан. 

ТЗЭ иж бүрэн, үнэн зөв тодруулга бэлтгэхийн тулд энэ зааврын Хавсралт 4-аас гадна энэ зааварт багтсан санхүүгийн хэрэгслүүдэд хамаарах бусад стандарт, СТОУС 7- г дагаж мөрдөнө.

Ё. ХЯНАЛТ 

· Ажилтнуудын ажил үүргийг зааглан тусгаарлана. 
· Түрээслэгч бүрээр дэлгэрэнгүй бүртгэл хөтөлнө. 
· Дэлгэрэнгүй бүртгэлийг дансны гүйлгээ, үлдэгдэлтэй тохируулна. 
· Санхүүгийн түрээстэй холбогдох баримт материал, хувийн хэргийг бүрдүүлж, найдвартай газарт хадгална. 
·  Санхүүгийн түрээсийн хөрөнгийн биет байдалд байнгын хяналт тавина. 
· Санхүүгийн түрээсийн авлагыг холбогдох журмын дагуу ангилан бүртгэж, эрсдэлийн санг шаардлагатай хэмжээгээр байгуулна. 
· Түрээсийн тооцооны авлага, хүүгийн тооцоололд дараалсан хяналт тавина. 
· Тайлант хугацааны эцсээр санхүүгийн түрээсийн тооцооны үндсэн өр болон хүүгийн авлагыг түрээслэгчтэй тулган баталгаажуулна.

5.5 ФАКТОРИНГИЙН ТООЦООНЫ АВЛАГА

А. ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэгсэл: Тодруулга 
· СТОУС 9 Санхүүгийн хэрэгсэл
· НББОУС 1 Санхүүгийн тайлангийн толилуулга
· НББОУС 32 Санхүүгийн хэрэгсэл: Толилуулга 
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт

Б. ТОДОРХОЙЛОЛТ 

“Факторингийн үйл ажиллагаа” гэж бэлтгэн нийлүүлэгч, зээлдүүлэгчээс борлуулсан бараа, ажил, үйлчилгээ болон хэлцлээс хүлээгдэж буй шаардах эрхээ шилжүүлэх, энэхүү эрхийг хүлээн авагч нь бэлтгэн нийлүүлэгч, зээлдүүлэгчтэй харилцан тохиролцсоны үндсэн дээр санхүүжилт олгох болон худалдан авагч, зээлдэгчээс нэхэмжлэлийн дагуу шаардах эрхээ хэрэгжүүлэх үйл ажиллагааг хэлнэ.

Факторингийн үйл ажиллагаа нь худалдагч талд санхүүжилт олгох, авлагатай холбоотой данс хөтлөлт хийх, авлагын төлбөрийг цуглуулах, худалдан авагч тал төлбөрийг төлөхгүй байх эрсдэлээс хамгаалах үйл ажиллагааг эрхэлж болно. 

Баталгаагүй борлуулалтын үед факторингийн үйл ажиллагаа эрхлэгч нь худалдаж авсан авлага, түүнтэй адилтгах санхүүгийн хөрөнгийн цуглуулалтыг хариуцах ба факторингийн тооцоотой холбогдох хяналтыг хүлээн авсан гэж үзэж авлага цуглуулалтаас үүсэх эрсдэл, өгөөжийг хариуцна.

В. ХҮЛЭЭН ЗӨВШӨӨРӨЛТ 

Факторингийн үйл ажиллагаанд санхүүгийн өр төлбөрийг хүлээн авах үед холбогдох эрсдэл, өгөөжийг бүгдийг хүлээн авах эсэхийг тогтоосны үндсэн дээр холбогдох бүртгэлд шилжүүлэн бүртгэнэ. 

Хэрэв шаардах эрхийг бүрэн хүлээн авсан бол уг санхүүгийн хэрэгслийг холбодох дансанд бүртгэх ба харин эрсдэл өгөөжийг бүрэн хүлээн аваагүй бол хүлээн авсан хяналтын хэмжээгээр бүртгэнэ. Факторингийн шаардах эрхийн хамт худалдан авч байгаа тохиолдолд тухайн факторинг, түүний хуримтлуулсан хүүгийн дансыг бүрэн шилжүүлж авна.

Хэрэв фактор эрсдэлийн талыг хүлээх бол (харилцагч эрсдэлийн нөгөө хагасыг үүрнэ) хүлээж буй эрсдэлд харгалзах хөрөнгийн хэсгийг бүртгэлдээ тусгаж, үлдсэн хэсгийг холбогдох дансанд бүртгэнэ.

Хэрэв харилцагч факторингийн авлагыг эргүүлэн төлөхгүй бол алдагдлыг хэн хүлээх тухай асуудал гэрээгээр харилцан тохиролцсон байна. 

Харилцагч факторингийн үйл ажиллагаагаар шилжүүлж буй хөрөнгийг худалдахдаа шаардах эрхээ шилжүүлээгүй, эрсдэлийг харилцагч өөрөө хүлээх тохиолдолд худалдсан зээлийг данснаас хасалгүй, авлагын бүртгэлийг үргэлжлүүлж, худалдсан өдрөөр өр төлбөр үүсгэн бүртгэнэ.

Г. ХЭМЖИЛТ БА ҮНЭЛГЭЭ 

Факторингийн тооцооноос үүссэн гэрээний хугацааг дуустал худалдан авсан факторингийн багцын талаар санхүүгийн тайланд тодруулга хийнэ.

Д. БҮРТГЭЛ 

Факторингийн үйл ажиллагаар санхүүжилт олгож, авлага, түүнтэй адилтгах санхүүгийн хөрөнгийг хүлээн авах үед:

Дебит: Факторингийн тооцооны авлага
Кредит: Мөнгөн хөрөнгийн холбогдох данс

Факторингийн үйл ажиллагаа үзүүлснээс шимтгэл орлого хүлээн авах үед

Дебит: Мөнгөн хөрөнгийн холбогдох данс
Кредит: Факторингийн тооцооны шимтгэлийн орлого

Факторингийн үйлчилгээнд хүү тооцож, хуримтлуулах үед 

Дебит: Факторингийн тооцооны хүүгийн авлага
Кредит: Факторингийн тооцооны хүүгийн орлого

Факторингийн тооцооноос үүссэн хуримтлуулсан хүүгийн авлага эргэн төлөгдөх үед

Дебет: Мөнгөн хөрөнгийн холбогдох данс 
Кредит: Хуримтлуулж тооцсон факторингийн тооцооны хүүгийн авлага

Факторингийн тооцооноос үүссэн авлагыг цуглуулах үед

Дебит: Мөнгөн хөрөнгийн холбогдох данс 
Кредит: Факторингийн тооцооны авлага

Факторингийн тооцоогоор үүссэн авлагын ангиллыг зохих журмын дагуу өөрчилж шилжүүлэн бичих үед (Тухайлбал, факторингийн авлагыг хэвийн ангиллаас хугацаа хэтэрсэн ангилалд шилжсэн): 

Дебет: Анхаарал хандуулах факторингийн тооцооны авлага 
Кредит: Хэвийн факторингийн тооцооны авлага 


Хэрэв факторингийн тооцооны авлагын чанар дараа үеүдэд сайжирвал дээрх бичилтийн урвуу бичилт хийнэ. 

Дебит: Хэвийн факторингийн тооцооны авлага
Кредит: Анхаарал хандуулах факторингийн тооцооны авлага

Факторингийн тооцооны авлагад зээлийн нэгэн адил эрсдэлийн сан байгуулах бөгөөд холбогдох бүртгэлийг “5.3-Зээл” бүлгээс үзнэ үү.

5.6 ДЕРИВАТИВ САНХҮҮГИЙН ХЭРЭГСЭЛ

А. ШУУД ХОЛБОГДОХ СТАНДАРТУУД 

· СТОУС 7 Санхүүгийн хэрэгсэл: Тодруулга 
· СТОУС 9 Санхүүгийн хэрэгсэл 
· СТОУС 13 Бодит үнэ цэнийн хэмжилт 
· НББОУС 1 Санхүүгийн тайлангийн толилуулга 
· НББОУС 7 Мөнгөн гүйлгээний тайлан 
· НББОУС 21 Гадаад валютын ханшийн өөрчлөлтийн үр нөлөө 
· НББОУС 32 Санхүүгийн хэрэгсэл: Толилуулга 
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт

Б. ТОДОРХОЙЛОЛТ 

Үүсмэл хэрэглүүр гэж үндсэн хүчин зүйлийн түвшин эсхүл үнэ, ханшнаас өөрийн үнэ цэнэ нь үүсдэг санхүүгийн хэрэглүүр юм. 

“Дериватив (санхүүгийн үүсмэл хэрэгсэл)” гэж үнэлгээ нь суурь хүчин зүйлийн үнээс хамаарч өөрчлөгддөг (хүүгийн түвшин, санхүүгийн хэрэгслийн үнэ, барааны үнэ, гадаад валютын ханш, үнийн индекс, зээлийн зэрэглэл, эсвэл зээлийн индекс гэх мэт бусад үзүүлэлтийн өөрчлөлтөөс шалтгаалан үнэ цэн нь өөрчлөгддөг), бусад төрлийн ижил төстэй гэрээтэй харьцуулахад анхны хөрөнгө оруулалт бага буюу эсвэл огт шаардагддаггүй, ирээдүйд хэрэгжихээр хүлээгдэж буй зэрэг шинж чанарыг агуулсан гэрээ, хэлцэл юм.

Деривативийг ашиг, алдагдлаарх бодит үнэ цэнээр илэрхийлэх санхүүгийн хөрөнгө ба санхүүгийн өр төлбөр ангилалд багтдаг.

Деривативт олон төрлийн гэрээ, хэлцэл, санхүүгийн хэрэгсэл багтаж болох бөгөөд үүнээс гадаад валют худалдах буюу худалдан авах форвард, своп, опшин, фьючерс хэлцэл багтана. 

“Форвард хэлцэл” нь санхүүгийн хөрөнгийг гэрээнд тохирсон үнээр, тогтсон хугацааны дараа (спот өдрөөс урт хугацаанд) худалдан авах буюу худалдах хэлцэл юм. 

“Фьючерс хэлцэл” нь зуучлагчаар дамжуулан санхүүгийн хөрөнгийг гэрээнд тохирсон үнээр, тогтсон хугацааны дараа (спот өдрөөс урт хугацаанд) худалдан авах буюу худалдах хэлцэл юм. 

“Своп хэлцэл” гэж санхүүгийн хөрөнгийг өнөөдрийн арилжааны ханшаар худалдаж эсхүл худалдан авч, түүнийг тохиролцсон ханшаар ирээдүйд эргүүлэн худалдах эсхүл худалдан авах хоёр арилжааг нэгэн зэрэг гүйцэтгэх хэлцлийг ойлгоно. 

“Опшин хэлцэл” нь санхүүгийн хэрэгслийг талуудын хооронд байгуулсан гэрээнд тохирсон үнэ, ханшаар ирээдүйд худалдан авах, худалдах эрх юм. Опшин хэрэгжсэн үед худалдах буюу худалдан авах арилжаа хийгдэнэ. 

“Хейдж” гэдэг нь хөрөнгө, өр төлбөрийн бодит үнэ цэн, мөнгөн гүйлгээг ирээдүйд гарах өөрчлөлтөөс хамгаалж, дериватив, түүнтэй адилтгах санхүүгийн хэрэгсэл гаргах замаар эрсдэлийг бууруулах арга юм. Бодит үнэ цэнийн хейдж, мөнгөн гүйлгээний хейдж, гадаадын цэвэр хөрөнгө оруулалтын хейдж гэсэн гурван төрлийн хейдж байдаг.
“Хейджийн зүйл” гэж бодит үнэ цэн, мөнгөн гүйлгээний өөрчлөлтийн эрсдэлээс хамгаалсан, эрсдэлээс хамгаалагдахаар тодорхойлогдож, баталгаажуулсан зэрэг шинжийг агуулсан хөрөнгө, өр төлбөр, хүлээсэн үүрэг, гүйцэтгэх өндөр магадлалтай төлөвлөсөн арилжааг хэлнэ. 

“Хейджийн хэрэгсэл” нь бодит үнэ цэн эсвэл мөнгөн гүйлгээний өөрчлөлт нь хейджийн зүйлийн бодит үнэ цэн, мөнгөн гүйлгээний өөрчлөлтийг нөхөхөөр хүлээгдэж буй дериватив, түүнтэй адилтгах санхүүгийн хэрэгсэл юм. 

“Хейджийн үр өгөөж” нь хейджийн зүйлийн бодит үнэ цэн, мөнгөн гүйлгээнд гарсан өөрчлөлтийг хейджийн хэрэгслийн бодит үнэ цэн, мөнгөн гүйлгээнд гарсан өөрчлөлтөөр нөхөж буй хувь хэмжээг хэлнэ. 

Хөрөнгө, өр төлбөр, хүлээж болзошгүй үүргийн бодит үнэ цэнийн өөрчлөлтөөс хамгаалах хейджийг бодит үнэ цэнийн хейдж гэнэ. 

Хөрөнгө, өр төлбөр, хүлээж болзошгүй үүргийн ирээдүйд гарах мөнгөн гүйлгээний өөрчлөлтөөс хамгаалах хейджийг мөнгөн гүйлгээний хейдж гэнэ. 

“Нуугдмал дериватив” гэж дериватив бус үндсэн хэлцлийг багтаасан холимог гэрээний нэг хэсэг бөгөөд уг холимог гэрээний зарим мөнгөн гүйлгээ нь салангид деривативтай адил байдлаар өөрчлөгдөх деравитивыг ойлгоно. 

Санхүүгийн хэрэгслийг дагалдан гаргасан боловч гэрээний дагуу тухайн хэрэгслээс салгаж, шилжүүлж болдог эсвэл гэрээний нөгөө талууд нь ялгаатай байдаг деривативыг нуугдмал дериватив гэж үзэхгүй, харин энэ нь тусдаа санхүүгийн хэрэгсэл болно. 

Үндсэн хэлцэлд нуугдмал дериватив агуулагдсан байвал холимог гэрээ гэнэ. Тухайлбал, ханшийн эрсдэлээс хамгаалах нөхцөл агуулсан гэрээ, хэлцэл.

В. ХҮЛЭЭН ЗӨВШӨӨРӨЛТ 

ТЗЭ нь гэрээ, хэлцэлд тал болон оролцож, хэлцэл хүчин төгөлдөр болсноор хэлцлээр үүссэн хөрөнгө, өр төлбөрийг хэлцлийн дуусах хугацаа хүртэл тэнцлийн гадуур бүртгэнэ. Хэлцлийн хугацаа дуусах хүртэл хэлцлийг бодит үнэ цэнээр үнэлж, санхүүгийн тайланд деривативаар хүлээн зөвшөөрч, бүртгэнэ. 

Деривативын бодит үнэ цэнийг үнэлгээний тодорхой загвар ашиглан тооцоолно. Хэрэв деривативын бодит үнэ цэнийг тооцоолох боломжгүй бол мэргэжлийн үнэлгээчдээс туслалцаа авч болно. 

Деривативын үнэлгээгээр орлого хүлээн зөвшөөрсөн үед дериватив санхүүгийн хөрөнгө, зардал хүлээн зөвшөөрсөн үед дериватив санхүүгийн өглөг тус тус бүртгэнэ. 

Санхүүгийн тайланд деривативын дахин үнэлгээний орлого, зардлыг цэвэршүүлж, толилуулах ба мөн арилжааны орлогыг харгалзах зардалтай цэвэршүүлж, толилуулна.

1) Форвард хэлцэл: 

Хэлцлээр хүлээсэн үүргийн дагуу үүсэх форвард арилжааны хөрөнгө, өр төлбөрийн нэрлэсэн дүнг хэлцэл хийсэн өдөр тэнцлийн гадуур бүртгэнэ.

Форвард хэлцлийн хугацаа дуусах хүртэл форвард хэлцлээр үүсэх деривативыг бодит үнэ цэнээр үнэлж, балансад, үүнтэй холбоотой орлого, зардлыг орлогын тайланд толилуулна. 

Форвард хэлцлийг биелүүлэх буюу хэлцлийн хугацаа дуусахад форвард арилжааны деривативыг хааж, тэнцлийн гадуур бүртгэсэн форвард арилжааны хөрөнгө, өр төлбөрийн дансдыг зарлагадан арилжааны орлого, зардлыг хүлээн зөвшөөрч, бүртгэнэ. 

1) Своп хэлцэл:

 Хэлцлийн эхний арилжааг спот арилжааны нэгэн адил бүртгэж, үүссэн арилжааны зөрүүг орлого, зардалд бүртгэнэ. Деривативийн бодит үнэ цэнийг хөрөнгө эсвэл өр төлбөрөөр бүртгэнэ. 

Своп хэлцлээр хийгдэх хоёр дахь арилжааг форвард арилжааны нэгэн адил бүртгэнэ. 

Своп хэлцлийн хугацаа дуусах хүртэл своп хэлцлээр үүсэх деривативыг бодит үнэ цэнээр үнэлж, эхний арилжаанаас үүссэн хөрөнгө эсвэл өр төлбөртэй цэвэршүүлэх ба холбогдох орлого, зардлыг орлогын тайланд хүлээн зөвшөөрнө.

2) Опшин хэлцэл: 

Хэлцэл байгуулсан өдрөөр опшин хэлцэлд заасан худалдах ба худалдан авах дүнгээр тэнцлийн гадуурх дансанд өглөг, авлага бүртгэнэ. Хэлцэл хийсэн өдрөөр опшин арилжааны премиумыг деривативаар бүртгэж (премиум төлсөн бол хөрөнгө, премиум авсан бол өр төлбөр бүртгэнэ), хэлцлийн хугацаа дуусах буюу тухайн опшин хэрэгжих хүртэл дахин үнэлж, үнэлгээний зөрүү (деривативын бодит үнэ цэнийн өөрчлөлт)-г тайлант хугацааны орлого, зардалд бүртгэнэ. Хэлцлийн хугацаа дуусах буюу тухайн опшин хэрэгжих үед опшины деривативыг хааж, арилжааны эцсийн үр дүнг орлого, зардалд хүлээн зөвшөөрнө. Мөн тэнцлийн гадуурх дансанд бүртгэсэн дүнг зарлагадна.

3) Нуугдмал дериватив:

Санхүүгийн хэрэгсэл, санхүүгийн бус хэлцэлд агуулагдсан нөхцөл, заалт нь бие даасан деривативын нэгэн адил шинжийг хадгалсан бол нуугдмал дериватив болно. Гэрээ, хэлцэл, хэрэгсэлд дериватив багтсан байж болох ба үүний зорилго нь үндсэн гэрээнд тусгагдсан мөнгөн гүйлгээний шинж чанарыг өөрчлөх бөгөөд талуудын хооронд санхүүгийн эрсдэлийг харилцан ашигтайгаар шилжүүлэх явдал юм. Санхүүгийн хэрэгсэлд агуулагдсан боловч тухайн хэрэгслээс салган бусдад шилжүүлэх боломжтой эсвэл энэ нь гуравдагч талтай байгуулсан хэлцэл бол үүнийг нуугдмал дериватив гэж үзэхгүй ба бие даасан тусдаа дериватив болно.
Хэрэв нуугдмал деривативыг салгаж бүртгэсэн бол бусад деривативын дансанд бүртгэж, санхүүгийн тайланд тусад нь харуулна.
Гэрээнд заасан мөнгөн гүйлгээний зарим хэсэг нь эсвэл бүгдээрээ нуугдмал дериватив болох нь хүүгийн түвшин, санхүүгийн хэрэгслийн үнэ, барааны үнэ, гадаад валютын ханш, үнэ болон хүүгийн индекс, зээлийн зэрэглэл буюу зээлийн индекс болон бусад хувьсагчаас шалтгаалдаг. 
Нуугдмал деривативыг үндсэн гэрээнээс салгаж үнэлэхийн тулд дүн шинжилгээ хийх болон мэргэжлийн үнэлэлт өгөх шаардлагатай бөгөөд үндсэн гэрээтэй нягт холбоотой нуугдмал деривативыг салгахгүй.
Түүнчлэн ашиг, алдагдлаарх бодит үнэ цэнээр илэрхийлэх санхүүгийн хэрэгслийн  ангиллаас гарган, өөр ангилалд шилжүүлэн ангилж буй санхүүгийн хөрөнгийн хувьд нуугдмал деривативыг салгаж бүртгэх шаардлагатай эсэхийг үнэлж үзэхийг НББОУС 39 шаардсан байдаг. 
Энэхүү үнэлгээг дараах хугацааны аль сүүлд тохиолдсон үйл явдалд суурилан гүйцэтгэнэ: 
а) банк гэрээний тал болсон өдөр эсвэл 
б) гэрээний мөнгөн төлбөрт мэдэгдэхүйц өөрчлөгдөх нэмэлт өөрчлөлтийг гэрээнд оруулсан өдөр. 
Нуугдмал деривативаар бүртгэсэн гэрээний нөхцөл нь тухайн өдрөөр нуугдмал деривативаар бүртгэх нөхцлөөс зөрүүгүй байна.
4) Хейдж:
Хейджийн хэрэгсэл болон хейджээр хамгаалагдсан зүйлд хамаарах орлого, зардлыг бүртгэх хугацааг өөрчлөх замаар зөрж буй хугацааг тохируулахад хейджийн бүртгэл чиглэнэ..
Хейдж хийсэн зүйлийн нийтлэг жишээ:
· Тогтмол ба хөвөгч хүүтэй зээлийн эх үүсвэр (хүүгийн эрсдэл);
· Хийгдэх магадлал өндөртэй борлуулалт, худалдан авалт (өргөн хэрэглээний барааны үнийн эрсдэл).
· Хийгдэх магадлал өндөртэй гадаад валютаар илэрхийлэгдсэн борлуулалт, худалдан авалт (гадаад валютын эрсдэл);
· Гадаад валютаар илэрхийлэгдсэн авлага, өглөг, эх үүсвэр, хөрөнгө оруулалт (гадаад валютын эрсдэл);
· Борлуулахад бэлэн өмчийн хөрөнгө оруулалт (хувьцааны үнийн эрсдэл);
· Зээл ба авлага (хүүгийн эрсдэл болон зээлийн эрсдэл);
Зээлийн эрсдэл, зах зээлийн эрсдэл, төлбөрийн чадварын эрсдэл гэх мэт бизнесийн эрсдэлийн улмаас санхүүгийн хөрөнгө, санхүүгийн өр төлбөртэй холбоотойгоор алдагдал хүлээх эрсдэлээс хамгаалах зорилгоор хейдж хийдэг. 
Дериватив хэрэгсэл, цэвэр позици, санхүүгийн бус хөрөнгө, санхүүгийн бус өр төлбөр, өөрийн гаргасан хувьцаа зэрэгт хейдж хийж болохгүй. 
Хейджийн бүртгэлийг доор дурдсан гурван төрлийн хейджид ашиглана:
Бодит үнэ цэнийн хейдж Хүүгийн түвшин, гадаад валютын ханш, зах зээлийн үнэ гэх мэт зарим үзүүлэлт өөрчлөгдсөнөөс шалтгаалан хейджээр хамгаалагдсан зүйлийн бодит үнэ цэн өөрчлөгдөх эрсдэлд хейдж хийсэн үед хейджийн хэрэгсэлд хамаарах орлого, зардал болон хейджээр хамгаалагдсан зүйлд хамаарах цэвэршүүлж гаргасан орлого, зардлыг тайлант хугацааны орлого, зардалд хүлээн зөвшөөрч, бүртгэнэ. 
“Мөнгөн гүйлгээний хейдж” Хейджээр хамгаалагдсан зүйлийн ирээдүйн мөнгөн гүйлгээ өөрчлөгдөх эрсдэлд хейдж хийсэн үед хейджийн хэрэгсэлд хамаарах орлого, зардлыг анхны удаад бусад дэлгэрэнгүй орлогод бүртгээд дараа нь хейджээр хамгаалагдсан зүйлийн орлого, зардлыг хүлээн зөвшөөрч, бүртгэсэн тайлант хугацааны орлого, зардалд өөрийн хөрөнгөөс шилжүүлж бүртгэнэ. 
“Гадаад үйл ажиллагааны цэвэр хөрөнгө оруулалтын хейдж” Гадаад валютын ханш өөрчлөгдөхөд гадаад үйл ажиллагааны цэвэр хөрөнгө оруулалтын дансны үнэ өөрчлөгдөх эрсдэлд хейдж хийсэн үед хейджийн хэрэгсэлд хамаарах орлого, зардлыг анхны удаад бусад дэлгэрэнгүй орлогод бүртгээд дараа нь уг гадаад үйл ажиллагааг худалдсан буюу данснаас хассан тайлант хугацааны орлого, зардалд шилжүүлж бүртгэнэ. Энэ нь гадаад үйл ажиллагааны цэвэр хөрөнгө оруулалтын хейдж бөгөөд гадаад дахь охин компанид оруулсан хөрөнгө оруулалтыг гадаад валютаар илэрхийлэгдсэн зээлээр санхүүжүүлэхэд ашиглагдана. 
Дараах шалгууруудыг бүгдийг хангасан гэрээ, хэлцлийг хейджийн нягтлан бодох бүртгэлээр бүртгэнэ.
· Хейджийн эхний өдөр хейджийг тодорхойлж, баримтжуулах ба уг хейджийг хэрэгжүүлэх эрсдэлийн удирдлагын зорилго, стратегийг гаргасан байна. Баримтжуулалтанд хейджийн хэрэгслийг тодорхойлсон байдал, хейджээр хамгаалагдсан зүйл эсвэл ажил гүйлгээ, хамгаалагдсан эрсдэл, хейджийн үр өгөөжийг хэрхэн үнэлэх талаар тусгана.
· Тодорхой хейджтэй холбогдуулан анх баримтжуулсан эрсдэлийн удирдлагын стратегийн дагуу хейдж хийсэн эрсдэлд хамаарах бодит үнэ цэн, мөнгөн гүйлгээний өөрчлөлтийг тухайн хейдж үр өгөөжтэйгээр нөхөж чадна гэж таамагласан, хейджийн үр өгөөжийн бодит утга 80-125 хувийн хооронд гарсан.
· Мөнгөн гүйлгээний хейджийн хувьд түүнд хамаарах төлөвлөгөөт ажил гүйлгээ хэрэгжих магадлал өндөртэй байх.
· Хейджийн үр өгөөж, бодит үнэ цэнийг найдвартай хэмжих боломжтой байх.
· хейджийг бүртгэх өдөр хейджийн хэрэгслийн бодит үнэ цэн нь тэгээс ялгаатай утгатай байх.
Банкны гаргасан өөрийн өмчийн хэрэгсэл нь санхүүгийн өр төлбөр болохгүй тул хейджийн хэрэгсэл болохгүй.
Санхүүгийн хэрэгслийг хэсэгчлэн үзэж, тодорхой нэг хэсгийг хейджийн хэрэгсэл гэж тодорхойлж болноХүүний түвшний свопын нэг хэсгийг компанийн өр төлбөрийн хүүний түвшний эрсдэлд хамаарах мөнгөн гүйлгээний хейдж гэж тодорхойлсон тохиолдолд хейджээр тодорхойлсон хэсэгт харгалзах бодит үнэ цэнийн өсөлт, бууралтыг өөрийн хөрөнгийн хэсэгт сан байгуулан тусгах ба харин үлдсэн хэсэгт нь харгалзах өсөлт, бууралтыг тайлант хугацааны орлого, зардалд бүртгэнэ.
Дараах тохиолдолд хейджийн бүртгэлийг зогсооно:
· Хейджийн хэрэгслийн хугацаа дууссан, эсвэл хэрэгслийг худалдсан, хэрэгжүүлсэн эсвэл зогсоосон.
· Тухайн хейдж нь хейджийн шалгуурыг хангахаа болисон.
· Мөнгөн гүйлгээний хейджийн хувьд төлөвлөж буй ажил гүйлгээ хэрэгжихээ болисон.
· Тухайн хэрэгслийг хейдж гэж үзэхээ болисон.
Г. ХЭМЖИЛТ БА ҮНЭЛГЭЭ 

1) Дериватив
Деривативыг анх удаа хүлээн зөвшөөрөхдөө бодит үнэ цэнээр нь үнэлэх ба бодит үнэ цэнийн өөрчлөлтийг орлого, зардалд бүртгэнэ. Хэлцэл хийсэн өдөр деривативын бодит үнэ цэнийг тэг гэж үнэлсэн бол уг деривативыг санхүүгийн тайланд хүлээн зөвшөөрч, харуулахгүй. Деривативын нэрлэсэн дүнг тэнцлийн гадуурх дансанд бүртгэнэ. Деривативын бодит үнэ цэнийг үнэлэх арга, загварыг ТЗЭ дотооддоо тогтоож, мөрдөнө. Хэрэв деривативыг үнэлэх тусгайлсан аргачлалыг дотооддоо батлаагүй бол Монголбанкнаас зарласан ханш буюу эсвэл зах зээлийн ханшийг үнэлгээний сууриар тооцож, үнэлгээ хийнэ. Деривативыг бодит үнэ цэнээр дахин үнэлэхдээ хэлцлийн хугацаа дуусах үед эсвэл тухайн арилжааны позици хаагдах хүртэл сард нэгээс доошгүй удаа гүйцэтгэнэ. Харин жилийн эцсийн тайланд бүх деривативыг үнэлж, толилуулна.
Дериватив хэлцлээр үүсэх өглөг, авлагын зөрүүг бодит үнэ цэнээр үнэлнэ.
Деривативын бодит үнэ цэн нь тухайн хэлцлээр үүсэх өглөг ба авлагын зөрүүгээр тодорхойлогдоно. Өөрөөр хэлбэл бодит үнэ цэн эерэг бол хөрөнгө, сөрөг бол өр төлбөр үүснэ.
Харин опшин хэлцлийн хувьд премиумыг (premium) тэнцэлд деривативаар бүртгэж, хэлцлийн хугацаа дуусах буюу тухайн арилжааны позици хаагдах хүртэл дахин үнэлнэ.
2) Хейджийн хэрэгсэл
Бодит үнэ цэнийн хейджийн хувьд дериватив хейджийн хэрэгслийг бодит үнэ цэнээр нь хэмжинэ. Бодит үнэ цэнийн хейджийн хувьд хейджээр хамгаалагдсан зүйл ба хейджийн хэрэгслийн аль алиных нь бодит үнэ цэнийн өөрчлөлтийг тайлант үеийн орлого, зардалд бүртгэх замаар үүсэх орлого, зардлыг тэнцвэржүүлнэ. Хейджийн үр нөлөөгөөр тодорхойлогдсон хөрөнгө, өр төлбөрийг бодит үнэ цэнээр үнэлнэ. Нэг санхүүгийн хэрэгслийн үнэлгээний орлого нь нөгөө хэрэгслийнхээ үнэлгээний зардлыг хаана. Хейдж бүрэн үйлчилж байгаа тохиолдолд эдгээр орлого, зардал яг тэнцэх ба харин тэнцэхгүй тохиолдолд эдгээр орлого, зардлын зөрүүгээр олз, гарз тайлагнана.
Мөнгөн гүйлгээний хейджийн хувьд хейджийн хэрэгслийн орлого, зардлын үр өгөөжтэй хейдж гэж тодорхойлогдсон хэсгийг “Дахин үнэлгээний сан – Борлуулахад бэлэн үнэт цаас” дансанд, харин үр өгөөжгүй хэсгийг тайлант үеийн орлого, зардалд хүлээн зөвшөөрнө.
Хейджийн үр өгөөжийг тодорхойлохдоо хейджийн хэрэгсэл ба хейджээр хамгаалагдсан зүйлийн бодит үнэ цэн буюу мөнгөн гүйлгээний өөрчлөлтийг хооронд нь харьцуулна. Хейджээр хамгаалагдсан зүйл ба хейджийн хэрэгслийн бодит үнэ цэнийг үнэлэх арга, загварыг дотооддоо тодорхойлж мөрдөнө.
Хейджийн үр өгөөжийг буюу хэйджий нхэрэгслийн зардлыг мөнгөн зүйлийн орлогод харьцуулсан харьцаа нь 80%-125% хооронд гарч байгаа тохиолдолд уг хейджийг үр өгөөжтэй байна гэж үзнэ. Энэ интервалд багтаагүй бол хейджийг үр өгөөжгүй гэж үзнэ. 
Мөнгөн гүйлгээний хейджийн хувьд хейджийн бүртгэлийг зогсоосон бол дахин үнэлгээний санд хуримтлуулсан дүнг орлого, зардалд шилжүүлэн бүртгэнэ.
Д. БҮРТГЭЛ 

1) Форвард арилжаа
Гадаад валютыг форвард хэлцлээр худалдан авах арилжаа
Форвард хэлцлийг байгуулсан өдрөөр тэнцлийн гадуур форвард хэлцлийн авлага, өглөгийг бүртгэх ба форвард хэлцлийн хугацаа дуусах буюу позици хаагдахад тэнцлийн гадуурх авлага, өглөгийг зарлагадна. Санхүүгийн тайлагналын өдрөөр форвард хэлцлийн бодит үнэ цэнийг үнэлж, бодит үнэ цэн эерэг гарсан тохиолдолд хөрөнгө, сөрөг гарсан тохиолдолд өр төлбөр бүртгэнэ.
Санхүүгийн тайлагналын өдөр форвард хэлцлийн өр төлбөр хүлээн зөвшөөрсөн бол 
Дебит: Деривативын бодит үнэ цэнийн үнэлгээний тэгшитгэлийн зардал
Кредит: Форвард арилжаа (өр төлбөр)
Санхүүгийн тайлагналын өдөр хөрөнгө хүлээн зөвшөөрсөн бол (тэнцлийн дотуур)
Дебит: Форвард арилжаа (хөрөнгө)
Кредит: Деривативын бодит үнэ цэнийн үнэлгээний тэгшитгэлийн орлого
Форвард хэлцлийн хугацаа дуусахад худалдан авах валютын хэлцлийн дүнгээр холбогдох гадаад валютын дансыг нэмэгдүүлэх үед
Дебит: Мөнгөн хөрөнгийн гадаад валютын холбогдох данс
Кредит: Валют хөрвүүлэлтийн түр данс
Хэлцлээр худалдах валютын гэрээнд заасан ханшаар илэрхийлсэн дүнгээр холбогдох мөнгөн хөрөнгийн дансыг хорогдуулах үед
Дебит: Валют хөрвүүлэлтийн түр данс
Кредит: Мөнгөн хөрөнгийн холбогдох данс
Форвард арилжаа дансны үлдэгдлийг дээрх гүйлгээнээс үүссэн валют хөрвүүлэлтийн түр дансанд хаана.
Форвард арилжааны данс кредит үлдэгдэлтэй бол
Дебит: Форвард арилжаа
Кредит: Валют хөрвүүлэлтийн түр данс
Форвард арилжааны данс дебит үлдэгдэлтэй бол
Дебит: Валют хөрвүүлэлтийн түр данс
Кредит: Форвард арилжаа
Дээрх бичилтүүд хийгдсэний дараа валют хөрвүүлэлтийн түр дансны үлдэгдлээр арилжааны үр дүн тодорхойлогдоно.
Хэрэв ашигтай бол
Дебит: Валют хөрвүүлэлтийн түр данс
Кредит: Гадаад валютын арилжааны орлого
Хэрэв алдагдалтай бол
Дебит: Гадаад валютын арилжааны зардал
Кредит: Валют хөрвүүлэлтийн түр данс
Дээрх гүйлгээнүүдийн үр дүнд валют хөрвүүлэлтийн түр данс болон тухайн хэлцэлтэй холбоотой үүссэн форвард арилжааны данс тэг үлдэгдэлтэй болно.
Мөн гадаад валютын хэрэгжээгүй (цэвэр) орлого, зардалд бүртгэсэн деривативын бодит үнэ цэнийн өөрчлөлтийг гадаад валютын арилжааны хэрэгжсэн орлого, зардалд шилжүүлэн бүртгэнэ. 
Хэрэгжээгүй цэвэр орлогын хувьд:
Дебит: Деривативын бодит үнэ цэнийн үнэлгээний тэгшитгэлийн орлого (хэрэгжээгүй)
Кредит: Гадаад валютын арилжааны орлого (хэрэгжсэн)
Хэрэгжээгүй цэвэр зардлын хувьд:
Дебит: Гадаад валютын арилжааны зардал (хэрэгжсэн)
Кредит: Деривативын бодит үнэ цэнийн үнэлгээний тэгшитгэлийн зардал (хэрэгжээгүй)

Гадаад валютыг форвард хэлцлээр худалдах арилжаа
Форвард хэлцлийг байгуулсан өдрөөр тэнцлийн гадуур форвард хэлцлийн авлага, өглөгийг (нэрлэсэн дүн) бүртгэх ба форвард хэлцлийн хугацаа дуусах буюу позици хаагдахад тэнцлийн гадуурх уг авлага, өглөгийг зарлагадна.
Деривативын бодит үнэ цэн сөрөг гарсан тохиолдолд санхүүгийн тайлагналын өдөр форвард хэлцлийн деривативыг үнэлээд өр төлбөр хүлээн зөвшөөрсөн бол (тэнцлийн дотуур)
Дебит: Деривативын бодит үнэ цэнийн үнэлгээний тэгшитгэлийн зардал
Кредит: Форвард арилжаа
Хэрэв деривативын бодит үнэ цэн эерэг гарсан тохиолдолд санхүүгийн тайлагналын өдөр форвард хэлцлийн деривативыг үнэлээд, хөрөнгө хүлээн зөвшөөрсөн бол (тэнцлийн дотуур)
Дебит: Форвард арилжаа
Кредит: Деривативын бодит үнэ цэнийн үнэлгээний тэгшитгэлийн орлого
Форвард хэлцлийн хугацаа дуусахад худалдан авах валютын албан ханшаар илэрхийлсэн дүнгээр холбогдох гадаад валютын дансыг хорогдуулах үед
Дебит: Валют хөрвүүлэлтийн түр данс
Кредит: Мөнгөн хөрөнгийн гадаад валютын холбогдох данс
Хэлцлээр худалдах валютын гэрээнд заасан ханшаар илэрхийлсэн дүнгээр холбогдох мөнгөн хөрөнгийн дансыг нэмэгдүүлэх үед
Дебит: Мөнгөн хөрөнгийн холбогдох данс
Кредит: Валют хөрвүүлэлтийн түр данс
Форвард арилжаа дансны үлдэгдлийг дээрх гүйлгээнээс үүссэн валют хөрвүүлэлтийн түр дансанд хаана.
Форвард арилжааны данс кредит үлдэгдэлтэй буюу бодит үнэ цэн сөрөг гарч, өр төлбөр үүссэн бол
Дебит: Форвард арилжаа
Кредит: Валют хөрвүүлэлтийн түр данс
Форвард арилжааны данс дебит үлдэгдэлтэй буюу бодит үнэ цэн эерэг гарч, хөрөнгө үүссэн бол
Дебит: Валют хөрвүүлэлтийн түр данс
Кредит: Форвард арилжаа
Дээрх бичилтүүд хийгдсэний дараа валют хөрвүүлэлтийн түр дансны үлдэгдлээр арилжааны үр дүн тодорхойлогдоно.
Хэрэв ашигтай бол
Дебит: Валют хөрвүүлэлтийн түр данс
Кредит: Гадаад валютын арилжааны орлого
Хэрэв алдагдалтай бол
Дебит: Гадаад валютын арилжааны зардал
Кредит: Валют хөрвүүлэлтийн түр данс
Хэрэв форвард арилжаа данс үлдэгдэлтэй бол дээрх гүйлгээнээс үүссэн валют хөрвүүлэлтийн түр дансанд хаана.
Арилжааны позицийг хаах үед гадаад валютын хэрэгжээгүй (цэвэр) орлого, зардалд бүртгэсэн деривативын бодит үнэ цэнд гарсан өөрчлөлтийг гадаад валютын арилжааны хэрэгжсэн орлого, зардалд шилжүүлэн бүртгэнэ:
Хэрэгжээгүй цэвэр орлогын хувьд:
Дебит: Деривативын бодит үнэ цэнийн үнэлгээний тэгшитгэлийн орлого
Кредит: Гадаад валютын арилжааны орлого
Хэрэгжээгүй цэвэр зардлын хувьд:
Дебит: Гадаад валютын арилжааны зардал
Кредит: Деривативын бодит үнэ цэнийн үнэлгээний тэгшитгэлийн зардал
2)  Своп арилжаа
Своп хэлцлийн дагуу эхний арилжааг бүртгэхдээ худалдсан валютын дүнгээр балансанд 
Дебит: Валют хөрвүүлэлтийн түр данс
Кредит: Мөнгөн хөрөнгийн холбогдох данс
Худалдан авсан валютын дүнгээр балансанд бүртгэнэ
Дебит: Мөнгөн хөрөнгийн холбогдох данс
Кредит: Валют хөрвүүлэлтийн түр данс
Своп позици хаах үед (хэлцлийн хоёр дахь арилжаагаар) төлөгдөхөөр зөвшөөрсөн ирээдүйн мөнгөн гүйлгээний нэрлэсэн дүнг тэнцлийн гадуур бүртгэнэ.
Хэрэв эхний арилжаагаар албан ханш болон арилжааны ханшийн зөрүүгээр орлого үүссэн бол үүнийг хэрэгжсэн орлогод бүртгэнэ
Дебит: Валют хөрвүүлэлтийн түр данс
Кредит: Гадаад валютын арилжааны орлого
Харин зардал үүссэн бол үүнийг хэрэгжсэн зардалд бүртгэнэ
Дебит: Гадаад валютын арилжааны зардал
Кредит: Валют хөрвүүлэлтийн түр данс
Тайлагналын өдөр (сарын эцэст) своп хэлцлийн бодит үнэ цэнийг тооцоолж, деривативын бодит үнэ цэнээр хөрөнгө, өр төлбөр хүлээн зөвшөөрч, бүртгэнэ.
Санхүүгийн тайлагналын өдөр деривативын бодит үнэ цэн сөрөг гарсан тохиолдолд валютын своп хэлцлийн деривативыг өр төлбөрөөр хүлээн зөвшөөрсөн бол
Дебит: Деривативын бодит үнэ цэнийн үнэлгээний тэгшитгэлийн зардал
Кредит: Валютын своп арилжаа
Санхүүгийн тайлагналын өдөр дериавтивын бодит үнэ цэн эерэг гарсан тохиолдолд валютын своп хэлцлийн деривативыг хөрөнгөөр хүлээн зөвшөөрсөн бол
Дебит: Валютын своп арилжаа
Кредит: Деривативын бодит үнэ цэнийн үнэлгээний тэгшитгэлийн орлого
Своп хэлцлийн дагуу хоёр дахь арилжааг бүртгэхдээ хэлцлийн гэрээгээр худалдан авах валютын дүнгээр 
Дебит: Мөнгөн хөрөнгийн холбогдох данс
Кредит: Валют хөрвүүлэлтийн түр данс
Харин хэлцлээр худалдах гадаад валютын дүнгээр
Дебит: Валют хөрвүүлэлтийн түр данс
Кредит: Мөнгөн хөрөнгийн холбогдох данс
Своп арилжаа дансны үлдэгдлийг дээрх гүйлгээнээс үүссэн валют хөрвүүлэлтийн түр дансанд хаана.
Своп арилжааны данс кредит үлдэгдэлтэй бол
Дебит: Валютын своп арилжаа
Кредит: Валют хөрвүүлэлтийн түр данс
Своп арилжааны данс дебит үлдэгдэлтэй бол
Дебит: Валют хөрвүүлэлтийн түр данс
Кредит: Валютын своп арилжаа
Дээрх бичилтүүд хийгдсэний дараа валют хөрвүүлэлтийн түр дансны үлдэгдлээр арилжааны үр дүн тодорхойлогдоно.
Хэрэв ашигтай бол
Дебит: Валютын своп арилжааны түр данс
Кредит: Гадаад валютын арилжааны орлого
Хэрэв алдагдалтай бол
Дебит: Гадаад валютын арилжааны зардал
Кредит: Валютын своп арилжааны түр данс
Хоёр дахь арилжааны үед нэрлэсэн дүнгээр тэнцлийн гадуур бүртгэсэн дансдыг зарлагадна.
Гадаад валютын хэрэгжээгүй орлого, зардалд бүртгэсэн деривативын бодит үнэ цэнд гарсан өөрчлөлтийг гадаад валютын арилжааны хэрэгжсэн орлого, зардалд шилжүүлэн бүртгэнэ. 
Хэрэгжээгүй цэвэр орлогын хувьд:
Дебит: Деривативын бодит үнэ цэнийн үнэлгээний тэгшитгэлийн орлого
Кредит: Гадаад валютын арилжааны орлого
Хэрэгжээгүй цэвэр зардлын хувьд:
Дебит: Гадаад валютын арилжааны зардал
Кредит: Деривативын бодит үнэ цэнийн үнэлгээний тэгшитгэлийн зардал

3) Опшин арилжаа

Гадаад валют арилжааны эрхийг худалдах
Хэрэв банк гадаад валютын опшин хэлцлийн эрхийг худалдсан бол авсан дүнгээр опшин арилжааны дансанд бүртгэнэ. 
Дебит: Мөнгөн хөрөнгийн холбогдох данс
Кредит: Опшин арилжаа
Худалдсан ба худалдан авсан гадаад валют, үнэт металлын нэрлэсэн дүнг тэнцлийн гадуурх дансанд бүртгэнэ.Тайлагналын өдөр опшины бодит үнэ цэнийг тодорхойлж, уг дүнгээр Санхүүгийн тайланд деривативыг харуулна. 
Хэрэв опшиныг дахин үнэлэх үед бодит үнэ хэлцлийн үнээс давсан бол
Дебит: Деривативын бодит үнэ цэнийн үнэлгээний тэгшитгэлийн зардал
Кредит: Опшин арилжаа
Хэрэв опшиныг дахин үнэлэх үед бодит үнэ хэлцлийн үнээс бага бол
Дебит: Опшин арилжаа
Кредит: Деривативын бодит үнэ цэнийн үнэлгээний тэгшитгэлийн орлого
Хэлцэл биелсэн үед гэрээгээр худалдан авах валютын дүнгээр
Дебит: Мөнгөн хөрөнгийн холбогдох данс
Кредит: Валют хөрвүүлэлтийн түр данс
Худалдах валют, үнэт металлын дүнгээр
Дебит: Валют хөрвүүлэлтийн түр данс
Кредит: Мөнгөн хөрөнгийн холбогдох данс
Валютын опшин арилжааны дансыг валют хөрвүүлэлтийн түр дансанд хаана
Дебит: Опшин арилжаа
Кредит: Валют хөрвүүлэлтийн түр данс
Дээрх гүйлгээ хийгдсэний дараа тухайн арилжааны үр дүнг тооцно.
Хэрэв ашигтай бол
Дебит: Валют хөрвүүлэлтийн түр данс
Кредит: Гадаад валютын арилжааны орлого
Хэрэв алдагдалтай бол
Дебит: Гадаад валютын арилжааны зардал
Кредит: Валют хөрвүүлэлтийн түр данс
Хэлцэл биелээгүй бол зөвхөн премиумын дансыг орлогод хаана.
Дебит: Опшин арилжаа
Кредит: Гадаад валютын арилжааны орлого
Хэрэгжээгүй орлого, зардлыг хэрэгжсэн орлого, зардалд шилжүүлэн бүртгэнэ.
Гадаад валютын арилжааны эрхийг худалдан авах
Гадаад валютын опшин хэлцлийн эрхийг худалдан авсан бол төлсөн үнийн дүнгээр 
Дебит: Опшин арилжаа
Кредит: Мөнгөн хөрөнгийн холбогдох данс
Худалдсан ба худалдан авсан гадаад валютын нэрлэсэн дүнг тэнцлийн гадуурх дансанд бүртгэнэ.
Тайлагналын өдөр банк опшины бодит үнэ цэнийг тодорхойлж, уг дүнгээр опшиныг дахин үнэлэх үед бодит үнэ хэлцлийн үнээс бага бол
Дебит: Деривативын бодит үнэ цэнийн үнэлгээний тэгшитгэлийн зардал
Кредит: Опшин арилжаа
Хэрэв опшиныг дахин үнэлэх үед бодит үнэ хэлцлийн үнээс давсан бол
Дебит: Опшин арилжаа
Кредит: Деривативын бодит үнэ цэнийн үнэлгээний тэгшитгэлийн орлого
Хэлцэл биелсэн бол гэрээгээр худалдан авах валютын дүнгээр
Дебит: Мөнгөн хөрөнгийн холбогдох данс
Кредит: Валют хөрвүүлэлтийн түр данс
Худалдах валютын дүнгээр
Дебит: Валют хөрвүүлэлтийн түр данс
Кредит: Мөнгөн хөрөнгийн холбогдох данс
Опшин арилжааны дансны үлдэгдлийг валют хөрвүүлэлтийн түр дансанд хаана
Дебит: Валют хөрвүүлэлтийн түр данс
Кредит: Опшин арилжаа
Дээрх гүйлгээ хийгдсэний дараа тухайн арилжааны үр дүнг тооцно.
Хэрэв ашигтай бол
Дебит: Валют хөрвүүлэлтийн түр данс
Кредит: Гадаад валютын арилжааны орлого
Хэрэв алдагдалтай бол
Дебит: Гадаад валютын арилжааны зардал
Кредит: Валют хөрвүүлэлтийн түр данс
Хэлцэл биелээгүй бол зөвхөн холбогдох дансыг зардалд хаана.
Дебит: Гадаад валютын арилжааны зардал
Кредит: Опшин арилжаа
Хэрэгжээгүй орлого, зардлыг хэрэгжсэн орлого, зардалд шилжүүлэн бүртгэнэ.
4) Хейджийн хэрэгсэл

Бодит үнэ цэнийн хейдж
Бодит үнэ цэнийн хейджээр хамгаалсан эрсдэл гэж хөрөнгө, өр төлбөр, тэнцлийн гадуур бүртгэсэн болзошгүй үүрэг, эсвэл эдгээрийн тодорхой хэсгийн бодит үнэ цэн өөрчлөгдөхийг ойлгоно.Хейджийн хэрэгсэл болсон гадаад валютын арилжааны хэлцлийг бодит үнэ цэнийн хейдж гэж тодорхойлсон бол тухайн хэлцлийн бодит үнэ цэнээр дериватив бүртгэнэ.
Хэрэв гадаад валютын хейджид хамаарах дериватив нь санхүүгийн хөрөнгө бол
Дебит: Холбогдох деривативын данс (хөрөнгө)
Кредит: Деривативын бодит үнэ цэнийн үнэлгээний тэгшитгэлийн орлого
Хэрэв санхүүгийн тайлагналын өдөр деривативын бодит үнэ цэн буурсан бол
Дебит: Деривативын бодит үнэ цэнийн үнэлгээний тэгшитгэлийн зардал
Кредит: Холбогдох деривативын данс (хөрөнгө)
Хэрэв санхүүгийн тайлагналын өдөр деривативын бодит үнэ цэн өссөн бол
Дебит: Холбогдох деривативын данс (хөрөнгө)
Кредит: Деривативын бодит үнэ цэнийн үнэлгээний тэгшитгэлийн орлого
Хейджийн бүртгэлийг дараах үе шаттайгаар хөтөлнө:
· Хейджийн хэрэгсэл (дериватив)-ийн бодит үнэ цэнийн өөрчлөлтийг тайлант хугацааны орлого, зардалд бүртгэж, бодит үнэ цэнээр илэрхийлнэ;
· Бодит үнэ цэнийн өөрчлөлтөөр хейджээр хамгаалагдсан зүйлсийн дансны үнийг тохируулна. Энэ нь холбогдох эрсдэлээс хамаарах бодит үнэ цэнийн өөрчлөлтөөр суурь үзүүлэлтийг тохируулна.
· Хейджээр хамгаалсан эрсдэлд хамаарах бодит үнэ цэнийн өөрчлөлтийг хейджийн хэрэгслийн бодит үнэ цэнийн өөрчлөлтөөр хааж тайлант үеийн орлого, зардалд бүртгэнэ;
· Үр өгөөжгүй хэсгийг шууд орлогын тайланд бүртгэнэ.
Бодит үнэ цэнийн хейдж нь хөрөнгө, өр төлбөрийн бодит үнэ цэнийн өөрчлөлтөөр деривативын бодит үнэ цэнийн өөрчлөлтийг нөхөн бүртгэх боломж олгодог. Эдгээрийг орлогын тайланд нэгэн зэрэг тайлагнах (тогтвортой илэрхийлэл) ба үр өгөөжгүй хэсгийг салгаж бүртгэнэ.
 Мөнгөн гүйлгээний хейдж
Дараах шинжийг агуулсан, мөнгөн гүйлгээ өөрчлөгдөж болзошгүй эрсдэлд мөнгөн гүйлгээний хейдж хийдэг:
· Хөрөнгө, өр төлбөр, тэнцлийн гадуур бүртгэсэн болзошгүй үүрэг (зөвхөн валютын эрсдэлд хамаарах), эсвэл хэрэгжих магадлал өндөртэй төлөвлөгөөт арилжаа зэрэгт хамаарах эрсдэлтэй холбоотой,
· Орлогын тайланд нөлөөлөл үзүүлдэг.
Байгуулсан хэлцлийг мөнгөн гүйлгээний хейдж гэж тодорхойлсон бол тухайн хэлцлийн бодит үнэ цэнээр деривативыг бүртгэнэ.
Хэрэв уг дериватив нь санхүүгийн хөрөнгө бол
Дебит: Холбогдох деривативын данс (хөрөнгө)
Кредит: Гадаад валютын ханшийн тэгшитгэлийн орлого эсвэл деривативын төрлөөс хамаарсан холбогдох орлогын данс
Санхүүгийн тайлагналын өдөр деривативын бодит үнэ цэн буурсан бол уг бууралтын үр ашигтай хэсгийг бусад дэлгэрэнгүй орлогод тусган, хейджийн дахин үнэлгээний санд бүртгэж, өөрийн хөрөнгөөр тайлагнана.
Дебит: Бусад өөрийн хөрөнгө (Хейджийн дахин үнэлгээний сан)
Кредит: Холбогдох деривативын данс (хөрөнгө)
Деривативын бодит үнэ цэнийн бууралтын үр өгөөжгүй хэсгийг зардалд бүртгэхэд
Дебит: Гадаад валютын ханшийн тэгшитгэлийн зардал эсвэл холбогдох зардлын данс
Кредит: Холбогдох деривативын данс (хөрөнгө)

Хэрэв санхүүгийн тайлагналын өдөр деривативын бодит үнэ цэн өссөн бол уг өсөлтийн үр ашигтай хэсгийг бусад дэлгэрэнгүй орлогод тусган, хейджийн дахин үнэлгээний санд бүртгэж, өөрийн хөрөнгөөр тайлагнана.

Дебит: Холбогдох деривативын данс (хөрөнгө)
Кредит: Бусад өөрийн хөрөнгө (Хейджийн дахин үнэлгээний сан)
Деривативын бодит үнэ цэнийн өсөлтийн үр ашиггүй хэсгийг орлогод бүртгэхэд
Дебит: Холбогдох деривативын данс (хөрөнгө)
Кредит: Гадаад валютын ханшийн тэгшитгэлийн орлого эсвэл холбогдох орлогын данс
Хэрэв деривативыг анх хүлээн зөвшөөрөх үед санхүүгийн өр төлбөр үүссэн бол дээрх бичилтийн урвуугаар бүртгэнэ.
Е. ТОДРУУЛГА
Гадаад валют арилжаалах хэлцэл, бусад деривативыг ангилал бүрээр нь бүлэглэж, холбогдох үлдэгдэл, тайлант хугацаанд гарсан өөрчлөлт, хүлээн зөвшөөрсөн үнэлгээний ба арилжааны орлого, зардлыг тодруулна.
Тодруулгад форвард, своп, фьючерс, опшин хэлцэл, бусад деривативтай холбоотойгоор хүлээн зөвшөөрч бүртгэсэн деривативын бодит үнэ цэнийн тооцоолол, түүнд ашигласан үнэлгээний аргыг оруулна.
Гадаад валют үнэт цаасыг худалдах эсвэл худалдан авахаар байгуулсан форвард, своп, фьючерс, опшин хэлцэлтэй холбоотой хүлээж болзошгүй эрсдэл, түүнд хийсэн үнэлгээ, шинжилгээг тодруулна.
Хейдж, түүнтэй холбоотой эрсдэлүүдийг тодруулна. Хейджийг бүртгэсэн тохиолдолд иж бүрэн бөгөөд зохистой тодруулга хийх үүднээс НББОУС 39 ба СТОУС 7-ийн дагуу дэлгэрэнгүй шинжилгээг хийнэ.
Ё. ХЯНАЛТ 
· Ажилтнуудын ажил үүргийг зааглан тусгаарлана.
· Гүйлгээний баримтын бүрдлийг хангана.
· Хэлцлийн нэр, төрлөөр дэлгэрэнгүй бүртгэл хөтөлнө.
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна.
· Арилжааны бүртгэлийг үндсэн баримт, гэрээ хэлцэлтэй нь тулган шалгана.
5.7. БУСАД САНХҮҮГИЙН БА САНХҮҮГИЙН БУС ХӨРӨНГӨ 

А. ШУУД ХОЛБОГДОХ СТАНДАРТУУД 

· СТОУС 7 Санхүүгийн хэрэгсэл: Тодруулга 
· СТОУС 9 Санхүүгийн хэрэгсэл 
· СТОУС 13 Бодит үнэ цэнийн хэмжилт 
· НББОУС 1 Санхүүгийн тайлангийн толилуулга 
· НББОУС 2 Бараа материал 
· НББОУС 17 Түрээс 
· НББОУС 23 Зээлийн өртөг 
· НББОУС 36 Хөрөнгийн үнэ цэнийн бууралт 
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт 

Б. ТОДОРХОЙЛОЛТ 

“Бусад санхүүгийн хөрөнгө” гэж бусад аж ахуйн нэгжээс мөнгө болон бусад санхүүгийн хөрөнгийг авах гэрээний эрхийг хэлнэ. Хэрэв мөнгө болон бусад санхүүгийн хөрөнгийг авах гэрээний эрх үүсээгүй тохиолдолд уг хөрөнгийг бусад санхүүгийн бус хөрөнгө гэж үзнэ. 

Бусад санхүүгийн хөрөнгөнд авлага (арилжааны ба бусад авлага, тооцоо) болон ирээдүйд төлөгдөхөөр хүлээгдэж буй бусад санхүүгийн хөрөнгө багтана.

Бусад санхүүгийн хөрөнгөнд дараах зүйлсийг хамруулна: 

· Бусдаас авах авлага 
· Салбар хоорондын тооцооны авлага 
· Борлуулах зорилгоор эзэмшиж буй санхүүгийн хөрөнгө
· Бусад санхүүгийн хөрөнгө

“Авлага” нь нийлүүлсэн бараа, ажил, үйлчилгээний үнэ, бусдаас авахаар хүлээн зөвшөөрөгдсөн тооцоо юм. Энэ төрлийн авлага нь бусад байгууллага, хувь хүн, холбоотой талд өгсөн нэг хүртэлх жилийн хугацаатай буюу үйл ажиллагааны нэг циклийн дотор эргэн төлөгдөх үндсэн бус үйл ажиллагаанаас үүссэн авлагыг хамруулна. Тухайлбал зээлээр борлуулсан эд хогшил, ажиллагсад болон бусад байгууллага, хүмүүсээс авах зээлээс бусад тооцооны авлага гэх мэт төрлийн авлага багтана.

“Салбар хоорондын тооцооны авлага” гэж төв болон салбаруудын хооронд хийгдэж байгаа төлбөр тооцоогоор үүсэх авлага, өглөгийг салбар хоорондын тооцооны дансанд бүртгэнэ. 
“Бусад санхүүгийн хөрөнгө”-д авлага (арилжааны ба бусад авлага, тооцоо) болон ирээдүйд төлөгдөхөөр хүлээгдэж буй бусад санхүүгийн хөрөнгө багтана.
Бусад санхүүгийн бус хөрөнгөнд дараах зүйлсийг хамруулна: 

· Бараа материал, үнэ бүхий зүйлс 
· Нийгмийн даатгалын шимтгэлийн авлага
· Тайлант үеийн татварын авлага 
· Хойшлогдсон татварын хөрөнгө 
· Урьдчилж төлсөн зардал, тооцоо 
· Өмчлөх бусад хөрөнгө (хөдлөх ба үл хөдлөх хөрөнгө) 
· Бусад санхүүгийн бус хөрөнгө

 “Нийгмийн даатгалын шимтгэлийн авлага” гэж ТЗЭ-ийн нийгмийн даатгалын шимтгэлийн тайлант хугацааны эцсээрх илүү төлөгдсөн дүн байна.
“Татварын авлага” гэж тайлант болон өмнөх үеийн татвар ногдуулах ашиг, алдагдалтай холбогдуулан татварын эрх бүхий байгууллагаас нөхөгдөхөөр хүлээгдэж буй дүнг хэлнэ. Татварын төрөл тус бүрээр данс нээж бүртгэнэ.
“Хойшлогдсон татварын хөрөнгө” гэж хасагдах түр зөрүү, татварын алдагдлыг дараагийн тайлант үед шилжүүлэхтэй холбоотойгоор ирээдүйн тайлант үед нөхөгдөх орлогын татварын дүнг хэлнэ.

“Урьдчилж төлсөн зардал, тооцоо” нь хөрөнгө оруулалтын бус зориулалтаар төлсөн мөнгө буюу бэлтгэн нийлүүлэгчид төлсөн боловч ажил, үйлчилгээ, бараагаа хараахан аваагүй урьдчилгаа болон урьдчилж төлсөн зардлууд хамаарна. Урьдчилж төлсөн тооцоонд бараа, ажил, үйлчилгээний үнэнд төлсөн урьдчилгаа төлбөрийг бүртгэх бөгөөд харин үндсэн хөрөнгө, биет бус хөрөнгийг худалдан авахтай холбоотой урьдчилгаа төлбөрийг бүртгэхгүй. Бусад урьдчилгаанд ажилтнуудад олгосон томилолтын урьдчилгаа, бусад дараа тайлангийн тооцоо багтана.

“Бараа материал, үнэ бүхий зүйл” гэж банк бус санхүүгийн үйл ажиллагаа үзүүлэхэд шаардагдах цаашдаа зардал болгох бараа, материал, үнэ бүхий зүйл, хангамжийн зүйлсийг энэ дансанд бүртгэнэ.

“Өмчлөх бусад хөрөнгө” гэж зээл, хүүгийн төлбөрийн тооцоогоор бусдаас авсан санхүүгийн ба санхүүгийн бус хөрөнгийг ойлгоно. Үүнд үл хөдлөх (барилга байгууламж) болон хөдлөх хөрөнгө (суудлын машин, тоног төхөөрөмж, бараа материал) багтахаас гадна үнэт цаас гэх мэт санхүүгийн хөрөнгө мөн хамаарна. Өмчлөх бусад хөрөнгө нь худалдан борлуулах зориулалттай, үндсэн үйл ажиллагаанд ашиглагдахгүй хөрөнгө юм.

В. ХҮЛЭЭН ЗӨВШӨӨРӨЛТ 

Санхүүгийн тайланд бусад санхүүгийн ба санхүүгийн бус хөрөнгийг салгаж, бусад санхүүгийн хөрөнгө ба бусад санхүүгийн бус хөрөнгийг тусад нь толилуулна.

Хөрөнгө хүлээн зөвшөөрөх СТОУС-ын холбогдох шалгуурыг хангаж, уг хөрөнгийг эзэмших хүчин төгөлдөр эрх үүссэн тохиолдолд бусад санхүүгийн ба санхүүгийн бус хөрөнгийг хүлээн зөвшөөрнө. 

Авлага

Дансны авлагыг цэвэр боломжит үнэ цэнээр буюу мөнгөөр хүлээн авахаар тооцоолж буй цэвэр дүнгээр нь санхүүгийн байдлын тайланд харуулна.
Улирал ба жилийн эцэс дэх татвар, нийгмийн даатгалын шимтгэлийн авлагын дүн нь татвар, нийгмийн даатгалын байгууллагын баталгаажуулсан дүнтэй тэнцүү байна. Энэ төрлийн авлага нь хүлээн авахаар урьдчилан тооцсон цэвэр боломжит хэмжээгээр үнэлэгдэнэ.
Тухайн тайлант хугацаанд хамааруулан зардал гэж зөвшөөрч бүртгэхээс өмнө төлбөрийг нь урьдчилж төлсөн зарлагыг (даатгал, түрээс г.м) санхүүгийн байдлын тайлангийн хөрөнгийн зүйл ангид хамааруулж, урьдчилж төлсөн зардал гэж бүртгэнэ. Ийм төрлийн зарлагыг дараагийн тайлант үеийн холбогдох зардалд нь шингээнэ. 

Өмчлөх бусад хөрөнгө

Зээлдэгч гэрээний нөхцлийг зөрчиж, барьцаа хөрөнгийг өмчлөх эрхийг ТЗЭ-д шилжүүлсэн буюу зээл, авлагыг барагдуулах зорилгоор ТЗЭ зээлдэгчтэй байгуулсан гэрээнд барьцаа болгон заасан хөрөнгийн эзэмших, өмчлөх, захиран зарцуулах эрхийг өөртөө шилжүүлэн авсан бол өмчлөх бусад хөрөнгийг хүлээн зөвшөөрч, бүртгэнэ. 

Өмчлөх бусад хөрөнгийг худалдахаар гэрээ хийж, төлбөрийг хэсэгчлэн барагдуулж дуусгах магадлалтай бөгөөд хөрөнгөтэй холбоотой бүх хяналтыг худалдан авагч талд шилжүүлсэн үед өмчлөх бусад хөрөнгийг данснаас хасч, гэрээний дагуу төлөгдсөн ба төлөгдөх мөнгийг хүлээн зөвшөөрч, бүртгэнэ. 

ТЗЭ өмчлөх бусад хөрөнгийн төрөл, ангиллаас шалтгаалан хөрөнгийг данснаас хасах шалгуурыг үнэлж, шинжилнэ. Өмчлөх бусад хөрөнгийг борлуулах, засварлах, хадгалах, хамгаалахтай холбогдон гарах урсгал зардлыг тайлант үеийн зардлаар хүлээн зөвшөөрнө.

Хэрэв өмчлөх бусад хөрөнгийг засварласны үр дүнд түүний хүчин чадал, чанар сайжирч, үнэ цэн нь материаллаг дүнгээр өсч байвал холбогдох засварын зардлыг хөрөнгийн өртөгт шингээж бүртгэнэ. 

Өмчлөх бусад хөрөнгийг борлуулахад үүсэх олз, гарзыг тайлант хугацааны орлого, зардлаар хүлээн зөвшөөрнө.

Г. ХЭМЖИЛТ БА ҮНЭЛГЭЭ 

1) Авлага

Авлагыг эрсдэлийн санг хассан цэвэр дүнтэй тэнцэх хорогдуулсан өртгөөр хэмжинэ. 
Гадаад валютаар төлөгдөх авлага болон тооцоог Монголбанкнаас зарласан албан ханшаар төгрөгт хөрвүүлэн төгрөг, гадаад валютаар давхар бүртгэх ба ханшийн хэлбэлзлээс үүсэх орлого, зардлыг гадаад валютын ханшийн тэгшитгэлийн орлого, зардлаар хүлээн зөвшөөрнө.

Салбар хоорондын тооцоог төв, салбар хооронд хийгдсэн дүнгээр хэмжинэ. Тайлагналын өдрөөр төв болон салбар хоорондын авлага, өглөгийг цэвэршүүлсэн дүнгээр тайлагнана. 

Татвар, НДШ-ийн авлагыг татвар Нийгмийн даатгалын байгууллагад тайлагнасан дүнгээр бүртгэнэ. Тайлагналын өдрөөр аливаа татварын авлага, өглөгийг цэвэршүүлсэн дүнгээр тайлагнана. Тайлант хугацааны татварын илүү төлөлт (авлага) болон хойшлогдсон татварын хөрөнгийг хүлээн зөвшөөрч, хэмжих талаар энэ зааврын "Орлогын албан татвар" бүлгээс үзнэ үү.

2) Бараа материал, үнэ бүхий зүйл

Бараа материалыг өртгөөр нь бүртгэнэ. Бараа материал эвдэрч, гэмтсэн, бүхэлдээ буюу хэсэгчлэн ашиглалтаас гарсан, худалдах үнэ нь буурсан зэрэг тохиолдолд бараа материалын өртөг нөхөгдөх боломжгүй болно. Бараа материалын өртгийг цэвэр боломжит үнэ цэн хүртэл бууруулсанаар хөрөнгийг худалдах үнэ буюу зарцуулах дүнгээс ихгүй дүнгээр тайлагнана. Цэвэр боломжит үнэ цэнийн үнэлгээг тайлагналын өдрөөр гүйцэтгэнэ. 

Бараа материал, үнэ бүхий зүйлийн зарцуулалтыг эхэлж авсныг эхэлж зарлагадах арга эсвэл дундаж өртгийн аргаар тооцно. Мөн материалын үнэ бүхий зүйлийг өртөг ба цэвэр боломжит үнэ цэнийн аль багаар үнэлнэ. 

Гадаад валютаар худалдан авсан материал хангамжийн зүйлийг бүртгэлд тусгах өдрийн Монголбанкнаас зарласан албан ханшаар төгрөгт хөрвүүлэн бүртгэнэ. Мөнгөн бус зүйлийн хувьд ханшийн тэгшитгэл хийхгүй. 

Бараа материалын өртгийг цэвэр боломжит үнэ цэн хүртэл бууруулсанаар хөрөнгийг худалдах үнэ буюу зарцуулах дүнгээс ихгүй дүнгээр тайлагнана.

Бараа материалын өртгийг бууруулсан шалтгаан байхгүй болсон эсвэл эдийн засгийн нөхцөл байдал өөрчлөгдсөний улмаас цэвэр боломжит үнэ цэн эргэн өссөн талаар бодитой нотолгоо байгаа тохиолдолд өртгийг бууруулсан дүнг буцаах бичилт хийх (буцаах дүн нь анх бууруулж бичсэн дүнгээс хэтрэхгүй) ба ингэснээр бараа материалыг өртөг ба цэвэр боломжит үнэ цэнийн аль багаар илэрхийлнэ. 

3) Урьдчилж төлсөн зардал тооцоо
Урьдчилж төлсөн төлбөр, тооцоог төлсөн дүнгээр буюу нэрлэсэн үнээр илэрхийлнэ.
4) Өмчлөх бусад хөрөнгө

Өмчлөх бусад хөрөнгөнд анх авах үед нь бодит үнэ цэнээр бүртгэсэн бусад санхүүгийн бус хөрөнгө багтана. (хөдлөх ба үл хөдлөх хөрөнгө) 

Өмчлөх бусад хөрөнгийг анх хүлээн зөвшөөрсний дараах тайлант хугацаанд хэрхэн хэмжиж, ангилах нь хөрөнгийн онцлог шинж, бүртгэлийн бодлогоос  шалтгаална. 

Хөдлөх ба үл хөдлөх хөрөнгө хэлбэртэй барьцааг худалдан борлуулах, өөрөө ашиглах эсвэл эдийн засгийн өгөөж авах зорилгоор эзэмших эсэхээ хараахан шийдээгүй тохиолдолд өмчлөх хөрөнгийг “Бусад санхүүгийн бус хөрөнгө”-ийн харгалзах дансанд бүртгэнэ. 

Хэрэв олж авсан үл хөдлөх хөрөнгөө (барилга байгууламж) ашиглахаар шийдвэрлэсэн бол өмчлөх бусад хөрөнгийг үндсэн хөрөнгөнд хамаарах нягтлан бодох бүртгэлийн бодлогын дагуу үндсэн хөрөнгийн дансанд шилжүүлж, ангиллыг өөрчилнө. Хэрэв өөрөө ашиглалгүйгээр бусдад түрээслүүлэх болон капиталын өгөөж хүртэх зорилгоор барилга байгууламжийг эзэмшилдээ үлдээхээр шийдвэрлэсэн бол өмчлөх бусад хөрөнгийг хөрөнгө оруулалтын зориулалттай хөрөнгийн дансанд шилжүүлж, ангиллыг өөрчилнө.

Өмчлөх бусад хөрөнгө байдлаар олж эзэмшсэн хөдлөх ба үл хөдлөх хөрөнгийг худалдан борлуулахаар шийдвэрлэсэн бол уг хөрөнгийг “Борлуулах зориулалттай хөрөнгө” дансанд шилжүүлж, ангиллыг өөрчилнө.Хэрэв "Борлуулах зориулалттай хөрөнгө"-д бүртгэсэн хөрөнгө нь холбогдох тодорхойлолтын шаардлагыг хангахгүй тохиолдолд уг хөрөнгийг Өмчлөх бусад хөрөнгөнд буцаан бүртгэнэ.

Өмчлөх бусад хөрөнгийг холбогдох зээл, хуримтлуулсан хүүгийн авлагын нийт дүн ба (барьцаат хөрөнгийг борлуулаад орох орлогыг зээлийн дүнгээр хязгаарласан нөхцөлд) уг хөрөнгийн тухайн үеийн борлуулах зардлыг хассан бодит үнэ цэнийн аль багаар нь анх үнэлж, бүртгэнэ.

Хэрэв зээл, түүнд хамаарах авлагын (хүү ба шимтгэл) дүн нь өмчлөх бусад хөрөнгийн зах зээлийн үнээс их байгаа тохиолдолд өмчлөх бусад хөрөнгийг бодит үнэ цэнээс борлуулах зардлыг хассан дүнгээр бүртгэж, зээл, түүнд хамаарах авлагын дүнг мөн энэ хэмжээ хүртэл бууруулна. Эдгээрийн зөрүүг өмчлөх бусад хөрөнгийн зардалд бүртгэж, орлогын тайланд толилуулна. 

Хэрэв өмчлөх бусад хөрөнгийг дансны үнээр нь удаан хугацаагаар (6 сар, түүнээс урт хугацаанд) борлуулж чадахгүй бол уг хөрөнгийн дансны үнийг бууруулж тохируулах шаардлагатай болох тул уг хөрөнгийн зах зээлийн үнэлгээг жилд нэг болон түүнээс дээш давтамжтайгаар дахин үнэлж,
хөрөнгийг зах зээлийн үнэтэй нийцүүлэн үнэ цэнийг бууруулсан бол тохируулгыг зардлаар бүртгэнэ. 

Өмчлөх бусад хөрөнгийн үнийн бууралтыг эрсдэлийн сангийн дансанд бүртгэнэ. Өмчлөх бусад хөрөнгийн (санхүүгийн ба санхүүгийн бус) үнэ цэнийн бууралт болон хөрөнгийн бодит үнэ цэнийг тооцох аргачлалыг дотооддоо боловсруулж, мөрдөнө. 

Холбогдох активын ангиллыг журмын дагуу үнэт цаас хэлбэртэй өмчлөх бусад хөрөнгөнд эрсдэлийн сан байгуулна. Түүнчлэн тайлант жилийн эцэст СТОУС-ын дагуу өмчлөх бусад хөрөнгийн үнэ цэнийн бууралтыг тооцоолно. СТОУС-ын дагуу тооцоолсон дүнг орлогын тайланд толилуулах ба энэ дүнгээс холбогдох активын ангиллын журмын дагуу байгуулах эрсдэлийн сан хэтэрсэн тохиолдолд эдгээрийн зөрүүг өөрийн хөрөнгийн нөөцийн дансанд бүртгэнэ. Хэрэв СТОУС-ын дагуу байгуулсан эрсдэлийн сан холбогдох активын ангиллын журмаар байгуулсан эрсдэлийн сангаас өндөр гарсан тохиолдолд СТОУС-ын дагуу байгуулах эрсдэлийн санг зардалд бүртгэж, орлогын тайланд толилуулна.

Банк санхүүгийн бус хөрөнгө хэлбэртэй өмчлөх бусад хөрөнгийн хувьд СТОУС-ын дагуу үнэ цэнийн бууралтыг хэмжихдээ санхүүгийн тайлангийн өдрөөр хөрөнгийн үнэ цэн буурсан эсэхийг шалгах ба үнэ цэн буурсан шинж тэмдэг байгаа бол тухайн хөрөнгийн бодит үнэ цэнийг тооцож, дансны үлдэгдэлтэй харьцуулан, хөрөнгийн бодит үнэ цэнээс хэтэрсэн дансны үлдэгдлээр эрсдэлийн сан байгуулна. 

Эрсдэлийн сангийн зардлыг буцаах нөхцөл хангагдсан үед эрсдэлийн сангийн зардлын буцаалтыг анх бүртгэсэн эрсдэлийн сангийн зардлаас хэтрүүлэлгүйгээр бүртгэнэ. 

Холбогдох активын ангиллын журмын дагуу бусад хөрөнгөнд эрсдэлийн сан байгуулна. Түүнчлэн тайлант жилийн эцэст СТОУС-ын дагуу бусад хөрөнгийн үнэ цэнийн бууралтыг тооцож болно. Бусад хөрөнгөнд багтсан хөрөнгүүдийн үнэ цэнийн бууралтыг тооцох СТОУС-д нийцэх аргачлалыг дотооддоо боловсруулж, мөрдөнө. 

Гадаад валютаар илэрхийлэгдсэн бусад хөрөнгийн эрсдэлийн санг гадаад валютаар байгуулж, уг дансанд ханшийн тэгшитгэл хийнэ. 

Д. БҮРТГЭЛ 

1) Авлага 
Иргэн, хуулийн этгээд тус бүрээр нэрийн данс нээж хөтөлнө. Авлагын дансны үлдэгдэл нь түр хугацааны шинж чанартай бөгөөд эцсийн тооцоо хийгдсэн тухай бүр хаагдаж байх ёстой.

Авлагыг ижил төстэй шинжээр нь төрөлжүүлж, дараах байдлаар бүртгэнэ. 

Дебит: Авлагын холбогдох данс 
Кредит: Мөнгөн хөрөнгө эсвэл холбогдох данс 

Авлагыг төлөгдсөн тухай бүрт

Дебит: Мөнгөн хөрөнгө эсвэл холбогдох данс 
Кредит: Авлагын холбогдох данс 

Авлагад эрсдэлийн сан байгуулахад 

Дебит: Авлагын эрсдэлийн зардал 
Кредит: Авлагын эрсдэлийн сан

Авлага төлөгдсөн дүнгээр түүнд байгуулсан эрсдэлийн санг буцаана. 

Дебит: Авлагын эрсдэлийн сан 
Кредит: Авлагын эрсдэлийн сангийн зардал эсвэл Бусад орлого 

Авлагыг төлүүлж авч чадахгүй бол холбогдох журам, удирдлагын шийдвэрийг үндэслэн эрсдэлийн сангаас хаах үед 

Дебит: Авлагын эрсдэлийн сан 
Кредит: Авлагын холбогдох данс 

Эрсдэлийн сангаас хасагдсан авлага төлөгдсөн бол 

Дебит: Мөнгөн хөрөнгө эсвэл холбогдох данс 
Кредит: Бусад орлого - Эрсдэлийн сангаас хаагдсан авлагын эргэн төлөлт

2) Салбар хоорондын тооцоо 
Салбар хоорондын тооцоо нь зөвхөн төвөөр дамжиж хийгдэнэ. Салбар хоорондын тооцоо нь бэлэн ба бэлэн бус хэлбэрээр байж болно. Салбар хоорондын тооцоогоор үүссэн өглөг, авлагыг салбар нэгж бүр дээр нэрийн данс нээж бүртгэнэ.
Салбар хоорондын тооцооны данс актив, пассив хоёр үлдэгдэлтэй байвал цэвэршүүлэн аль нэгээр нь санхүүгийн тайланд үзүүлнэ.

а) Харилцагчийн болон банкны дотоодын төлбөрийг салбар хоорондын тооцоогоор шилжүүлбэл 

Дебит: Харилцагчийн харилцах данс ба холбогдох данс 
Кредит: Салбар хоорондын тооцооны түр данс 

б) Төлбөрийг хүлээж авсан нэгж нь 

Дебит: Салбар хоорондын тооцооны түр данс 
Кредит: Харилцагчийн харилцах данс ба холбогдох данс 

Салбар хоорондын тооцооны түр дансны үлдэгдлээр тухайн хугацаанд салбар хоорондын тооцоогоор хийсэн гүйлгээний цэвэр авлага, өглөг тодорхойлогдох ба энэ дансны үлдэгдлийг тухай бүр салбар хоорондын тооцооны авлага, өглөгийн дансанд хаана. 

Салбар хоорондын тооцооны түр данс авлагатай бол 

Дебит: Салбар хоорондын тооцооны авлага буюу өглөг 
Кредит: Салбар хоорондын тооцооны түр данс 

Салбар хоорондын тооцооны түр данс өглөгтэй бол 

Дебит: Салбар хоорондын тооцооны түр данс 
Кредит: Салбар хоорондын тооцооны авлага буюу өглөг 

Салбар хоорондын тооцоог гүйлгээ хийгдэж буй валютын төрөл бүрээр тусад нь бүртгэнэ.

3) Урьдчилгаа, урьдчилж төлсөн зардал, тооцоо 

Ажилтнууд албан үүрэг гүйцэтгэх, сургалт, семинарт хамрагдахаар гадаад, дотоодод томилолтоор явахад удирдлагын шийдвэрийн дагуу гарах зардлыг урьдчилан олгох үед

Дебит: Дараа тайлангийн тооцоо 
Кредит: Мөнгөн хөрөнгийн холбогдох данс 

Томилолтын тайлан, зардлын баримтыг үндэслэн тооцоо хийж, холбогдох зардлаар хаахад 

Дебит: Зардлын холбогдох данс 
Кредит: Дараа тайлангийн тооцоо 

Томилолтын тооцоогоор урьдчилгаанаас илүү, дутуу зарцуулсан бол зөрүүг нэмж олгох буюу буцааж тушаалгана. 

Бараа, үйлчилгээг хүлээн аваагүй үед төлбөрийг урьдчилж гүйцэтгэхэд үүссэн урьдчилгаа тооцоогоор

Дебит: Урьдчилж төлсөн тооцоо 
Кредит: Мөнгөн хөрөнгийн холбогдох данс 

Бараа, үйлчилгээг хүлээж авсан үедээ урьдчилгаа тооцоог хааж, хүлээн авсан хөрөнгийн дүнгээр

Дебит: Холбогдох хөрөнгө эсвэл зардал 
Кредит: Урьдчилж төлсөн тооцоо 

Байгууллага, хүмүүстэй хийсэн гэрээгээр үйл ажиллагааны зардлыг урьдчилан төлбөл урьдчилж төлсөн зардлаар бүртгэнэ. 

Дебит: Урьдчилж төлсөн зардал 
Кредит: Мөнгөн хөрөнгийн холбогдох данс 

Зардал хэрэгжсэн үед урьдчилж төлсөн зардлыг холбогдох тайлант үед зардлаар хүлээн зөвшөөрч, бүртгэнэ. 

Дебит: Зардлын холбогдох данс 
Кредит: Урьдчилж төлсөн зардал

4) Бараа материал, үнэ бүхий зүйлс 

Материал, үнэ бүхий зүйлс худалдаж авахад 

Дебит: Материал, үнэ бүхий зүйл 
Кредит: Мөнгөн хөрөнгө болон тооцооны холбогдох данс 

Материал, үнэ бүхий зүйлийн зарцуулалтын тайланг үндэслэн түүнийг зардалд бүртгэнэ. 

Дебит: Зардлын холбогдох данс 
Кредит: Материал, үнэ бүхий зүйл 

Хэрэв материал, хангамжийн зүйлсийг ашиглалтанд шууд тавьж олгосон бол шууд зардалд бүртгэнэ. 

Дебит: Үйл ажиллагааны зардал – Материал хангамжийн зардал 
Кредит: Мөнгөн хөрөнгө болон тооцооны холбогдох данс 

5) Өмчлөх бусад хөрөнгө

Барьцаа хөрөнгийг эзэмшсэн үед тэнцлийн гадуурх “Барьцаа хөрөнгө” данснаас уг хөрөнгийг зарлагадаж, өмчлөх бусад хөрөнгийг бүртгэнэ. 

Дебит: Өмчлөх бусад хөрөнгө 
Кредит: Холбогдох зээл, авлагын данс

СТОУС-ын дагуу барьцаа хөрөнгийн дансны үнэ нөхөгдөх боломжгүй үед эрсдэлийн сангийн зардлыг хүлээн зөвшөөрч, бүртгэнэ. 

Өмчлөх бусад хөрөнгийг худалдан борлуулах замаар дансны үнийг нөхөх гэж байгаа бол уг хөрөнгийг бараа материалын зүйлээр бүртгэсэн тохиолдолд уг үнэлгээг бодит үнээс борлуулалтын зардлыг хассан дүнд үндэслэн гүйцэтгэнэ. 

Худалдан борлуулах замаар өртгийг нь нөхөх хөдлөх ба үл хөдлөх хөрөнгө буюу өмчлөх бусад хөрөнгөнд эрсдэлийн санг байгуулахад 

Дебит: Өмчлөх бусад хөрөнгийн эрсдэлийн сангийн зардал 
Кредит: Өмчлөх бусад хөрөнгийн эрсдэлийн сан 

Өмчлөх бусад хөрөнгийг борлуулах, засварлах, хадгалах, хамгаалахтай холбогдон гарах урсгал зардлыг бүртгэхэд 

Дебит: Өмчлөх бусад хөрөнгийн урсгал зардал 
Кредит: Мөнгөн хөрөнгийн болон бусад холбогдох данс 

Өмчлөх бусад хөрөнгийг худалдсан бол 

Дебит: Мөнгөн хөрөнгийн холбогдох данс 
Дебит: Өмчлөх бусад санхүүгийн хөрөнгийн эрсдэлийн сан 
Дебит: Эрсдэлийн сангийн нөөц– зөвхөн санхүүгийн хөрөнгийн хувьд 
Кредит: Өмчлөх бусад хөрөнгө 

Өмчлөх бусад хөрөнгийг олзтой худалдсан үед дансны үнээс хэтэрсэн зөрүүг “Бусад орлого - Хөрөнгө борлуулалтын олз” дансанд бүртгэнэ. Өмчлөх бусад хөрөнгийг гарзтай худалдсан үед дансны үнийн хэтэрсэн зөрүүг “Бусад зардал - Хөрөнгө борлуулалтын гарз” дансанд бүртгэнэ. 

Худалдсан өмчлөх бусад хөрөнгийн эрсдэлийн санг буцаана. 

Дебит: Өмчлөх бусад хөрөнгийн эрсдэлийн сан 
Кредит: Өмчлөх бусад хөрөнгийн эрсдэлийн сангийн зардал эсвэл Бусад орлого 

Өмчлөх бусад хөрөнгийг борлуулах боломжгүй бол холбогдох журамд заасны дагуу удирдлагын шийдвэрээр данснаас хасна. 

Дебит: Өмчлөх бусад хөрөнгийн эрсдэлийн сан 
Кредит: Өмчлөх бусад хөрөнгө

Е. ТОДРУУЛГА

· Авлага, урьчилгаа тооцоотой холбогдуулан дараах зүйлсийг тодруулна:
· авлагыг барагдуулах хугацаагаар ангилал, насжилтыг харуулах;
· авлагын эрсдэлийн сангийн байгууласан аргачлал, тайлант хугацааны өөрчлөлт, эрсдэлийн сангаас хаасан авлагын дүн;
· холбоотой талаас авах бусад авлага;
· бусад хөрөнгийг данснаас хасахад үүссэн ашиг, алдагдал;
· Бусад авлагын үлдэгдэлд гарсан өөрчлөлт;
· Бараа материал, үнэ бүхий зүйл, үнэт металлтай холбогдуулан дараах зүйлсийг тодруулж болно:
· өртөг ба бодит үнэ цэнийн үнэлгээ, ашигласан үнэлгээний арга;
· хөрөнгийн үнэ цэнийн бууралт;
· үнэ бүхий зүйлсийг данснаас хасахад үүссэн олз, гарз.
· Өмчлөх бусад хөрөнгөтэй холбогдуулан дараах зүйлсийн тодруулна: 
· өмчлөх бусад хөрөнгийн үлдэгдэл, тайлант хугацаанд бүртгэсэн өмчлөх бусад хөрөнгийн дүн;
· данснаас хассан хөрөнгийн дүн, 
· тайлант хугацаанд худалдан борлуулсан өмчлөх бусад хөрөнгийн дүн, уг арилжаанаас үүссэн олз, гарз.
СТОУС 7-ын дагуу тодруулах шаардлагатай зүйлсийг бусад бүх санхүүгийн хөрөнгийн хувьд дараах байдлаар ангилан тодруулна:
1) хугацаа хэтрээгүй бөгөөд үнэ цэн буураагүй; 
2) хугацаа хэтэрсэн боловч үнэ цэн буураагүй; 
3) үнэ цэн буурсан. 
Санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д зааснаас гадна санхүүгийн хэрэгслүүдэд хамаарах бусад стандарт, СТОУС 7-г дагаж мөрдөнө.
Ё. ХЯНАЛТ 

· Ажилтнуудын ажил үүргийг зааглан тусгаарлана. 
· Авлага, урьдчилгааг тооцоо үүссэн субьект бүрээр, материал үнэ бүхий зүйлийг нэр төрлөөр нь дэлгэрэнгүй бүртгэл хөтөлнө;
· Салбар хоорондын тооцоог төв, салбарын хооронд байнга нийлүүлж тохируулах ба тооцоо нийлэлтэд төвөөс нэгдсэн хяналт тавина;
· Санхүүгийн тайланд салбар хоорондын тооцоог цэвэршүүлж бүртгэнэ.
· Авлага, урьдчилгааг тайлангийн үеийн эцэст холбогдох талтай тулган баталгаажуулна;
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна. 
· Гүйлгээний баримтын бүрдлийг хангана. 
· Орлого, зарцуулалтын баримтын бүрдлийг хангана. 
· Өмчлөх бусад хөрөнгөтэй холбогдуулан: 
· зээлийг мөнгөн хөрөнгөөр төлүүлэх чиглэл баримтална;
· хөрөнгийн нэр, төрлөөр дэлгэрэнгүй бүртгэл хөтөлнө;
· дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна;
· гүйлгээний баримтын бүрдлийг хангана;
· зээлийн төлбөрт авсан өмчлөх бусад хөрөнгийн үнэлгээг зах зээлийн үнэлгээтэй уялдуулан бодитойгоор тогтооно;

5.8 ҮНДСЭН ХӨРӨНГӨ, ХӨРӨНГӨ ОРУУЛАЛТЫН ЗОРИУЛАЛТТАЙ ҮЛ ХӨДЛӨХ ХӨРӨНГӨ, БОРЛУУЛАХ ЗОРИУЛАЛТТАЙ ХӨРӨНГӨ

А. ШУУД ХОЛБОГДОХ СТАНДАРТУУД 
· СТОУС 13 Бодит үнэ цэнийн хэмжилт
· НББОУС 1 Санхүүгийн тайлангийн толилуулга
· НББОУС 16 Үндсэн хөрөнгө
· НББОУС 17 Түрээс
· НББОУС 23 Зээлийн өртөг
· НББОУС 36 Хөрөнгийн үнэ цэнийн бууралт
· НББОУС 40 Хөрөнгө оруулалтын зориулалттай үл хөдлөх хөрөнгө
· СТОУС 5 Борлуулах зорилгоор эзэмшиж буй эргэлтийн бус хөрөнгө ба зогсоосон үйл ажиллагаа

Б. ТОДОРХОЙЛОЛТ
“Үндсэн хөрөнгө” нь бараа, ажил, үйлчилгээ үзүүлэх, бусдад түрээслүүлэх эсвэл захиргааны зориулалтаар ашиглахаар эзэмшиж байгаа бөгөөд нэгээс дээш жилээр ашиглагдах биет хөрөнгө юм.
Үндсэн хөрөнгийг дотор нь нийтлэг шинж чанар, зориулалтаар нь газрын сайжруулалт, барилга байгууламж, машин тоног төхөөрөмж, тээврийн хэрэгсэл, тавилга эд хогшил, компьютер бусад хэрэгсэл, бусад үндсэн хөрөнгө гэж ангилна. Хөрөнгө оруулалтын зориулалттай үл хөдлөх хөрөнгө болон борлуулах зориулалттай хөрөнгийг үндсэн хөрөнгөөс салгаж бүртгэнэ.
“Элэгдэл” нь хөрөнгийн элэгдүүлэх дүнг түүний ашиглалтын хугацаанд тодорхой аргаар хуваарилж зардалд шингээсэн хуваарилалт юм.
“Ашиглалтын хугацаа” нь хөрөнгийг ашиглахаар тооцоолсон хугацааг болон тухайн хөрөнгийг ашиглаад бий болгох бараа, ажил, үйлчилгээний тоо хэмжээ, түүнтэй адилтгах зүйлсийн нэгжийг хэлнэ.
Хөрөнгийн өртөг гэж хөрөнгийг худалдаж авах эсвэл барьж байгуулах үеийн бодит үнэ цэн, эсвэл төлсөн мөнгө, түүнтэй адилтгах зүйлсийн дүн юм.
Үлдэх өртөг гэж хөрөнгийн ашиглалтын хугацаа дуусахад хөрөнгийг худалдаж, борлуулаад олохоор тооцоолж буй цэвэр мөнгөн орлого буюу хөрөнгийг данснаас хасахтай холбоотой аливаа зардлыг хассаны дараа орж ирэх цэвэр дүнг хэлнэ.
Дансны үнэ гэж хуримтлагдсан элэгдэл, хуримтлагдсан үнэ цэнийн бууралтыг хассан цэвэр дүн юм.
Үнэ цэнийн бууралтын зардал гэж хөрөнгийн нөхөгдөх дүнгээс давсан дансны үнийг хэлнэ.
Нөхөгдөх дүн гэж хөрөнгийн бодит үнэ цэнээс борлуулалтын зардлыг хассан дүн ба ашиглалтын үнэ цэнийн аль ихийг хэлнэ.
Ашиглалтын үнэ цэн гэж тухайн хөрөнгийг ашиглалтын хугацааны эцэст зарж борлуулах, эсвэл үргэлжлүүлэн ашиглахаас үүсэх ирээдүйн мөнгөн гүйлгээний өнөөгийн үнэ цэн юм.
Түрээс нь түрээслүүлэгч тохиролцсон хугацаагаар хөрөнгийг ашиглах эрхийг түрээслэгчид шилжүүлээд, тодорхой төлбөр авах хэлцэл юм.
Гүйцээх горим гэж нягтлан бодох бүртгэлийн бодлого өөрчлөгдсөн өдрөөс хойш гарсан ажил гүйлгээ, үйл явдлыг шинэ бүртгэлийн бодлогоор бүртгэх, мөн тооцооллын өөрчлөлтийн нөлөөг гарсан тайлант хугацаа болон ирээдүйн тайлант хугацаануудад хүлээн зөвшөөрч бүртгэхийг хэлнэ.
Үндсэн хөрөнгөнд газар, газрын сайжруулалт, барилга байгууламж, түрээсийн сайжруулалт, тээврийн хэрэгсэл, тавилга, эд хогшил, компьютер, түүний дагалдах хэрэгсэл, бусад үндсэн хөрөнгийг хамруулна.
Түрээсийн хөрөнгө гэж ТЗЭ өөрөө санхүүгийн түрээсээр худалдан авч, ашиглаж буй хөрөнгийг хэлнэ. Уг хөрөнгийг үндсэн хөрөнгийн нэгэн адил үнэлж, хэмжих боловч тусдаа дансанд бүртгэж тайлагнана.
Хөрөнгө оруулалтын зориулалттай үл хөдлөх хөрөнгө гэж хөрөнгийн үнийг өсгөх, түрээсийн орлого олох зорилгоор өмчлөгчийн эзэмшиж буй хөрөнгийг хэлэх бөгөөд бүтээгдэхүүн, үйлчилгээг нийлүүлэх буюу үзүүлэх эсвэл удирдлагын зориулалтаар ашиглаж байгаа, эсвэл бизнесийн хэвийн нөхцөлд худалдан борлуулах гэж байгаа хөрөнгөөс бусад үл хөдлөх хөрөнгө багтана.
ТЗЭ ашгийн бус зорилгоор буюу холбогдох зардлаа нөхөхийн тулд хөрөнгө оруулалтын зориулалттай хөрөнгийг эзэмшиж болно.
Борлуулах зориулалттай хөрөнгө. Эргэлтийн бус хөрөнгийн дансны үнийг үргэлжлүүлэн ашиглах замаар биш борлуулах замаар нөхөж авах бол уг хөрөнгийг борлуулах зориулалттай хөрөнгө гэж ангилна. Ийм хөрөнгийг ердийн нөхцлөөр худалдан борлуулах боломжтой, хөрөнгийг борлуулах магадлал өндөр байх ёстой.
В. ХҮЛЭЭН ЗӨВШӨӨРӨЛТ

Дараах шалгуур хангагдсан үндсэн хөрөнгийг хүлээн зөвшөөрч, бүртгэнэ:
· ирээдүйд эдийн засгийн өгөөж хүртэх магадлалтай
· өртгийг нь найдвартай хэмжих боломжтой.
Хөрөнгө хүлээн зөвшөөрөх шалгуурыг хангаж, үндсэн хөрөнгийн тодорхойлолтонд нийцсэн бөгөөд худалдан борлуулах зориулалтгүй хөрөнгийг үндсэн хөрөнгөөр хүлээн зөвшөөрч, бүртгэнэ.
Санхүүгийн түрээсийн гэрээгээр хөрөнгө түрээсэлж байгаа нөхцөлд түрээсийн хөрөнгийг хүлээн авахаар гэрээнд заасан өдөр холбогдох үндсэн хөрөнгөөр хүлээн зөвшөөрнө.
Үндсэн хөрөнгийн ашиглалтын явцад гарсан зардал нь хөрөнгийн ерөнхий чанарыг сайжруулж, анх тогтоосон бүтээмжийг дээшлүүлж, ирээдүйд хүртэх өгөөжийг нэмэгдүүлж байвал ийм зардлыг үндсэн хөрөнгийн өртөгт капиталжуулж бүртгэнэ. Энэ шинжийг агуулаагүй бусад бүх засвар, үйлчилгээний урсгал зардлыг тайлант үеийн зардалд бүртгэнэ. 
Үндсэн хөрөнгийг худалдан борлуулах үед авсан мөнгөн дүн ба дансны үнийн зөрүүг тухайн тайлант хугацааны орлого, зардалд бүртгэнэ.
Хөрөнгө оруулалтын зориулалттай үл хөдлөх хөрөнгийн хувьд үндсэн хөрөнгийг хүлээн зөвшөөрч бүртгэх шалгуур болон тусгай шалгуурыг хангах шаардлагатай бөгөөд энэ нь үл хөдлөх хөрөнгийг захиргааны зориулалтаар ашиглах бус, харин түрээслэх эсвэл үнэ цэнийг өсгөх, эсвэл аль алийг нь хүртэх зорилгоор эзэмшинэ. 
"Хөрөнгө оруулалтын зориулалттай үл хөдлөх хөрөнгө"-д бүртгэсэн хөрөнгө нь холбогдох шаардлагыг хангахгүй, эсхүл шаардлагад нийцэхгүй гэж дүгнэвэл уг хөрөнгийг өмчлөх бусад хөрөнгөнд бүртгэнэ.
Хөрөнгийг худалдааны хэвийн нөхцлөөр одоогийн байдлаар нь худалдан борлуулах боломжтой бөгөөд хөрөнгийг худалдан авах магадлал өндөр байх үед борлуулах зориулалттай хөрөнгийг хүлээн зөвшөөрч, бүртгэнэ.
СТОУС 5.9-д зааснаас бусад тохиолдолд хөрөнгийг энэ ангилалд бүртгэснээс хойш нэг жилийн дотор худалдан борлуулсан байх ба хөрөнгийг худалдан борлуулах үйл ажиллагааг авч хэрэгжүүлсэн байна. 
Тайлант хугацааны эцэст ангиллыг харуулах зорилгоор борлуулах зориулалттай хөрөнгөөр ангилсан эргэлтийн бус хөрөнгийг ангиллыг нь өөрчлөн тайлагнаж болохгүй.
СТОУС 5-ын дагуу борлуулах зориулалттай хөрөнгийн шалгуур хангасан хөрөнгийг санхүүгийн тайланд тусад нь тайлагнах ба харин зогсоосон үйл ажиллагааны үр дүнг Орлогын дэлгэрэнгүй тайланд тусад нь толилуулна. 
Г. ХЭМЖИЛТ БА ҮНЭЛГЭЭ
Үндсэн хөрөнгийг анх хүлээн зөвшөөрөхдөө өртгөөр нь хэмжиж, бүртгэнэ.
Үндсэн хөрөнгийг худалдан авсан бол өртөг нь хөнгөлөлт, буцаалтыг хассан худалдан авалтын үнэ, гаалийн татвар, буцаан олгогдохгүй худалдааны татвар (НӨАТ) болон тухайн хөрөнгийг ашиглахад бэлэн болгож байршуулах ба ашиглахад шаардлагатай нөхцлийг хангахад шууд хамаарах зардлаас бүрдэнэ.
Үндсэн хөрөнгийг ашиглах зорилгоор барьж байгуулсан бол хөрөнгийн өртөг нь барилгын материал, шууд холбогдох цалин хөлс, тэтгэвэр тэтгэмж, талбай бэлтгэх зардал, бусад холбогдох нэмэлт зардал болон барилгын ажлыг гэрээгээр гүйцэтгэгчид төлөх төлбөр зэргээс бүрдэнэ. Энэ тохиолдолд хөрөнгийн өртгийн бүрэлдэхүүнд НББОУС 23-д заасан шалгуурыг хангасан хүүгийн зардлыг оруулах ба харин хэвийн бус хорогдол гэж үзэх зардлыг оруулахгүй.
Газрын сайжруулалт: Ашиглагдах хугацаа нь хязгаарлагдмал тухайлбал, машин тавих талбай, салбар зам, хашаа зэрэг тохижуулалтыг газрын сайжруулалт дансанд бүртгэж тооцоолсон хугацаанд элэгдэл байгуулна. Эдгээрийн өртөг нь түүнийг ашиглагдах хүртэл гарсан зардлуудын нийлбэрээс бүрдэнэ.
Бэлтгэл ажиллагаа шаардагдах хөрөнгийг худалдан авах, барьж байгуулах (барилга ба биет бус хөрөнгө гэх мэт), үйлдвэрлэхэд шууд хамааралтай зээллэгийн зардлыг хөрөнгийн өртөгт шингээнэ (капиталжуулна). Зээллэгийн зардалд хөрөнгө зээлж авахтай холбоотой хүү болон бусад зардал багтана.
Хувь нийлүүлсэн хөрөнгө болон хуримтлагдсан ашгаас санхүүжүүлсэн хөрөнгөтэй холбоотой зээллэгийн зардлыг капиталжуулахгүй. 
Бэлтгэл ажиллагаа шаардагдах хөрөнгийг олж бэлтгэхийн тулд санхүүжилтийн эх үүсвэр авсан бол уг хөрөнгөнд шууд хамаарах зээллэгийн зардлыг зээлийн өртөгт капиталжуулна. Капиталжуулсан хүү нь хөрөнгийн өртгийн нэг хэсэг тул хөрөнгийн нийт өртгийн хүрээнд элэгдүүлэлт, дахин үнэлгээг тооцно.
Зарим тохиолдолд бэлтгэл ажиллагаанд шаардлагатай хөрөнгөнд хамаарах үйл ажиллагааг гүйцэлдүүлэхийн тулд нэмэлт эх үүсвэр шаардлагатай болдог ба үүнийг эх үүсвэрээс авч болно.
Бусад эх үүсвэрээс харгалзах хүүгийн түвшинг капиталжуулах хүүгийн түвшин гэх ба үүнийг зээлийн зардлын жигнэсэн дундаж байдлаар тооцоолно.
Хандиваар авсан хөрөнгийг авсан өдрийн бодит үнэ цэнээр үнэлж, хэмжинэ.
Хэд хэдэн үндсэн хөрөнгийг багцаар худалдан авсан бол харгалзах бодит үнэ цэнээр нь өртгийг хуваарилна.
Үндсэн хөрөнгийг өөр хөрөнгөөр мөнгө оролцуулан солилцох замаар олж бэлтгэж болох бөгөөд авсан хөрөнгийн бодит үнэ цэнийг хэмжих боломжгүй бол уг хөрөнгийг өгсөн хөрөнгийн дансны үнээр бүртгэнэ.
Санхүүгийн түрээсээр хөрөнгө авсан бол түрээсэлсэн хөрөнгийн бодит үнэ цэн ба түрээсийн төлбөрийн өнөөгийн үнэ цэнийн аль багаар түрээсийн хөрөнгийг хэмжинэ. Түрээсийн төлбөрийн өнөөгийн үнэ цэнийг тооцоолоход ашиглах үр ашигт хүү нь түрээслэгчийн ашиглаж буй нуугдмал хүү байна.
Үндсэн хөрөнгийг санхүүгийн тайланд толилуулахдаа анхны өртгөөс хуримтлагдсан элэгдэл, үнийн цэнийн бууралтыг хассан цэвэр дүнгээр буюу өртгөөр үнэлж илэрхийлнэ.
Хөрөнгийн өгөөжийг хэрхэн хүртэхийг харгалзан үзсэний үндсэн дээр удирдлагын бодлого, шийдвэрээр үндсэн хөрөнгийг ашиглах зохистой хугацааг тогтоож, элэгдэл тооцох тохиромжтой аргыг сонгоно. Хөрөнгийн элэгдүүлэх дүнг тооцохдоо хөрөнгийн ашиглалтын хугацааны эцэст үлдэх үнэ цэнийг хасаж тодорхойлно.
Хөрөнгийн элэгдүүлэх дүнг түүний ашиглалтын хугацааны туршид системтэй сууриар хуваарилна.
Элэгдлээрээ анхны өртгөө бүрэн нөхсөн хөрөнгөнд элэгдэл байгуулахгүй.
Үндсэн хөрөнгийн үлдэгдэл өртөг, ашиглалтын хугацаа, элэгдүүлэх арга өөрчлөгдвөл нягтлан бодох бүртгэлийн тооцооллын өөрчлөлт гэж үзээд гүйцээх горимоор бүртгэнэ.
Үндсэн хөрөнгийн элэгдэл байгуулах бүтгэлийн бодлого нь татварын хуулиар тогтоосон хувь хэмжээнээс зөрүүтэй бол зөрүүг хойшлогдсон татварын хөрөнгө, өр төлбөрөөр бүртгэж, тайлагнана. 
Үндсэн хөрөнгийн тодорхой бүлэгт багтсан хөрөнгийг дахин үнэлж байгаа тохиолдолд тухайн бүлэгт багтсан үндсэн хөрөнгийг дахин үнэлнэ.
Үндсэн хөрөнгийн бүлэг гэж хөрөнгийг ижил төстэй шинж чанар, үйл ажиллагаанд ашиглагдах байдлаар нь бүлэглэхийг хэлнэ. Үндсэн хөрөнгийн дараах бүлгүүд байж болно. Үүнд: газар, барилга, тавилга эд хогшил, оффисын төхөөрөмж гэх мэт. 
Дахин үнэлгээний үед хөрөнгийг хуримтлагдсан элэгдэл, үнэ цэнийн бууралтыг тусгасан бодит үнэ цэнийг илтгэх дүнгээр үнэлнэ. Энэ тохиолдолд тодорхой хугацааны давтамжтайгаар дахин үнэлгээг үргэлжлүүлэн хийх шаардлагатай. Дахин үнэлгээг хийх үйл явц нь хөрөнгийн бодит үнэ цэнийн өөрчлөлтөөс шалтгаална. Хөрөнгийн дансны үнэ ба бодит үнэ цэнийн хооронд материаллаг зөрүү үүсч байвал зайлшгүй дахин үнэлгээг хийнэ. Бодит үнэ цэн нь харьцангуй тогтвортой байдаг үндсэн хөрөнгийн хувьд ийнхүү жил бүр дахин үнэлгээ хийгээд байх шаардлагагүй. Зах зээлийн үнэ харьцангуй тогтвортой байдаг нөхцөлд 3-5 жил тутамд хөрөнгийн дахин үнэлгээг хийнэ.
Газар, барилга байгууламжийг мэргэжлийн үнэлгээчнээр үнэлүүлнэ. Хэрэв үндсэн хөрөнгийн онцлог шинж болон бизнесийн үйл ажиллагааны явцаас бусад тохиолдолд ховорхон арилжаалагддаг гэсэн шалтгаанаар хөрөнгийн бодит үнэ цэнээр үнэлэх боломжгүй бол өртгийн аргаар бодит үнэ цэнийг үнэлж болно.
Хэрэв дахин үнэлгээний үр дүнд хөрөнгийн дансны үнэ өссөн бол уг өсөлтийг бусад дэлгэрэнгүй орлогод бүртгэж, дахин үнэлгээний нэмэгдэл дансанд хуримтлуулна. Харин өмнө дахин үнэлгээгээр хөрөнгийн дансны үнийг бууруулж бүртгэсэн бол ийнхүү бууруулсан хэмжээгээр дахин үнэлгээний нэмэгдлийг орлого, зардалд бүртгэнэ. Хэрэв дахин үнэлгээний үр дүнд хөрөнгийн дансны үнэ буурсан бол орлого, зардалд бүртгэнэ. Гэхдээ өмнө дахин үнэлгээгээр хөрөнгийн дансны үнийг нэмэгдүүлж бүртгэсэн бол ийнхүү нэмэгдүүлсэн хэмжээгээр дахин үнэлгээний бууралтыг бусад дэлгэрэнгүй орлогод бүртгэнэ. Бусад дэлгэрэнгүй орлогод бүртгэсэн бууралт нь өөрийн хөрөнгийн дахин үнэлгээний нэмэгдэл дансанд хуримтлуулсан дүнг бууруулна.
Санхүүгийн тайлангийн өдрөөр үндсэн хөрөнгийн үнэ цэн буурсан эсэхийг тогтооно. Хэрэв үнэ цэн буурсан гэх нотолгоо байгаа бол тухайн хөрөнгийн нөхөгдөх дүнг тооцоолж, дансны үнэтэй харьцуулан, үнэ цэнийн бууралтыг тодорхойлно. 
Хөрөнгийн нөхөгдөх дүн гэж хөрөнгийн буюу мөнгө бий болгогч нэгжийн бодит үнэ цэнээс борлуулалтын зардлыг хассан дүн ба ашиглалтын үнэ цэнийн аль ихийг хэлнэ. Хөрөнгийн дансны үнэ нөхөгдөх дүнгээс хэтэрсэн тохиолдолд үнэ цэнийн бууралтын гарзыг хүлээн зөвшөрч, бүртгэнэ.Хэрэв үнэ цэнийн бууралтын алдагдал байхгүй гэх нотолгоо байгаа бол үнэ цэнийн бууралтыг буцааж болох ба буцаалт нь хуримтлагдсан үнэ цэнийн бууралтаас хэтрэхгүй. 
Үндсэн хөрөнгийг салбар, нэгжүүдийн хооронд дотооддоо шилжүүлэх үед шилжүүлсэн хөрөнгийг дансны үнээр шинээр бүртгэх эсвэл анхны өртгөөр бүртгэж, хуримтлагдсан элэгдэл ба хуримтлагдсан үнэ цэнийн бууралтыг нь давхар бүртгэх эсэхийг бүртгэлийн бодлогоор тогтоож, тууштай мөрдөнө.
Хөрөнгө оруулалтын зориулалттай үл хөдлөх хөрөнгийг өөрийн үйл ажиллагаандаа ашиглахгүй, харин бусдад түрээслүүлэх буюу капиталын өгөөж хүртэх зорилгоор өмчилсөн тохиолдолд анхны удаад өртгөөр хэмжинэ. Түүнд шууд хамааралтай арилжааны зардлыг хөрөнгийн өртөгт оруулна. Худалдан авсан хөрөнгө оруулалтын зориулалттай хөрөнгийн өртөгт худалдан авсан үнэ, бусад шууд холбоотой зардал багтана. Шууд холбоотой зардалд хуулийн үйлчилгээний төлбөр, хөрөнгийг шилжүүлэхэд төлөх татвар, бусад зардал хамаарна.
Бодит үнэ цэнийн загвар ба өртгийн загварын аль нэгийг сонгож, хөрөнгө оруулалтын зориулалттай бүх хөрөнгөндөө тууштай мөрдөнө.
Өртгийн аргыг сонгосон бол СТОУС 5 “Борлуулах зорилгоор эзэмшиж буй эргэлтийн бус хөрөнгө ба зогсоосон үйл ажиллагаа”-ын дагуу борлуулах зориулалттай хөрөнгө гэж ангилснаас  бусад тохиолдолд хөрөнгө оруулалтын зориулалттай хөрөнгөө НББОУС 16-ын дагуу, СТОУС 5-ын дагуу борлуулах зорилгоор эзэмшээгүй бөгөөд хөрөнгийг ашиглах эрх байдлаар эзэмшиж байгаа бол СТОУС 16 дагуу бүртгэнэ. Борлуулах зориулалттай хөрөнгийн шалгуурыг хангасан хөрөнгө оруулалтын зориулалттай хөрөнгийг СТОУС 5-д нийцүүлэн хэмжинэ.
Борлуулах зориулалттай хөрөнгийг дансны үнэ ба борлуулах зардлыг хассан бодит үнэ цэнийн аль багаар хэмжиж, тайлагнана. Борлуулах зориулалттай хөрөнгийн дансны үнэ нь борлуулах зардлыг хассан бодит үнэ цэнээс бага болсон тохиолдолд эдгээрийн зөрүүгээр хөрөнгийн үнэлгээг бууруулан бүртгэнэ. Борлуулах зориулалттай хөрөнгийг тайлант жилийн төгсгөлд дахин үнэлж байх ба элэгдэл тооцохгүй. Энэ шалгуурыг хангахын тулд ийм хөрөнгө нь зах зээлд тохиромжтой үнээр идэвхтэй арилжаалагдаж, нэг жилийн дотор зарагдах магадлал өндөртэй байх ёстой.
Хөрөнгийг худалдан борлуулахтай зэрэгцэн өр төлбөрийг барагдуулж байгаа тохиолдолд уг өр төлбөрийг борлуулах өр төлбөрт бүртгэнэ.
Д. БҮРТГЭЛ

1) Үндсэн хөрөнгө худалдан авах ба бэлтгэх
Үндсэн хөрөнгийг худалдан авахад өртгөөр нь
Дебит: Үндсэн хөрөнгийн холбогдох данс
Кредит: Мөнгөн хөрөнгийн холбогдох данс
Барилга, байгууламжийг өөрөө барьж байгуулж байгаа тохиолдолд холбогдох өртгийг дуусаагүй барилга дансанд хуримтлуулна.
Дебит: Үндсэн хөрөнгө - Дуусаагүй барилга
Кредит: Мөнгөн хөрөнгийн холбогдох данс
Дуусаагүй барилгаа үндсэн хөрөнгийн дансруу шилжүүлэх үед
Дебит: Үндсэн хөрөнгө - Барилга байгууламж
Кредит: Үндсэн хөрөнгө - Дуусаагүй барилга
Зээлийн эх үүсвэрээр олж бэлтгэсэн хөрөнгийн өртгийг капиталжуулахдаа:
Дебит: Дуусаагүй барилга эсвэл Биет бус хөрөнгө
Кредит: Хүүгийн зардал
Санхүүгийн түрээсийн гэрээгээр хөрөнгө авахад
Дебит: Үндсэн хөрөнгийн холбогдох данс
Кредит: Санхүүгийн түрээсийн өглөг
Үндсэн хөрөнгийн үнэ, холбогдох зардлыг урьдчилж төлсөн боловч үндсэн хөрөнгийг биетээр хүлээж аваагүй бол:
Дебет: Урьдчилж төлсөн тооцоо
Кредит: Мөнгөн хөрөнгийн холбогдох дансд
Үндсэн хөрөнгийг хүлээж авахад:
Дебет: Үндсэн хөрөнгө
Кредит: Урьдчилж төлсөн тооцоо


2) Үндсэн хөрөнгийн элэгдэл, үнэ цэнийн бууралт
Үндсэн хөрөнгийн элэгдлийг бүртгэхдээ
Дебит: Элэгдлийн зардал
Кредит: Хуримтлагдсан элэгдлийн данс
Үнэ цэнийн бууралтын зардлыг бүртгэхдээ
Дебит: Үндсэн хөрөнгийн үнэ цэнийн бууралтын зардал
Кредит: Хуримтлагдсан элэгдлийн данс
Дахин үнэлсэн хөрөнгийн үнэ цэнийн бууралтыг дахин үнэлгээний нэмэгдэл дансруу хаах үед
Дебит: Дахин үнэлгээний нэмэгдэл
Кредит: Хуримтлагдсан элэгдлийн данс
Хэрэв хөрөнгийн үнэ цэнийн бууралт нь дахин үнэлгээний нэмэгдлээс хэтэрсэн бол хэтэрсэн зөрүүгээр
Дебит: Үндсэн хөрөнгийн үнэ цэнийн бууралтын зардал
Кредит: Хуримтлагдсан элэгдлийн данс

 3) Үндсэн хөрөнгийн дахин үнэлгээ
Дахин үнэлсэн хөрөнгийн хуримтлагдсан элэгдлийг бүртгэх үед
Дебит: Холбогдох үндсэн хөрөнгө
Кредит: Холбогдох хуримтлагдсан элэгдэл
Кредит: Дахин үнэлгээний нэмэгдэл
Үндсэн хөрөнгийг шинээр бүртгэхээр сонгосон бол эхлээд хуримтлагдсан элэгдлийн дансаа хааж, дараа нь үндсэн хөрөнгийн өсөлтийг бүртгэнэ.
Дебит: Холбогдох хуримтлагдсан элэгдэл
Кредит: Холбогдох үндсэн хөрөнгө

Дебит: Холбогдох үндсэн хөрөнгө
Кредит: Дахин үнэлгээний нэмэгдэл
Дахин үнэлсэн хөрөнгийг дахин үнэлээд үнэ цэн буурсан бол уг дахин үнэлгээний нэмэгдлийг бууруулах ба нэмэгдлээс хэтэрсэн дүнг хөрөнгийн үнэ цэнийн бууралтын зардалд бүртгэнэ.
Дебит: Дахин үнэлгээний нэмэгдэл
Дебит: Үндсэн хөрөнгийн үнэ цэнийн бууралтын зардал /хэтэрсэн дүнгээр/
Кредит: Холбогдох үндсэн хөрөнгө
Дахин үнэлгээний үр дүнд хөрөнгийн дансны үнэ буурсан бол бууралтыг үндсэн хөрөнгийн үнэ цэнийн бууралтын зардлаар бүртгэнэ.
Хуримтлагдсан элэгдлийг хөрөнгийн дансны үнийн өөрчлөлттэй хувь тэнцүүлэн дахин тооцох үед
Дебит: Холбогдох хуримтлагдсан элэгдэл
Дебит: Үндсэн хөрөнгийн үнэ цэнийн бууралтын зардал
Кредит: Холбогдох үндсэн хөрөнгө
Үндсэн хөрөнгийг шинээр бүртгэхээр сонгосон бол эхлээд хуримтлагдсан элэгдлийн дансаа хааж, үндсэн хөрөнгийн бууралтыг бүртгэнэ
Дебит: Холбогдох хуримтлагдсан элэгдэл
Кредит: Холбогдох үндсэн хөрөнгө

Дебит: Үндсэн хөрөнгийн үнэ цэнийн бууралтын зардал
Кредит: Холбогдох үндсэн хөрөнгө
Дахин үнэлсэн хөрөнгийн үнэлгээ нь өсвөл өмнө хүлээн зөвшөөрсөн зардалтай тэнцэхүйц орлого хүлээн зөвшөөрөөд давсан дүнгээр хөрөнгийн дахин үнэлгээний нэмэгдлийг хүлээн зөвшөөрнө.
Дебит: Холбогдох үндсэн хөрөнгө
Кредит: Үндсэн хөрөнгийн үнэ цэнийн бууралтын орлого
Кредит: Дахин үнэлгээний нэмэгдэл /хэтэрсэн зөрүүгээр/

4) Үндсэн хөрөнгийг данснаас хасах, шилжүүлэх
Хэрэв үндсэн хөрөнгөөс эдийн засгийн өгөөж хүртэхгүй болсон буюу хөрөнгийг ашиглалтаас хасч, борлуулсан нөхцөлд үндсэн хөрөнгийг данснаас хасна.
Үндсэн хөрөнгийн данснаас хасах үед 
Дебит: Холбогдох хуримтлагдсан элэгдэл
Кредит: Холбогдох үндсэн хөрөнгө
Үндсэн хөрөнгийг ашиглалтын хугацаа дуусахаас өмнө данснаас хассан бол 
Дебит: Үндсэн хөрөнгө данснаас хассаны гарз
Кредит: Үндсэн хөрөнгө
Үндсэн хөрөнгийг худалдаж борлуулсан бол хүлээн авсан төлбөрийн цэвэр дүн ба хөрөнгийн дансны үнийн зөрүүгээр олз, гарзыг хүлээн зөвшөөрч бүртгэнэ.
Дебит: Мөнгөн хөрөнгийн холбогдох данс 
Дебит эсвэл Кредит: Үндсэн хөрөнгө данснаас хассаны гарз эсвэл олз 
Кредит: Холбогдох үндсэн хөрөнгө 
Үндсэн хөрөнгийг салбар, нэгжүүдийн хооронд дотооддоо шилжүүлэх үед үндсэн хөрөнгийг авч байгаа нэгж нь:
Дебит: Холбогдох үндсэн хөрөнгө
Кредит: Салбар хоорондын тооцоо
Үндсэн хөрөнгийг өгсөн нэгж нь:
Дебит: Салбар хоорондын тооцоо
Кредит: Холбогдох үндсэн хөрөнгө

5) Үндсэн хөрөнгийн засвар, үйлчилгээ
Үндсэн хөрөнгөтэй холбоотой гарсан зардлыг капиталжуулсан бол
Дебит: Үндсэн хөрөнгийн холбогдох данс
Кредит: Мөнгөн хөрөнгө ба тооцооны холбогдох данс
Үндсэн хөрөнгөтэй холбоотой зардлыг тайлант үеийн зардлаар бүртгэсэн бол
Дебит: Засвар, үйлчилгээний урсгал зардал
Кредит: Мөнгөн хөрөнгийн холбогдох данс

6) Хөрөнгө оруулалтын зориулалттай үл хөдлөх хөрөнгө
Үндсэн хөрөнгийг хөрөнгө оруулалтын зориулалттай ангилалд шилжүүлэн бүртгэсэн бол 
Өртгийн загварыг ашигладаг тохиолдолд
Дебит: Хөрөнгө оруулалтын зориулалттай үл хөдлөх хөрөнгө (өртгөөр)
Кредит: Хөрөнгө оруулалтын зориулалттай үл хөдлөх хөрөнгийн хуримтлагдсан элэгдэл
Дебит: Үндсэн хөрөнгийн хуримтлагдсан элэгдэл
Кредит: Үндсэн хөрөнгийн анхны өртөг
Дахин үнэлгээний загварыг ашигласан тохиолдолд
Дебит: Хөрөнгө оруулалтын зориулалттай үл хөдлөх хөрөнгө
Дебит: Үндсэн хөрөнгийн хуримтлагдсан элэгдэл
Кредит: Үндсэн хөрөнгийн анхны өртөг
Кредит: Үндсэн хөрөнгийн дахин үнэлгээний нэмэгдэл
Өмчлөгчдийн эзэмшилд буй хөрөнгийг бодит үнэ цэнээр илэрхийлэгдэх хөрөнгө оруулалтын зориулалттай хөрөнгө болгосон тул уг хөрөнгийн ангиллыг өөрчлөх хүртэл НББОУС 16-д нийцүүлэн бүртгэнэ. НББОУС 16-ийн дагуу тооцоолсон дансны үнэ ба бодит үнэ цэнийн зөрүүг НББОУС 16-д заасан дахин үнэлгээний нэгэн адил бүртгэнэ. 
Дансны үнийн өсөлт нь тухайн хөрөнгийн өмнөх үнэ цэнийн бууралтын зардлыг буцаах бол уг өсөлтийг орлого, зардалд бүртгэнэ. Харин орлого, зардалд бүртгэх дүн нь хөрөнгийн үнэ цэн буураагүй үеийн дансны үнийг сэргээх хүртэлх өсөлтийн дүнгээс хэтрэхгүй.Үнийн өсөлтийн үлдсэн хэсгийг бусад дэлгэрэнгүй орлогод бүртгэж, өөрийн хөрөнгийн дахин үнэлгээний нэмэгдэл дансыг өсгөнө. 
Хөрөнгө оруулалтын зориулалттай хөрөнгийг худалдан борлуулсны дараа өөрийн хөрөнгийн дахин үнэлгээний нэмэгдлийг хуримтлагдсан ашиг дансанд хаана. 
Хөрөнгийн дансны үнийн бууралтыг зардлаар бүртгэх бөгөөд уг хөрөнгөтэй холбогдуулан дахин үнэлгээний нэмэгдэл өмнө нь бүртгэсэн бол хөрөнгийн үнийн бууралтыг бусад дэлгэрэнгүй орлогод бүртгэж, өөрийн хөрөнгийн дахин үнэлгээний нэмэгдлийг бууруулна.
Хөрөнгө оруулалтын зориулалттай үл хөдлөх хөрөнгийг дахин үнэлсэн бол
Дебит: Хөрөнгө оруулалтын зориулалттай үл хөдлөх хөрөнгө
Кредит: Хөрөнгө оруулалтын зориулалттай үл хөдлөх хөрөнгийн дахин үнэлгээний нэмэгдэл 
Хөрөнгө оруулалтын зориулалттай үл хөдлөх хөрөнгийг худалдан борлуулсан бол
Дебит: Мөнгөн хөрөнгийн холбогдох данс
Кредит: Хөрөнгө оруулалтын зориулалттай үл хөдлөх хөрөнгө

7) Борлуулах зориулалттай хөрөнгө
Өмчлөх бусад хөрөнгийг борлуулах зориулалттай хөрөнгийн ангилалд шилжүүлж бүртгэсэн бол дансны үнээр (Хөрөнгийн бодит үнэ цэнээс борлуулах зардлыг хассан дүн нь дансны үнээс өндөр нөхцөлд):
Дебит: Борлуулах зориулалттай хөрөнгө
Кредит: Өмчлөх бусад хөрөнгө (Бусад санхүүгийн бус хөрөнгө)
Өмчлөх бусад хөрөнгийг борлуулах зориулалттай хөрөнгийн ангилалд шилжүүлж бүртгэсэн бол борлуулах зориулалттай хөрөнгийг бодит үнэ цэнээс борлуулах зардлыг хассан дүнгээр (Хөрөнгийн бодит үнэ цэнээс борлуулах зардлыг хассан дүн нь дансны үнээс бага гарсан нөхцөлд):
Дебит: Борлуулах зориулалттай хөрөнгө
Дебит: Өмчлөх бусад хөрөнгийн эрсдэлийн сан
Кредит: Өмчлөх бусад хөрөнгө (Бусад санхүүгийн бус хөрөнгө)
Үндэн хөрөнгийн бодит үнэ цэнээс борлуулах зардлыг хассан дүн нь дансны үнээс өндөр гарсан нөхцөлд тухайн үндсэн хөрөнгийн дансны үнээр:
Дебит: Борлуулах зориулалттай хөрөнгө
Дебит: Үндсэн хөрөнгийн хуримтлагдсан элэгдэл, үнэ цэнийн бууралт
Кредит: Үндсэн хөрөнгө
Хэрэв борлуулах зориулалттай хөрөнгийн үнэ цэн буурсан бол 
Дебит: Хөрөнгийн үнэ цэнийн бууралтын зардал
Кредит: Хуримтлагдсан үнэ цэнийн бууралт
Бараа материал, үндсэн хөрөнгийг борлуулах зориулалттай хөрөнгийн ангилалд шилжүүлж бүртгэх нь өмчлөх бусад хөрөнгийг бүртгэлтэй ижил буюу хөрөнгийн бодит үнэ цэнээс борлуулах зардлыг хассан дүнг тодорхойлж, уг хөрөнгийн дансны үнэтэй харьцуулан дансны үнийг бууруулж бүртгэнэ.
Е. ТОДРУУЛГА
Тайлант хугацааны элэгдлийн зардлын дүн, ашигласан элэгдлийн арга, элэгдүүлэх хувь хэмжээг үндсэн хөрөнгө, хөрөнгө оруулалтын зориулалттай хөрөнгийн ангилал бүрээр тодруулна.
Үндсэн хөрөнгийн үнэ цэнийн бууралттай холбоотой хөдөлгөөн гарсан бол хүлээн зөвшөөрсөн үнэ цэнийн бууралтын зардал эсвэл буцаалт, холбогдох тооцоолол, үнэлгээг тодруулна.
Үндсэн хөрөнгийг дахин үнэлсэн бол үнэлгээ хийгдсэн өдөр, дахин үнэлгээний нэмэгдэл дансанд гарсан өсөлт, бууралт, ашигласан үнэлгээний аргачлал, эсвэл хөрөнгийн үнэлгээчдээр үнэлүүлсэн эсэх талаар тодруулна.
Санхүүгийн түрээсээр авсан хөрөнгө, холбогдох санхүүгийн түрээсийн өглөг болон барьцаанд байгаа үндсэн хөрөнгийн талаар тодруулна.
Бүтээн босгох ажлын үе шатанд байгаа буюу үндсэн хөрөнгийн өртөгт хүлээн зөвшөөрсөн зардлын дүнг тодруулна.
Үндсэн хөрөнгийн санхүүжилтээр бүртгэсэн, хараахан хүлээн аваагүй үндсэн хөрөнгийн худалдан авалтыг тодруулна.
Үндсэн хөрөнгийг данснаас хасахад үүссэн олз ба гарзыг тодруулна.
Борлуулах зориулалттай хөрөнгө гэж ангилсан эргэлтийн бус хөрөнгө болон борлуулсан хөрөнгийн тодруулгад:
· Тухайн эргэлтийн бус хөрөнгийн тайлбар;
·  Хөрөнгийг худалдах, эсвэл данснаас хасахтай холбоотой нөхцөл байдал, баримт мэдээ болон холбогдох арга зам, цаг хугацаа;
·  Хөрөнгийн өртгийг бодит үнэ цэнээс борлуулах зардлыг хассан дүн болтол бууруулахад бүртгэсэн зардал, эсвэл хөрөнгийн бодит үнэ цэнээс борлуулах зардлыг хассан дүн өсөхөд хүлээн зөвшөөрч, бүртгэсэн орлого болон бусад дэлгэрэнгүй орлогын тайланд тусад нь харуулаагүй орлого, зардлын дүн;
· Эргэлтийн бус хөрөнгийг худалдах төлөвлөгөөг өөрчилсөн бол холбогдох тайлант хугацаанд багтаан уг шийдвэрийг гаргах болсон учир шалтгаан, нөхцөл байдал, энэ шийдвэрийн тайлант хугацааны болон өмнөх хугацаанд толилуулсан үйл ажиллагаанд үзүүлэх үр нөлөө.
Элэгдлээрээ өртгөө бүрэн нөхсөн боловч ашиглалтаас хасаагүй байгаа үндсэн хөрөнгийн нэр төрлөөр тодруулна. 
Ашиглалтын хугацааг өөрчлөн тооцсон хөрөнгийг тодруулна.
Ё. ХЯНАЛТ 
· Ажилтнуудын ажил, үүргийг зааглан тусгаарлана.
· Үндсэн хөрөнгийн дэлгэрэнгүй бүртгэл хөтөлж, санхүүгийн тайлангийн үлдэгдэлтэй нийлж тохируулна.
· Үндсэн хөрөнгө бүрт бүртгэл хөтөлнө.
· Үндсэн хөрөнгийг жилд нэгээс доошгүй удаа тоолж, дансны үлдэгдэлтэй тулгаж баталгаажуулна.
5.9. БИЕТ БУС ХӨРӨНГӨ

А. ШУУД ХОЛБОГДОХ СТАНДАРТУУД 

· СТОУС 13 Бодит үнэ цэнийн хэмжилт
· НББОУС 1 Санхүүгийн тайлангийн толилуулга
· НББОУС 36 Хөрөнгийн үнэ цэнийн бууралт
· НББОУС 38 Биет бус хөрөнгө

Б. ТОДОРХОЙЛОЛТ
Биет бус хөрөнгө гэдэг нь биет шинж чанаргүй, тодорхойлж болохуйц мөнгөн бус хөрөнгө юм.
Хөгжүүлэлт гэдэг нь шинэ буюу мэдэгдэхүйц сайжруулсан материал, төхөөрөмж, бүтээгдэхүүн, процесс, системийн үйлдвэрлэл эсхүл үйлчилгээний төлөвлөлт, зохиомжинд судалгааны үр дүн болон бусад мэдлэгийг, тэдгээрийн арилжааны зорилготой үйлдвэрлэл, ашиглалт эхлэхээс өмнө хэрэглэх үйл ажиллагаа юм.
Судалгаа гэдэг нь шинжлэх ухааны буюу техникийн шинэ мэдлэг ойлголт олж авах хэтийн зорилготойгоор хийгдаж буй бодит, төлөвлөгдсөн судлан шинжлэх үйл явц юм.
Гүүдвил гэдэг нь тусд нь тодорхойлж, хүлээн зөвшөөрөх боломжгүй, бизнесийн нэгдлийн бусад хөрөнгө худалдан авснаас үүссэн эдийн засгийн ирээдүйн өгөөжийг илэрхийлдэг хөрөнгө.
Хорогдол гэдэг нь биет бус хөрөнгийн хорогдуулах дүнг түүний ашиглалтын хугацаанд системтэй хуваарилж, зардалд шингээсэн хуваарилалт юм.
Хорогдуулах дүн гэдэг нь биет бус хөрөнгийн анхны өртгөөс үлдэх өртгийг хассан дүнг хэлнэ.
Биет бус хөрөнгөнд материаллаг дүнтэй төрөл бүрийн программ хангамж, патент, худалдааны тэмдэг, гүүдвил зэрэг хамрагдана.
Бизнесийн нэгдлийн үед  гүүдвил үүснэ. Гүүдвил гэдэг нь  тухайн байгууллагыг  худалдан авахдаа  цэвэр хөрөнгийн зах зээлийн үнээс нь илүү төлсөн байгууллагыг үнэлэх үнэлэмж юм.  Худалдан авч болох биет бус хөрөнгүүд нь баталгаажуулсан ямар нэгэн гэрээ гэрчилгээтэй байдаг бол гүүдвилд ямар  нэгэн баримт байхгүй.
В. ХҮЛЭЭН ЗӨВШӨӨРӨЛТ
Биет бус хөрөнгө нь доорх шалгуурыг хангаж байвал хүлээн зөвшөөрнө:
· Ирээдүйд эдийн засгийн өгөөж авчрах;
· Өртгийг нь найдвартай хэмжих боломжтой байх;
· Тодорхойлогдохуйц байх ;
· Хянагдах боломжтой байх.
Тусад нь авч үзэх боломжтой буюу бусдад түрээсэлж, борлуулж, шилжүүлж, арилжаалж болдог байх, гэрээ, эсвэл бусад хууль эрхийн актын улмаас үүссэн байх нөхцөлийг хангаж байвал тодорхойлогдохуйц байна гэж үзнэ. Хэрэв тухайн хөрөнгө нь бусад хөрөнгийн хамтаар ирээдүйн эдийн засгийн үр өгөөж өгдөг тохиолдолд байгууллага тухайн хөрөнгөнөөс хүртэх өгөөжийг тусад нь тооцох боломжтой л бол тусгайлан тодорхойлогдохуйц  байна  гэж үзэж тусад нь хөрөнгө гэж үзэж бүртгэх ба боломжгүй бол бусад хөрөнгийн хамт бүртгэнэ.
Дотооддоо бий болгосон биет бус хөрөнгө нь хүлээн зөвшөөрөх шалгуурыг хангаж байгаа эсэхийг үнэлэхийн тулд хөрөнгийг бий болгох үе шатыг дараах байдлаар ангилна:
· судалгааны үе шат
· хөгжүүлэлтийн үе шат
Судалгааны зардлыг гарсан тухай бүрт нь зардлаар хүлээн зөвшөөрнө.Хэрэв биет бус хөрөнгийг бий болгох судалгааны үе шатыг хөгжүүлэлтийн үе шатаас ялгаж чадахгүй байгаа бол зарцуулсан зардлыг зөвхөн судалгааны үе шатанд гарсан гэж үзээд зардлаар хүлээн зөвшөөрнө.
Биет бус хөрөнгөөр хүлээн зөвшөөрөх шалгуурыг хангаагүй хөгжүүлэлтийн зардлыг гарсан тухай бүрт зардлаар хүлээн зөвшөөрнө.
Биет бус хөрөнгөөр хүлээн зөвшөөрөх шалгуурыг хангасан хөгжүүлэлтийн зардлыг гарсан тухай бүрт биет бус хөрөнгөөр хүлээн зөвшөөрнө.
Г. ХЭМЖИЛТ БА ҮНЭЛГЭЭ
Биет бус хөрөнгийг анх удаад нь өртгөөр хүлээн зөвшөөрнө.
Худалдаж авсан биет бус хөрөнгийн өртөгт хөнгөлөлт ба хямдруулалтыг хасч, хөрөнгийг тухайн зориулалтаар нь ашиглахад бэлэн болгохтой шууд нэмэлт холбоотой зардлуудыг нэмсэн дүнгээр хэмжинэ.
Бизнесийн нэгдлийн үр дүнд биет бус хөрөнгө худалдан авсан нөхцөлд биет бус хөрөнгийн өртгийг түүний худалдан авалтын өдрийн бодит үнэ цэнээр илэрхийлнэ.
Хандиваар, эсвэл хөрөнгийн солилцоогоор авсан биет бус хөрөнгийг бодит үнэ цэнээр хэмжинэ.
Дотооддоо бий болгосон биет бус хөрөнгийн хувьд хөгжүүлэлтийн үе шатанд хамаарах зардлын дүнгээр биет бус хөрөнгийг хэмжинэ.
Биет бус хөрөнгийн хорогдол:
· Биет бус хөрөнгийн ашиглалтын хугацаа тодорхой бол ашиглалтын хугацаанд тохиромжтой аргаар хорогдуулна. Хэрэв тохиромжтой аргыг тодорхойлоогүй бол шулуун шугамын аргаар хорогдуулна.
· Биет бус хөрөнгийн ашиглалтын хугацаа тодорхойгүй бол хорогдуулахгүй, үнэ цэнийн бууралтыг үнэлж бүртгэнэ. НББОУС 36-ын дагуу үнэ цэн буурсан гэх шинж тэмдэг байгаа эсэхээс үл хамааран ашиглалтын хугацаа тодорхойгүй биет бус хөрөнгийн дансны үнийг нөхөгдөх дүнтэй нь харьцуулах замаар үнэ цэнийн бууралтыг жил бүр шалгана.
Биет бус хөрөнгийн ашиглалтын хугацаа:
· Гэрээ болон бусад хууль эрх зүйн заалтын дагуу бий болсон биет бус хөрөнгийн ашиглагдах хугацаа нь тухайн гэрээнд заасан хугацаанаас хэтрэх.
· Хэрэв эрх нь шинэчлэгдэж болохоор хязгаартай хугацаатайгаар өгөгдсөн бол зөвхөн үлэмж хэмжээний зардал гаргахгүйгээр шинэчлэлтийг батлах нотолгоо байгаа үед хөрөнгийн ашиглагдах хугацааг шинэчилж тогтооно.
Хэрэв биет бус хөрөнгийг ашигласнаар бий болох нийт цэвэр мөнгөн гүйлгээний хугацааг урьдчилан тооцох боломжгүй байна гэж үзвэл тухайн биет бус хөрөнгийн ашиглалтын хугацаа тодорхойгүй гэж үзнэ.
Биет бус хөрөнгөнд элэгдэл, хорогдол тооцоогүй үед ашиглалтын хугацааг тайлант жилийн төгсгөлд хянаж, тухайн хөрөнгийн тодорхойгүй ашиглагдах хугацааг хэвээр үлдээх шалтгаан байгаа эсэхийг тогтооно. Ийм шалтгаан байхгүй бол тодорхойгүй ашиглалтын хугацааг тодорхой хугацаагаар сольж, өөрчлөлтийг нягтлан бодох бүртгэлийн тооцооллын өөрчлөлт гэж үзээд, бүртгэлд тусгана.
Ашиглалтын хугацаа нь тодорхойгүй биет бус хөрөнгийн үнэ цэнийн бууралтыг түүний нөхөгдөх дүнг дансны үнэтэй харьцуулах замаар жил бүр болон тухайн биет бус хөрөнгийн үнэ цэн буурсан гэх ямар нэгэн шинж тэмдэг мэдэгдэх тухай бүрт үнэлнэ. Биет бус хөрөнгийн үнэ цэнийн бууралтыг үнэлэхдээ:
· Дансны үнийг тооцоолно.
· Нөхөгдөх дүнг тодорхойлно. Нөхөгдөх дүнг уг хөрөнгийн ашиглалтын үнэ цэн (хүлээгдэж буй ирээдүйн мөнгөн гүйлгээний өнөөгийн үнэ цэн) ба борлуулалтын цэвэр үнэ (бодит үнэ цэнээс борлуулалтын зардлыг хассан цэвэр дүн)-ийн аль ихээр тодорхойлно.
· Дансны үнэ ба нөхөгдөх дүнгийн аль багаар үнэлнэ. Хэрэв нөхөгдөх дүн нь дансны үнээс бага бол эдгээрийн зөрүүгээр үнэ цэнийн бууралтыг хүлээн зөвшөөрнө. Ийнхүү хүлээн зөвшөөрсний дараах тайлант хугацаанд хүлээн зөвшөөрч бүртгэсэн үнэ цэнийн бууралт байхгүй болсон гэж үзвэл буцаана.
Шаардлагатай гэж үзвэл биет бус хөрөнгийг дахин үнэлж болох ба бүртгэл нь дээр дурдсан үндсэн хөрөнгийн дахин үнэлгээтэй ижил хийгдэнэ. Бодит үнэ цэнийг дараах нөхцөлийг бүгдийг хангасан идэвхтэй зах зээлээс тодорхойлно. Үүнд: зах зээлд нэг төрлийн зүйлсийг арилжаалдаг, арилжаанд оролцоход бэлэн худалдан авагч ба борлуулагч байнга байдаг, худалдах үнийг олон нийт нээлттэй олж авах боломжтой. Тайлант хугацааны эцэст хөрөнгийн дансны дүн, бодит үнэ цэн хоорондоо материаллаг зөрүүтэй байх үед дахин үнэлгээг хийнэ. Биет бус хөрөнгийн идэвхтэй зах зээл ховор тул биет бус хөрөнгийг дахин үнэлэх нь маш ховор байдаг.
Хэрэв дахин үнэлгээний үр дүнд биет бус хөрөнгийн дансны үнэ нэмэгдвэл бусад дэлгэрэнгүй орлогоор хүлээн зөвшөөрөх ба өмчид хуримтлуулан бүртгэнэ. Өмнө нь ашиг, алдагдалд хүлээн зөвшөөрсөн хөрөнгийн үнэлгээний бууралтыг буцааж буй хэмжээгээр ашиг алдагдалд хүлээн зөвшөөрнө. Харин дахин үнэлгээний үр дүнд биет бус хөрөнгийн дансны үнэ буурвал бууралтыг ашиг, алдагдалд хүлээн зөвшөөрөх ба дахин үнэлгээний нэмэгдэл дансанд тусгагдсан аливаа кредит үлдэгдлийн хэмжээгээр бууралтыг бусад дэлгэрэнгүй орлогод хүлээн зөвшөөрч, бусад дэлгэрэнгүй орлогод хүлээн зөвшөөрсөн уг бууралтыг дахин үнэлгээний нэмэгдэл нэрээр өмчид хуримтлуулсан дүнг бууруулна.
Д. БҮРТГЭЛ
Биет бус хөрөнгийг худалдан авахад
Дебит: Холбогдох биет бус хөрөнгө
Кредит: Мөнгөн хөрөнгийн холбогдох данс
Биет бус хөрөнгийн хорогдлыг хүлээн зөвшөөрч хуримтлуулахад (элэгдүүлэх)
Дебит: Биет бус хөрөнгийн хорогдлын зардал
Кредит: Биет бус хөрөнгийн хуримтлагдсан хорогдол
Биет бус хөрөнгийн үнэ цэнийн бууралтыг бүртгэхэд
Дебит: Биет бус хөрөнгийн үнэ цэнийн бууралтын зардал
Кредит: Биет бус хөрөнгийн хуримтлагдсан хорогдол
Биет бус хөрөнгийн үнэ цэнийн бууралтын буцаалтыг бүртгэхэд
Дебит: Биет бус хөрөнгийн хуримтлагдсан хорогдол
Кредит: Бусад орлого - Биет бус хөрөнгийн үнэ цэнийн бууралтын орлого
Биет бус хөрөнгийг данснаас хасахад
Дебит: Холбогдох хуримтлагдсан хорогдол
Кредит: Холбогдох биет бус хөрөнгө
Хэрэв биет бус хөрөнгийг данснаас хасах үед ашиглалтын хугацаа дуусаагүй бөгөөд хорогдуулах өртгийг хараахан бүрэн нөхөөгүй бол хорогдуулаагүй үлдсэн өртгийн дүнг гарзаар бүртгэнэ.
Дебит: Биет бус хөрөнгө данснаас хассаны гарз
Кредит: Холбогдох биет бус хөрөнгө
Хэрэв биет бус хөрөнгийг бусдад худалдан борлуулж данснаас хассан бол хөрөнгийн дансны үнэ ба орсон мөнгө хоёрын зөрүүгээр олз, гарз үүснэ.
Биет бус хөрөнгийг олзтой борлуулсан бол
Дебит: Мөнгөн хөрөнгө болон тооцооны холбогдох данс (хүлээн авсан цэвэр дүнгээр)
Кредит: Биет бус хөрөнгө данснаас хассаны олз (зөрүүгээр)
Кредит: Холбогдох биет бус хөрөнгө (дансны үнээр)
Биет бус хөрөнгийг гарзтай борлуулсан бол
Дебит: Мөнгөн хөрөнгө болон тооцооны холбогдох данс (хүлээн авсан цэвэр дүнгээр)
Дебит: Биет бус хөрөнгө данснаас хассаны гарз (зөрүүгээр)
Кредит: Холбогдох биет бус хөрөнгө (дансны үнээр)

Е. ТОДРУУЛГА 
Биет бус хөрөнгийн ашиглалтын хугацаа тодорхой бол ашиглалтын хугацаа, хорогдол тооцоолсон арга зэргийг тодруулна.
Биет бус хөрөнгийн үнэ цэнийн бууралттай холбоотой хөдөлгөөн гарсан бол хүлээн зөвшөөрсөн үнэ цэнийн бууралтын алдагдал эсвэл буцаалт, холбогдох тооцоолол, үнэлгээг тодруулна.
Хэрэв биет бус хөрөнгийг дахин үнэлсэн бол үнэлгээ хийгдсэн өдөр, дахин үнэлгээний нөөц дансанд гарсан өсөлт, бууралт, үнэлгээний ашигласан аргачлал, эсвэл хөрөнгийн үнэлгээчдээр үнэлүүлсэн эсэх талаар тодруулна.
Бүтээн босгох ажлын үе шатанд байгаа биет бус хөрөнгийн өртөгт хүлээн зөвшөөрсөн зардлын дүнг тодруулна.
Үндсэн хөрөнгийн санхүүжилтэнд бүртгэсэн, хараахан хүлээн аваагүй биет бус хөрөнгийн худалдан авалтын тухай тодруулна.
Санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
Ё. ХЯНАЛТ 
· Ажилтнуудын ажил, үүргийг зааглан тусгаарлана.
· Биет бус хөрөнгийн дэлгэрэнгүй бүртгэл хөтөлж, санхүүгийн тайлангийн үлдэгдэлтэй нийлж тохируулна.
ЗУРГАА. ӨР ТӨЛБӨР

А. ТОДОРХОЙЛОЛТ
Өнгөрсөн үйл ажиллагааны үр дүнд үүссэн, эдийн засгийн нөөцөө шилжүүлэх банк бус санхүүгийн үйл ажиллагаа эрхлэх этгээдийн өнөөгийн үүрэг хариуцлагыг өр төлбөр гэнэ.
Б. ХҮЛЭЭН ЗӨВШӨӨРӨЛТ
Хүлээсэн үүргээ биелүүлснээр эдийн засгийн өгөөжтэй нөөц хөрөнгийн гадагшлах урсгал бий болох магадлалтай бөгөөд дүнг нь бодитой хэмжих боломжтой тохиолдолд өр төлбөрийг санхүүгийн тайланд хүлээн зөвшөөрч, толилуулна.
В. ХЭМЖИЛТ БА ҮНЭЛГЭЭ
Санхүүгийн тайланг толилуулахдаа түүхэн өртөг, тайлант үеийн өртөг, цэвэр боломжит үнэ цэн, өнөөгийн үнэ цэн, бодит үнэ цэн гэх мэт хэмжилтийн сууриудыг ашиглана.
Г. АНГИЛАЛ
Өр төлбөрийг үүссэн хугацаагаар нь богино хугацаат, урт хугацаат өр төлбөр гэж ангилна.
Дараах тохиолдолд өр төлбөрийг богино хугацаат өр төлбөр гэж ангилна:
а) аж ахуйн нэгжийн үйл ажиллагааны циклийн хэвийн нөхцөлд төлбөр нь барагдахаар хүлээгдэж байгаа;
б) нэн түрүүнд борлуулах зорилгоор эзэмшиж байгаа өр төлбөр;
в) тайлант хугацааны эцсийн өдрөөс хойш 12 сарын дотор барагдуулах ёстой өр төлбөр; эсхүл
г) аж ахуйн нэгж тайлант өдрөөс хойш дор хаяж 12 сарын дотор өр төлбөрийн барагдуулалтыг хойшлуулах ямар нэгэн нөхцөлт бус эрхгүй байх.
Богино хугацаат өр төлбөрийн ангилалд багтаагүй бусад бүх өр төлбөрийг урт хугацаат гэж ангилна.
Санхүүгийн бусад эх үүсвэрийн өглөгийг компани эргүүлж төлөх хугацааны дарааллаар санхүүгийн тайланд бүртгэнэ. Холбогдох хөрөнгө, зардал буюу алдагдлыг хүлээн зөвшөөрсөн үед өр төлбөрийг бүртгэдэг. 
Санхүүгийн тайланд өр төлбөрийг дараах байдлаар ангилж, толилуулна:
1.Итгэлцлийн үйлчилгээний өр
2.Банк, санхүүгийн байгууллагаас татсан эх үүсвэр
3.Бусад эх үүсвэр (хоёрдогч өглөгийг оруулсан)
4.Бусад санхүүгийн ба санхүүгийн бус өр төлбөр
Давуу эрхийн хувьцаа нь өр төлбөрийг тодорхойлолтыг хангаж, өөрийн хөрөнгө болохгүй байж болно. Энэ тохиолдолд үүнийг Санхүүгийн тайланд өр төлбөрөөр тайлагнана. Деривативын бодит үнэ цэн сөрөг гарсан тохиолдолд уг деривативыг өр төлбөр гэж үзээд, дериватив санхүүгийн өр төлбөрөөр тайлагнана.
Д. ТОДРУУЛГА
Өр төлбөрийн ангилал бүрээр нягтлан бодох бүртгэлийн ерөнхий ба тусгай бодлогыг тодруулна.
Мөн санхүүгийн тайланд толилуулаагүй боловч СТОУС-ын дагуу тодруулах шаардлагатай эсвэл санхүүгийн тайланд толилуулсан хэдий ч дэлгэрүүлж тайлбарлах мэдээллийг тодруулна.
6.1. ИТГЭЛЦЛИЙН ҮЙЛЧИЛГЭЭНИЙ ӨР

А. ШУУД ХОЛБОГДОХ СТАНДАРТУУД 

· СТОУС 7 Санхүүгийн хэрэгсэл: Тодруулга
· СТОУС 9 Санхүүгийн хэрэгсэл
· СТОУС 13 Бодит үнэ цэнийн хэмжилт
· НББОУС 1 Санхүүгийн тайлангийн толилуулга
· НББОУС21 Гадаад валютын ханшийн өөрчлөлтийн үр нөлөө
· НББОУС 32 Санхүүгийн хэрэгсэл: Толилуулга
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт

Б. ТОДОРХОЙЛОЛТ
“Итгэлцлийн үйл ажиллагаа" гэж итгэмжлэгчийн активыг үнэгүйдлээс хамгаалж, үр шим олж өгөх зорилгоор тэдгээртэй харилцан тохиролцож байгуулсан хөрөнгө итгэмжлэн удирдах итгэмжлэгдэгчээс гэрээнд заасан хугацаанд хянах, ашиглах, захиран зарцуулах үйл ажиллагааг хэлнэ. 
“Үр шим” гэж Иргэний хуулийн 88.2-т заасныг ойлгох бөгөөд итгэмжлэгчийн активт үр шимийг хуримтлуулан тооцоолж болно.  
В. ХҮЛЭЭН ЗӨВШӨӨРӨЛТ
Итгэлцлийн үйл ажиллагааны гэрээ, хэлцлийн дагуу харилцагч эх үүсвэрийг байршуулж, санхүүгийн хөрөнгийг буцааж өгөх үүрэг хүлээсэн үед итгэлцлийн үйл ажиллагаагаар татан төвлөрүүлсэн хөрөнгийг санхүүгийн тайланд хүлээн зөвшөөрч, толилуулна.
Г. ХЭМЖИЛТ БА ҮНЭЛГЭЭ
Итгэлцлийн үйлчилгээгээр татан төвлөрүүлсэн хөрөнгийг анх удаа хүлээн зөвшөөрөхдөө бодит үнэ цэнээр үнэлнэ. Бодит үнэ цэн нь гэрээний дагуу байршуулсан эх үүсвэрийн дүнтэй тэнцүү байна.
Санхүүгийн тайланд итгэлцлийн үйлчилгээгээр татан төвлөрүүлсэн хөрөнгийг хорогдуулсан өртгөөр үнэлж, тайлагнана. итгэлцлийн үйлчилгээгээр татан төвлөрүүлсэн хөрөнгийн хорогдуулсан өртөг нь анх хүлээн зөвшөөрч хэмжсэн дүн(бодит үнэ цэн) дээр тайлант хугацаанд нэмэгдсэн итгэлцлийн үйлчилгээний орлого, итгэлцлийн үйлчилгээгээр татан төвлөрүүлсэн хөрөнгийн үлдэгдэлд тооцсон үр шимийн өглөгийг нэмж, тайлант хугацаанд хийгдсэн зарлагын гүйлгээ, холбогдох шимтгэлийг хасч тодорхойлогдоно.
Гадаад валютаар бусдаас татан төвлөрүүлсэн хөрөнгийг Монголбанкнаас зарласан албан ханшаар тооцож төгрөгт хөрвүүлэн, төгрөг, гадаад валютаар давхар бүртгэх ба ханшийн хэлбэлзлээс үүсэх орлого, зардлыг гадаад валютын ханшийн тэгшитгэлийн орлого, зардлаар хүлээн зөвшөөрнө.
Итгэлцлийн үйлчилгээгээр татан төвлөрүүлсэн хөрөнгийн үр шимийг холбогдох заавар, журам, гэрээнд заасан хувиар тооцоолж, хуримтлуулан бүртгэнэ.
Д. БҮРТГЭЛ
Итгэцлээр хөрөнгө татан төвлөрүүлж, орлогын гүйлгээ хийхэд
Дебит: Мөнгөн хөрөнгийн холбогдох данс
Кредит: Итгэлцлийн үйлчилгээний өр
Харилцагч өөрийн итгэцлээр байршуулсан хөрөнгөд бэлнээр орлого тушаахад
Дебит: Касс дахь бэлэн мөнгө
Кредит: Харилцах, хадгаламжийн холбогдох данс
Итгэлцлээр байршуулсан хөрөнгийн үлдэгдэлд үр шим тооцож, хуримтлуулахад
Дебит: Итгэлцлийн үйлчилгээний үр шимийн зардал
Кредит: Хуримтлуулж тооцсон үр шимийн өглөг
Харилцагч итгэлцээр байршуулсан хөрөнгөө буцаан татаж, зарлагын гүйлгээ хийхэд
Дебит: Итгэлцлийн үйлчилгээний өр
Кредит: Мөнгөн хөрөнгийн холбогдох данс
Харилцагч өөрийн итгэцлээр байршуулсан хөрөнгөөс бэлнээр зарлагадахад
Дебит: Итгэлцлийн үйлчилгээний өр
Кредит: Касс дахь бэлэн мөнгө
Харилцагчийн итгэлцлээр байршуулсан хөрөнгөнөөс үйлчилгээний шимтгэл суутгасан бол
Дебит: Итгэлцлийн үйлчилгээний өр
Кредит: Итгэлцлийн үйлчилгээний шимтгэлийн орлого


Харилцагч итгэлцлээр хөрөнгө байршуулахад үйлчилгээний шимтгэл тооцвол
Дебит: Мөнгөн хөрөнгийн холбогдох данс
Кредит: Итгэлцлийн үйлчилгээний шимтгэлийн орлого

Е. ТОДРУУЛГА 
Харилцагчдын итгэлцлээр байршуулсан хөрөнгийн үлдэгдэл, түүнд тайлант хугацаанд гарсан өөрчлөлтийг илэрхийлэгдсэн валютаар болон хугацаагаар нь ангилан харуулж, тодруулна.
Түүнчлэн санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
Ё. ХЯНАЛТ 
· Ажилтнуудын ажил үүргийг зааглан тусгаарлана.
· Итгэмжлэгчийн зөвшөөрөлгүйгээр данснаас хасалт хийхийг хориглоно.
· Гүйлгээний баримтын бүрдлийг хангаж, гүйлгээг үндсэн баримттай нь тулган шалгана.
· Итгэлцлийн үйлчилгээтэй холбоотой гүйлгээ хийхдээ холбогдох дансны үлдэгдэлтэй тулгаж хянана.
· Тайлант үеийн эцэст итгэмжлэгчтэй дансны үлдэгдлийг тулган баталгаажуулна.
6.2. БАНК, САНХҮҮГИЙН БАЙГУУЛЛАГААС ТАТСАН ЭХ ҮҮСВЭР

А. ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэгсэл: Тодруулга
· СТОУС 9 Санхүүгийн хэрэгсэл
· СТОУС 13 Бодит үнэ цэнийн хэмжилт
· НББОУС 1 Санхүүгийн тайлангийн толилуулга
· НББОУС21 Гадаад валютын ханшийн өөрчлөлтийн үр нөлөө
· НББОУС 23 Зээлийн өртөг
· НББОУС 32 Санхүүгийн хэрэгсэл: Толилуулга
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт
Б. ТОДОРХОЙЛОЛТ
Энэ нь дотоод, гадаадын банк, санхүүгийн байгууллагаас авсан зээл, дотоод, гадаадын банк, санхүүгийн байгууллагын байршуулсан харилцах, хадгаламжаас бүрдэх санхүүгийн өр төлбөр юм.
Дотоод, гадаадын банк, санхүүгийн байгууллагаас авсан зээлд дотоод, гадаадын банк, санхүүгийн байгууллагаас тодорхой зориулалт, хүү, хугацаа, эргэн төлөгдөх нөхцөлтэйгээр зээлсэн эх үүсвэр хамрагдана.
В. ХҮЛЭЭН ЗӨВШӨӨРӨЛТ
Холбогдох заавар, журам, гэрээ, хэлцлийн дагуу бусад банк, санхүүгийн байгууллагаас эх үүсвэр татан төвлөрүүлж, санхүүгийн хөрөнгийг буцааж өгөх үүрэг хүлээсэн үед эх үүсвэрийг санхүүгийн тайланд хүлээн зөвшөөрч, толилуулна.
Г. ХЭМЖИЛТ БА ҮНЭЛГЭЭ
Бусад банк, санхүүгийн байгууллагаас авсан зээлийг анх удаа хүлээн зөвшөөрөхдөө бодит үнэ цэнээр хэмжинэ. Зээлийн эх үүсвэрийн анхны бодит үнийг тогтоохдоо эргүүлэн төлөх дүнгээс зээлтэй шууд холбоотой зардлыг хасна. Шууд холбоотой зардалд шимтгэл, хураамж, урамшуулал гэх мэт уг зээлийн эх үүсвэрийг татахтай шууд холбоотой ажил гүйлгээний зардлууд багтана.
Санхүүгийн тайланд бусад банк, санхүүгийн байгууллагаас авсан зээлийг хорогдуулсан өртгөөр үнэлж, тайлагнана. Бусад банк, санхүүгийн байгууллагаас авсан зээлийн хорогдуулсан өртгийг зээлийн анх хүлээн зөвшөөрч хэмжсэн дүн(бодит үнэ цэн)-гээс буцаан төлсөн зээлийн үндсэн төлбөр ба хойшлогдсон зардлыг үр ашигт хүүгийн аргаар хорогдуулан хуримтлуулсан дүнг хасч тодорхойлно. Үр ашигт хүүгийн хүвшинг тооцохдоо тухайн санхүүгийн хэрэгслийн гэрээний бүх нөхцлийг харгалзан үзэж, мөнгөн гүйлгээг үнэлнэ. Энэ тооцоололд үр ашигт хүүгийн салшгүй хэсэг болсон гэрээний талуудын хооронд төлөгдөх бүх хураамж, шимтгэл, бусад бүх урамшуулал, хямдруулалтыг багтаана.
Санхүүгийн үйлчилгээний шимтгэлийн ангилал, бүртгэлийг “Зээл” бүлэгт тодорхойлсон бөгөөд санхүүгийн үйлчилгээний шимтгэл, төлбөрийн бүртгэл нь уг шимтгэл, хураамжийг үнэлэх болон холбогдох санхүүгийн хэрэгслийн бүртгэлийн сууриас шалтгаална. Иймээс санхүүгийн хэрэгслийн үр ашигт хүүгээр тооцоолох шимтгэл ба үзүүлсэн үйлчилгээнд хамаарах шимтгэл, тодорхой үйл ажиллагаатай холбогдуулан авах төлбөр, хураамжийг ялгаатай бүртгэнэ.
Зээлдэгч тал үр ашигт хүүгийн салшгүй хэсэг болсон шимтгэл, хураамжийг хойшлуулан бүртгэж, холбогдох эх үүсвэрийн дүнг бууруулна. Үр ашигт хүүгийн салшгүй хэсэг болсон шимтгэл, хураамжийг хоёр төрөлд ангилж болно: зээл олгохтой холбоотой шимтгэл, хураамж (зээл олголтын хураамж) ба зээлийн хэлцэлд заасан үүрэгтэй холбоотой шимтгэл, хураамж (хүлээсэн үүргийн хураамж).
Зээл олголтын хураамж нь дараах зүйлсээс бүрдэнэ:
· Зээлдэгчийн “урьдчилж төлсөн” хүү эсвэл зээлийн нэрлэсэн хүүгийн түвшинг бууруулах хураамж, шимтгэл. Зээлдэгчийн санхүүгийн байдлыг үнэлэх, баталгаа, барьцаа хөрөнгө, бусад хэлцлийг үнэлж, гэрчлэх, нөхцлийг харилцан зөвшилцөх, баримт боловсруулах зэрэг үйл ажиллагаатай холбоотой бол шимтгэл, хураамжийг зээл олголттой холбоотой гэж үзнэ.
· Зээл олгох үйл ажиллагаанд шууд хамаарах бусад шимтгэл, хураамж (зээл олгосны шагналд төлсөн эсвэл хурдан хугацаанд зээл гаргахад зориулан зээлдэгчид төлсөн шимтгэл, хураамж).
Зээлийн шимтгэлийг хэрхэн бүртгэх нь зээлийг олгогдох магадлалтай эсэх болон зээлд хамаарах үүрэг нь НББОУС 39-ийн хүрээнд багтсан эсэхээс шалтгаалан тодорхойлогдоно. Хэрэв зээл олгогдох магадлалтай бөгөөд зээлд хамаарах үүрэг нь НББОУС 39-ийн хамрах хүрээнд багтаагүй тохиолдолд шимтгэлийг санхүүгийн хэрэгсэлд зориулагдсан төлбөр гэж үзэх тул хойшлуулан бүртгэж, үр ашигт хүүгийн аргаар тохируулна. Өөрөөр хэлбэл зээл олгогдсон бөгөөд энэ нь НББОУС 39-ийн хамрах хүрээнд багтаагүй тохиолдолд шимтгэлийг зээлийн хугацаанд хэсэгчлэн хуваарилж хойшлуулан бүртгэх тул орлого эсвэл зардалд шууд бүртгэхгүй. 
Хэрэв зээл олгогдоогүй тохиолдолд шимтгэлийг шийдвэр гарсан өдрөөр зээлдүүлэгч нь орлогод, зээлдэгч нь зардалд бүртгэнэ.
Зээлийн шугамыг бүхлээр нь эсвэл хэсэгчлэн ашиглах магадлалтай гэх нотолгоо байгаа бол шимтгэлийг НББОУС 39-д заасны дагуу хойшлуулан бүртгэнэ. Энэ тохиолдолд шимтгэлийг зээл олгох хүртэл хорогдуулж бүртгэхгүй. 
Зээлийн шугамыг нээж, үүнээс зөвхөн тодорхой хэсгийг ашиглаж, зээл олгосон бол нийт төлсөн хураамжийн жигнэсэн хэсэг нь харгалзах ажил гүйлгээний өртөг болох тул үүнийг зээл олгогдох хүртэл хойшлуулан бүртгэнэ. Зээлийн шугамыг ашиглах магадлалтай гэх нотолгоо байхгүй бол шимтгэл нь зээлийн шугамыг нээх төлбөр болох ба үүнийг хойшлуулан бүртгэж, зээлийн шугамын хүчинтэй байх хугацаанд хорогдуулна.
Банк, санхүүгийн байгууллагаас авсан зээл, тэдгээрт төлсөн хүүгийн зардлыг гэрээнд заасан нөхцөл, хувь хэмжээгээр тооцоолж, хуримтлуулан бүртгэнэ.
Гадаад валютаар байршуулсан харилцах, хадгаламж, авсан зээлийг Монголбанкны албан ханшаар тооцож төгрөгт хөрвүүлэн, төгрөг, гадаад валютаар давхар бүртгэх ба ханшийн хэлбэлзлээс үүсэх орлого, зардлыг гадаад валютын ханшийн тэгшитгэлийн орлого, зардлаар хүлээн зөвшөөрнө.
Татан төвлөрүүлсэн эх үүсвэр (итгэлцэл, зээл, хоёрдогч өглөг болон бусад эх үүсвэр)-ийг зах зээлийн хүүгийн түвшинд эсвэл зах зээлийн нөхцлөөс мэдэгдэхүйц ялгаатай хүүтэйгээр авсан эсэхийг үнэлнэ. 
Татан төвлөрүүлсэн эх үүсвэрийг зах зээлийн хүүгээр олж авсан эсэхийг шинжилж, үнэлэхдээ зэрэгцүүлэгдэх ажил гүйлгээ (ижил валют, дуусгавар хугацаа, барьцаатай) болон тухайн санхүүгийн хэрэгслийг анх гаргаж байх үеийн зах зээлийн нөхцөлд үндэслэнэ. ТЗЭ-ийн хийсэн үнэлгээг санхүүгийн тайлангийн тодруулгад оруулна. Зах зээлийн хүүгээс ялгаатай хүү бүхий (зах зээлийн хүүгээс доогуур хүүтэй) зээл болон бусад эх үүсвэрийн бүртгэлийг энэ зааврын “Бусад эх үүсвэр” бүлгээс үзнэ үү.
Д. БҮРТГЭЛ

Банк, санхүүгийн байгууллагаас татсан эх үүсвэр
Банк, санхүүгийн байгууллагаас зээл авахад гэрээний дүнгээр эх үүсвэрийн дансанд бүртгэнэ.
Дебит: Мөнгөн хөрөнгийн холбогдох данс
Кредит: Банк, санхүүгийн байгууллагаас авсан зээлийн эх үүсвэр
Зээлийн эх үүсвэрт багтсан шууд холбоотой материаллаг дүнтэй зардлыг
Дебит: Эх үүсвэрийн хойшлогдсон төлбөр
Кредит: Мөнгөн хөрөнгийн холбогдох данс
Хойшлогдсон зардлыг зээлийн хугацаанд үр ашигт хүүгийн аргаар хорогдуулахад
Дебит: Зээлийн хүүгийн зардал
Кредит: Эх үүсвэрийн хойшлогдсон төлбөр
Зээлийн хүүг хуримтлуулж бүртгэхэд
Дебит: Зээлийн хүүгийн зардал
Кредит: Хуримтлуулж тооцсон зээлийн хүүгийн өглөг
Хүү төлөгдөхөд
Дебит: Хуримтлуулж тооцсон зээлийн хүүгийн өглөг
Кредит: Мөнгөн хөрөнгийн холбогдох данс
Өмнө хуримтлуулж бүртгээгүй, тайлант үед ногдох хүүгийн дүнгээр
Дебит: Зээлийн хүүгийн зардал
Кредит: Мөнгөн хөрөнгийн холбогдох данс 
Зээлийг буцааж төлөхөд
Дебит:Банк, санхүүгийн байгууллагаас авсан зээлийн эх үүсвэр
Кредит: Мөнгөн хөрөнгийн холбогдох данс
Хэрэв хаагдсан эх үүсвэрийн дансанд хамаарах хойшлогдсон зардлын данс нь үлдэгдэлтэй бол үүнийг үр ашигт хүүгийн аргаар хорогдуулж, хүүгийн зардлын дансанд хаана.
Е. ТОДРУУЛГА 
Банк, санхүүгийн байгууллагаас татсан эх үүсвэрийг нэр төрлөөр дараах байдлаар ангилж тайлант үеийн эхний ба эцсийн үлдэгдэл, өөрчлөлтийг тодруулна. Үүнд:
· Банкнаас авсан зээл
· Бусад санхүүгийн байгууллагаас авсан зээл
Үүнээс гадна банк, санхүүгийн байгууллагаас татсан эх үүсвэрийг валютын төрөл, дотоодын ба гадаадын гэж ангилах буюу материаллаг дүн бүхий эх үүсвэр, санхүүжилтийн талаар тусад нь тайлбарлаж тодруулна.
Ё. ХЯНАЛТ 
· Ажилтнуудын ажил үүргийг зааглан тусгаарлана.
· Харилцагч, зээлдүүлэгч банк, санхүүгийн байгууллага бүрээр өр төлбөрийн дэлгэрэнгүй бүртгэл хөтөлнө.
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна.
· Өр төлбөр болон холбогдох дүнгүүдийн үлдэгдлийг зээлдүүлэгчтэй тулган баталгаажуулна.
· Өр төлбөрийн гүйлгээний анхан шатны баримт болон эрх зүйн баримт бичгийг бүрдүүлнэ.
· Дансны үлдэгдлийн баталгаажуулна.
6.3. БУСАД ЭХ ҮҮСВЭР

А.  ШУУД ХОЛБОГДОХ СТАНДАРТУУД 

· СТОУС 7 Санхүүгийн хэрэгсэл: Тодруулга
· СТОУС 9 Санхүүгийн хэрэгсэл
· СТОУС16 Түрээс
· НББОУС 1 Санхүүгийн тайлангийн толилуулга
· НББОУС 23 Зээлийн өртөг
· НББОУС 32 Санхүүгийн хэрэгсэл: Толилуулга
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт

Б. ТОДОРХОЙЛОЛТ
Бусад эх үүсвэрт ТЗЭ-ээс гаргасан өрийн бичиг, үнэт цаасны эх үүсвэр, төслийн зээлийн санхүүжилт, хоёрдогч өглөг, бусад эх үүсвэрээс бүрдэх санхүүгийн өр төлбөр багтана.
Өрийн бичигт бонд, өрийн бичиг гэх зэрэг бондын нөхцлөөс шалтгаалан хүү төлөх буюу дуусгавар хугацаатай бөгөөд хугацааны эцэст эргүүлэн төлөх үүргийг бондын эзэмшигчийн өмнө хүлээж, татсан эх үүсвэр хамрагдана. 
Төслийн зээлийн эх үүсвэрт дотоод, гадаадын банк, санхүүгийн байгууллагаас хэрэгжүүлэх тодорхой зориулалт, хүү, хугацаа, эргэн төлөгдөх нөхцөлтэйгээр мөнгөн хөрөнгийг дамжуулан зээлдүүлэх төслийн зээлийн эх үүсвэр хамрагдана.
Түрээс нь түрээслүүлэгч тохиролцсон хугацаагаар тодорхой хөрөнгийг ашиглах эрхийг түрээслэгчид шилжүүлээд, тодорхой төлбөр авах хэлцэл юм.
Санхүүгийн түрээс нь түрээсийн хөрөнгийн эзэмшилтэй холбоотойгоор хөрөнгийн хяналтыг бүгдийг шилжүүлдэг түрээс юм. Санхүүгийн түрээсийн тодорхойлолтыг хангахгүй түрээсийг үйл ажиллагааны түрээс гэнэ. Санхүүгийн ба үйл ажиллагааны түрээсийн хоорондох ялгааг энэ зааврын “Зээл” бүлэгт оруулсан.
Түрээсийн өр төлбөрийг санхүүгийн тайланд “Бусад эх үүсвэр”-ийн мөрөнд харуулах ба үүнд санхүүгийн түрээс (банк бусад банк, санхүүгийн байгууллагатай санхүүгийн түрээсийн хэлцэл хийсэн үед) болон үйл ажиллагааны түрээсийн (банк үйл ажиллагааны хэлцлийн дагуу өглөгтэй үед) өглөг аль аль нь багтана.
В. ХҮЛЭЭН ЗӨВШӨӨРӨЛТ
Холбогдох заавар, журам, гэрээ, хэлцлийн дагуу бусад эх үүсвэрийг байршуулж, түүнийг буцааж өгөх үүрэг хүлээсэн үед тусгай зориулалттай бусад эх үүсвэрийг санхүүгийн тайланд хүлээн зөвшөөрч, толилуулна.
Түрээсийн гэрээ хүчин төгөлдөр болж, түрээсийн төлбөрийг авснаар санхүүгийн түрээсийн өглөгийг хүлээн зөвшөөрнө.
Г. ХЭМЖИЛТ БА ҮНЭЛГЭЭ
Өрийн бичгийг анхны удаа хүлээн зөвшөөрөхдөө бодит үнэ цэнээс шууд холбогдох зардлыг хассан дүнгээр үнэлнэ. Санхүүгийн өр төлбөрийн хувьд (гаргасан бонд ба бусад үнэт цаас) ажил гүйлгээний өртгийг анх хүлээн зөвшөөрсөн дүнгээс хасна. Энэ нь уг үнэт цаасыг гаргахад орсон цэвэр мөнгөн дүнгээр илэрхийлэгддэг.
Өрийн бичгийг хорогдуулсан өртгөөр үнэлж, санхүүгийн тайланд толилуулна. Хорогдуулсан өртгийг тодорхойлохдоо анхны үнээс үндсэн төлбөрийн төлөлтийг хасч, үр ашигт хүүгийн аргаар тооцоолсон урамшууллын хорогдуулалтыг хасах буюу хямдруулалтын хорогдуулалтыг нэмнэ. 
Мөнгөн гуйвуулгын төлбөрийг тайланд бодит үнэ цэнээр нь бүртгэнэ.
Бусад эх үүсвэр(тухайлбал хоёрдогч өглөг)-ийг анх удаа хүлээн зөвшөөрөхдөө бодит үнэ цэнээс шууд холбогдох зардлыг хассан дүнгээр үнэлнэ. Эх үүсвэрийн бодит үнэ цэн нь байршуулсан эх үүсвэрийн дүнтэй тэнцүү байна.
Бусад эх үүсвэрийг хэлцэлд үр ашигт хүүгээр тооцсон хорогдуулсан өртгөөр үнэлж, санхүүгийн тайланд толилуулна. Хорогдуулсан өртгийг бонд болон банк, санхүүгийн байгууллагад байршуулсан хөрөнгийн хорогдуулсан өртгийг тооцохтой адил тооцоолно. 
Төслийн зээлийн эх үүсвэрийг бусад эх үүсвэрт мөрдөгдөх зарчмын дагуу хорогдуулсан өртгөөр бүртгэнэ.Төслийн зээлийн эх үүсвэрт төлөх хүүг гэрээнд заасан хувь хэмжээгээр, өдөр бүр хуримтлуулан тооцож тухайн тайлант хугацааны зардалд бүртгэнэ. Гэхдээ үр ашигт хүүгийн түвшин нь гэрээнд заасан нэрлэсэн хүүгийн түвшнээс ялгаатай байж болох тул сар бүр үр ашигт хүүгийн аргыг ашиглан хүүгийн зардлыг тооцоолж, шаардлагатай тохиолдолд сар бүр холбогдох тохируулгыг бэлтгэнэ.
Санхүүгийн түрээсээр хөрөнгө авсан нөхцөлд түрээсийн өглөгийг түрээсэлсэн хөрөнгийн бодит үнэ цэн ба түрээсийн төлбөрийн өнөөгийн үнэ цэнийн аль багаар хэмжинэ. Түрээсийн төлбөрийн өнөөгийн үнэ цэнийг тооцоолоход ашиглах үр ашигт хүү нь түрээсийн гэрээнд заасан буюу эсвэл түрээслэгчийн ашиглаж буй нуугдмал хүү эсвэл зах зээлийн дундаж хүү байна.
Түрээсийн хамгийн бага төлбөрийг санхүүгийн зардал ба төлөгдөөгүй өр төлбөрийг бууруулж хуваарилна. Тайлант хугацааны өр төлбөрийн үлдэгдлээс хүүгийн үечилсэн тогтмол түвшингээр тооцоолж, санхүүгийн зардлыг түрээсийн хугацаанд хуваарилна. 
Санхүүгийн түрээсийн явцад хөрөнгийн элэгдлийн зардал болон санхүүгийн зардал нь өмчлөлд буй хөрөнгийн элэгдэлтэй адил байх ба элэгдлийг тооцоолохдоо НББОУС 16 “Үндсэн хөрөнгө” ба НББОУС 38 “Биет бус хөрөнгө” -ийг тус тус мөрдөнө. Хэрэв түрээсийн хугацааны эцэст түрээсийн хөрөнгийг өмчлөх эрх түрээслэгчид шилжих нь тодорхой бус тохиолдолд хөрөнгийг түрээсийн хугацаа ба ашиглалтын хугацааны аль богино хугацаанд элэгдүүлнэ. Түрээсийн хөрөнгийн элэгдүүлэх өртгийг уг хөрөнгийг ашиглахаар таамаглаж буй хугацаанд системтэйгээр хуваарилна. 
Гадаад валютаарх эх үүсвэрийг Монголбанкнаас зарласан албан ханшаар тооцож төгрөгт хөрвүүлэн төгрөг, валютаар давхар бүртгэх ба ханшийн хэлбэлзлээс үүсэх орлого, зардлыг гадаад валютын ханшийн тэгшитгэлийн орлого, зардалд бүртгэнэ.
Д. БҮРТГЭЛ

1) Бонд, өрийн бичиг
ТЗЭ бонд, өрийн бичиг гаргасан бол үнэт цаасны нэрлэсэн үнээр холбогдох үнэт цаасны дансанд бүртгэх ба нэрлэсэн үнэ, бодит үнийн зөрүүгээр урамшуулал, хямдруулалтын дансанд бүртгэж, “Өрийн бичиг”, “гаргасан үнэт цаас” гэсэн мөрөөр тайлагнана.
Урамшуулалтай бол
Дебит: Мөнгөн хөрөнгийн холбогдох данс 
Кредит: Хорогдуулаагүй урамшуулал
Кредит: Бонд, өрийн бичгийн өглөг
Хямдруулалттай бол
Дебит: Мөнгөн хөрөнгийн холбогдох данс 
Дебит: Хорогдуулаагүй хямдруулалт
Кредит: Бонд, өрийн бичгийн өглөг
Өрийн бичиг, бондын хүүг хуримтлуулахад
Дебит: Үнэт цаасны хүүгийн зардал
Кредит: Хуримтлуулж тооцсон хүүгийн өглөг
Хурмтлуулсан хүүг төлөхөд
Дебит: Хуримтлуулж тооцсон хүүгийн өглөг
Кредит:Мөнгөн хөрөнгийн холбогдох данс 
Хэрэв өрийн бичиг, бондыг анх урамшуулалтай гаргасан бол урамшууллыг хорогдуулах дүнгээр хүүгийн зардлыг бууруулна. Үр ашигт хүүгийн түвшин нь нэрлэсэн хүүгийн түвшнээс бага байгаагийн улмаас хүлээн зөвшөөрч, бүртгэх хүүгийн зардлыг гаргахдаа нэрлэсэн хүү болон урамшууллыг аль алийг нь хорогдуулна.
Дебит: Хорогдуулаагүй урамшуулал ба хямдруулалт
Кредит: Үнэт цаасны хүүгийн зардал
Хэрэв өрийн бичиг, бондыг анх хямдруулалттай гаргасан бол хямдруулалтыг хорогдуулах дүнгээр хүүгийн зардлыг нэмэгдүүлнэ. Үр ашигт хүүгийн түвшин нь нэрлэсэн хүүгийн түвшнээс өндөр байгаагийн улмаас хүлээн зөвшөөрч, бүртгэх хүүгийн зардлыг гаргахдаа нэрлэсэн хүүг нэмэгдүүлж, хямдруулалтыг бууруулна. Энэ мэтээр анхны удаад хүлээн зөвшөөрсөн хямдруулалтыг бонд буюу өрийн бичгийн хугацаанд хорогдуулна.
Дебит: Үнэт цаасны хүүгийн зардал
Кредит: Хорогдуулаагүй урамшуулал ба хямдруулалт
Өрийн бичиг, бондын хугацаа дуусч, төлбөрийг барагдуулахад
Дебит: Өрийн бичиг
Кредит: Мөнгөн хөрөнгийн холбогдох данс 
Өрийн бичиг, бондын нэрлэсэн хугацаа дуусахаас өмнө эргүүлэн худалдан авсан бол өрийн бичгийн дансны үлдэгдэл ба төлсөн мөнгөний дүнгийн зөрүүгээр олз, гарз үүснэ.
Үндсэн дүнгээр
Дебит: Өрийн бичиг
Дебит эсвэл Кредит: Бонд, өрийн бичиг барагдуулсны олз, гарз
Кредит: Мөнгөн хөрөнгийн холбогдох данс 
Урамшуулалтай бол
Дебит: Хорогдуулаагүй урамшуулал ба хямдруулалт
Кредит: Үнэт цаасны хүүгийн зардал/Бонд, өрийн бичиг барагдуулсны олз, гарз
Хямдруулалттай бол
Дебит: Үнэт цаасны хүүгийн зардал/Бонд, өрийн бичиг барагдуулсны олз, гарз
Кредит: Хорогдуулаагүй урамшуулал ба хямдруулалт

2) Санхүүгийн түрээсийн өглөг
Санхүүгийн түрээсийн гэрээгээр хөрөнгө авахад (эсвэл хөрөнгийг түрээсэлж байгаа тохиолдолд)
Дебит: Үндсэн хөрөнгийн холбогдох данс
Кредит: Санхүүгийн түрээсийн өглөг
Санхүүгийн түрээсийн хүүгийн зардлыг хуримтлуулах бол
Дебит: Хүүгийн зардал
Кредит: Хуримтлуулж тооцсон хүүгийн өглөг
Түрээслүүлэгчид түрээсийн төлбөр шилжүүлэхэд
Дебит: Санхүүгийн түрээсийн өглөг
Дебит: Хуримтлуулж тооцсон хүүгийн өглөг
Кредит: Мөнгөн хөрөнгийн холбогдох данс

3) Үйл ажиллагааны түрээсийн өглөг
Үйл ажиллагааны түрээсээр хөрөнгө (барилга байгууламж гэх мэт) түрээслэн авсан бол тухайн тайлант хугацаанд харгалзах зардлыг дараах байдлаар бүртгэнэ:
Дебит: Түрээсийн зардал
Кредит: Түрээсийн өглөг
Түрээслүүлэгчид түрээсийн төлбөр шилжүүлэхэд
Дебит: Түрээсийн өглөг
Кредит: Мөнгөн хөрөнгийн холбогдох данс

4) Түрээсийн хөрөнгийг борлуулаад эргүүлэн түрээслэх арилжаа
Түрээсийн хөрөнгийг борлуулаад эргүүлэн түрээслэх арилжааны нь хөрөнгийг эзэмшиж байсан этгээд түрээслэгчид хөрөнгөө худалдаад, эргүүлэн түрээслэн авч түрээслэгч болно. Түрээсийн хөрөнгийг борлуулаад эргүүлэн түрээслэх арилжааны бүртгэл нь түрээсийн төрлөөс хамаарна (санхүүгийн түрээс эсвэл үйл ажиллагааны түрээс гэдгээс хамаарна).
Хэрэв хөрөнгийн өмчлөлтэй холбоотой бүх хяналтыг түрээсээр шилжүүлсэн бол энэ нь санхүүгийн түрээс болно. Санхүүгийн түрээсийн шалгуурыг “Санхүүгийн түрээс” бүлэгт дурдсан. Санхүүгийн түрээсээс бусад түрээсийг үйл ажиллагааны түрээс гэнэ.
Хэрэв борлуулаад эргүүлэн түрээслэх арилжаа нь санхүүгийн түрээс үүсгэж байгаа бол дансны үнээс хэтэрсэн борлуулалтын үнийн зөрүүг түрээслэгч нь хойшлуулан бүртгэж, түрээсийн хугацаанд хорогдуулна.
Түрээсийн үлдэгдэл ба хүүгийн дүнгийн талаарх мэдээллийг түрээсийн баримтжуулалтанд багтаана. Санхүүгийн түрээсийн өглөгийг түрээсийн хугацаанд төлөгдөх төлбөрөөр бууруулна. Мөн хүүгийн зардлыг түрээсийн хугацаанд төлж, бүртгэнэ. Хүүгийн түвшин тогтмол тул сар өнгөрөх тусам төлөх хүү багасч, үлдэгдэл төлбөр нэмэгдэнэ. Үүний зэрэгцээ үндсэн хөрөнгийг түрээсийн хугацаанд элэгдүүлнэ.
Хэрэв борлуулаад эргүүлэн түрээслэх арилжаа нь үйл ажиллагааны түрээс үүсгэж байгаа бол уг арилжааг бодит үнэ цэнээр гүйцэтгэх бөгөөд хөрөнгийг данснаас хасахад үүссэн олз, гарзыг тайлант хугацааны орлого, зардалд шууд бүртгэнэ.Дээр дурдсаны дагуу борлуулаад эргүүлэн түрээслэх үйл ажиллагааны түрээсийн хөрөнгийн бодит үнэ цэн нь тухайн хөрөнгийн дансны үнээс доогуур байгаа тохиолдолд эдгээрийн зөрүүг шууд гарзаар бүртгэнэ. Борлуулах арилжааг бодит үнэ цэнээр гүйцэтгэсэн тохиолдолд борлуулалтаас үүссэн аливаа олзыг шууд хүлээн зөвшөөрч, бүртгэх ба үүний үр дүнд жирийн хөрөнгө борлуулах арилжаа хийгдэнэ.
Хөрөнгийг худалдах үнэ нь бодит үнэ цэнээс өндөр бол бодит үнэ цэнээс хэтэрсэн худалдах үнийн зөрүүг жинхэнэ ашиг орлого гэж үзэхгүй. Бодит үнэ цэнээс хэтэрсэн борлуулах үнийн хэсгийг хойшлуулан бүртгэж, хөрөнгийн ашиглалтын хугацаанд хорогдуулна. Үүний улмаас хөрөнгийн бодит үнэ цэнээс хамааран жилийн түрээсийн зардлыг бууруулна.
Хөрөнгийг худалдах үнэ нь бодит үнэ цэнээс доогуур байгаа тохиолдолд үүссэн орлого, зардлыг шууд хүлээн зөвшөөрч, бүртгэх (барилгыг бодит үнэ цэнээр бус өртгөөр бүртгэсэн тохиолдолд) ба харин энэ үед гарсан зардлыг зах зээлийн хүүгээс доогуур үнээр ирээдүйд төлөгдөх түрээсийн төлбөрөөр нөхөж байгаа бол үүссэн орлого, зардлыг (зах зээлийн түвшнээс доогуур төлөгдөх ирээдүйн төлбөрийн дүнг нөхөх хэмжээгээр) хойшлуулан бүртгэж, хөрөнгийн ашиглалтын хугацаанд хорогдуулна.
5) Төслийн зээлийн санхүүжилт
Төслийн зээлийн санхүүжилт авах үед: 
Дебет: Мөнгөн хөрөнгийн холбогдох данс 
Кредит: Төслийн зээлийн санхүүжилт 
Төслийн зээлийн хүүг хуримтлуулж тооцох үед: 
Дебет: Төслийн зээлийн санхүүжилтын хүүгийн зардал 
Кредит: Хуримтлуулж тооцсон хүүгийн өглөгийн холбогдох данс 
Хүүг төлөх үед: 
Дебет: Хуримтлуулж тооцсон хүүгийн өглөгийн холбогдох данс 
Кредит: Мөнгөн хөрөнгийн данс 
Төслийн зээлийн санхүүжилтыг гэрээний дагуу барагдуулах үед: 
Дебет: Төслийн зээлийн санхүүжилт 
Кредит: Мөнгөн хөрөнгийн данс

Е. ТОДРУУЛГА 
Бусад эх үүсвэрийг дараах байдлаар ангилж тайлант үеийн эхний ба эцсийн үлдэгдэл, өөрчлөлтийг тодруулна:
· Өөрийн бичиг 
· Гаргасан үнэт цаас
· Төслийн зээлийн эх үүсвэр
· Бусад эх үүсвэр
Санхүүгийн түрээсийн өглөгтэй холбогдуулан дараах зүйлсийг тодруулна:
· Түрээсийн гэрээний ерөнхий мэдээлэл, онцлог заалтууд, хугацаа, түрээсийн төлбөр
· Түрээстэй холбоотой хөрөнгө, өр төлбөр, орлого, зардлын тооцоолол
· Түрээстэй холбоотой болзошгүй өр төлбөр
· Түрээсийн хөрөнгийг буцаан түрээсэлсэн эсэх
Шаардлагатай тохиолдолд бусад зүйлсийг тусад нь тодруулж болно.
Бусад эх үүсвэрийг валютын төрөл, дотоодын ба гадаадын зээлдүүлэгч, дуусгавар хугацаагаар нь ангилах буюу мэдэгдэхүйц өндөр дүн бүхий эх үүсвэр, санхүүжилтийн талаар тусад нь тодруулна.
Түүнчлэн санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
Ё. ХЯНАЛТ 
· Ажилтнуудын ажил үүргийг зааглан тусгаарлана.
· Харилцагч, зээлдүүлэгч банк, санхүүгийн байгууллага бүрээр эх үүсвэрийн дэлгэрэнгүй бүртгэл хөтөлнө.
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна.
· Эх үүсвэр болон холбогдох дансдын үлдэгдлийг санхүүгийн тайлангийн өдрөөр эх үүсвэр эзэмшигчтэй тулган баталгаажуулна.
· Эх үүсвэрийн гүйлгээний анхан шатны баримт болон эрхзүйн баримт бичгийг шаардлагын түвшинд бүрдүүлнэ.
6.4. БУСАД САНХҮҮГИЙН БА САНХҮҮГИЙН БУС ӨР ТӨЛБӨР

А.  ШУУД ХОЛБОГДОХ СТАНДАРТУУД 
· СТОУС 7 Санхүүгийн хэрэгсэл: Тодруулга
· СТОУС 9 Санхүүгийн хэрэгсэл
· НББОУС 1 Санхүүгийн тайлангийн толилуулга
· НББОУС 19 Ажилчдын тэтгэвэр, тэтгэмж
· НББОУС 20 Засгийн газрын буцалтгүй тусламж
· НББОУС 32 Санхүүгийн хэрэгсэл: Толилуулга
· НББОУС 39 Санхүүгийн хэрэгсэл: Хүлээн зөвшөөрөлт ба хэмжилт
Б. ТОДОРХОЙЛОЛТ
Бусад санхүүгийн өр төлбөрт дараах өр төлбөр багтана:
· Бусдад өгөх өглөг
· Салбар хоорондын тооцооны өглөг
· Мөнгөн гуйвуулгын өглөг
· Ногдол ашгийн өглөг
· Бусад санхүүгийн өглөг
· Хоёрдогч өглөг ба давуу эрхийн хувьцаа (өр төлбөр) зэрэг нь санхүүгийн өр төлбөр болох бөгөөд эдгээрийг Санхүүгийн тайланд тусдаа мөрөөр харуулна.
Бусад санхүүгийн бус өр төлбөрт дараах өр төлбөр багтана:
· Цалингийн өглөг, ЭМ, НДШ-ийн өглөг, ХХОАТ-ын өглөг
· Тайлант үеийн орлогын албан татварын өглөг
· Бусад татварын өглөг
· Хойшлогдсон татварын өглөг
· Нийгмийн хөгжлийн сан (өр төлбөр)
· Хуулийн байгууллагаар шийдэгдэж байгаа зүйлсэд байгуулсан нөөц
· Зээлтэй холбоотой хүлээсэн үүрэгт байгуулсан нөөц
· Борлуулах зорилготой өр төлбөр
· Хойшлогдсон орлого
· Тэтгэврийн сан (өр төлбөр)
· Түрээсийн хөрөнгийг борлуулаад эргүүлэн түрээслэхтэй холбоотой буцаалтын хойшлогдсон орлого (Түрээсийн хойшлогдсон орлого)
Санхүүгийн ба санхүүгийн бус өр төлбөрийг салгаж тайлагнахыг СТОУС-д шаардсан байдаг. Иймээс бусад санхүүгийн өр төлбөрийг бусад санхүүгийн бус өр төлбөрөөс салгаж тайлагнана.
Бусад санхүүгийн өр төлбөр гэж ихэнхдээ бусад этгээдэд мөнгө ба бусад санхүүгийн хөрөнгийг шилжүүлэхээр хүлээсэн гэрээний үүргийг ойлгоно. Хэрэв мөнгө ба бусад санхүүгийн хөрөнгийг шилжүүлэх гэрээний бус үүрэг хүлээсэн бол энэ нь санхүүгийн бус өр төлбөр болно. Санхүүгийн хөрөнгийн дэлгэрэнгүй тодорхойлолтыг НББОУС 32.11-д заасан бөгөөд нийтлэг тохиолдол, нөхцөл байдлыг энэ зааврын дагуу өр төлбөрийн ангиллыг тогтоох боломжгүй тохиолдолд уг стандартыг ашиглана.
Бусдад өгөх өглөг нь үндсэн бус үйл ажиллагааны үр дүнд бусад этгээдийн өмнө хүлээх үүрэг юм.
Төв, салбаруудын хооронд хийгдэж байгаа төлбөр тооцоогоор үүсэх авлага, өглөгийг салбар хоорондын тооцооны дансанд бүртгэнэ.
Мөнгөн гуйвуулгын өглөг  гэж бусдын мөнгөн хөрөнгийг банкан дахь өөрийн харилцах дансаар дамжуулан шилжүүлэх, төлбөр тооцоог гүйцэтгэх ажиллагааг буюу хүлээн авагчид олгогдоогүй байгаа мөнгөн төлбөрийн үүргийг хэлнэ.
Ногдол ашгийн өглөг гэж ногдол ашиг олгохоор зарласны дараа хувьцаа эзэмшигчдэд олгохоор хуваарилж, бүртгэсэн ногдол ашгийг хэлнэ.
Хуримтлуулж тооцоолсон өр төлбөр гэж төлөгдөөгүй боловч үүсч бий болсон өр төлбөрийг хэлнэ.
Бусад санхүүгийн өр төлбөрт санхүүгийн өр төлбөрийн өмнөх ангиллуудад багтаагүй, ирээдүйд төлөгдөх тооцооны өглөг, бусад санхүүгийн өр төлбөр багтана.
Цалингийн өглөг нь цалин, хувь хүний орлогын албан татвар, нийгмийн даатгалын шимтгэл, амралтын цалин, урамшуулалт цалин, мөнгөн бус хэлбэрээр олгогдож буй тэтгэмж гэх мэт ажилтнуудтай холбоотой зардалд бүртгэсэн өр төлбөрийг хэлнэ.
Нийгмийн хөгжлийн сангийн өр төлбөр гэж ажилтанд холбогдох хууль, тогтоомж, журмын дагуу олгохоор хүлээсэн ТЗЭ-ийн үүрэг эсвэл үүсмэл үүргийг ойлгоно.
Хуулийн байгууллагаар шийдэгдэж байгаа зүйлсэд байгуулсан нөөц нь бусдад хохирол учруулсны улмаас үүссэн хэрэгтэй холбогдуулан хүлээсэн, төлөгдөх магадлалтай өр төлбөрийг хэлнэ.
Зээлтэй холбоотой хүлээсэн үүрэгт байгуулсан нөөц гэж санхүүгийн хүндрэлд орсон зээлдэгчийн зээлийн нөхцлийг хөнгөвчлөхийн тулд гаргасан санхүүгийн баталгаа, бусад хүлээсэн үүрэгтэй холбоотой үүсэх зардалд бүртгэсэн өр төлбөрийг ойлгоно.
Тэтгэврийн сангийн өр төлбөр гэж улсын тэтгэврийн сангаас (хуулийн дагуу цалингаас заавал суутгах шимтгэл) гадуур тэтгэвэр, тэтгэмж олгох зорилгоор хувийн тэтгэврийн сангаар дамжуулан ажилтнууддаа тэтгэвэр, түүнтэй адил төстэй тэтгэмж олгохоор холбогдох хууль, тогтоомж, журмын дагуу хүлээсэн үүрэг эсвэл үүсмэл үүргийг ойлгоно.
Мөнгөөр төлөгдөх хувьцаанд суурилсан төлбөрийн өглөг гэж мөнгөөр төлөгдөх хувьцаанд суурилсан ажил гүйлгээгээр ажилтнууд болон гадны этгээдэд үзүүлсэн ажил, үйлчилгээний өр төлбөрийг хэлнэ. Хувьцаанд суурилсан төлбөрийг “Өөрийн хөрөнгө” бүлгээс үзнэ үү.
Борлуулах зорилготой өр төлбөр гэж бүлэг хөрөнгийг худалдан борлуулахтай холбоотойгоор үүссэн өр төлбөрийг ойлгоно. Ийм өр төлбөрийн ангиллыг өөрчилж, санхүүгийн тайланд тусад нь тайлагнана.
Хойшлогдсон орлого гэж урьдчилан авсан боловч үйлчилгээ үзүүлж дуусах хүртэл хараахан орлого гэж тооцоогүй, тайлант хугацааны орлогод оруулаагүй төлбөрийг хэлнэ.
Хойшлогдсон тусламжийн орлого гэж дараагийн тайлант хугацаанд хэрэгжих төсөлтэй холбогдуулан авсан эх үүсвэрийг хэлэх бөгөөд зарцуулсан тайлант хугацаанд нь үүнийг орлогод хүлээн зөвшөөрч, бүртгэнэ. Хөрөнгөөр өгсөн буцалтгүй тусламжийн хувьд хойшлогдсон тусламжийн орлого нь уг эргэлтийн бус хөрөнгийг олж бэлтгэхтэй холбоотой ба үүнийг уг биет буюу биет бус хөрөнгийн ашиглалтын хугацаанд хойшлуулан бүртгэнэ. Мөн Засгийн газраас олгосон зах зээлийн хүүгээс доогуур хүүтэй зээлд хамааралтай буцалтгүй тусламж тодорхойлогдож болох ба энэ нь Засгийн газрын буцалтгүй тусламжийн тодорхойлолтонд нийцвэл хойшлогдсон тусламжаар бүртгэн, уг зээлийн хугацаанд хойшлуулна.
Дараах нөхцөлд түрээсийн хөрөнгийг борлуулаад эргүүлэн түрээслэхтэй холбоотой хойшлогдсон орлого үүснэ:
· Хэрэв санхүүгийн түрээсийн хөрөнгийг борлуулаад эргүүлэн түрээсэлсэн тохиолдолд борлуулаад түрээсэлж буй тал нь дансны үнээс хэтэрсэн зөрүүг шууд орлого, зардалд бүртгэж болохгүй бөгөөд түрээсийн хугацаанд хойшлуулан бүртгэж, хорогдуулна.
· Хэрэв үйл ажиллагааны түрээсийн хөрөнгийг борлуулаад эргүүлэн түрээсэлсэн тохиолдолд хөрөнгийг худалдсан үнэ ба дансны үнийн зөрүүг уг хөрөнгийг цаашид түрээслэх хугацаанд хойшлуулан бүртгэж, хорогдуулна.
Тайлант үеийн татварын өглөг болон хойшлогдсон татварын өглөгийг “Орлогын албан татвар” бүлэгт тодорхойлсон.
Бусад санхүүгийн бус өр төлбөрт ажилтнуудад өгөх өглөг (өөрөөр хэлбэл, цалингийн өглөг, НДШ-ийн өглөгөөс бусад), орлогын албан татвараас бусад төрлийн татварын өглөг багтана.
Хоёрдогч өглөгийн эх үүсвэр гэж өөрийн хөрөнгийн хэмжээг нэмэгдүүлэх зорилгоор гэрээнд заасан хугацаа дууссаны эцэст хувьцаа эзэмшигчдийн хурлын шийдвэрийг үндэслэн хувьцаанд хөрвүүлэх нөхцөлтэй, 3-дагч этгээдээс авсан, захиран зарцуулалт нь хязгаарлагдмал мөнгөн хөрөнгийг хэлнэ. ТЗЭ татан буулгах үед бусад өр төлбөрийг барагдуулсны дараа төлж барагдуулах өр төлбөр тул зээлдэгчийн хувьд эрсдэлтэй бөгөөд өгөөж өндөртэй байдаг. Энэ нь өөрийн хөрөнгийн зохистой харьцаанд тооцогдож, хоёрдугаар зэрэглэлийн өөрийн хөрөнгийн тодорхойлолтыг хангадаг. Хоёрдогч өглөгийг санхүүгийн тайланд тусдаа мөрөөр харуулна. Зарим төрлийн хоёрдогч өр төлбөрийн хувьд хөрвөх нөхцөл заасан тохиолдолд өр төлбөрийн хугацааны эцэст эсвэл төлбөр барагдуулах өдөр хувьцаа эзэмшигчдийн албан ёсны шийдвэрээр энгийн хувьцаанд хөрвүүлж болно.
В. ХҮЛЭЭН ЗӨВШӨӨРӨЛТ
ТЗЭ нь гэрээ буюу хэлцэлд зааснаар эсвэл хуулийн дагуу үүрэг хүлээсэн үед холбогдох өр төлбөрийг санхүүгийн тайландаа хүлээн зөвшөөрч, толилуулна. 
Ногдол ашгийн өглөгийг ногдол ашиг зарласан үед хүлээн зөвшөөрч, бүртгэнэ. Тайлант жилийн эцсийн өдрөөс санхүүгийн тайланг албан ёсоор баталгаажуулж гаргах өдрийг хүртэлх хугацаанд зарласан ногдол ашгийг санхүүгийн тайланд дараа үеийн үйл явдлаар тодруулна.
Ажилтнуудын тэтгэвэр, тэтгэмжтэй холбоотой өр төлбөрийг зохих дотоод журам, гэрээний дагуу СТОУС-ын зарчимд нийцүүлэн тайлант хугацаанд зардлаар, өглөгөөр тус тус хүлээн зөвшөөрнө.
Нийгмийн хөгжлийн санг удирдлагын тушаал, шийдвэрээр эсвэл тухайн тайлант хугацаанд хүчин төгөлдөр үйлчилж буй эрх зүйн болон үүсмэл үүргийн дагуу хүлээн зөвшөөрч, бүртгэнэ.
НББОУС 37-д заасан хүлээн зөвшөөрөлтийн шалгуур хангагдсан нөхцөлд хуулийн байгууллага, шүүхээр шийдвэрлүүлж байгаа зарга маргаан, түүнтэй адилтгах зүйлсэд байгуулсан нөөцийг хүлээн зөвшөөрч, бүртгэнэ. Нөөцийг хүлээн зөвшөөрөхдөө өнгөрсөн үйл явдлын үр дүнд үүссэн, тайлагналын өдрөөр хүлээж буй үүрэг, эдийн засгийн нөөцийн гадагшлах хөдөлгөөн, өр төлбөрийг барагдуулахын тулд гарах мөнгөн гүйлгээ зэрэг нь хийгдэх магадлалтай бөгөөд дүнг нь найдвартай хэмжих боломжтой байх шалгуурыг хангасан байна.
Зээлд хамаарах үүрэг үүссэн тайлагналын өдрөөр уг үүрэгтэй холбоотой зээлийн эрсдэл байдаггүй тул НББОУС 37 ба НББОУС 39-д заасан хүлээн зөвшөөрөлтийн шалгуур хангагдсан нөхцөлд зээлд хамаарах үүрэгт зориулсан нөөцийг дараах хоёр шалгуур зэрэг хангасан үед хүлээн зөвшөөрч, бүртгэнэ:
· Гэрээний нөхцлийн дагуу эх үүсвэрийг зарцуулах магадлал тайлагналын өдөр өндөр байгаа (жишээлбэл, нээсэн зээлийн шугамыг ашиглаж зээл олгох, санхүүгийн баталгааны гэрээний дагуу төлбөр хийгдэх)
· Тайлагналын өдрөөр үнэ цэн буурсан буюу гэрээний дагуу зээлдэгч/эрх эзэмшигчид урьдчилан олгосон хөрөнгөө бүрэн нөхөж авах боломжгүй гэх бодитой нотолгоо байгаа.
СТОУС 5-д заасан шалгуур хангагдаж байгаа нөхцөлд борлуулах зорилготой өр төлбөрийг борлуулах зориулалттай хөрөнгийн хамт хүлээн зөвшөөрч, бүртгэнэ.
Г. ХЭМЖИЛТ БА ҮНЭЛГЭЭ
СТОУС-д зааснаар өр төлбөрийг барагдуулахаар таамаглаж буй ирээдүйн мөнгөн гүйлгээг дискаунтчилсан өнөөгийн үнэ цэнээр илэрхийлэх үед өр төлбөр үүсгэж хүлээн авсан хөрөнгийн дүнгээр эсвэл уг өр төлбөрийг барагдуулахад төлөх мөнгө ба түүнтэй адилтгах хөрөнгийн дүнгээр өр төлбөрийг үнэлнэ.
Өр төлбөрийг анх удаа хүлээн зөвшөөрөхдөө бодит үнэ цэнээр үнэлнэ. Санхүүгийн өр төлбөрийн хувьд ажил гүйлгээний зардлыг анх хүлээн зөвшөөрсөн дүнгээс хасна. Ихэнх тохиолдолд бодит үнэ цэн нь дайчилсан эх үүсвэрийн дүнтэй тэнцүү байдаг.
Бусад санхүүгийн өр төлбөрийг үр ашигт хүүгийн аргаар тооцоолсон хорогдуулсан өртгөөр үнэлж, санхүүгийн тайланд толилуулна. Хүүтэй өр төлбөрийн хувьд хорогдуулсан өртгийг банк, санхүүгийн байгууллагад байршуулсан хөрөнгийн хорогдуулсан өртгийн адил тооцоолох ба харин хүүгүй өр төлбөрийн хувьд хорогдуулсан өртөг нь анх хүлээн зөвшөөрсөн төлөгдөөгүй өр төлбөрийн дүнтэй тэнцүү байдаг.
Хойшлогдсон орлого, хуримтлуулан тооцоолсон өр төлбөр, гуйвуулгын өглөгийг төлөх буюу төлөгдсөн дүнгээр үнэлж, бүртгэнэ. Бусад өглөгийг гэрээ, хэлцлийн дагуу төлөх дүнгээр бүртгэнэ.
Нийгмийн хөгжлийн сан-г ажилтнуудад олгох тэтгэвэр, тэтгэмжийн төлөгдөх дүнгээр зардалд хүлээн зөвшөөрч, өр төлбөр үүсгэн бүртгэнэ. Санг удирдлагын шийдвэрээр жил бүр байгуулна. Нийгмийн хөгжлийн сан нь өр төлбөрийн тодорхойлолтыг хангаж байгаа тохиолдолд үүнийг тайлант жилийн цэвэр ашгаас тооцоолж гаргасан дүнгээр үнэлж, бүртгэнэ. Өөрөөр хэлбэл зардал болон холбогдох өр төлбөрийг хүлээн зөвшөөрч, бүртгэнэ. Хэрэв нийгмийн хөгжлийн сан нь өр төлбөрийн тодорхойлолтыг хангахгүй тохиолдолд уг санг хуримтлагдсан ашгаас хуваарилан байгуулна. Ийм тэтгэмжийг төлөх хууль, журмаар хүлээсэн үүрэг эсвэл үүсмэл үүрэг байгаа тохиолдолд л өр төлбөрийг хүлээн зөвшөөрнө. Үүсмэл үүрэг нь хууль, тогтоомж, гэрээ, дотоод журам, дүрэмд заагаагүй хэдий ч өнгөрсөн жилүүдэд олгож байсан тэтгэмжинд үндэслэн тэтгэмж авах талаарх ажилтнуудын таамаглал болон өмнө нь өгч байсан тэтгэмжийг үргэлжлүүлэн өгөх тухай холбогдох шийдвэртэй холбоотойгоор үүссэн үүрэг юм.
ТЗЭ тэтгэмж өгөх үүрэг хүлээгээгүй хэдий ч өөрийн шийдвэрээр тэтгэмж олгох боломжтой нөхцөлд өр төлбөрийг хүлээн зөвшөөрөхгүй бөгөөд энэ тохиолдолд уг санг хуримтлагдсан ашгаас хуваарилж, өөрийн хөрөнгийн дансанд бүртгэж болно.
Дебит: Хуримтлагдсан ашиг
Кредит: Нийгмийн хөгжлийн сан (Өөрийн хөрөнгө)
Нийгмийн хөгжлийн сан нь янз бүрийн төрлийн тэтгэвэр, тэтгэмжээс бүрдсэн байдаг ба тэтгэмжийн төрлөөс шалтгаалан түүний бүртгэл янз бүр байж болно. Иймд тэтгэмжийн төрлүүдэд ялгаатай стандартууд мөрдөгдөнө. Тэтгэмжийг өр төлбөр эсвэл өөрийн хөрөнгийн сангаар бүртгэхэд аль алинд нь СТОУС-ын дагуу шинжилгээг хийж гүйцэтгэнэ.
Тэтгэвэр, шагнал (жишээлбэл, тодорхой ойн тэмдэглэлт баярыг тохиолдуулан ажилтнуудад олгож буй шагнал, урамшуулал) гэх мэт урт хугацааны тэтгэмж нь НББОУС 19 “Ажилчдын тэтгэвэр, тэтгэмж”-д хамаарна. Ажилтнуудад олгох урт хугацаат тэтгэмж гэж уг тэтгэмжийг ажилтнуудад олгохоор бүртгэсэн тайлант жилийн эцсээс хойш 12 сарын дотор төлөхгүй тэтгэмжийг ойлгоно. Урт хугацаат тэтгэмжийг бүртгэхдээ цаг хугацааны үнэ цэнийн зөрүүг мэдэгдэхүйц их гэж үзэж байгаа тохиолдолд ирээдүйн мөнгөн гүйлгээний өнөөгийн үнэ цэнээр үнэлнэ. НББОУС 19-ын дагуу тэтгэмж ба шагнал, урамшууллыг ажилтнуудын ажлаас гарах магадлалыг харгалзан ирээдүйн хугацаанд хамаарах тэтгэмжийн өглөг буюу шагнал, урамшууллын өглөгийн өнөөгийн үнэ цэнд үндэслэн хүлээн зөвшөөрч, урт хугацаат тэтгэмжийн дүнг тайлант хугацаа бүрийн төгсгөлд үнэлнэ. Мөн төсөвлөсөн өр төлбөрийг тооцоолохдоо урт хугацаат тэтгэмжийн актуар тооцооллыг ашиглана.
Ажилтнуудын урт хугацаат тэтгэмжээс гадна ажилтнуудыг орон сууц худалдан авахад тусламж үзүүлэх, хоол унааны тэтгэмж, байр сууцны тэтгэмж гэх мэт өөр зориулалт бүхий нийгмийн хөгжлийн сантай байж болно. Аливаа тэтгэмж нь НББОУС 19-д багтсан богино хугацааны тэтгэмж (хоол унааны тэтгэмж, сар бүрийн байр сууцны тэтгэмж гэх мэт) болох эсэх эсвэл орон сууц худалдан авах тэтгэмж гэх мэт тодорхой бус дүнтэй өр төлбөр буюу нөөц болох эсэхийг шинжилнэ.
Дээрх зорилгоор өр төлбөр үүсгэж, бүртгэхийн тулд өнгөрсөн үйл явдлын үр дүнд өнөөдөр үүрэг хүлээсэн байх шаардлагатай. Өнгөрсөн үйл явдлын үр дүнд үүсч, тайлагналын өдрөөр мөрдөх үүсмэл үүргийн хувьд СТОУС-ын дагуу өр төлбөрийг хүлээн зөвшөөрөхгүй. Гэхдээ дээрх зорилгоор өөрийн хөрөнгийн санг хуримтлагдсан ашгаас хуваарилан байгуулахаар шийдвэрлэж болно.
Богино хугацаат тэтгэмжийн хувьд түүний бүртгэл нь цалин хөлсийн бүртгэлтэй адил хийгдэх бөгөөд тайлант хугацааны эцсийн байдлаар нийгмийн хөгжлийн сангийн дүнд дараагийн тайлант хугацаанд төлөгдөх дүнгүүд зөвхөн багтах ба өр төлбөр үүсэхгүй байж болно (тухайн тайлант хугацаанд хамаарах бүх тэтгэмжийг урьдчилаад төлсөн тохиолдолд). Энэ нь ажилтнуудын ажилласан хугацаанд нь багтаан зардалд бүртгэх цалин хөлс, цалинтай холбоотой бусад зардал (амралтын цалин, хөдөлмөрийн чадвар түр алдсаны тэтгэмж, шагнал, урамшуулал, мөнгөн бус тэтгэмж) -ын бүртгэлд мөн үйлчилнэ.
Хэрэв нөөц үүсгэж бүртгэх шаардлагатай тохиолдолд ирээдүйн тайлант хугацаа бүрийн эцэст төлөгдөх дүнг үнэлж, үүнийг тэтгэмж олгогдож дуусах хүртэлх төлөвлөж буй хугацаанд хуваарилна. Үүнийг нягтлан бодох бүртгэлийн тооцооллын өөрчлөлт гэж үзэх ба ингэснээр цаг хугацаа өнгөрөхөд тэтгэмжийн дүн, төлбөрийн хугацаа өөрчлөгдвөл уг өөрчлөлтийг НББОУС 8-ын дагуу орлого, зардалд бүртгэнэ.
ТЗЭ бусад эх үүсвэрийг ямар нөхцөлтэйгээр татан төвлөрүүлсэн, валютын төрөл, дуусгавар хугацаа, барьцаа хөрөнгө, хүүгийн түвшинтэй холбоотой шинжилгээ хийнэ. Үүнийг тогтоох суурь нь НББОУС 39-ийн дагуу санхүүгийн хэрэгсэл ба өр төлбөрийн бодит үнэ цэнийг үнэлэх суурь болно. Өрийн хэрэгслийн хувьд түүнийг гаргах үеийн зах зээлийн нөхцөл байдал эсвэл ижил төстэй хэрэгслийн зах зээлийн нөхцөл ба хүүгийн түвшинг үндэслэн бодит үнэ цэнийг нь тогтооно. 
Хэрэв тодорхой эх үүсвэрийн хүүгийн түвшин нь зах зээлд давамгайлж буй ижил төстэй эх үүсвэрийн хүүгийн түвшнээс ялгаатай байгаа тохиолдолд тодорхой нөхцлийг хангаагүй бол өр төлбөрийг анх удаад хүлээн зөвшөөрөхдөө ямар нэгэн орлого, зардал бүртгэхгүй. Зах зээлийн хүүгээс доогуур хүүтэй эх үүсвэр татан төвлөрүүлсэн тохиолдолд өр төлбөрийг анх хүлээн зөвшөөрөх үед орлого хүлээн зөвшөөрч, бүртгэнэ. Эх үүсвэрийг зах зээлийн хүүгээс дээгүүр хүүтэйгээр татан төвлөрүүлсэн тохиолдолд өр төлбөр, зардал хүлээн зөвшөөрч, бүртгэнэ. 
Дараах нөхцөл хангагдсан тохиолдолд тусгай хүүтэй эх үүсвэрийг хүлээн зөвшөөрч болно:
· Засгийн газар, олон улсын санхүүгийн байгууллагаас олгож буй харьцангуй бага хүүтэйгээр олгож буй зээлийн эх үүсвэр;
· Эх үүсвэрийг зээлдүүлэгчдийн тогтоосон харилцагчдад тусгай нөхцлөөр хүргэх буюу өөрөөр хэлбэл зах зээлийн хүүгээс доогуур хүүтэй зээлийн эх үүсвэрийг тодорхой салбар эсвэл харилцагчдад (жижиг дунд аж ахуйн нэгж, бага орлоготой иргэд гэх мэт) зах зээлийн хүүгээс доогуур хүүтэйгээр зээлдүүлж байгаа;
· Зах зээлийн хүүгээс доогуур хүүтэй зээлийн эх үүсвэрээр зах зээлийн хүүгээс доогуур хүүтэйгээр харилцагч зээлдэгчдэд олгож буй зээлийг санхүүжүүлж байгаа бол; (тусгай зах зээл);
· Эх үүсвэр байршуулж буй талтай хийсэн гэрээнд түүний ашиглалтын талаар тодорхой заалтууд орсон байх (өөрөөр хэлбэл, тодорхой харилцагч эсвэл секторт, тогтсон хүүтэйгээр зээлдүүлэх, олгох зээлийн хүүгийн түвшин болон ерөнхий нөхцөл нь хөнгөлөлттэй байх гэх мэт); 
· Зээлийн зарцуулалтыг хянаж, гэрээний заалтууд биелэгдэж байгаа эсэх талаар зээлдүүлэгчдэд мэдээлнэ.
Дээрх нөхцөлийг хангасан бөгөөд жилийн санхүүгийн тайланд удирдлагын зүгээс гаргасан шийдвэрийн талаар тодруулснаар өр төлбөрийг анх удаад хүлээн зөвшөөрөх үед үүссэн орлого, зардлыг бүртгэхгүй (хэрэв орлого, зардлыг бүртгэсэн бол эдгээрийг хооронд нь хааж, цэвэршүүлнэ).
Зах зээлийн хүүгээс доогуур хүүтэй зээлийг анх удаад хүлээн зөвшөөрөх үеийн орлогыг дараах байдлаар тооцоолно. Эхлээд зээлийн өнөөгийн үнэ цэнийг тооцохдоо зээлийн ашиглалтын хугацаанд төлөгдөх төлбөрийг зах зээлийн хүүгийн түвшнөөр дискаунтчилна. Өнөөгийн үнэ цэнийн энэ дүнг зээлийг анх бүртгэсэн дүнтэй харьцуулж, эдгээрийн ялгавраар анх хүлээн зөвшөөрөх үеийн орлогыг тооцоолно. Уг орлогын дүнг зээлийн хугацаанд хуваарилж, хүүгийн зардалд шингээнэ. Зах зээлийн хүүгээс доогуур хүүтэй бусад бүх төрлийн зээлд үүнтэй ижил тооцооллыг гүйцэтгэх ба харин дансны харилцаа нь ялгаатай байна (“Зээл” Бүлгийн жишээг үзнэ үү).
Анх хүлээн зөвшөөрөх үеийн орлогыг зээлийн эх үүсвэрийн ашиглагдах хугацаанд хуваарилах эсвэл шууд орлогод бүртгэх эсэх нь уг эх үүсвэр буцалтгүй тусламжийн тодорхойлолтонд нийцэж байгаа эсэхээс шалтгаална. 
Засгийн газрын тусламж гэдэг нь тодорхой шалгуурыг хангасан аж ахуйн нэгж эсвэл хэд хэдэн аж ахуйн нэгжид эдийн засгийн тусгай өгөөжийг хүртээх зорилготой засгийн газрын үйл ажиллагаа юм. Зах зээлийн хүүгээс доогуур хүүтэй Засгийн газрын зээлд багтсан тусламжийг Засгийн газрын буцалтгүй тусламжаар бүртгэнэ. НББОУС 20-д заасан засгийн газрын буцалтгүй тусламжийн нөхцлийг биелүүлэхийн тулд эх үүсвэрийн гэрээнд тусгай нөхцлүүдийг оруулна. Хэрэв буцалтгүй тусламжийн шалгуурыг биелүүлсэн тохиолдолд анх удаа хүлээн зөвшөөрөх үеийн орлогыг хойшлуулан бүртгэж, зээлийн хугацаанд хүлээн зөвшөөрнө.
Бодит үнэ цэнээр илэрхийлэх мөнгөн бус Засгийн газрын буцалтгүй тусламжийг дараах ул үндэслэлтэй нотолгоог бий болох хүртэл хүлээн зөвшөөрч, бүртгэхгүй: a) буцалтгүй тусламжинд хамаарах нөхцлийг хангах; б) буцалтгүй тусламжийг авсан байх. Тусламжийг биетээр хүлээн авсан байх нь дангаараа үндэслэлтэй нотолгоо болж чадахгүй бөгөөд Засгийн газрын буцалтгүй тусламжаар нөхөн төлөгдөхөөр төлөвлөж буй зардалтай холбоотойгоор зарлагыг хүлээн зөвшөөрөх хугацаанд буцалтгүй тусламжийг системтэйгээр хуваарилан орлогод бүртгэнэ.
Тусламжийг анх удаа хүлээн зөвшөөрөх үед бодит үнэ цэнийн зөрүүг хойшлогдсон тусламжийн орлогод бүртгэх ба холбогдох буцалтгүй тусламжийг (зээлийн хугацаанд хуваарилсан) уг зээлийн хүүгийн нэмэлт зардлыг бууруулах замаар цэвэршүүлэн бүртгэх буюу эсвэл “Үйл ажиллагааны бусад орлого”-ын тусламжийн орлогын дансанд салгаж бүртгэнэ. Тусламжийн орлогыг цэвэршүүлэн бүртгэж байгаа нөхцөлд хүүгийн зардлыг бууруулсан Засгийн газрын буцалтгүй тусламжийн дүнг жилийн санхүүгийн тайлангийн тодруулгад харуулна. Түүнчлэн тусламжийн орлогыг хуваарилахдаа үр ашигт хүүгийн арга, шулуун шугамын аргын алийг нь ч ашиглаж болно.
Тусгай зориулалттай буцалтгүй тусламж нь зах зээлийн хүүгээс доогуур хүүтэй зээлд хамааралгүй буцалтгүй тусламж бөгөөд ашгийн бус төслийг санхүүжүүлэх зорилгоор Засгийн газар, дотоодын болон олон улсын бусад байгууллагаас эх үүсвэр авсан тохиолдолд уг эх үүсвэрийг урьдчилан тодорхойлж, эдгээр байгууллагатай тохиролцсон зорилгоор зарцуулах тул үүнийг тусгай зориулалттай гэж үзнэ. Тусгай зориулалттай эх үүсвэрийг аваад тусгай зориулалтаар зарцуулах хүртэл өр төлбөрөөр (хойшлогдсон тусламж) бүртгэнэ. (Ирээдүйн тайлант хугацаанд хэрэгжих төсөлд хамаарах эх үүсвэрийг санхүүгийн тайланд хойшлогдсон тусламжаар бүртгэнэ). Хойшлогдсон тусламжаар бүртгэсэн эх үүсвэрийг тухайн төслийн хүрээнд гарсан зардалтай уялдуулан тайлант хугацаануудад хуваарилж, орлогод бүртгэх буюу өөрөөр хэлбэл төслийн хүрээнд гарсан зардлын дүнгээр тусламжийн орлогыг хүлээн зөвшөөрч, бүртгэнэ.
 Тусламжийн орлогыг санхүүгийн тайланд үйл ажиллагааны бусад орлогоор харуулна. НББОУС 20-д буцалтгүй тусламжийн орлогыг бусад орлогоор эсвэл холбогдох зардлыг бууруулан харуулах байдлаар цэвэршүүлэн тайлагнаж болно. Тэгэхээр уг орлогыг хэрхэн харуулах нь удирдлагын шийдвэрээс хамаарах ба бүртгэх аргыг хэрхэн сонгосон талаараа санхүүгийн тайлангийн тодруулгад тайлбарлан нягтлан бодох бүртгэлийн бодлогын хэсэгт тусгаж, уг сонгосон бодлогоо тууштай мөрдөнө. Мөн тусламжийг тайлагнасан байдал нь орлого, зардалд хэрхэн нөлөөлсөн талаар тусгайлан тодруулна.
Хөрөнгө олж бэлтгэхтэй холбоотой тусламж ТЗЭ хөрөнгө олж бэлтгэхтэй холбоотойгоор тусламж авч болно. Ийм тусламж авсан ТЗЭ нь эргэлтийн бус хөрөнгө худалдан авах буюу олж бэлтгэх ба үүний үр дүнд санхүүгийн тайланд хойшлогдсон тусламжийн орлогыг бусад санхүүгийн бус өр төлбөрөөр харуулна. Ийм тусламжийг холбогдох биет ба биет бус хөрөнгийн ашиглалтын хугацаанд хойшлуулан бүртгэж, холбогдох хөрөнгийг элэгдүүлэх буюу хорогдуулахтай зэрэгцэн орлогод шилжүүлэн хүлээн зөвшөөрнө.
НББОУС 20-д зааснаар хөрөнгөтэй холбоотой Засгийн газрын буцалтгүй тусламжийг санхүүгийн тайланд хойшлогдсон орлогоор эсвэл хөрөнгийн үлдэгдэл дүнг тусламжийн дүнгээр бууруулах замаар тус тус харуулж болно. Эхний аргыг сонгосон тохиолдолд тусламжийг хойшлогдсон тусламжийн орлогод бүртгэж, хөрөнгийн ашиглалтын хугацаанд системтэйгээр хуваарилан орлогод хүлээн зөвшөөрөх бол харин хоёрдахь аргын дагуу хөрөнгийн дансны үлдэгдлийг бууруулан бүртгэнэ. Хоёрдахь аргын үед элэгдүүлэх хөрөнгийн ашиглалтын хугацаанд тусламжийг элэгдлийн зардлаар бууруулан бүртгэнэ. Орлогод хамаарах тусламжийн хувьд уг орлогыг хэрхэн харуулах нь удирдлагын шийдвэрээс хамаарах ба аль аргыг хэрхэн сонгосон талаараа санхүүгийн тайландаа тайлбарлан нягтлан бодох бүртгэлийн бодлогын хэсэгт тусгаж, сонгосон бодлогоо тууштай мөрдөнө.
Буцалтгүй тусламжинд хамаарах нөхцлийг ТЗЭ бүрэн хангасан гэх үндэслэлтэй нотолгоо байгаа бөгөөд тусламжийг хүлээн авах хүртэл тусламжийг бүртгэлд тусгахгүй. Тусламжийг биетээр хүлээн авсан байх нь дангаараа үндэслэлтэй нотолгоо болж чадахгүй тул үүнийг өр төлбөрөөр бүртгэнэ (хойшлогдсон тусламжийн орлого).
Шүүх, хуулийн байгууллагаар шийдүүлэх зарга маргаан, түүнтэй адилтгах зүйлсэд байгуулсан нөөцийг санхүүгийн тайланг баталгаажуулах хугацаанд олдсон мэдээлэлд үндэслэн тооцоолсон мөнгөн дүнгээр бүртгэнэ. Нөөцийн дүнг тайлант хугацааны эцэст дахин үнэлж, нөөцийн үлдэгдэлд гарсан өөрчлөлтийг орлого, зардалд бүртгэнэ.
Санхүүгийн баталгаа, батлан даалт. НББОУС 39.9-д зааснаар санхүүгийн баталгааны гэрээ гэж өрийн хэрэгслийн анхны буюу өөрчлөгдсөн нөхцлийн дагуу зээлдэгч нь төлбөрөө хугацаандаа барагдуулаагүйн улмаас үүссэн гарзыг эзэмшигчдэд нөхөн төлөх зорилгоор тодорхой төлбөрийг барагдуулахыг уг хэрэгслийг гаргагчаас шаардаж буй гэрээ юм. Санхүүгийн баталгааны гэрээний тодорхойлолтыг хангаагүй бүх хэрэгслийг дериватив гэж бүртгэх ба үүнд үнэ цэнийн бууралтыг тооцоолохгүй.
НББОУС 39.49в -ийн дагуу ийм гэрээг анх удаад хүлээн зөвшөөрч, бүртгэсний дараа уг хэрэгслийг гаргагч нь дараах дүнгүүдийн аль ихээр хэмжинэ: (i) НББОУС 37 “Нөөц, болзошгүй зүйл ба болзошгүй өр төлбөр”-ийн дагуу тодорхойлсон дүн; ба (ii) анх удаад хүлээн зөвшөөрсөн дүнгээс НББОУС 18 “Орлого”-ын дагуу хүлээн зөвшөөрсөн хуримтлагдсан хорогдлыг хассан дүн.
НББОУС 37-д заасан нөөцийн үнэлгээг дан ганц зээл болон зээлийн багцын хувьд гүйцэтгэнэ. Дан ганц зээл болон багцалсан зээлийн хувьд нөөцийг байгуулахдаа дараах хүчин зүйлсийг харгалзана:
· Баталгааны нөхцлийн дагуу төлбөр гүйцэтгэх магадлал;
· Баталгааны дагуу төлсөн дүнг эргүүлэн төлөх боломжгүй нөхцөл байдалд хүргэж болзошгүй бөгөөд баталгаа эзэмшигчтэй холбоотой үнэ цэнийн бууралт үүсэх үйл явдал.
Хэрэв баталгааны дагуу төлбөр гүйцэтгэх магадлал өндөр бөгөөд үнэ цэн буурсан гэх нотолгоо байгаа тохиолдолд нөөцийг балансанд бүртгэсэн зээлтэй ижил зарчмаар байгуулна. 
Балансын өдрөөр санхүүгийн баталгаанд харгалзах нөөцийн дүнг тухайн баталгаатай холбоотой хойшлогдсон шимтгэлийн орлогын дүнтэй харьцуулна. Хэрэв хойшлогдсон орлого нь бага гарвал өр төлбөрийн дүнг шаардлагатай нөөцийн хэмжээ хүртэл нэмэгдүүлнэ. Хэрэв нөөц нь хойшлогдсон орлогын дүнгээс бага байвал нэмж журналын бичилт хийх шаардлагагүй.
Санхүүгийн хөрөнгө ба санхүүгийн өр төлбөрийн урамшуулал, хямдруулалтын хорогдол нь үр ашигт хүүгийн түвшинд хийгдэх тохируулга болох ба үүнийг хойшлогдсон орлого бус харин холбогдох санхүүгийн хэрэгслийн тохируулга байдлаар бүртгэнэ.
Түрээсийн хөрөнгийг борлуулаад эргүүлэн түрээслэхтэй холбоотой хойшлогдсон орлогыг хөрөнгийг худалдсан үнэ ба дансны үнийн зөрүү дүнгээр бүртгэх (санхүүгийн түрээсээр хөрөнгийг борлуулаад эргүүлэн түрээсэлсэн) ба үүнийг уг хөрөнгийг ашиглахаар төлөвлөж буй хугацаанд хорогдуулна. Хэрэв үйл ажиллагааны түрээсийн хувьд хөрөнгийг борлуулаад эргүүлэн түрээсэлсэн бол хойшлогдсон орлогыг хөрөнгийн бодит үнэ цэн ба худалдах үнийн зөрүүгээр бүртгэх бөгөөд үүнийг уг хөрөнгийг ашиглахаар төлөвлөж буй хугацаанд хорогдуулна.
Борлуулах зорилготой өр төлбөрийг борлуулах зориулалтаар эзэмшиж буй хөрөнгөтэй дүйцэх ангилалд ангилна.
Хувийн тэтгэврийн сан-гийн өр төлбөр гэж тогтоосон шимтгэлийн сан ба тогтоосон тэтгэмжийн сантай холбоотойгоор үүсэх бөгөөд үүсэх үүрэг нь уг санд хуримтлуулахаар зөвшөөрсөн шимтгэлийн дүнгээр хязгаарлагдана. Иймээс ажилтнуудад олгох ажил эрхлэлтийн дараах тэтгэмж нь ТЗЭ-ээс төлсөн шимтгэлийн дүн болон үүнд харгалзах хөрөнгө оруулалтын өгөөжөөр хязгаарлагдана. 
Иймээс актуар эрсдэл ба хөрөнгө оруулалтын эрсдэлийг ажилтан хариуцна. Ажилтан тайлант хугацаанд байгууллагадаа ажилласан нөхцөлд байгууллага нь тогтоосон шимтгэлийн санд шимтгэл төлөх үүрэг хүлээх ба үүнийг өр төлбөрөөр бүртгэнэ (НББОУС 2, НББОУС 16 гэх зэрэг бусад стандартанд уг шимтгэлийг хөрөнгийн өртөгт шингээхээр зааснаас бусад тохиолдолд зардалд бүртгэнэ). Хэрэв төлсөн шимтгэл нь тайлант хугацааны шимтгэлийн дүнгээс хэтэрсэн тохиолдолд уг зөрүүг өр төлбөр бус харин хөрөнгөөр (урьдчилж төлсөн зардал) бүртгэх ба ирээдүйд төлөгдөх шимтгэлийг бууруулах буюу буцаан авна.
Тогтоосон шимтгэлийн санд төвлөрүүлсэн шимтгэлийг тайлант хугацааны эцсээс хойш 12 сарын дотор ажилтнуудад олгохгүй нөхцөлд үүнийг тайлант хугацааны эцсээрх компанийн эрсдэл багатай бондын зах зээлийн өгөөж эсвэл зах зээл идэвхигүй тохиолдолд Засгийн газрын бондын өгөөжийн хувийг ашиглан тогтоосон үр ашигт хүүгийн түвшинг ашиглан дискаунтчилна. 
Тогтоосон тэтгэмжийн сангийн дагуу зөвшөөрсөн тэтгэмжийг одоо ажиллаж байгаа болон өмнө нь ажиллаж байсан ажилтнууддаа олгох үүргийг ТЗЭ хүлээх ба тэтгэмжийн зардал нь тооцоолж байснаас өндөр гарах болон хөрөнгө оруулалтын эрсдэлийг ТЗЭ хариуцна. Актуар төсөөллийг боловсруулахдаа өр төлбөр, зардлыг үнэлж, актуар орлого, зардал гарах магадлалыг тооцоолж байх шаардлагатай тул тогтоосон тэтгэмжийн сангийн бүртгэл нэлээд нарийн байна. Мөн тэтгэмжийг үүссэн хугацаанаас нь хойш нэлээд хэдэн жилийн дараа барагдуулах болдог тул өр төлбөрийг үнэлэхдээ дискаунтчилна.
· Өмнөх ба тайлант хугацаанд хамаарах, ажилтнуудад олгох тэтгэмжийн дүнг актуар аргаар үнэн зөв үнэлэх. Үүний тулд тайлант болон өмнөх хугацаанд харгалзах тэтгэмжийг тодорхойлж, тэтгэмжийн зардалд нөлөөлөх хүн ам зүйн (ажилтнуудын халаа сэлгээ, нас баралт гэх мэт) болон санхүүгийн хувьсагчийн (ирээдүйн цалингийн өсөлт, эрүүл мэндийн зардлын өсөлт гэх мэт) үнэлгээг гүйцэтгэнэ;
· Тэтгэмжийн өр төлбөр, түүнээс тайлант хугацаанд харгалзах зардлыг тогтоохын тулд өнөөгийн үнэ цэнийг үнэлэхдээ төсөвлөсөн нэгжийн кредитийн аргыг ашиглан тэтгэмжийг дискаунтчилна;
· Төлөвлөгдсөн сангийн хөрөнгийн бодит үнэ цэнийг тодорхойлох;
· Актуар орлого, зардлын нийт дүн, үүнээс хүлээн зөвшөөрч бүртгэсэн актуар орлого, зардлын дүнг тодорхойлох;
· Санг байршуулах буюу өөрчлөх үед үүсэх үйлчилгээний зардлыг тодорхойлох;
· Сангаас тэтгэмж олгосон эсвэл санг бууруулсан үед үүссэн орлого, зардлыг тодорхойлох.
Тогтоосон тэтгэмжийг өр төлбөрөөр бүртгэсэн дүн нь тогтоосон тэтгэмжийн өр төлбөрийн өнөөгийн үнэ цэн дээр  хүлээн зөвшөөрөгдөөгүй актуар орлого (хасах нь актуар зардал) нэмж, хүлээн зөвшөөрөгдөөгүй өнгөрсөн үйлчилгээний зардал, үүссэн өр төлбөрийг барагдуулах зорилготой тайлант хугацааны эцсээрх төлөвлөгөөт хөрөнгийн бодит үнэ цэнийг хасч тодорхойлогдоно. Тогтоосон тэтгэмжийн өр төлбөрийн өнөөгийн үнэ цэн нь төлөвлөгдсөн сангийн хөрөнгийн бодит үнэ цэнийг хасаагүй нийт өр төлбөрийн дүнгээр тодорхойлогдоно.
НББОУС 19-д зааснаар тайлант хугацааны эцсээс өмнө өр төлбөрийн дэлгэрэнгүй үнэлгээг мэргэшсэн актуарчаар гүйцэтгүүлж болно. Түүний хийсэн үнэлгээнд үндэслэн материаллаг арилжаа болон тайлант хугацааны эцэс хүртэл тохиолдсон үйл явдлын (зах зээлийн үнэ, хүүгийн түвшин өөрчлөгдөх) улмаас гарсан материаллаг өөрчлөлтүүдтэй холбоотойгоор үнэлгээг шинэчлэнэ. Дискаунтын хувь хэмжээг тогтоосон шимтгэлийн сангийн нэгэн адил тодорхойлно.
Хөрөнгийн өртөгт шингээх тохиолдлоос бусад үед дараах дүнгүүдийн нийлбэрийг зардалд бүртгэнэ. Үүнд: нягтлан бодох бүртгэлийн бодлогын дагуу тайлант үеийн үйлчилгээний зардал, хүүгийн зардал, төлөвлөгөөт хөрөнгө болон нөхөн олговрын эрхийн хүлээгдэж буй өгөөж, өнгөрсөн үйлчилгээний зардал, тэтгэмжийг бууруулах болон барагдуулсны үр нөлөө, орлого, зардлаас гадуур бүртгэхгүй боловч НББОУС 19-д заасан хязгаарлалтын үр нөлөө. НББОУС 16-ийн дагуу үндсэн хөрөнгийн өртөгт уг хөрөнгийг бүтээн босгох болон олж бэлтгэхтэй холбоотой ажилтны тэтгэмжийн зардал багтана.
Тэтгэврийн сангийн бүртгэлийн онцлог болон янз бүрийн төрлийн санг бий болгож, хэрэгжүүлж байгаагаас шалтгаалан бүртгэл, тодруулгыг СТОУС-д бүрэн нийцүүлэх үүднээс НББОУС 19-г дэлгэрэнгүй судлах хэрэгтэй. Хувийн тэтгэврийн сангийн талаарх дэлгэрэнгүй тайлбар, НББОУС 19-д заасан тодруулгаас бусад холбогдох нягтлан бодох бүртгэлийн бодлогыг тодруулна.
Хоёрдогч өглөг-ийг бусад эх үүсвэрийн нэгэн адил анхны удаад бодит үнэ цэнээр үнэлж, санхүүгийн тайланд хорогдуулсан өртгөөр хэмжиж тайлагнана. Мөнгөөр төлөгдөх хувьцаанд суурилсан төлбөр бүхий арилжаагаар үйлчилгээг үзүүлсэн даруйд өр төлбөрийг хүлээн зөвшөөрч, бүртгэнэ. Өр төлбөрийг барагдуулах хүртэл тайлант хугацаа бүрийн эцэст болон төлбөр барагдуулах өдрөөр өр төлбөрийг бодит үнэ цэнээр үнэлж, үнэлгээнд гарсан өөрчлөлтийг тайлант хугацааны орлого, зардалд бүртгэнэ.
Хэрэв өмчөөр хаагдах хувьцаанд суурилсан төлбөр бүхий арилжаагаар үйлчилгээ үзүүлсэн тохиолдолд үүнийг өөрийн хөрөнгийн хувьцаанд суурилсан төлбөр барагдуулах капиталын дансанд бүртгэх тул өр төлбөр бүртгэхгүй. (“Өөрийн хөрөнгө” бүлгийг үзнэ үү)
Гадаад валютаар илэрхийлэгдсэн бусад санхүүгийн ба санхүүгийн бус өр төлбөрийг Монголбанкнаас зарласан ханшаар тооцож төгрөгт хөрвүүлэн төгрөг, валютаар давхар бүртгэх ба ханшийн тэгшитгэлээс үүсэх өөрчлөлтийг тайлант хугацааны орлого, зардалд бүртгэнэ. Мөнгөн бус хэлбэртэй санхүүгийн ба санхүүгийн бус өр төлбөр (мөн мөнгөн бус хэлбэртэй хөрөнгө) -т НББОУС 21-ийн дагуу ханшийн тэгшитгэл хийхгүй.
Д. БҮРТГЭЛ

1) Өглөг, урьдчилгаа
Харилцагч, зээлдэгчдээс хүүгийн болон бусад орлого урьдчилж төлөгдөхөд
Дебит: Мөнгөн хөрөнгийн данс эсвэл 
Кредит: Урьдчилж төлөгдсөн орлого
Урьдчилж төлөгдсөн орлогыг тайлант үед хуваарилахад
Дебит: Урьдчилж төлөгдсөн орлого
Кредит: Холбогдох орлогын данс
Бараа, үйлчилгээг зээлээр худалдан авахад
Дебит: Хөрөнгийн холбогдох данс  
Кредит: Өглөг
Бараа, үйлчилгээний үнийг төлөхөд
Дебит: Өглөг
Кредит: Мөнгөн хөрөнгийн холбогдох данс
Тайлант үеийн эцэст аккруэл суурийн дагуу зардал хуримтлуулж бүртгэхэд
Дебит: Зардлын холбогдох данс
Кредит: Өглөг
Хуримтлуулсан өглөгийг мөнгөөр төлөхөд
Дебит: Өглөг
Кредит: Мөнгөн хөрөнгийн холбогдох данс
Хуримтлуулж тооцсон хүүгийн өглөг, ногдол ашгийн өглөг, орлогын албан татварын өглөг, салбар хоорондын тооцооны өглөг, нийгмийн даатгалын шимтгэлийн өглөг, хувь хүний орлогын албан татварын өглөг, цалингийн өглөг зэрэг дансдыг (ногдол ашгаас бусад) харгалзах тайлант хугацаанд нь холбогдох зардал, өглөгт бүртгэнэ. Бүртгэсэн өглөгийг төлөгдсөн үед нь данснаас хасч бүртгэнэ.
2) Ажилтнуудын тэтгэвэр, тэтгэмжийн өглөг ба Нийгмийн хөгжлийн сан
Өр төлбөрийн шалгуурыг хангаж байгаа нөхцөлд холбогдох журналын бичилтийг гүйцэтгэнэ. Бусад тохиолдолд өөрийн хөрөнгийн дансанд бүртгэнэ.
Ажилтнуудад олгох тэтгэвэр, тэтгэмж, шагнал, урамшууллын төлөгдөх дүнгээр
Дебит: Зардлын холбогдох данс
Кредит: Ажилтнуудын тэтгэвэр, тэтгэмжийн өглөг
Нийгмийн хөгжлийн сан байгуулахад
Дебит: Зардлын холбогдох данс
Кредит: Нийгмийн хөгжлийн сан
Нийгмийн хөгжлийн сангаас зориулалтын дагуу хөрөнгө зарцуулахад
Дебит: Нийгмийн хөгжлийн сан
Кредит: Холбогдох хөрөнгийн данс
Хэрэв ажилтнуудад олгох шагнал, урамшуулал, тэтгэвэр, тэтгэмжийг хувьцаа, түүнтэй адилтгах өмчийн хэрэгслээр төлж барагдуулах бол “Хувьцаанд суурилсан төлбөр”-ийн дагуу бүртгэнэ.
Нийгмийн хөгжлийн сангийн өр төлбөрийг хүлээн зөвшөөрч, бүртгэхтэй холбоотой СТОУС-ын шаардлага хангагдаж байгаа үед :
Дебит: Тэтгэмж, нийгмийн халамж /Ажилтнуудад олгосон нөхөн олговор, хөнгөлөлт (“Цалин хөлс, нэмэгдэл”-ийн данс) – зардлын данс
Кредит: Нийгмийн хөгжлийн сан (өр төлбөр)
Төлбөр барагдуулах үед:
Дебит: Нийгмийн хөгжлийн сан (өр төлбөр)
Кредит: Холбогдох мөнгөн хөрөнгийн данс

3) Тэтгэврийн сангийн өр төлбөр
Дийлэнх тэтгэмжийн сан нь улсын нийгмийн даатгалын сангаас тогтоосон шимтгэлийн сан байдаг. Ийм сангийн хувьд тооцоолсон дүнгээр санд хөрөнгө хуримтлуулах ба ямар нэгэн өр төлбөр үүсэхгүй. Ажилтнууд тэтгэвэр тогтоолгох үед тэдэнд тэтгэвэр төлөх боловч үүнтэй холбоотой нэмэлт үүргийг ТЗЭ хүлээхгүй.
Дебит: Эрүүл мэнд нийгмийн даатгалын шимтгэлийн зардал
Кредит: Эрүүл мэнд нийгмийн даатгалын шимтгэлийн өглөг
Шимтгэлийг ажилтны ажилласан тайлант хугацааны эцсээс хойш 12 сарын дотор олгохоос бусад тохиолдолд дээрхтэй ижил зарчмаар тогтоосон шимтгэлийн хувийн санг бүртгэнэ. Энэ тохиолдолд дискаунтчилна:
Дебит: Ажилтнуудтай холбоотой зардал – тогтоосон тэтгэврийн шимтгэл
Кредит: Хувийн тэтгэврийн сангийн өр төлбөр – тогтоосон шимтгэл
Тогтоосон тэтгэмжийн сангаас ажилтнуудад тусгай тэтгэвэр олгохоор амласан байдаг ба үүнийг ажилласан жил болон сүүлийн цалинд үндэслэн тогтооно. 
Өнгөрсөн жилийн цэвэр өр төлбөр (тэтгэврийн өр төлбөрөөс тэтгэврийн хөрөнгийг хасна) ба тооцоолол буюу актуарчийн тооцоололд үндэслэн гаргасан энэ жилийн цэвэр өр төлбөрийн хоорондох зөрүүг зардалд бүртгэнэ. Хэрэв өр төлбөрийг дахин үнэлээгүй буюу актуар орлого, зардал үүсээгүй тохиолдолд:
Дебит: Ажилтнуудтай холбоотой зардал – тогтоосон тэтгэвэр шимтгэл*
Кредит: Хувийн тэтгэврийн сангийн өр төлбөр – тогтоосон шимтгэл
*Тогтоосон тэтгэмжийн өр төлбөр /(хөрөнгө)-т тайлант хугацаанд гарсан өөрчлөлттэй тэнцэх үйлчилгээний зардал, цэвэр хүүгийн зардал багтана. Тухайн хугацаанд төлсөн шимтгэл ба олгосон тэтгэмжийн дүнг харгалзан тогтоосон хямдруулах хүүг тогтоосон тэтгэмжийг цэвэр өр төлбөр (хөрөнгө) -ийн дүнгээр үржүүлж, хүүгийн цэвэр зардлыг тооцно.
Цэвэр өр төлбөр буурсан тохиолдолд дээрх журналын бичилтийг буцааж, урвуу бичилт хийнэ. Хэрэв тайлант хугацааны эцэст тэтгэврийн цэвэр хөрөнгө эзэмшиж байгаа (хувийн тэтгэврийн сангийн сөрөг өглөг) бол уг хөрөнгийг бусад санхүүгийн хөрөнгөөр тайлагнана.
4) Буцалтгүй тусламж

Засгийн газраас авсан хүүгүй зээл
Засгийн газраас авсан зах зээлийн хүүгээс доогуур хүүтэй энэ зээлийг НББОУС 39-ийн дагуу үнэлж, бүртгэнэ. Зах зээлийн хүүгээс доогуур хүүтэй зээлд багтсан буцалтгүй тусламжийг НББОУС 39-д нийцүүлэн тодорхойлсон анхны өртөг ба авсан мөнгөний зөрүүгээр тодорхойлно (НББОУС 20.10A). НББОУС 39-ийн дагуу тооцоолсон бодит үнэ цэнээр анх удаад бүртгэнэ. Зээлийн бодит үнэ цэн ба авсан мөнгөний хоорондох зөрүүгээр засгийн газрын буцалтгүй тусламжаар бүртгэнэ.
Зээлийг анх удаа хүлээн зөвшөөрөх үеийн олзыг бүртгэхэд:
Дебит: Мөнгө ба түүнтэй адилтгах хөрөнгө     
Кредит: Бусад эх үүсвэр                           
Кредит: Хойшлогдсон тусламжийн орлого      
Тайлант хугацааны эцэст хүүгийн зардал, тусламжийн орлогыг бүртгэхэд бүртгэхэд
Дебит: Хүүгийн зардал                             
Кредит: Бусад эх үүсвэр                           
Дебит: Хойшлогдсон тусламжийн орлого        
Кредит: Тусламжийн орлого                                
Тусламжийн орлогыг үр ашигт хүүгийн аргаар хуваарилах ба ингэснээр Орлогын тайланд үзүүлэх үр нөлөөлөл байхгүй болно. Харин шулуун шугамын аргаар хуваарилах тохиолдолд тусламжийн орлого ба хүүгийн зардал зөрүүтэй гарна.
Хэрэв буцалтгүй тусламжийн тодорхойлолтыг хангахгүй бөгөөд тусдаа сегментийн тайлбарыг ашиглаагүй тохиолдолд уг эх үүсвэрийг анх удаа хүлээн зөвшөөрөх үеийн орлогыг шууд орлогод бүртгэнэ. Хүүгийн зардлыг зээлийн хугацаанд зах зээлийн хүүгийн түвшинд хүлээн зөвшөөрнө.
Анх удаа хүлээн зөвшөөрөх үеийн орлогыг бүртгэхэд
Дебит: Мөнгө ба түүнтэй адилтгах хөрөнгө                             
Кредит: Бусад эх үүсвэр                                                 
Кредит: Бусад орлого
Хүүгийн зардлыг бүртгэхэд
Дебит: Хүүгийн зардал     
Кредит: Бусад эх үүсвэр   
Зах зээлийн хүүгээс доогуур хүүтэй зээлийн эх үүсвэрийг хувьцаа эзэмшигчдээс татан төвлөрүүлж байгаа тохиолдолд анх удаа хүлээн зөвшөөрөх үеийн орлогыг “Бусад өөрийн хөрөнгө”-ийн дансанд өмчийн хуваарилалт байдлаар бүртгэнэ.
Дебит: Мөнгө ба түүнтэй адилтгах хөрөнгө                 500,000
Кредит: Бусад эх үүсвэр                                                 450,000
Кредит: Бусад өөрийн хөрөнгө – Бусад 
Хүүгийн зардлыг бүртгэхэд:
Дебит: Хүүгийн зардал                                         15,750
Кредит: Бусад эх үүсвэр                                       15,750
Үйл ажиллагааны зардлыг санхүүжүүлэх буцалтгүй тусламж
Буцалтгүй тусламжийг тогтсон зориулалтаар гэрээнд заасны дагуу зарцуулах ба зарцуулагдаагүй үлдэгдлийг буцааж өгнө
Эх үүсвэрийг авах үед
Дебит: Мөнгө ба түүнтэй адилтгах хөрөнгө                 
Кредит: Хойшлогдсон тэтгэмжийн орлого                  
Эх үүсвэрийг зарцуулах үед
Дебит: Бусад зардал (хандив тусламж ба бусад)     
Кредит: Мөнгө ба түүнтэй адилтгах хөрөнгө               
Дебит: Хойшлогдсон тэтгэмжийн орлого                     
Кредит: Тэтгэмжийн орлого                                             

Үүний үр дүнд ашигт нөлөө үзүүлэхгүй бөгөөд хойшлогдсон тусламжийн орлогыг хорогдуулж тайлагнана.
Үйл ажиллагааны зардлыг санхүүжүүлэх буцалтгүй тусламж
Зарим тохиолдолд өөрийн үйл ажиллагааны зардлыг санхүүжүүлэх хэлбэрээр (мэргэжлийн тодорхой үйлчилгээ, тусгай төсөл гэх мэт)эх үүсвэр авсан бол тусламжийг орлогод хамаарах тусламж гэж үзэх ба түүний бүртгэл нь авсан эх үүсвэрийг анхны удаад хойшлуулан бүртгээд дараа дараагийн тайлант хугацаанд зарлага гарсан даруйд орлогод хүлээн зөвшөөрч, санхүүгийн тайланд толилуулна.
Эх үүсвэрийг зарцуулах үед
Дебит: Мэргэжлийн бусад үйлчилгээ (эсвэл холбогдох бусад данс) 200,000
Кредит: Мөнгө ба түүнтэй адилтгах хөрөнгө, Дансны өглөг (эсвэл холбогдох бусад данс) 200,000
Хөрөнгө худалдан авахад зориулсан буцалтгүй тусламж
ТЗЭ хөрөнгө олж бэлтгэхтэй холбоотойгоор тусламж авсан тусламжийг холбогдох биет ба биет бус хөрөнгийн ашиглалтын хугацаанд хойшлуулан бүртгэж, холбогдох хөрөнгийг элэгдүүлэх буюу хорогдуулахтай зэрэгцэн орлогод шилжүүлэн хүлээн зөвшөөрнө.
Буцалтгүй тусламж авах үед (хөрөнгө худалдан авахаас өмнө)
Дебит: Мөнгө ба түүнтэй адилтгах хөрөнгө     
Кредит: Хойшлогдсон тэтгэмжийн орлого
Эх үүсвэрийг зарцуулах үед
Дебит: Биет ба биет бус хөрөнгийн холбогдох данс                         
Кредит: Мөнгө ба түүнтэй адилтгах хөрөнгө               
Хөрөнгийн элэгдэл, хойшлогдсон тэтгэмжийн орлогыг бүртгэхэд:
Дебит: Хуримтлагдсан элэгдэл ба үнэ цэнийн бууралт       
Кредит: Компьютер, дагалдах хэрэгсэл                                   
Дебит: Хойшлогдсон тэтгэмжийн орлого         
Кредит: Тэтгэмжийн орлого                                 

Үүний үр дүнд хөрөнгийн ашиглалтын хугацаа дуусахад үндсэн хөрөнгө ба хойшлогдсон тусламжийн орлогын дансны үлдэгдэлгүй болно.

5) Мөнгөн гуйвуулгын өглөг
Гуйвуулгаар ирсэн мөнгийг бүртгэж авахад
Дебит: Мөнгөн хөрөнгийн холбогдох данс
Кредит: Мөнгөн гуйвуулгын өглөг
Гуйвуулгын мөнгийг олгоход
Дебит: Мөнгөн гуйвуулгын өглөг
Кредит: Мөнгөн хөрөнгийн холбогдох данс

Үйлчилгээний шимтгэлийг бүртгэхдээ: 

Дебет: Мөнгөн хөрөнгийн холбогдох данс 
Кредит:Мөнгөн гуйвуулгын үйлчилгээний шимтгэлийн орлого 

6) Хөрвөх өр төлбөр
Хэрэв өр төлбөрийг өөрийн хөрөнгөд хөрвүүлэх нөхцөлийн улмаас өр төлбөрийн үнэ цэн өөрчлөгдөж байгаа бол хөрвөх өр төлбөрийн дүнг өр төлбөр ба өөрийн хөрөнгийн хэсэг гэж салгаж бүртгэнэ. Өр төлбөрийн хэсгийг өр төлбөрийн зах зээлийн хүүгийн хувийг ашиглан хүү болон үндсэн өрийн дүнг дискаунтчилж, тооцоолно.Нийт дүнгээс өр төлбөрийг хасаад үлдсэн хэсгийг өөрийн хөрөнгө гэж үзнэ.
Хөрвөх бонд
Хөрвөх бондыг анх хүлээн зөвшөөрөх үед
Дебит: Мөнгөн хөрөнгийн холбогдох данс                                           
Дебит: Хөрвөх өр төлбөрийн хямдруулалт (өр төлбөр болох хэсэг)          
Кредит: Хөрвөх өр төлбөр (өр төлбөр болох хэсэг)                          
Кредит: Хөрвөх өр төлбөрийн өмчийн хэсэг                                       
Тайлант хугацааны эцэст хүү төлөгдөх үед
Дебит: Хүүгийн зардал                                                                 
Кредит: Хөрвөх өр төлбөрийн хямдруулалт (өр төлбөр болох хэсэг)         
Кредит: Мөнгөн хөрөнгийн холбогдох данс                                         

Өмчийн хэсгийг хувьцаа гэж үзэх бөгөөд уг өрийг хувьцаанд хөрвүүлбэл
 Дебит: Хөрвөх өр төлбөрийн өмчийн хэсэг                                        
 Дебит: Хөрвөх өр төлбөр (өр төлбөр болох хэсэг)                           
 Кредит: Хувь нийлүүлсэн хөрөнгө/Нэмж төлөгдсөн капитал                     
Хэрэв уг өрийг хувьцаанд хөрвүүлээгүй бол
 Дебит: Хөрвөх өр төлбөрийн өмчийн хэсэг                            49,640
 Дебит: Хөрвөх өр төлбөр (өр төлбөр болох хэсэг)               2,000,000
 Кредит: Мөнгөн хөрөнгийн холбогдох данс                           2,000,000
 Кредит: Өөрийн хөрөнгийн холбогдох данс                            49,640

7) Санхүүгийн өр төлбөрийг өмчийн хэрэгслээр төлж барагдуулах 
Санхүүгийн өр төлбөрийг өмчийн хэрэгслээр барагдуулахдаа тухайн өмчийн хэрэгслийн бодит үнэ цэнээр бүртгэх ба үүсэх аливаа зөрүүг нэмж төлөгдсөн капитал дансанд бүртгэнэ. Өр төлбөрийг ч мөн бодит үнэ цэнээр үнэлнэ. Хэрэв өр төлбөрийг бодит үнэ цэнээр үнэлээгүй бол үүний улмаас үүсэх аливаа зөрүүг орлогын тайланд тусгана.
8) Нөөц ба болзошгүй өр төлбөр
ТЗЭ өөрийн алдааны улмаас бусдад хохирол учруулсан, алдагдалтай гэрээ байгуулах болон тэдгээртэй адилтгах зүйлсэд зориулсан нөөц байгуулж болно. Алдагдалтай гэрээ гэдэг нь гэрээний дагуу хүлээсэн үүргээ биелүүлэхэд гарах зайлсхийх боломжгүй зардал нь гэрээний дагуу хүртэх эдийн засгийн өгөөжөөс давах нөхцөлтэй хийгдсэн гэрээг хэлнэ. Уг гэрээнд заасан зайлсхийх боломжгүй зардалд гэрээг цуцлах хамгийн бага цэвэр зардал буюу энэ нь тус гэрээг биелүүлэхэд үүсэх зардлаас бага байх бөгөөд гэрээг биелүүлэхгүй байснаар бий болсон нөхөн олговор, торгууль үүнд багтана.
“Нөөц (сан)” гэж хугацаа, дүн нь тодорхойгүй өр төлбөрийг хэлнэ. Төлбөрийг барагдуулах магадлалтай үед үүнийг хүлээн зөвшөөрч, бүртгэнэ. Нэг жилийн дотор төлөгдөхгүй нөөцийг дискаунтчилна. Нөөцийн төлөгдөх хугацаа, ирээдүйд төлөгдөх дүн тодорхойгүй учир дансны өглөг, хуримтлуулсан өглөг гэх мэт бусад өр төлбөрөөс ялгана. 
Дансны өглөг нь авсан буюу нийлүүлсэн бараа, үйлчилгээний үнэнд төлөхөөр нэхэмжилсэн буюу бэлтгэн нийлүүлэгчийн албан ёсоор зөвшөөрсөн өр төлбөр бол харин хуримтлуулсан өр төлбөр нь авсан буюу нийлүүлсэн бараа, үйлчилгээний үнэнд төлөх, хараахан төлөгдөөгүй, нэхэмжлээгүй буюу бэлтгэн нийлүүлэгчийн албан ёсоор нэхэмжлээгүй өр төлбөр бөгөөд ажилтнуудад төлөх өглөг бас үүнд багтана. Хуримтлагдсан өр төлбөрийг аливаа арилжаа ба өглөгийн нэг хэсэг болгон бүртгэдэг бол нөөц/санг тусад нь бүртгэнэ.
Нөөцийг зөвхөн дараах тохиолдолд бүртгэнэ:
· Өнгөрсөн үйл явдлын үр дүнд хуулиар хүлээсэн болон үүсмэл үүрэг хүлээсэн;
· Үүргийг биелүүлэхийн тулд төлбөр барагдуулах магадлалтай;
· Өр төлбөрийн дүнг найдвартай тооцоолох боломжтой.
Үүсмэл үүрэг гэж ангөрсөн практик, бодлого, тайлангаар тодорхой үүргийг хүлээж байгаагаа илэрхийлсэн, үүний үр дүнд үүргээ биелүүлнэ гэсэн итгэл талуудад бий болсон.
Хуулийн байгууллагаар шийдэгдэж байгаа зүйлсэд байгуулсан нөөц
Хуульч болон бусад шинжээчид шүүхийн шийдвэрээр төлбөр барагдуулах магадлалтай гэж таамагласан бол энэ өр төлбөрт нөөц байгуулна. Төлж барагдуулах төлбөрийн мөнгөний цаг хугацааны үнэ цэнийг тооцох шаардлагатай болох бөгөөд үүний тулд уг өр төлбөрт хамаарах эрсдэлийн түвшингээр дискаунтчилна.Дискаунтын түвшинд мөнгөний цаг хугацааны үнэ цэн, өр төлбөрт тусгайлан хамаарах эрсдэлийн өнөөгийн зах зээлийн үнэлгээг тусгана. Дискаунтын түвшинд ирээдүйн мөнгөний урсгалын үнэлгээнд тохируулсан эрсдэлийг тусгахгүй. Дискаунтчиласан өр төлбөрийн өнөөгийн үнэ цэн нь нөөцийн дансны дүнг илэрхийлнэ.
Нөөцийн дансны дүн=Хүлээгдэж буй өр төлбөр/(1+дискаунтын хүүгийн түвшин)^хугацаа
Дебит: Торгууль, нөхөн олговрын зардал                    
Кредит: Нөөц                                                           
Тайлант хугацаа бүрийн эцэст нөөцийн дүнг нягталж, тухайн үеийн хамгийн сайн тооцооллыг харуулсан тохируулгыг хийнэ. Хэрэв үүргийг биелүүлэхийн тулд эдийн засгийн өгөөж бүхий хөрөнгийг шилжүүлэх магадлалгүй болсон бол нөөцийг буцааж хаана. Дискаунтчилсан үед цаг хугацаа өнгөрөх тутам нөөцийн дүн өснө. Уг өсөлтийг зээлийн хүүгийн зардалд бүртгэнэ.
Нөөцийг зөвхөн анх бүртгэж байсан үеийн зориулалтаар зарцуулна. Зардлыг харгалзах зориулалтын дагуу байгуулсан нөөцөд хаана. Өөрөөр хэлбэл, зардлыг өөр зориулалтаар байгуулсан нөөцөд хаахгүй.
Болзошгүй өр төлбөр нь:
1. Өнгөрсөн үйл явдлын үр дүнд үүссэн бөгөөд ирээдүйн тодорхой бус үйл явдал тохиолдсоноор эсхүл үл тохиолдсоноор оршин байх нь баталгаажих хүлээж болзошгүй өр; эсхүл
2. Өнгөрсөн үйл явдлын улмаас үүссэн өнөөгийн үүрэг бөгөөд үүргийг биелүүлэхэд төлбөр хийгдэх магадлал байхгүй, эсхүл өр төлбөрийн дүнг найдвартай хэмжих боломжгүй байгаа.
Болзошгүй өр төлбөрийг санхүүгийн тайланд харуулахгүй бөгөөд бүх болзошгүй өр төлбөрийг тэнцлийн гадуур бүртгэнэ.Төлбөр барагдуулах нь тодорхой байхаас бусад тохиолдолд болзошгүй өр төлбөрийг тодруулна. 
Бусдад хохирол учруулсны улмаас шүүхэд дуудагдаж байгаатай холбоотойгоор гарч болзошгүй зардлын дүнг тодруулах ба мөнгөн гүйлгээг тооцоолох боломжтой боловч төлөх магадлалгүй бол нөөцийг хүлээн зөвшөөрч, бүртгэхгүй.
Янз бүрийн зорилгоор баталгаа гаргасан тохиолдолд балансын өдрөөр хүчин төгөлдөр буй баталгааг болзошгүй өр төлбөр гэж үзнэ. Баталгаатай холбогдуулан ТЗЭ-ид төлбөрийн нэхэмжлэл ирэхгүй боловч төлбөр төлж болзошгүй эрсдэл үүсч байгаа тул үүнийг болзошгүй өр төлбөрөөр бүртгэнэ.
Зээлд хамаарах үүргийг мөн болзошгүй өр төлбөр гэж үзнэ. Харилцагчидтайгаа зээл олгох гэрээ байгуулсан боловч уг гэрээний дагуу хараахан зээл олгоогүй тохиодолд хүлээсэн үүргийн дагуу мөнгийг шилжүүлэхэд бэлэн байна. Зээлд хамаарах үүрэгт зориулсан нөөцийг “Хэмжилт ба үнэлгээ” хэсгийн дагуу тодорхойлно. СТОУС 7-д заасан санхүүгийн эрсдэлтэй холбоотой хийгдэх тодруулгыг “Санхүүгийн эрсдэл болон өөрийн хөрөнгийн удирдлага, бусад тодруулга” бүлэгт оруулсан.
9) Хоёрдогч өглөг
Захиран зарцуулах эрхийг хязгаарласан, 5 жилээс дээш хугацаатай, үйл ажиллагааны эцсийн үр дүнд хувь нийлүүлсэн хөрөнгөнд оруулах болзолтой эх үүсвэрийг тусад нь салгаж хоёрдогч өглөгийн дансанд бүртгэнэ. Хоёрдогч өглөгийг бусад эх үүсвэртэй адилхан бүртгэнэ.
Хоёрдогч өглөгийг хугацааны эцэст нь өөрийн хөрөнгөнд хөрвүүлэх нөхцөлтэй гаргаж болно. Хэрэв хоёрдогч өглөгийг өөрийн эх үүсвэрээр барагдуулах зөвшөөрлийг хувьцаа эзэмшигчид өгдөг бол өрийн хэрэгслийг эзэмшигчид эрх үүсэхгүй (өрийн хэрэгслийг эзэмшигчийн сонголтыг харгалзахгүй). Энэ тохиолдолд өөрийн хөрөнгөнд хөрвүүлэх хэсгийг үнэлэх боломжгүй болох тул хоёрдогч өглөгийг өр төлбөрөөр тайлагнана.
Өр төлбөрийг хоёрдогч өглөг рүү шилжүүлэхэд
Дебит: Эх үүсвэр, өр төлбөрийн холбогдох данс
Кредит: Хоёрдогч өглөг
Хоёрдогч өглөгийг мөнгөөр барагдуулсан бол
Дебит: Хоёрдогч өглөг
Кредит: Мөнгөн хөрөнгө
Хоёрдогч өглөгийг өөрийн эх үүсвэрээр буюу хувьцаагаар барагдуулахад
Дебит: Хоёрдогч өглөг
Кредит: Энгийн хувьцаа
Кредит: Нэмж төлөгдсөн капитал
Зарим тохиолдолд хоёрдогч өглөг нь НББОУС 32-ын дагуу өр төлбөр бус харин өөрийн хөрөнгийн тодорхойлолтыг хангаж болно. Ийм тохиолдолд үүнийг өөрийн хөрөнгөнд бүртгэнэ. Өөрийн хөрөнгөөр ангилах шалгуурыг “Өөрийн хөрөнгө” бүлэгт оруулсан.
Е. ТОДРУУЛГА 
Бусад өр төлбөрт багтсан хуримтлуулж тооцсон хүүгийн өглөг, бусдад өгөх өглөг, салбар хоорондын өглөг, татвар, НДШ-ийн өглөг, ажилтнуудтай үүссэн тооцоо зэрэг тооцооны өглөгийг өмнөх тайлант үеийн үлдэгдэлтэй харьцуулан тодруулна.
Ажилтнуудын тэтгэвэр, тэтгэмж, нийгмийн хөгжлийн сантай холбоотойгоор дараах зүйлсийг тодруулна:
· Тэтгэвэр, тэтгэмжийн төрлүүд, тэдгээрт харгалзах зардал;
· Урт хугацаат тэтгэвэр, тэтгэмжийн актуар тооцоолол, холбогдох орлого, зардал;
· Удирдах албан тушаалтнуудад олгохоор тооцоолсон нийт тэтгэвэр, тэтгэмжийн дүн;
· Ажилтнуудад хувьцаагаар олгосон шагнал, урамшуулал, тэтгэвэр, тэтгэмж ба хувьцаанд суурилсан төлбөрийн нөхцөл.
Зах зээлийн хүүгээс доогуур хүүтэй зээлийг анх удаа хүлээн зөвшөөрөх үед орлого бүртгээгүй бол энэ бүлгийн “Хэмжилт ба үнэлгээ” хэсэгт оруулсан удирдамжийн дагуу уг бүртгэлд хамаарах удирдлагын шийдвэрийг тодруулна.
Түүнчлэн санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
Ё. ХЯНАЛТ 
· Ажилтнуудын ажил үүргийн хуваарийг тусгаарлана.
· Өр төлбөрийг тооцоо үүссэн субьект бүрээр дэлгэрэнгүй бүртгэл хөтөлнө.
· Дэлгэрэнгүй бүртгэлийг хяналтын дансны үлдэгдэлтэй тохируулна.
· Ажил гүйлгээний анхан шатны баримтын бүрдлийг хангана.
· Тайлант үеийн эцэст холбогдох талтай өр төлбөрийн дүнг тулган баталгаажуулна.
ДОЛОО. ӨӨРИЙН ХӨРӨНГӨ

А. ШУУД ХОЛБОГДОХ СТАНДАРТУУД 
· СТОУС 2 Хувьцаанд суурилсан төлбөр
· СТОУС 7 Санхүүгийн хэрэгсэл: Тодруулга
· СТОУС 9 Санхүүгийн хэрэгсэл
· НББОУС 1 Санхүүгийн тайлангийн толилуулга
· НББОУС 32 Санхүүгийн хэрэгсэл: Толилуулга
· НББОУС 39 Санхүүгийн хэрэгсэл: Хүлээн зөвшөөрөлт, хэмжилт
· СТОУСТХ 17 Мөнгөн бус хөрөнгийг эзэмшигчдэд хуваарилах нь
Б. ТОДОРХОЙЛОЛТ

Өмч гэдэг нь бүр өр төлбөрийг хассаны дараа уг аж ахуйн нэгжийн хөрөнгөд үлдэх хувь оролцоо юм.
Хувьцаа нь банк бус санхүүгийн үйл ажиллагаа эрхлэх хуулийн этгээдэд хөрөнгө оруулж, түүнийг үндэслэн санал өгөх, ногдол ашиг авах, татан буулгахад түүний эд хөрөнгөөс тодорхой хэсгийг өмчлөх эрхийг гэрчилж буй үнэт цаас юм. Хувьцаа нь энгийн болон давуу эрхийн хувьцаа гэсэн хоёр төрөлтэй байна.ТЗЭ-ээс гаргасан нийт давуу эрхийн болон энгийн хувьцааны нэрлэсэн үнийн дүнг хувь нийлүүлсэн хөрөнгө гэнэ.
Нэмж төлөгдсөн капитал нь хувьцааны нэрлэсэн үнээс илүү төлөгдсөн зөрүүг хэлнэ.
ТЗЭ-ийн гаргасан хувьцаанаасаа эргүүлэн худалдан авсан хувьцааг халаасны хувьцаа гэнэ.
Хуримтлагдсан ашиг нь үйл ажиллагаа эхэлсэн үеэс хуримтлагдаж, ногдол ашигт хуваарилах буюу сан байгуулсны дараа үлдэж буй цэвэр ашиг юм.
Нөөцийн сан гэж ерөнхий эрсдэлээс хамгаалахад зориулан байгуулсан сан юм.
В. ХҮЛЭЭН ЗӨВШӨӨРӨЛТ
Өөрийн хөрөнгө дараах шалгуурыг хангавал хүлээн зөвшөөрч, бүртгэнэ:
· Ирээдүйд эдийн засгийн үр өгөөж гадагшлах магадлалтай;
· Өртгийг бодитой тооцох боломжтой.
Г. ХЭМЖИЛТ БА ҮНЭЛГЭЭ
Өөрийн хөрөнгийг түүхэн өртгөөр үнэлж, бүртгэнэ.
Д. АНГИЛАЛ
Санхүүгийн тайланд өөрийн хөрөнгийг хувьцаа эзэмшигчдээс оруулсан хувь нийлүүлсэн хөрөнгө, хуримтлагдсан ашиг, хуримтлагдсан ашгийн тусгай зориулалтын сангууд гэсэн дэд ангиллаар толилуулна. Үүнд:
· Энгийн болон давуу эрхийн хувьцаа
· Дахин үнэлгээний нэмэгдэл
· Нөөцүүд буюу тусгай зориулалтын сангууд
· Тайлант жилийн болон хуримтлагдсан ашиг алдагдал

Е. ХҮЛЭЭН ЗӨВШӨӨРӨЛТ

6.1. ХУВЬ НИЙЛҮҮЛСЭН ХӨРӨНГӨ
Хувьцаа эзэмшигчид хувьцаагаар хөрөнгө оруулна. Харин Нээлттэй хэлбэрээр зохион байгуулагдсан тохиолдолд үнэт цаас гаргаж нийтэд санал болгох, худалдах ажиллагаа нь Монгол Улсын “Үнэт цаасны зах зээлийн тухай” хууль, холбогдох хууль тогтоомжийн дагуу хийгдэх ба нягтлан бодох бүртгэлийг СТОУС, Монгол Улсад мөрдөгдөж буй холбогдох хууль, тогтоомж болон энэхүү зааврын дагуу гүйцэтгэнэ.
Хувьцаа нь ТЗЭ-ийн дүрмээр тогтоосон нэрлэсэн үнэтэй байна. ТЗЭ-ийн удирдлагын эрх бүхий субьектын шийдвэр, Санхүүгийн зохицуулах хороооны зөвшөөрлийг үндэслэн хувьцаагаа нэмэгдүүлэхэд
Дебит: Мөнгөн хөрөнгийн холбогдох данс
Кредит: Энгийн (давуу эрхийн) хувьцаа

6.2. НЭМЖ ТӨЛӨГДСӨН КАПИТАЛ
Нэмж төлөгдсөн капитал нь хувьцааны нэрлэсэн үнээс илүү төлөгдсөн дүнг бүртгэдэг, хувьцааны урамшууллыг илэрхийлсэн данс юм. Энэ нь халаасны хувьцаа, хувьцаа эргэлтээс гаргалттай холбоотой зарим ажил гүйлгээгээр өсч, буурна.
Хувьцааг нэрлэсэн үнээс илүү үнээр гаргахад
Дебит: Мөнгөн хөрөнгийн холбогдох данс (худалдсан үнээр)
Кредит: Энгийн хувьцаа (нэрлэсэн үнээр)
Кредит: Нэмж төлөгдсөн капитал (үнийн зөрүүгээр)

6.3. ДАВУУ ЭРХИЙН ХУВЬЦАА
Давуу эрхийн хувьцаа гэж бусад төрлийн хувьцаа, ялангуяа энгийн хувьцаатай холбоотой зарим нэг давуу эрхийг агуулсан хувьцааг хэлнэ. Давуу эрхийн хувьцааг гаргасан нөхцлөөс нь шалтгаалан өөрийн хөрөнгө эсхүл өр төлбөрөөр бүртгэнэ. 
НББОУС 32-д тодорхойлсон ба санхүүгийн хэрэгслийг ангилахдаа агуулгыг анхаарна. Санхүүгийн хэрэгслийг ангилах үед ашиглагдах түүний “агуулга” нь тухайн хэрэгслийн гэрээний нөхцлөөр тодорхойлогдоно.Дараах хоёр нөхцөл зэрэг хангагдаж байгаа тохиолдолд тухайн хэрэгслийг өмчийн хэрэгсэл гэж тодорхойлсон:
· Бусад аж ахуйн нэгжид мөнгө болон бусад санхүүгийн хөрөнгө шилжүүлэх гэрээний үүрэг хүлээгээгүй;
· Тухайн хэрэгслийг хувьцаагаар барагдуулах үед энэ нь дараах төрлийн хэлцэл болох бол:
Тодорхойгүй тооны хувьцаа гарган өр төлбөрийг барагдуулах үүрэг хүлээгээгүй дериватив бус хэлцэл;
Тодорхой тооны хувьцааг тогтсон дүн бүхий мөнгө болон бусад санхүүгийн хөрөнгөөр арилжаалах дериватив хэлцэл.

Дээрхээс бусад тохиолдолд ТЗЭ-ээс гаргасан хэрэгслийг санхүүгийн өр төлбөр гэж үзнэ. Хэрэв гэрээгээр хүлээсэн үүргээ биелүүлэхийн тулд тодорхой нөхцөл тавилгүйгээр мөнгөн болон бусад санхүүгийн хөрөнгийг шилжүүлэхээс татгалзах эрхгүй тохиолдолд тухайн хэлцлийг эздийн өмчөөр бүртгэнэ. 

Хувьцаа эзэмшигчдийн оруулсан хөрөнгө буцалтгүй ба ногдол ашгийг төлөхөөс татгалзах эрхтэй тохиолдолд энэхүү давуу эрхтэй хувьцааг өөрийн хөрөнгөөр ангилна. Хэрэв давуу эрхийн хувьцааг эргүүлэн төлөх буюу ногдол ашгийг заавал төлөх үүрэгтэй бол тухайн хувьцааг санхүүгийн өр төлбөр гэж үзнэ. Эдгээр шалгуур нь бусад санхүүгийн хэрэгсэл буюу тухайлбал хоёрдогч өглөгт мөн хамаарна.
Өрийн ба өмчийн хэрэгслийг ангилахдаа гэрээний нөхцлүүдийг нэг бүрчлэн харгалзан үзнэ. Дээрх шинжилгээнд үндэслэн давуу эрхийн хувьцааг өөрийн хөрөнгө гэж тодорхойлсон тохиолдолд дараах байдлаар бүртгэнэ:
Дебит: Мөнгөн хөрөнгийн холбогдох данс (худалдсан үнээр)
Кредит: Давуу эрхийн хувьцаа-өөрийн хөрөнгө (нэрлэсэн үнээр)
Кредит: Нэмж төлөгдсөн капитал (зөрүүгээр)
Дээрх шинжилгээнд үндэслэн давуу эрхийн хувьцааг өр төлбөр гэж тодорхойлсон тохиолдолд дараах байдлаар бүртгэнэ:
Дебит: Мөнгөн хөрөнгийн холбогдох данс (худалдсан үнээр)
Кредит: Давуу эрхийн хувьцаа-өр төлбөр (худалдсан үнээр буюу бодит үнэ цэнээр)
Зарим тохиолдолд өр төлбөрөөр бүртгэсэн давуу эрхийн хувьцаанд өмчийн буюу энгийн хувьцаанд хөрвүүлэх шинж агуулагдсан байдаг. Энэ тохиолдолд давуу эрхийн хувьцаанд өр төлбөр, өөрийн хөрөнгө аль аль нь багтаж байгаа ба эдгээр хэрэгслийг анх гаргах үед салгаж бүртгэнэ.
Дебит: Мөнгөн хөрөнгийн холбогдох данс
Кредит: Давуу эрхийн хувьцаа (өр төлбөр)
Кредит: Давуу эрхийн хувьцаа (өөрийн хөрөнгө)

6.4. ХАЛААСНЫ ХУВЬЦАА
Өөрийн хувьцаагаа эргүүлэн худалдаж авсан бол халаасны хувьцаа гэж үзэх ба үүнд НББОУС 32-т заасны дагуу дараах шаардлага тавигдана.Халаасны хувьцааны дүнгээр өөрийн хөрөнгийг бууруулна. 
· ТЗЭ өөрийн өмчийн хэрэгслийг худалдан авах, худалдах, шинээр гаргах, эргэлтээс гаргах зэрэг тохиолдолд ямар нэгэн орлого, зардал бүртгэхгүй. 
· Өөрийн өмчийн хэрэгслээ худалдан авах, худалдахтай холбоотой төлсөн буюу төлөгдсөн мөнгийг өөрийн хөрөнгөнд бүртгэнэ.
· Хувьцааны арилжаатай холбоотой зардлыг бүртгэхдээ өөрийн хөрөнгийг бууруулж, халаасны хувьцааг худалдан авахтай шууд холбоотой зардлыг өөрийн хөрөнгөнд бүртгэн, өмчийн өөрчлөлтийн тайланд харуулна.
Халаасны хувьцааг өртгийн ба нэрлэсэн үнийн аргаар бүртгэнэ.
1) Халаасны хувьцааг бүртгэх нэрлэсэн үнийн арга
Хувьцаагаа эргүүлэн худалдан авахад нэрлэсэн үнээр нь бүртгэнэ.
Дебит: Халаасны хувьцаа (нэрлэсэн үнээр)
Дебит эсхүл Кредит: Нэмж төлөгдсөн капитал (үнийн зөрүүгээр)
Кредит: Мөнгөн хөрөнгийн холбогдох данс (төлсөн дүнгээр)
Хэрэв халаасны хувьцааг эргүүлэн худалдаж, эргэлтэнд гаргасан бол
Дебит: Мөнгөн хөрөнгийн холбогдох данс (авсан дүнгээр)
Дебит эсхүл Кредит: Нэмж төлөгдсөн капитал (үнийн зөрүүгээр)
Кредит: Халаасны хувьцаа (нэрлэсэн үнээр)
2) Халаасны хувьцааг бүртгэх өртгийн арга
Хувьцаагаа эргүүлэн худалдан авахад төлсөн дүнгээр буюу өртгөөр нь бүртгэнэ.
Дебит: Халаасны хувьцаа (өртгөөр)
Кредит: Мөнгөн хөрөнгийн холбогдох данс (өртгөөр)
Хэрэв халаасны хувьцааг эргүүлэн худалдаж, эргэлтэнд гаргасан бол
Дебит: Мөнгөн хөрөнгийн холбогдох данс (авсан дүнгээр)
Дебит эсвэл Кредит: Нэмж төлөгдсөн капитал (зөрүүгээр)
Кредит: Халаасны хувьцаа (өртгөөр)
Нэмж төлөгдсөн капитал дансны үлдэгдэл хүрэлцэхгүй тохиолдолд нэмж төлөгдсөн капитал дансыг хаасны дараа уг нэмж төлөгдсөн капитал дансны дебит талд бичигдэх дүнг хуримтлагдсан ашиг дансанд бүртгэнэ.
6.5. ДАХИН ҮНЭЛГЭЭНИЙ НЭМЭГДЭЛ
Дараах тохиолдолд дахин үнэлгээний нэмэгдэл бий болно. Үүнд:
· Үндсэн хөрөнгө ба биет бус хөрөнгөнд дахин үнэлгээний загварыг ашигласан;
· Борлуулахад бэлэн гэж ангилсан үнэт цаас эзэмшдэг бол энэ үнэт цаасыг бодит үнэ цэнээр бүртгэж, данснаас хасах хүртэл бодит үнэ цэнд гарсан өөрчлөлтийг өөрийн хөрөнгөнд бүртгэнэ (үнэ цэнийн бууралт үүсээгүй тохиолдолд).
Үндсэн хөрөнгийн дахин үнэлгээний нэмэгдлийн бүртгэл, борлуулахад бэлэн хөрөнгө оруулалтын үнэт цаасны дахин үнэлгээний бүртгэлийг холбогдох бүлгүүдэд тусгасан.
6.6. ХУРИМТЛАГДСАН АШИГ, АЛДАГДАЛ
Хуримтлагдсан ашгийг нэмэгдүүлэх, эсвэл бууруулах дараах тохиолдол байна:
Хуримтлагдсан ашгийн дебитэд:
· Тайлант үеийн цэвэр алдагдал
· Өмнөх үеийн залруулга ба нягтлан бодох бүртгэлийн бодлогын өөрчлөлт
· Ногдол ашиг хуваарилалт
· Халаасны хувьцааны гүйлгээ
Хуримтлагдсан ашгийн кредитэд:
· Тайлант үеийн цэвэр ашиг
· Өмнөх үеийн залруулга, нягтлан бодох бүртгэлийн бодлогын өөрчлөлт
· Дахин үнэлгээний бууралт (хэрэгжсэн хэсэг)
· Өөрийн хөрөнгийн сан, нөөцийн дансыг хаах буцаалт
Тайлант жилийн эцэст хаалтын гүйлгээ хийж, тухайн жилийн цэвэр ашиг, алдагдлыг тодорхойлно. Тайлант үеийн болон өмнөх жилийн хуримтлагдсан ашгийг тусдаа дансанд бүртгэж болно.
Хөрөнгийн дахин үнэлгээний нэмэгдэл, түүнд гарсан өөрчлөлтийг орлогын дэлгэрэнгүй тайланд дэлгэрэнгүй орлого, зардлаар толилуулж, нийт дэлгэрэнгүй орлогыг тооцоолох ба энэ нь хуримтлагдсан ашигт хамаарахгүй тул үүнийг өмчийн өөрчлөлтийн тайланд толилуулна.            
Ашгийн хуваарилалт
Ногдол ашиг хуваарилахаар зарласан үед хуваарилах ногдол ашгийн дүнгээр
Дебит: Өмнөх жилийн хуримтлагдсан ашиг
Кредит: Ногдол ашгийн өглөг

Ногдол ашгийг мөнгөөр олгоход

Дебит: Ногдол ашгийн өглөг
Кредит: Мөнгөн хөрөнгийн холбогдох данс 
Жилийн цэвэр ашгаас нөөцийн сан, бусад тусгай зориулалтын санд хөрөнгө хуваарилахаар шийдвэрлэсэн бол хуваарилах хөрөнгийн дүнгээр
Дебит: Өмнөх үеийн хуримтлагдсан ашиг
Кредит: Сангийн холбогдох данс

6.7. БУСАД ӨӨРИЙН ХӨРӨНГӨ

1) Нийгмийн хөгжлийн сан зэрэг тусгай зориулалттай сан 
ТЗЭ харицлагч, үйлчлүүлэгчтэй холбоотой үүсэх зардлыг хаах үүднээс хууль тогтоомж, бусад эрх зүйн баримт бичигт шаардсаны дагуу сан байгуулж болно. Зээл болон түүнтэй адилтгах бусад активт байгуулсан эрсдэлийн сангаас бусад санг хуримтлагдсан ашгаас байгуулах тул зардалд бүртгэхгүй.
Өнгөрсөн үйл явдлын үр дүнд эрх зүйн, эсвэл үүсмэл үүрэг үүссэн үед НББОУС 37-ийн дагуу зардал бүртгэж, уг санг өр төлбөрөөр хүлээн зөвшөөрнө. Бусад тохиолдолд зардалд бүртгэх замаар сан байгуулж, өр төлбөрийг үүсгэхгүй. Санг хувьцаа эзэмшигчид болон эрх бүхий бусад этгээдийн шийдвэрээр хуримтлагдсан ашгаас байгуулж болно.
Тусгай зориулалттай сангаас ногдол ашиг хуваарилахгүй. Түүнчлэн хуримтлагдсан ашиг хүрэлцэхгүй эсвэл алдагдлыг хуримтлуулсан тохиолдолд тусгай зориулалттай сан байгуулж болохгүй.
Тусгай зориулалттай санг байгуулахад
Дебит: Өмнөх үеийн хуримтлагдсан ашиг
Кредит: Сангийн холбогдох данс
Тусгай зориулалтын сангаас зориулалтын дагуу хөрөнгө зарцуулахад
Дебит: Сангийн холбогдох данс
Кредит: Холбогдох хөрөнгийн данс
Тусгай зориулалтын санг ашиглаж байх үед уг зардлыг хүлээн зөвшөөрч, бүртгэнэ. Хуримтлагдсан ашгаас хуваарилсан нийгмийн хөгжлийн сан нь СТОУС-д заасан өр төлбөрийг хүлээн зөвшөөрөх шалгуурт нийцээгүй тул өөрийн хөрөнгөнд багтах сан юм. 
Тусгай зориулалтаар сан байгуулахаар шийдвэрлэсэн бол 
Дебит: Өмнөх үеийн хуримтлагдсан ашиг
Кредит: Нийгмийн хөгжлийн сан (өөрийн хөрөнгө)
Тайлант жилд ажилтнууддаа өмнөх жилүүдэд байгуулсан сангаас тэтгэмж олгох шийдвэр гарсан,  бөгөөд ажилтнуудтай гэрээ байгуулах замаар үүрэг хүлээсэн тохиолдолд 
Дебит:Холбогдох зардлын данс (Ажилтнуудтай холбоотой тэтгэмж, шагнал, урамшууллын зардал)
Кредит: Нийгмийн хөгжлийн сангийн өр төлбөр / Цалингийн өглөг
Нийгмийн хөгжийн санд хуваарилсан өөрийн хөрөнгийн санг буцааж, хуримтлагдсан ашигт хаах үед:
Дебит: Нийгмийн хөгжлийн сан (өөрийн хөрөнгө)
Кредит: Өмнөх үеийн хуримтлагдсан ашиг
СТОУС-д заасан өр төлбөр, зардлыг хүлээн зөвшөөрөх шалгуур хангагдаж байх үед зардлыг хүлээн зөвшөөрч, бүртгэх юм.
Тусгай зориулалтын санд холбогдох активын ангиллын журам болон СТОУС-ын дагуу шаардсан зээлийн эрсдэлийн сангийн зөрүүг бүртгэх Эрсдэлийн сангийн нөөц багтана. Энэхүү сан, түүний тооцооллыг “Зээл”, “Хөрөнгө оруулалт”, “Бусад санхүүгийн ба санхүүгийн бус хөрөнгө” бүлэгт оруулсан. 
Уг санг хуримтлагдсан ашгаас байгуулах үед:
Дебит: Өмнөх үеийн хуримтлагдсан ашиг
Кредит: Эрсдэлийн сангийн нөөц
Уг санг бууруулахад:
Дебит: Эрсдэлийн сангийн нөөц
Кредит: Өмнөх үеийн хуримтлагдсан ашиг

2) Хувьцаа эзэмшигчдээс оруулсан бусад хөрөнгө
Гуравдагч талаас ТЗЭ-д хандивласан хөрөнгийг тайлант хугацааны орлогод бүртгэх ба харин хувьцаа эзэмшигчдээс хандивласан хөрөнгөөр өөрийн хөрөнгөө нэмэгдүүлж бүртгэнэ.
Дебит: Хөрөнгийн холбогдох данс
Кредит: Хандивын капитал

3) Бусад өөрийн хөрөнгө
Ханшийн тэгшитгэл, үнэлгээний сан, хөрвөх ба бусад өр төлбөрийн өөрийн хөрөнгө болох хэсэг (өр төлбөрийн тодорхойлолтыг хангаж буй давуу эрхийн хувьцаа гэх мэт), бусад санг бусад өөрийн хөрөнгөнд бүртгэнэ.
Ханшийн тэгшитгэл, үнэлгээний сан дансанд бүртгэлийн валют нь нэгдлийн бүртгэлийн валютаас зөрүүтэй үед санхүүгийн тайлангийн хөрвүүлэлтээс үүссэн ханшийн зөрүүг бүртгэнэ. 
Ё. ТОДРУУЛГА
Өөрийн хөрөнгөтэй холбогдуулан дараах зүйлсийг санхүүгийн тайланд тодруулна:
· Хувь нийлүүлсэн хөрөнгийг бүрдүүлж буй хувьцааны тоо ширхэг, нэрлэсэн үнэ, хувьцаанд хамааралтай эрх, давуу эрх, эрхийн хязгаарлалт болон тайлант хугацаанд нэмж гаргасан хувьцааны тоо, үүссэн нэмж төлөгдсөн капитал, хувь нийлүүлсэн хөрөнгөнд гарсан бусад өөрчлөлт, халаасны хувьцаанд гарсан өөрчлөлт зэргийг тодруулна.
· Нягтлан бодох бүртгэлийн бодлогын өөрчлөлт, алдааны залруулгын улмаас хуримтлагдсан ашгийн эхний үлдэгдэлд гарсан залруулгын дүнг тодруулж, дэлгэрэнгүй тайлбар хийнэ.
· Холбогдох стандартанд шаардсаны дагуу бусад дэлгэрэнгүй орлогыг тодруулна.
· Өөрийн хөрөнгөнд багтсан сангууд, тэдгээрийн зорилгыг тодруулна.
· Хувьцаа эзэмшигчидтэй хийсэн өмчийн ажил гүйлгээг тодруулна.
· Холбогдох бүх мэдээллийг Өмчийн өөрчлөлтийн тайланд толилуулна.
· Өөрийн хөрөнгийн удирдлагын тодруулгууд (Санхүүгийн эрсдэл болон өөрийн хөрөнгийн удирдлага, бусад тодруулга бүлэгт оруулсан).
Санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
Ж. ХЯНАЛТ
· Ажилтнуудын ажил үүргийг зааглан тусгаарлана.
· Хувьцаа эзэмшигч бүрээр дэлгэрэнгүй бүртгэл хөтөлнө.
· Дэлгэрэнгүй бүртгэлийг хяналтын дансны гүйлгээ, үлдэгдэлтэй тохируулна.
· Өөрийн хөрөнгийн зохистой харьцааны шалгуур үзүүлэлтийг хангана.
· Тусгай зориулалтын сангуудын зарцуулалтыг эрх бүхий удирдлага баталж, хяналт тавина.
НАЙМ. ОРЛОГО БА ЗАРДАЛ

8.1. ОРЛОГО

А. ШУУД ХОЛБОГДОХ СТАНДАРТУУД
· НББОУС 1 Санхүүгийн тайлангийн толилуулга
· НББОУС 18 Орлого
· НББОУС 21 Гадаад валютын ханшийн өөрчлөлтийн үр нөлөө
Б. ТОДОРХОЙЛОЛТ
· Орлогод орлого болон олз багтана. Орлого нь ТЗЭ-ийн үйл ажиллагааны явцад үүссэн төлбөр, хураамж, шимтгэл, хүү болон ногдол ашиг зэрэг тусгай зөвшөөрөлтэй үндсэн үйл ажиллагаанаас үүссэн орлого хамаарна.
· Орлого нь тайлант хугацаанд хөрөнгийн дотогшлох урсгал болон хөрөнгийн сайжруулалт, эсвэл хувь нийлүүлэгчдээс оруулсан хөрөнгөтэй холбоогүйгээр өөрийн хөрөнгийг нэмэгдүүлж, өр төлбөрийг бууруулах хэлбэрээр гарах эдийн засгийн үр өгөөжийн өсөлт юм.
· Олз гэж үйл ажиллагааны явцад үүсч болох, орлогын тодорхойлолтонд нийцэх бусад зүйлсийг ойлгоно. Тухайлбал, олзонд эргэлтийн бус хөрөнгийг данснаас хасах үеийн олз, хэрэгжсэн ба хэрэгжээгүй олз (гадаад валютын, үнэт цаасны үнэлгээний ба арилжааны гэх мэт) багтана. Олзыг тайлант хугацааны орлогод бүртгэсэн тохиолдолд эдийн засгийн шийдвэр гаргагчдад чухал мэдээлэл өгнө гэж үзэж байгаа бол ихэнхдээ дангаар нь тайлагнана. Олзыг ихэнхдээ холбогдох зардлыг хассан цэвэр дүнгээр тайлагнана.
· Хүүгийн орлого нь тодорхой гэрээний үндсэн дээр зээлдэгчдэд олгосон зээл, бусад банк санхүүгийн байгууллагад байршуулсан мөнгөн хөрөнгийг ашиглуулсны төлөө авч буй төлбөр юм.

В. ХҮЛЭЭН ЗӨВШӨӨРӨЛТ
Орлогыг дараах нөхцөлд хүлээн зөвшөөрнө:
· Орлогын дүнг бодитой тооцон гаргах боломжтой;
· Өгөөжийг хүртэх магадлалтай байх.
Орлого, олзыг дараах байдлаар ангилна:
1.Хүүгийн орлого
2.Бусад орлого
3. Хүүгийн бус орлого
а) Арилжааны орлого
б) Ханш, үнэлгээний тэгшитгэлийн орлого
в) Хураамж, шимтгэлийн орлого
г) Бусад хүүгийн бус орлого
4. Бусад орлого, олз
Бусад орлогод үндсэн үйл ажиллагаа (өөрөөр хэлбэл тусгай зөвшөөрөл бүхий үйл ажиллагаа)-нд хамаарахгүй ажил гүйлгээнээс үүссэн орлого болон олз багтана.
Г. ХЭМЖИЛТ БА ҮНЭЛГЭЭ
Орлогыг хүлээн авсан мөнгө эсвэл үүссэн авлагын бодит үнэ цэнээр үнэлнэ.
Хүүгийн орлогыг үр ашигт хүүгийн түвшингээр тооцож, үнэлнэ. Гэрээний дагуу нэмэлт төлбөр, хойшлогдсон орлого, зардал гараагүй нөхцөлд хүүгийн орлогыг гэрээнд заасан нэрлэсэн хүүгийн хувь хэмжээгээр тооцож, үнэлнэ. Хямдруулалт, урамшуулал, хойшлуулсан орлого, зардлыг холбогдох санхүүгийн хэрэгслийн хугацаанд үр ашигт хүүгийн аргаар хуваарилж, бүртгэнэ.
Үйл ажиллагааны түрээсийн хувьд түрээсийн төлбөрийг түрээсийн хугацаанд үйл ажиллагааны түрээсийн орлогод хүлээн зөвшөөрнө.
Д. БҮРТГЭЛ

1) Хүүгийн орлого
Хүүгийн орлогыг өдөр бүр тооцоолж, хуримтлуулна. Хүүг хуримтлуулан тооцох үед
Дебит: Хуримтлуулж тооцсон хүүгийн авлага
Кредит: Хүүгийн орлого
Хүүгийн орлогын бүртгэлийг харгалзах бүлэг тус бүрт тусгасан болно.
2) Арилжааны орлого
Гадаад валют, үнэт цаас гэх мэт санхүүгийн хэрэгслийг худалдан борлуулахад худалдсан өдрийн дансны үлдэгдэл ба борлуулсан үнийн зөрүүг арилжааны орлого, зардалд бүртгэнэ. Арилжааны орлого, зардлын бүртгэлийн зааврыг санхүүгийн хэрэгслийн бүлэгт тусгасан. 
3) Ханшийн тэгшитгэлийн орлого
Гадаад валютын ханш өөрчлөгдөх тухай бүрт гадаад валютаар илэрхийлэгдсэн хөрөнгө, өр төлбөрийн дансны үнэ ба дахин үнэлсэн дүнгийн зөрүүг ханшийн тэгшитгэлийн орлого, зардалд бүртгэнэ. Гадаад валютаар илэрхийлэгдсэн хөрөнгийг худалдаж, өр төлбөрийг барагдуулах үед ханшийн зөрүүний хэрэгжээгүй орлого, зардлыг хэрэгжсэн орлого, зардалд шилжүүлэн бүртгэнэ.
Санхүүгийн тайланд ханшийн тэгшитгэлийн орлого, зардлыг хооронд нь хааж, цэвэршүүлэн, орлого эсвэл зардлаар толилуулна.
Хөрөнгийн хувьд гадаад валютын ханш өссөн үед
Дебит: Гадаад валютаар илэрхийлэгдэх хөрөнгө
Кредит: Гадаад валютын ханшийн тэгшитгэлийн орлого
Өр төлбөрийн хувьд гадаад валютын ханш буурсан үед
Дебит: Гадаад валютаар илэрхийлэгдэх өр төлбөр
Кредит: Гадаад валютын ханшийн тэгшитгэлийн орлого

4) Үнэлгээний тэгшитгэлийн орлого
Бодит үнэ цэнээр үнэлж, толилуулах хөрөнгө, өр төлбөрийн дансдын хуучин, шинэ үнэлгээний зөрүүг үнэлгээний тэгшитгэлийн орлого, зардалд бүртгэнэ. Санхүүгийн тайланд үнэлгээний тэгшитгэлийн орлого, зардлыг хооронд нь хааж, цэвэршүүлэн, орлого эсвэл зардлаар толилуулна.
Хөрөнгийн хувьд бодит үнэ цэн өссөн үед
Дебит: Холбогдох хөрөнгийн данс
Кредит: Үнэлгээний тэгшитгэлийн орлого
Өр төлбөрийн хувьд бодит үнэ цэн буурсан үед
Дебит: Холбогдох өр төлбөрийн данс
Кредит: Үнэлгээний тэгшитгэлийн орлого
Бодит үнэ цэнээр үнэлж, бүртгэсэн санхүүгийн хэрэгслийн (арилжааны үнэт цаас, дериватив, борлуулахад бэлэн үнэт цаас) дахин үнэлгээний бүртгэлийг “Хөрөнгө оруулалт”-ын бүлэгт дэлгэрэнгүй харуулсан.
5) Хураамж, шимтгэлийн орлого

 Үйлчилгээний шимтгэлийн орлого
НББОУС 18-ын дагуу санхүүгийн үйлчилгээний шимтгэлийн орлогын бүртгэл нь түүний зориулалт, холбогдох санхүүгийн хэрэгслийн бүртгэлийн суурь зэргээс шалтгаалан тодорхойлогдоно. 
Санхүүгийн үйлчилгээний шимтгэл нь уг ажил үйлчилгээний онцлог шинж, мөн чанарыг агуулахгүй байх тохиолдол гарч болно. Иймээс санхүүгийн хэрэгслийн үр ашигт хүүгийн аргаар тооцсон шимтгэл, үйлчилгээний шимтгэл, тодорхой үйлчилгээ үзүүлсний төлөө авсан хураамж зэргийг ялгаатай авч үзнэ.
1) Үр ашигт хүүгээр тооцох санхүүгийн хэрэгслийн шимтгэл. 
Дараах шимтгэлийг хойшлуулан бүртгэж, үр ашигт хүүгийн аргаар хорогдуулна:
a. Санхүүгийн хөрөнгийг анх гаргах, эсвэл худалдан авахтай холбоотойгоор төлөгдсөн шимтгэл. 
Ийм шимтгэлд зээлдэгчийн санхүүгийн байдлыг үнэлэх, баталгаа, барьцаа хөрөнгө, үнэт цаасны хэлцлийг үнэлж, бүртгэх, санхүүгийн хэрэгслийн нөхцөлийг харилцан тохиролцох, холбогдох баримтыг бүрдүүлж, боловсруулах, арилжааг хаах зэрэг үйл ажиллагаанд хамаарах хураамж багтана. Ийм шимтгэл болон холбогдох арилжааны зардал (НББОУС 39-д тодорхойлсон) нь санхүүгийн хэрэгслийг бий болгох үйл ажиллагаанд хамаарах ба үүнийг хойшлуулан бүртгэж, үр ашигт хүүгийн аргаар хорогдуулна.
б. Зээлд хамаарах үүрэг хүлээсэн үед зээл олгохтой холбогдуулан төлөгдсөн шимтгэл. 
Зээлийн тусгай хэлцэл байгуулж, үүнтэй холбоотой зээлд хамаарах үүрэг нь НББОУС 39-ийн хамрах хүрээнд багтаагүй тохиолдолд болзошгүй үүрэгтэй холбоотойгоор төлөгдсөн шимтгэлийг холбогдох арилжааны зардлын (НББОУС 39-д тодорхойлсон) хамт санхүүгийн хэрэгслийг бий болгох үйл ажиллагаанд хамаатай гэж үзэх ба эдгээрийг хойшлуулан бүртгэж, үр ашигт хүүгийн аргаар хорогдуулна. Хэрэв ТЗЭ зээл олгоогүй байхад уг үүргийн хугацаа дууссан бол хугацаа дууссан өдрөөр шимтгэлийг орлогод бүртгэнэ.
в. Хорогдуулсан өртгөөр хэмжсэн санхүүгийн өр төлбөрийг гаргах үед төлөгдсөн шимтгэл. 
Ийм шимтгэл нь санхүүгийн хэрэгслийг бий болгох үйл ажиллагаанд хамаарах орлого юм. Үүнийг холбогдох арилжааны зардлын хамт санхүүгийн хэрэгслийг анх удаад хүлээн зөвшөөрөх үеийн дансны дүнд оруулан тооцох ба эдгээрийг хойшлуулан бүртгэж, үр ашигт хүүгийн аргаар хорогдуулна.
Үйлчилгээний шимтгэл
Үйлчилгээний дараах шимтгэлийг тайлант үеийн орлогод бүртгэнэ. 
а. Зээлийн үйлчилгээний шимтгэл. 
Зээлтэй холбоотой үйлчилгээ үзүүлэх үед төлөгдсөн шимтгэлийг үйлчилгээг үзүүлсэн даруйд орлогод бүртгэнэ.
б. Зээл олгоход хамаарах болзошгүй үүргийн шимтгэл
Зээлийн тусгай хэлцэл байгуулж, үүнтэй холбоотой зээлд хамаарах үүрэг нь НББОУС 39-ийн хамрах хүрээнд багтсан тохиолдолд болзошгүй үүрэгтэй холбоотойгоор төлөгдсөн шимтгэлийг болзошгүй үүрэг хүлээх хугацаанд орлогоор хүлээн зөвшөөрч, бүртгэнэ.
в. Хөрөнгө оруулалтын удирдлагын шимтгэл
 Хөрөнгө оруулалтыг удирдахтай холбоотойгоор төлөгдсөн шимтгэлийг үйлчилгээ үзүүлсний дараа орлогод бүртгэнэ. Хөрөнгө оруулалтын удирдлагын гэрээ, үйлчилгээтэй холбоотой шимтгэлийн жишээнүүдийг НББОУС 18-д оруулсан.
2) Тодорхой үйлдлийг гүйцэтгэсний төлөө авсан төлбөр
 Холбогдох үйлдлийг хэрэгжүүлж, гүйцэтгэсний дараа шимтгэлийг орлогод бүртгэнэ. Тухайлбал:
a. Харилцагчид хувьцаа хуваарилах шимтгэл. 
Хувьцааг хуваарилсны дараа уг шимтгэлийг орлогод бүртгэнэ.
б. Зээлдэгч, хөрөнгө оруулагчдын хооронд зээлийн хэлцэл хийхтэй холбоотой төлбөр тооцооны шимтгэл.
 Зээлийн хэлцэл хийгдсэний дараа уг шимтгэлийг орлогод бүртгэнэ.
ТЗЭ шимтгэлтэй холбогдуулан дэлгэрэнгүй шинжилгээг хийж, үүнийг НББОУС 18 ба НББОУС 39 -ийн дагуу бүртгэсэн эсэхийг нягтлана. 

Зээлдэгчийн хувьд шимтгэлийг дээрхтэй адил ангилж, бүртгэнэ. Өөрөөр хэлбэл ТЗЭ зээлдэгч болсон тохиолдолд дээр заасны дагуу шимтгэлийг хойшлуулах эсэх болон ямар сууриар хойшлуулахыг тогтооно. 
Зарим нөхцөлд төлсөн төлбөр (зээл олгох болон бусад санхүүгийн хөрөнгийг гаргах үед төлсөн) болон авсан шимтгэлийг (санхүүгийн өр төлбөрийг татан төвлөрүүлэх үед төлөгдсөн) санхүүгийн хэрэгслийн бодит үнэ цэнд оруулж тооцохгүй. Энэ нь хүүгүй эсвэл зах зээлийн хүүгээс ялгаатай хүүтэй зээл олгох үед тохиолддог. Татан төвлөрүүлсэн зээлийн болон бусад эх үүсвэртэй холбоотойгоор дээрх нөхцөл байдал үүсч болно. Энэ тохиолдолд бодит үнэ цэн нь төлсөн буюу авсан мөнгөн дүнтэй тэнцэхгүй бөгөөд тусгай нөхцөл хангагдаагүй тохиолдолд санхүүгийн хэрэгслийг анх удаад хүлээн зөвшөөрөх үед орлого, зардал хүлээн зөвшөөрч, бүртгэнэ.
Бүтээгдэхүүн, үйлчилгээг үзүүлснээр хураамж, шимтгэлийн орлогыг бүртгэнэ.
Дебит: Мөнгөн хөрөнгийн холбогдох данс эсвэл харилцагчийн харилцах, хадгаламжийн данс
Кредит: Холбогдох хураамж, шимтгэлийн орлого
Хураамж, шимтгэлийг холбогдох санхүүгийн үйлчилгээг үзүүлж дуусмагц, СТОУС-д нийцүүлэн, харгалзах тайлант хугацаанд нь үнэн зөв бүртгэсэн эсэхийг нягтална. Үр ашигт хүүгийн шимтгэлийг төлөгдсөн үед нь бус харин холбогдох санхүүгийн хэрэгслийн эзэмших хугацаанд хойшлуулан, хүүгийн орлогоор ангилан бүртгэнэ.
6) Бусад орлого
Хангамжийн зориулалттай нэгжүүдээс орох орлого, үндсэн хөрөнгө борлуулсны олз, үйл ажиллагааны түрээс зэрэг үндсэн бус үйл ажиллагаанаас олох орлого, олзыг үүнд хамруулна. Өөрөөр хэлбэл тусгай зөвшөөрөл авалгүйгээр явуулж буй үйл ажиллаганы орлого хамаарна.
ТЗЭ хөрөнгөө үйл ажиллагааны түрээсээр түрээслүүлсэн тохиолдолд түрээсийн гэрээний дагуу түрээсийн төлбөрийг хуримтлуулан тооцоолж, орлогоор бүртгэнэ:
Дебит: Үйл ажиллагааны түрээсийн авлага
Кредит: Хөрөнгийн түрээсийн орлого
Үндсэн хөрөнгө борлуулсны олзыг бүртгэхэд
Дебит: Мөнгөн хөрөнгийн дансн эсвэл бусад харилцагчийн харилцах данс буюу бусад тооцооны данс
Кредит: Үндсэн хөрөнгө борлуулсны олз
Бусад орлогыг бүртгэхэд
Дебит: Мөнгөн хөрөнгийн данс эсвэл бусад тооцооны данс
Кредит: Бусад орлого
Бусад төрлийн орлогын бүртгэлийг санхүүгийн тайлангийн холбогдох бүлэгт дэлгэрэнгүй оруулсан. 
Е. ТОДРУУЛГА
Орлого хүлээн зөвшөөрөхөд баримталсан нягтлан бодох бүртгэлийн бодлогыг тодруулна.
Орлогын нэр төрөл бүрээр хүлээн зөвшөөрсөн дүн, орлогын гол нэр төрлийн талаар тодруулна.
Түүнчлэн санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
8.2 ЗАРДАЛ

А. ШУУД ХОЛБОГДОХ СТАНДАРТУУД
· НББОУС 1 Санхүүгийн тайлангийн толилуулга
· НББОУС 18 Орлого
· НББОУС 21 Гадаад валютын ханшийн өөрчлөлтийн үр нөлөө
Б. ТОДОРХОЙЛОЛТ
Зардал нь хувьцаа эзэмшигчдэд олгосон хуваарилалттай холбоогүй, өөрийн хөрөнгийг бууруулж буй хөрөнгийн хорогдол буюу гадагшлах урсгал эсвэл өр төлбөр үүсэх зэрэг хэлбэрээр тайлант хугацаанд бий болсон эдийн засгийн өгөөжийн бууралт юм.
Гарз гэж ТЗЭ-ийн үйл ажиллагааны явцад үүсч болох, зардлын тодорхойлолтонд нийцэх бусад зүйлсийг ойлгоно.
Хүүгийн зардал нь ТЗЭ-ийн үйл ажиллагааны эх үүсвэрт ашиглах зорилгоор бусдаас татан төвлөрүүлсэн хөрөнгийн төлбөр буюу өртөг юм.
В. ХҮЛЭЭН ЗӨВШӨӨРӨЛТ
Зардлыг дараах нөхцөлд хүлээн зөвшөөрнө:
· Зардлын дүнг бодитой тооцох боломжтой;
· Ажил гүйлгээний үр дүнд эдийн засгийн өгөөж буурсан.
Зарим зардал болон олсон орлогын хоорондох шууд хамаарлыг үндэслэн орлогын тайланд зарим зардлыг хүлээн зөвшөөрнө. Үүнийг орлого, зардал тохируулах гэх ба ижил төстэй ажил гүйлгээ эсвэл бусад үйл явдлын шууд ба хамтарсан үр дүнд орлого ба зардлыг нэгэн зэрэг буюу нэгтгэн хүлээн зөвшөөрөхийг хэлнэ. 
Хөрөнгө буюу өр төлбөрийн тодорхойлолтонд нийцээгүй зүйлсийг балансанд хүлээн зөвшөөрөх нь орлого, зарлагыг тохируулах зарчимтай нийцэхгүй.
Зардлыг дараах байдлаар ангилна:
1.Хүүгийн зардал
2.Эрсдэлийн сангийн зардал
3.Бусад зардал
4.Хүүгийн бус зардал
a) Бусад хөрөнгийн эрсдэлийн сангийн зардал
б) Арилжааны зардал
в) Ханш, үнэлгээний тэгшилгэлийн зардал
г) Хураамж, шимтгэлийн зардал
д) Үйл ажиллагааны бусад зардал
5.Бусад зардал, гарз
6.Орлогын татварын зардал
7.Зогсоосон үйл ажиллагааны цэвэр орлого, зардал
Бусад зардалд үндсэн үйл ажиллагаа(өөрөөр хэлбэл тусгай зөвшөөрөл бүхий үйл ажиллагаа)-нд хамаарахгүй ажил гүйлгээнээс үүссэн зардал болон гарз багтана.
Г. ХЭМЖИЛТ БА ҮНЭЛГЭЭ
Зардлыг төлсөн мөнгө эсвэл үүссэн өглөгийн бодит үнэ цэнээр үнэлнэ.
Хүүгийн зардлыг үр ашигт хүүгийн түвшингээр тооцож үнэлнэ. Татан төвлөрүүлсэн эх үүсвэртэй холбоотой нэмэлт урамшуулал, хямдруулалт, хойшлогдсон орлого болон зардал гараагүй нөхцөлд хүүгийн зардлыг гэрээнд заасан нэрлэсэн хүүгийн хувь хэмжээгээр тооцож, үнэлнэ.
Д. БҮРТГЭЛ

1) Хүүгийн зардал
Хүүгийн зардлыг татан төвлөрүүлсэн хөрөнгийн төрлөөр ангилж бүртгэнэ.
Хүүг хуримтлуулан тооцоход
Дебит: Хүүгийн зардал
Кредит: Хуримтлуулж тооцсон хүүгийн холбогдох өглөг
Хүүг хуримтлуулалгүй, шууд төлсөн бол
Дебит: Хүүгийн холбогдох зардал
Кредит: Мөнгөн хөрөнгийн холбогдох данс
Хураамж, шимтгэл бүхий санхүүгийн өр төлбөрийн хувьд уг хураамж, шимтгэлийг хойшлуулан бүртгэж, үр ашигт хүүг тодорхойлон бүртгэх эсэхийг тогтооно. Хэрэв хураамж, шимтгэлийг үр ашигт хүүнд оруулан тооцсон бол үүнийг хүүгийн зардалд бүртгэнэ. Үүнээс бусад хураамж, шимтгэлийг хүүгийн бус зардлаар ангилж, “Үйлчилгээний шимтгэл, хураамжийн зардал”-аар тайлагнана. Санхүүгийн үйлчилгээг үзүүлсэн үед холбогдох зардлыг хүлээн зөвшөөрч, бүртгэнэ. Хүүгийн зардлын бүртгэлийг харгалзах бүтээгдэхүүн, үйлчилгээний бүлэгт тусгасан.
2) Эрсдэлийн сангийн зардал
Хөрөнгийн үнэ цэн буурч, эрсдэлийн сан байгуулахад холбогдох эрсдэлийн зардлыг хүлээн зөвшөөрнө. Эрсдэлийн сангийн зардлын бүртгэлийг харгалзах хөрөнгийн бүлэгт тусгасан. 
3) Арилжааны зардал
Гадаад валют, үнэт цаас гэх мэт санхүүгийн хэрэгслийг худалдан борлуулахад худалдсан өдрийн дансны үлдэгдэл ба борлуулсан үнийн зөрүүг арилжааны орлого, зардалд бүртгэнэ. Арилжааны орлого, зардлын бүртгэлийг харгалзах санхүүгийн хэрэгслийн бүлэгт тусгасан.
4) Ханшийн тэгшитгэлийн зардал
Гадаад валютын ханш өөрчлөгдөх тухай бүрд гадаад валютаар илэрхийлэгдсэн хөрөнгө, өр төлбөрийн дансдын хуучин шинэ үнэлгээний зөрүүг ханшийн тэгшитгэлийн орлого, зардалд бүртгэнэ. Хөрөнгийг худалдах болон өр төлбөрийг барагдуулахад ханшийн тэгшитгэлийн хэрэгжээгүй ашиг, алдагдлыг хэрэгжсэн ашиг алдагдалд шилжүүлэн ангилна.
Санхүүгийн тайланд ханшийн тэгшитгэлийн орлого, зардлыг хооронд нь хааж, цэвэршүүлэн, орлого эсвэл зардлаар толилуулна.
Хөрөнгийн хувьд гадаад валютын ханш буурсан үед
Дебит: Гадаад валютын ханшийн тэгшитгэлийн зардал
Кредит: Гадаад валютаар илэрхийлэгдсэн хөрөнгө
Өр төлбөр, өөрийн хөрөнгийн хувьд гадаад валютын ханш өссөн үед
Дебит: Гадаад валютын ханшийн тэгшитгэлийн зардал
Кредит: Гадаад валютаар илэрхийлэгдсэн өр төлбөр

5) Үнэлгээний тэгшитгэлийн зардал
Бодит үнэ цэнээр үнэлж, толилуулах хөрөнгө, өр төлбөрийн дансдын хуучин шинэ үнэлгээний зөрүүг үнэлгээний тэгшитгэлийн орлого, зардалд бүртгэнэ. Санхүүгийн тайланд үнэлгээний тэгшитгэлийн орлого, зардлыг хооронд нь хааж, цэвэршүүлэн, орлого эсвэл зардлаар толилуулна.
Хөрөнгийн хувьд бодит үнэ цэн буурсан үед
Дебит: Үнэлгээний тэгшитгэлийн зардал
Кредит: Холбогдох хөрөнгийн данс
Өр төлбөрийн хувьд бодит үнэ цэн өссөн үед
Дебит: Үнэлгээний тэгшитгэлийн зардал
Кредит: Холбогдох өр төлбөрийн данс
Бодит үнэ цэнээр үнэлж, бүртгэсэн санхүүгийн хэрэгслийн (тухайлбал, арилжааны үнэт цаас, дериватив, борлуулахад бэлэн үнэт цаас) дахин үнэлгээний бүртгэлийг “Хөрөнгө оруулалт”-ын бүлэгт дэлгэрэнгүй харуулсан. 
6) Үйл ажиллагааны бусад зардал
Үйл ажиллагааны бусад зардалд үндсэн үйл ажиллагаатай холбогдон гарч байгаа цалин хөлс, татвар, шимтгэл гэх мэт удирдлага, борлуулалтын зардал багтана. Үйл ажиллагааны бусад зардлыг төрөл тус бүрээр ангилж, бүртгэнэ.
Гарсан зардлыг шууд мөнгөөр төлөхөд
Дебит: Холбогдох зардлын данс
Кредит: Мөнгөн хөрөнгийн холбогдох данс 
Зээлээр ажил үйлчилгээ гүйцэтгүүлэх үед мөнгөөр төлөгдөөгүй боловч нягтлан бодох бүртгэлийн аккруэл сууриар тайлант хугацаанд ногдох зардлыг хуримтлуулж бүртгэхэд
Дебит: Холбогдох зардлын данс
Кредит: Холбогдох өглөгийн данс
Зээлээр гүйцэтгүүлсэн ажил, үйлчилгээний үнэ буюу хуримтлуулж бүртгэсэн зардлыг мөнгөөр төлөх үед
Дебит: Холбогдох өглөгийн данс
Кредит: Мөнгөн хөрөнгийн холбогдох данс 
Үйл ажиллагаанд хэрэглэгдэх хангамжийн зүйлс, маягтыг худалдан авч, ашиглалтанд шууд тавьж олгоход
Дебет: Материал хангамжийн зардал
Кредит: Мөнгөн хөрөнгө болон тооцооны холбогдох данс
Үйл ажиллагааны түрээсийн гэрээний дагуу түрээсийн төлбөр төлөхөд
Дебит: Түрээсийн зардал
Кредит: Мөнгөн хөрөнгийн холбогдох данс
Хэрэв түрээсийн төлбөрийг урьдчилан төлсөн бол
Дебит: Урьдчилж төлсөн түрээсийн төлбөр
Кредит: Мөнгөн хөрөнгийн холбогдох данс
Урьдчилж төлсөн түрээсийн зардлыг жинхэнэ хэрэгжилтийн сууриар зардалд хуваарилахад
Дебит: Түрээсийн зардал
Кредит: Урьдчилж төлсөн түрээсийн төлбөр

7) Цалин хөлс, нэмэгдэл
Цалин олговрыг тооцооны хүснэгт, бусад баримтыг үндэслэн олгохоор тооцсон дүнгээр
Дебит: Цалингийн зардал
Кредит: Цалингийн өглөг
Даатгуулагчаас төлөх нийгмийн даатгалын шимтгэлийн дүнгээр
Дебит: Цалингийн өглөг
Кредит: НДШ-ийн өглөг
Цалингаас суутгах ХХОАТ-ын дүнгээр
Дебит: Цалингийн өглөг
Кредит: Суутган тооцсон татварын өглөг (ХХОАТ-ын өглөг)
Эдгээр болон бусад суутгалуудыг хассаны дараа гарт олгох дүнгээр
Дебит: Цалингийн өглөг
Кредит: Мөнгөн хөрөнгийн холбогдох данс 
Хувь хүний орлогын татварыг харьяа татварын байгууллагад шилжүүлсэн бол
Дебит: Суутган тооцсон татварын өглөг
Кредит: Холбогдох харилцах данс
Цалин хөлс, нэмэгдэл, хөнгөлөлтөөс тооцсон ажил олгогчоос төлөх нийгмийн даатгалын шимтгэл, эрүүл мэндийн даатгалын шимтгэлийг бүртгэхэд
Дебит: НД ба ЭМДШ-ийн зардал
Кредит: ЭМНД ба ЭМДШ-ийн өглөг
Нийгмийн даатгал, эрүүл мэндийн даатгалын шимтгэлийг харьяа нийгмийн даатгалын байгууллагад төлөхөд
Дебит: НД ба ЭМДШ-ийн өглөг
Кредит: НД ба ЭМДШ-ийн холбогдох харилцах данс
Ажилчдад тогтмол болон цаг үеийн хөнгөлөлт олгох үед олгохоор тооцсон дүнгээр
Дебит: Хөнгөлөлтийн зардал
Кредит: Цалингийн өглөг
Тэтгэврийн сангийн бүртгэлийг “Бусад санхүүгийн ба санхүүгийн бус өр төлбөр” бүлэгт оруулсан. Банк ажилтнууддаа бусад төрлийн тэтгэмж олгох үед нийгмийн хөгжлийн сан байгуулж, ашиглаж болно. Энэхүү тэтгэмжтэй холбоотой бүртгэлийг “Бусад санхүүгийн ба санхүүгийн бус өр төлбөр” ба “Өөрийн хөрөнгө” зэрэг бүлэгт оруулсан.
8) Бусад зардал
Тусгай зөвшөөрөл бүхий үйл ажиллагаанд хамаарахгүй буюу үндсэн үйл ажиллагаатай холбогдолгүй зардлуудыг хамруулна. Мөн бизнесийн бус ажил гүйлгээний зардал буюу гарз багтаж болно.
Хууль тогтоомж зөрчсний улмаас торгууль төлбөл
Дебит: Торгуулийн зардал
Кредит: Холбогдох харилцах данс
Үндсэн хөрөнгийг данснаас хасахад
Дебит: Үндсэн хөрөнгө, биет бус хөрөнгө данснаас хассаны гарз
Кредит: Үндсэн хөрөнгө
Зардлын төрөл бүрээр хийх бүртгэлийн удирдамжийг санхүүгийн байдлын тайлангийн зүйлийн холбогдох бүлэгт дэлгэрэнгүй оруулсан. Тухайлбал, зээлд хамаарах үүрэг янз бүрийн зарга маргаанд байгуулсан нөөцийн бүртгэлийг “Бусад санхүүгийн ба санхүүгийн бус өр төлбөр” бүлэгт оруулсан.
Е. ТОДРУУЛГА
Зардал хүлээн зөвшөөрөхөд баримталсан нягтлан бодох бүртгэлийн бодлогыг тодруулна. Зардлын нэр төрөл бүрээр хүлээн зөвшөөрсөн дүнг тодруулна.
Түүнчлэн санхүүгийн тайлангийн тодруулгад багтах бусад тодруулгыг санхүүгийн тайлан, тодруулга бэлтгэх аргачлал (Хавсралт 4)-д заасан.
8.3. АШИГ, АЛДАГДАЛ
Тайлант жилийн эцэст орлого, зардлын дансдыг тайлант үеийн ашиг алдагдлын дансанд хааж, тайлант жилийн цэвэр ашиг, алдагдлыг тодорхойлно.
Орлогын дансдыг хаахад
Дебит: Орлогын дансууд
Кредит: Тайлант үеийн ашиг/алдагдал
Зардлын дансдыг хаахад
Дебит: Тайлант үеийн ашиг/алдагдал
Кредит: Зардлын дансууд
Ашиг, алдагдлын дансны хаалтын бичилтийг санхүүгийн тайланд өөрийн хөрөнгө, түүний тохируулгыг хийхэд ашиглана. Тайлант үеийн ашиг, алдагдлын дансны цэвэр үлдэгдлээр тайлант үеийн цэвэр ашиг, алдагдал тодорхойлогдох ба уг дансны үлдэгдлийг хуримтлагдсан ашиг дансанд хаана.
Тайлант хугацаанд ашигтай ажилласан бол цэвэр ашгийн дүнгээр
Дебит: Тайлант үеийн ашиг
Кредит: Хуримтлагдсан ашиг
Тайлант хугацаанд алдагдалтай ажилласан бол цэвэр алдагдлын дүнгээр
Дебит: Хуримтлагдсан ашиг
Кредит: Тайлант үеийн алдагдал

8.4. ОРЛОГЫН АЛБАН ТАТВАР

А. ШУУД ХОЛБОГДОХ СТАНДАРТУУД
· НББОУС 12 Орлогын албан татвар
· БТХ-21 Орлогын албан татвар - Дахин үнэлсэн элэгдэл тооцдоггүй хөрөнгийн нөхөлт
· БТХ-25 Орлогын албан татвар - Аж ахуйн нэгжийн татварын статус эсвэл түүний хувьцаа эзэмшигчдийн бүрэлдэхүүнд гарсан өөрчлөлт
Б. ТОДОРХОЙЛОЛТ
Нягтлан бодох бүртгэлийн ашиг, алдагдал гэж СТОУС-ын дагуу тооцоолж гаргасан, тайлант үеийн татварын зардлыг хасахын өмнөх ашиг, алдагдлыг хэлнэ.
Татвар ногдуулах орлого (татварын алдагдал) гэж Монгол улсын татварын хуулийн дагуу тооцож, тухайн дүнгээс тайлант үед төлөх орлогын албан татварыг тооцох орлогыг хэлнэ.
Тайлант хугацааны татвар гэдэг нь тайлант хугацааны татвар ногдуулах орлогоос тооцоолж гаргасан, төлөх ёстой орлогын албан татварын өглөгийн дүнг хэлнэ.
Хойшлогдсон татварын өглөг гэдэг нь татвар ногдох түр зөрүүгээс шалтгаалан ирээдүйн тайлант хугацаанд төлөх орлогын албан татварын өглөгийн дүн юм.
Хойшлогдсон татварын хөрөнгө гэдэг нь хасагдах түр зөрүү, татварын алдагдлыг дараагийн тайлант үерүү шилжүүлэх, ашиглагдаагүй татварын хөнгөлөлтийг дараагийн үерүү шилжүүлэхтэй холбоотойгоор ирээдүйн тайлант үед нөхөгдөх орлогын татварын дүнг хэлнэ. Хойшлогдсон татварын хөрөнгө, өглөг нь аж ахуйн нэгжийн орлогын албан татварын төлөгдөөгүй өглөг ба урьдчилж төлсөн дүнгээс ялгаатай ойлголт юм.
Татварын авлага гэж урьдчилж төлсөн татвар буюу тайлант хугацааны татварыг давуулан төлсөн буюу илүү төлсөн татварыг хэлнэ.
Татварын өглөг гэж тайлант хугацааны эсвэл өмнөх хугацааны төлөгдөөгүй татварыг ойлгоно.
Татварын түр зөрүү гэдэг нь татварын хөрөнгө, өр төлбөрийн дансны үлдэгдэл ба татварын суурийн хоорондох зөрүүг хэлнэ. Түр зөрүүний нөлөөг хойшлогдсон татварын хөрөнгө, өр төлбөрийн дансанд бүртгэнэ. Түр зөрүү нь татвар ногдох түр зөрүү ба хасагдах зөрүү гэсэн хоёр хэлбэртэй.
Татвар ногдох түр зөрүү гэдэг нь хөрөнгө, өр төлбөрийн дансны үнийг нөхөх эсвэл барагдуулах үед ирээдүйн тайлант үеийн татвар ногдуулах ашиг (татварын алдагдал)-ийг тодорхойлоход татвар ногдох орлогод үүсэх түр зөрүү юм.
Хасагдах түр зөрүү гэдэг нь хөрөнгө, өр төлбөрийн дансны үнийг нөхөх эсвэл барагдуулах үед ирээдүйн тайлант үеийн татвар ногдуулах ашиг (татварын алдагдал)-ийг тодорхойлоход татвар ногдох орлогоос хасагдах дүнгээс үүсэх түр зөрүү юм.
Хөрөнгө, өр төлбөрийн татварын суурь гэдэг нь татварын зорилгоор тухайн хөрөнгө, өр төлбөрийг үнэлсэн дүн юм.
Татварын зардал гэж тайлант хугацааны татварын зардал (тайлант хугацааны татварын орлого) ба хойшлогдон татварын зардлын (хойшлогдсон татварын орлого) нийлбэрийг хэлнэ.
В. ХҮЛЭЭН ЗӨВШӨӨРӨЛТ
Хөрөнгө, өр төлбөрийн татварын суурийг дансны үлдэгдэлтэй нь харьцуулна. Гадаад валютын ханшийн тэгшитгэлийг оруулсан бүх төрлийн дахин үнэлгээг хэрэгжсэн болон хэрэгжээгүй үед нь татвар ногдох эсэхийг татварын хуулиар зохицуулна.
Хэрэв аливаа орлого буюу олзод татвар ногдуулдаг эсвэл аливаа зардал буюу гарзыг татвараас хасдаг тохиолдолд тайлант үеийн татварыг хуримтлуулах буюу татварын хууль, тогтоомжийн дагуу уг ажил гүйлгээтэй холбоотойгоор хойшлогдсон татварыг бүртгэнэ. 
Татвар ногдуулахгүй орлого болон татвараас хасагдахгүй зардлын хувьд (байнгын зөрүү үүссэн үед) эдгээр нь татварын тооцоонд огт хамаарахгүй тул тайлант үеийн татварыг хуримтлуулах буюу хойшлогдсон татварыг бүртгэхгүй. Иймд тайлант хугацаанд татвар ногдуулах болон татвараас хасагдах орлого, зардал (тайлант хугацааны татварын тооцоонд орсон), тайлант хугацаанд татвар ногдуулахгүй буюу татвараас хасахгүй боловч ирээдүйд татвар ногдуулах буюу татвараас хасагдах орлого, зардал (тайлант хугацааны хойшлогдсон татварын тооцоонд орсон), татвар ногдуулахгүй буюу татвараас хасагдахгүй орлого, зардал (тайлант үеийн болон хойшлогдсон татварын тооцоонд аль алинд нь багтаагүй) зэргийг ялгаатай авч үзнэ.
Татварын тооцоололд ашиглагдах татварын хувь хэмжээг төлөхөөр хүлээгдэж буй хувь хэмжээгээр тооцна.
Хойшлогдсон татварыг үүсч буй нөхцөл байдлаас шалтгаалан хөрөнгө эвсэл өр төлбөрийн аль тохирохоор хүлээн зөвшөөрнө. Аж ахуйн нэгжийн орлогын албан татварын зардал нь үйл ажиллагааны зардал болно.
Тайлант хугацааны ба өмнөх хугацааны төлөгдөөгүй татварыг тухайн тайлант хугацаанд өр төлбөрөөр хүлээн зөвшөөрч, “Татварын өглөг” дансанд бүртгэнэ. Татварт төлсөн дүн нь төлөх татвараас давсан буюу өөрөөр хэлбэл татварыг урьдчилж төлсөн бол илүү төлсөн дүнг хөрөнгөөр хүлээн зөвшөөрч, “Татварын авлага” дансанд бүртгэнэ.
Татварын алдагдлыг дараагийн жилд шилжүүлэх эсвэл ашиглагдаагүй татварын хөнгөлөлтийг дараагийн жилд шилжүүлэхтэй холбоотойгоор хүртэх боломжтой өгөөжийг хойшлогдсон татварын хөрөнгөнд бүртгэнэ.
Татвар ногдох түр зөрүүг анх хүлээн зөвшөөрөхдөө хойшлогдсон татварын өглөгт бүртгэх ба хойшлогдсон татварын өглөг нь ирээдүйн тайлант үед хасагдах түр зөрүүгээр буурна.
Хасагдах түр зөрүүг анхлан хойшлогдсон татварын хөрөнгөөр хүлээн зөвшөөрөх ба энэ нь ирээдүйн тайлант үед үүсэх татвар ногдох түр зөрүүгээр буурна.
Түр зөрүүг бүртгэхэд үүссэн хойшлогдсон татварын өглөг, хойшлогдсон татварын хөрөнгө данс нь тодорхой хугацааны дараа нөхөгдөж, үлдэгдэлгүй болно.
Хойшлогдсон татварын хөрөнгө, өр төлбөрийг ирээдүйд бий болох буюу хэрэгжих магадлалтай тохиолдолд л хүлээн зөвшөөрнө. Өөрөөр хэлбэл тухайн үр ашгийг хэрэгжүүлэх буюу өр төлбөрийг хаахын тулд ирээдүйд хангалттай татвар ногдох орлогыг олно гэж үзсэн үедээ татварын алдагдал болон хөнгөлөлттэй холбоотой хойшлогдсон татварын хөрөнгө, өглөгийг хүлээн зөвшөөрч бүртгэн санхүүгийн тайландаа толилуулна.
Татварын алдагдлыг дараагийн жилд шилжүүлэх эсвэл ашиглагдаагүй татварын хөнгөлөлтийг дараагийн жилд шилжүүлэхтэй тус тус холбоотойгоор үүссэн хойшлогдсон татварын хөрөнгийг хүлээн зөвшөөрөх шалгуур нь хасагдах түр зөрүүг бүртгэх үед үүссэн хойшлогдсон татварын хөрөнгийг бүртгэхтэй ижилхэн. 
Гэхдээ ашиглаагүй татварын алдагдал байгаа нь ирээдүйд татвар ногдох орлого олохгүй байх баттай нотолгоо болох талтай. Иймээс алдагдалтай ажилласан бол татварын түр зөрүүг хаахад хүрэлцэх хэмжээгээр эсвэл татварын алдагдлыг дараагийн жилд эсвэл ашиглагдаагүй татварын хөнгөлөлтийг дараагийн жилд шилжүүлэн ашиглахад хүрэлцэх татвар ногдуулах ашиг бий болно гэсэн нотолгоо байгаа үед татварын алдагдлыг дараагийн жилрүү шилжүүлэх эсвэл ашиглагдаагүй татварын хөнгөлөлтийг дараагийн жилрүү шилжүүлэхтэй тус тус холбоотойгоор үүсэх хойшлогдсон татварын хөрөнгийг хүлээн зөвшөөрч, бүртгэнэ. 
Хойшлогдсон татварын хөрөнгийг хүлээн зөвшөөрч, бүртгэхээс өмнө татварын алдагдлыг эсвэл ашиглагдаагүй татварын хөнгөлөлтийг дараагийн жилрүү шилжүүлэн ашиглахад хүрэлцэх татвар ногдуулах ашиг бий болгох ашигт ажиллагааг үнэлэх шалгуурыг анхаарна.
Г. ХЭМЖИЛТ БА ҮНЭЛГЭЭ
Тайлант хугацаанд зардал болон орлогыг уялдуулна. Татвар нь цэвэр орлого буюу ашигт суурилсан байдаг. Тиймээс тайлант хугацаанд хүлээн зөвшөөрсөн татварын зардлын дүн нь тайлагнасан татварын өмнөх ашиг, алдагдалтай холбоотой байна.
Тайлант болон өмнөх хугацаанд хамаарах аж ахуйн нэгжийн орлогын албан татварын өглөгийг тайлант хугацааны эцсээр хүчин төгөлдөр үйлчилж буй татварын хувь хэмжээгээр татварын эрх бүхий байгууллагад төлөх эсвэл хүлээн авах дүнгээр хэмжинэ.
Орлогын албан татварын өглөгийг холбогдох татварын хуульд нийцүүлэн тооцоолдог бол орлогын тайланд тусгагдах орлого, зардал, ашгийг СТОУС-д нийцүүлэн толилуулна. Энэ нь одоогийн болон ирээдүйн тайлант хугацааны татварыг өглөгийг хуримтлуулан бүртгэнэ гэсэн үг учир эдгээрийн хооронд түр ба байнгын зөрүү үүсдэг.
Татварын байгууллага санхүүгийн тайлагналд ашигладгаас ялгаатайгаар татвар ногдох орлого буюу ашгийг тодорхойлдог бөгөөд татвар ногдуулвал зохих орлогыг тооцоолохдоо зардал гэж зөвшөөрөөгүй зүйлс болон тэдний зүгээс татвар ногдохгүй буюу татвараас чөлөөлөгдөнө хэмээн тодорхойлсон тодорхой орлогын зүйлсээс шалтгаалан татварын байнгын зөрүү үүснэ. Татвараас хасагдахгүй зардлын улмаас татварын байнгын зөрүү үүсч байдаг. Байнгын зөрүүг дараа үеүдэд буцаахгүй бөгөөд энэ нь тухайн тайлант үеийн татварын зардлыг тооцоолох үед залруулагддаг байна. Иймд тайлант үеийн татварын зардал нь байнгын зөрүүг залруулж тодорхойлсон ашгийг татварын хувь хэмжээгээр үржүүлээд гарсан дүнтэй тэнцэнэ. Өөрөөр хэлбэл байнгын зөрүү нь тохируулагдахгүй зөрүү тул үүнийг хойшлуулан бүртгэхгүй, тайлант үеийн татварын зардалд хамруулна. Зарим хүүгийн орлогод татвар ногдуулахгүй бөгөөд энэ нь татварын байнгын зөрүү үүсгэнэ. Татварын байнгын зөрүүг татварт төлөхгүй тул хойшлогдсон татварын хөрөнгө буюу өр төлбөрөөр бүртгэхгүй.
Татварын түр зөрүү нь орлого, зардлыг орлогын тайлан ба татварын тайланд хүлээн зөвшөөрөх цаг хугацааны ялгаанаас үүсэх тул үүнийг хойшлуулан бүртгэнэ. Татварын түр зөрүү нь татвар ногдуулах орлогоос ирээдүйд хасагдах зардал, ирээдүйд татвар ногдуулах орлого зэргээс шалтгаалан хөрөнгө, өр төлбөрийн татварын суурь болон СТОУС-д нийцүүлэн тооцоолсон дансны үнийн хооронд зөрүү үүсдэг. Иймд эдгээр зүйлд хамаарах татварыг хойшлуулан бүртгэнэ.
Түр зөрүү = Хөрөнгө, өглөгийн дансны үнэ – Хөрөнгө, өглөгийн татварын суурь
Хойшлогдсон татварын хөрөнгө, өглөг = Түр зөрүү * Татварын хувь (%)
Хойшлогдсон татварын хөрөнгө, өглөгийг тооцохдоо хүчин төгөлдөр үйлчилж буй татварын хувь хэмжээг ашиглана. Янз бүрийн түвшний татвар ногдуулах орлогод ялгаатай хувь хэмжээгээр татвар ногдуулдаг тохиолдолд түр зөрүүг буцаахаар хүлээгдэж буй хугацааны татвар ногдуулах орлогод ашиглах таамаглаж буй татварын дундаж хувь хэмжээг ашиглан хойшлогдсон татварын хөрөнгө, өр төлбөрийг тооцоолно.
Хойшлогдсон татварын өглөг, хойшлогдсон татварын хөрөнгийн хэмжилт нь тайлант хугацааны эцэст хөрөнгө, өр төлбөрийн дансны үнийг нөхөх буюу барагдуулах замаар үүсэж байгаа татварын үр нөлөөг тусгана.
Хойшлогдсон татварын хөрөнгө, өглөгийг дискаунтчилж өнөөгийн үнэ цэнээр илэрхийлэхгүй.
Тайлант үеийн болон хойшлогдсон татварыг тухайн тайлант хугацаанд эсвэл үүнээс ялгаатай тайлант хугацаанд орлого, зардлаас гадуур хүлээн зөвшөөрч, бүртгэсэн ажил гүйлгээ, үйл явдлыг бусад дэлгэрэнгүй орлого буюу шууд өөрийн хөрөнгөнд бүртгэсэнээс бусад тохиолдолд орлого, зардалд бүртгэж, тайлант үед хүлээн зөвшөөрнө.
Орлого, зардлаас гадуур бүртгэсэн зүйлтэй холбоотойгоор татвар яригдаж байгаа тохиолдолд түүнтэй холбоотой тайлант үеийн болон хойшлогдсон татварыг орлого, зардлаас гадуур хүлээн зөвшөөрч, бүртгэнэ. Иймээс хүлээн зөвшөөрч, бүртгэсэн зүйлд хамаарах тайлан үеийн болон хойшлогдсон татварыг тухайн тайлант хугацаанд болон ялгаатай хугацаанд бүртгэнэ. Өөрөөр хэлбэл бусад дэлгэрэнгүй орлогын зүйлийг бусад дэлгэрэнгүй орлогоор, өөрийн хөрөнгөөр бүртгэсэн бол өөрийн хөрөнгөнд бүртгэнэ.
Татварын түр зөрүү үүсгэж, хойшлогдсон татварыг орлого, зардлаар дамжуулан бүртгэхэд гардаг түгээмэл жишээнд үндсэн хөрөнгө, биет бус хөрөнгийг элэгдүүлж, хорогдуулах хувь хэмжээ нь татварын хувь хэмжээнээс зөрүүтэй байх, татварын алдагдлыг хойшлуулах, хангалттай баримтжуулаагүйгээс шалтгаалан хуримтлуулсан зардал буюу зарим нэг төрлийн нөөц, сан, татварын хөнгөлөлт зэрэг багтана. Түүнчлэн гадаад валютын хэрэгжээгүй орлого, зардал, деривативын бодит үнэ цэнийн өөрчлөлт (хэрэгжээгүй зөрүү) зэрэг зүйлсийг хэрэгжээгүй үед нь татвар ногдуулах буюу татвараас хасахгүй боловч хэрэгжсэн үед нь татвар ногдуулж, татвараас хасдаг тул эдгээрийн улмаас хойшлогдсон татвар үүснэ. Хураамж, шимтгэл, хойшлуулсан буцалтгүй тусламжийн орлого, СТОУС-д заасан тусгай тохируулгууд аж ахуйн нэгжийн орлогын албан татварыг тооцоолох үед цаг хугацааны зөрүү үүсгэхээр тодорхойлогдсон бусад зүйлсийн бүртгэл хамаарна.
Үндсэн хөрөнгө, биет бус хөрөнгийг татварын зорилгоор элэгдүүлж, хорогдуулахад татварын байгууллагаас тогтоосон хувь хэмжээ нь санхүүгийн тайлагналын зорилгоор элэгдүүлж, хорогдуулах хувь хэмжээнээс ялгаатай  тохиолдолд нягтлан бодох бүртгэлийн зорилгоор ашиглах хөрөнгийн ашиглалтын хугацааг тодорхойлсон суурийг харьцуулж, баримтжуулах ба элэгдэл, хорогдлын хувь хэмжээ ялгаатай тохиолдолд хойшлогдсон татварыг тооцоолно (үндсэн хөрөнгө ба биет бус хөрөнгийн татварын суурь ба нягтлан бодох бүртгэлийн суурь хоорондоо ялгаатай тодорхойлогдоно). Энэ тохиолдолд татварын зорилгоор үндсэн хөрөнгө, биет бус хөрөнгийн тооцооллыг тусад нь гүйцэтгэнэ.
Бусад дэлгэрэнгүй орлого эсвэл шууд өөрийн хөрөнгөөр дамжуулан бүртгэх хойшлогдсон татвар үүсгэх зүйлсд хөрөнгө оруулалтын зориулалттай үл хөдлөх хөрөнгөнд ашиглах бодит үнэ цэнийн загвар, халаасны хувьцааны арилжаа, гадаад валютын хөрвүүлэлтийн зөрүүг өөрийн хөрөнгөнд бүртгэх (бүртгэл валют нь ялгаатай гадаад дахь охин компанитай тохиолдол) зэрэг багтана.
Д. БҮРТГЭЛ
Орлогын албан татварыг урьдчилж төлөхөд татварын авлага үүснэ.
Дебит: Татварын хөрөнгө
Кредит: Мөнгөн хөрөнгийн холбогдох данс
Татварын хувь хэмжээгээр тооцоолсон тайлант хугацаанд хамаарах татварыг ААНОАТ-ын өглөгт бүртгэнэ.
Дебит: Татварын зардал
Кредит: Тайлант үеийн орлогын албан татварын өглөг
Татварын хөрөнгө, өр төлбөрийг хааж цэвэршүүлсэн бол
Дебит: Тайлант үеийн орлогын албан татварын өглөг
Кредит: Татварын авлага
Татварын түр зөрүүгийн нөлөөгөөр хойшлогдсон татварын хөрөнгө үүсэхэд
Дебит: Хойшлогдсон татварын хөрөнгө
Кредит: Тайлант үеийн орлогын албан татварын өглөг
Хойшлогдсон татварын хөрөнгийг бууруулж, түр зөрүүг тохируулах үед
Дебит: Татварын зардал
Кредит: Хойшлогдсон татварын хөрөнгө
Татварын түр зөрүүгийн нөлөөгөөр хойшлогдсон татварын өглөг үүсэхэд
Дебит: Татварын зардал
Кредит: Хойшлогдсон татварын өглөг
Хойшлогдсон татварын өглөгийг татварын түр зөрүүгээр бууруулж тохируулах үед
Дебит: Хойшлогдсон татварын өглөг
Кредит: Тайлант үеийн орлогын албан татварын өглөг
 Хойшлогдсон татварын өр төлбөрийг хүлээн зөвшөөрөх үед
Дебит: Хойшлогдсон татварын зардал
Кредит: Хойшлогдсон татварын өглөг

Е. ТОДРУУЛГА
Хойшлогдсон татварын хөрөнгийг эргэлтийн бус хөрөнгө, өглөгийг урт хугацаатай гэж үзнэ.
Хойшлогдсон татварын хөрөнгө болон хойшлогдсон татварын өр төлбөрийг санхүүгийн тайланд нэгтгэсэн цэвэр дүнгээр толилуулна. 
Санхүүгийн тайлангийн тодруулгад багтах бусад тодруулгыг санхүүгийн тайлангийн тодруулгыг бэлтгэх аргачлал (Хавсралт 4)-д заасан.
НББОУС 12-д заасан дараах дэлгэрэнгүй тодруулгыг тусад нь харуулна. 
· Татварын зардлыг бүрдүүлж буй гол элементүүдийг тусад нь тодруулна:
· Тайлант үеийн татварын зардал (орлого);
· Өмнөх тайлант хугацааны татварт хамаарах боловч энэ тайлант хугацаанд хийгдсэн тохируулга;
· Хойшлогдсон татварын дансыг хаах болон өмнө хаасан дансыг буцаах үед үүссэн хойшлогдсон татварын зардал буюу түр зөрүүг үүсгэх ба буцаахтай холбоотой хойшлогдсон татварын зардлын дүн;
· Тайлант үеийн татварын зардлыг бууруулахад ашиглагдах, өмнөх хугацааны бүртгээгүй татварын алдагдал, татварын хөнгөлөлт, түр зөрүүнээс үүссэн өгөөжийн дүн;
· Өмнө нь хүлээн зөвшөөрсөн татварын алдагдал, татварын хөнгөлөлт, хойшлогдсон татварын зардлыг бууруулахад ашиглагдах өмнөх хугацааны түр зөрүүнээс үүссэн өгөөжийн дүн.
· Өөрийн хөрөнгөнд шууд бүртгэсэн тайлант үеийн болон хойшлогдсон татварын нийт дүн
· Бусад дэлгэрэнгүй орлогын төрөл тус бүрд харгалзах орлогын албан татварын дүн
· Татварын зардал (орлого) ба нягтлан бодох бүртгэлийн ашгийн хоорондын хамаарлыг харуулахдаа мөрдөгдөж буй татварын хувь хэмжээгээр үржүүлж, тооцоололд ашигласан татварын хувь хэмжээг тодруулна. Эсвэл татварын дундаж хувь хэмжээ ба ашигласан хувь хэмжээний хооронд тохируулга хийж, тооцоололд ашигласан татварын хувь хэмжээний үндэслэлийг тодруулна.
· Мөрдөгдөж буй татварын хувь хэмжээг өмнөх оны хувь хэмжээтэй харьцуулан, өөрчлөгдсөн тохиолдолд шалтгааныг нь тайлбарлана.
· Хасагдах татварын түр зөрүүгийн дүн (түүний хүчин төгөлдөр байх хугацаа), санхүүгийн байдлын тайланд түр зөрүү үүсгэж буй ашиглагдаагүй татварын алдагдал, ашиглагдаагүй татварын хөнгөлөлт.

8.5. ЗОГСООСОН ҮЙЛ АЖИЛЛАГАА
ТЗЭ үйл ажиллагааныхаа тодорхой хэсгийг хаах эсвэл худалдан борлуулахаар болсон бол зогсоосон үйл ажиллагаа гэж үзэх ба энэ нь:
(a) үйл ажиллагааны тусдаа чиглэл/төрөл эсвэл тодорхой газар зүйн бүсэд явуулдаг үйл ажиллагаа,
(б) үйл ажиллагааны тусдаа чиглэл/төрөл эсвэл тодорхой газар зүйн бүсэд явуулдаг үйл ажиллагааны нэг хэсэг болсон, эсвэл
(в) компанийн нэгдлийг худалдан авах үед буцааж худалдах зорилгоор авсан охин компани байж болно.
Зогсоосон үйл ажиллагаатай холбоотой хөрөнгө, өр төлбөрийг үлдээсэн (борлуулаагүй) бол СТОУС 5-ын шалгуурууд хангагдсан нөхцөлд үүнийг борлуулах зориулалттай хөрөнгө ба борлуулах өр төлбөрт тус тус бүртгэнэ. Холбогдох тодорхойлолт, бүртгэл, энэ ангилалд хамаарах СТОУС 5-ын заалтууд, орлого, зардлыг тасралтгүй үйл ажиллагааны орлого, зардалд бүртгэх зэргийн талаар “Үндсэн хөрөнгө, хөрөнгө оруулалтын зориулалттай үл хөдлөх хөрөнгө, борлуулах зориулалттай хөрөнгө” бүлэгт оруулсан.
ЕС. ТЭНЦЛИЙН ГАДУУРХ ДАНС
Тэнцлийн гадуурх дансууд нь зээл, зээлтэй адилтгах хөрөнгөтэй холбоотой хүлээх үүрэг, болзошгүй үүрэг, барьцаа хөрөнгө, тэнцлээс хассан хөрөнгө, харилцагчийн өмнөөс батлан даасан хөрөнгө, дериватив, барьцаанд тавьсан хөрөнгө зэрэг үйл ажиллагааг бүртгэх дансд юм.
9.1. ЗЭЭЛ, ЗЭЭЛТЭЙ АДИЛТГАХ ХӨРӨНГӨНД ХАМААРАХ ҮҮРЭГ
a. Тодорхойлолт
Зээл, зээлтэй адилтгах хөрөнгөтэй холбоотой хүлээх үүрэгт харилцагчийн нэрийн өмнөөс гаргасан баталгаа, батлан даалт, нээсэн зээлийн шугам зэрэг бусдын өмнөөс хүлээж болзошгүй ТЗЭ-ийн үйлчилгээтэй холбоотой бүх үүрэг багтана..
б. Хэмжилт ба үнэлгээ
Зээлд хамаарах үүргийг гэрээнд заасан болзошгүй өр төлбөрийн үнийн дүнгээр бүртгэнэ.
в. Бүртгэл
1) Баталгаа, батлан даалт
Төлбөрийн нөхцөл нь харилцагчийн болон өөрийн нэрийн өмнөөс гадаад, дотоодын банк, төлбөр хүлээн авагчдад гаргасан цаашид хүлээж болзошгүй үүргийг батлан даалт гэнэ. 
Баталгаа гэдэг нь харилцагч гуравдагч талд хүлээсэн үүргээ биелүүлж чадахгүй нөхцөл байдал үүсвэл харилцагчийн өмнөөс төлбөрийг барагдуулах үүрэг хүлээсэн буцаан дуудахгүй баталгаа бөгөөд зээлтэй адил эрсдэл агуулдаг.
ТЗЭ-ээс холбогдох журмын дагуу гаргасан батлан даалтыг үндэслэн тэнцлийн гадуур бүртгэж, батлан даалтын хугацаа дуусч, төлбөр төлөгдөх үед зарлагадна. Батлан даалт гаргуулагч нь төлбөрийг хугацаандаа төлөөгүй нөхцөлд харилцагчийн өмнөөс төлбөрийг барагдуулж, тухайн харилцагчтай зээлийн гэрээ байгуулна. 
Баталгааг тэнцлийн дотор зээлийн багцад тусгах бөгөөд үүнтэй зэрэгцэн тэнцлийн гадуурх дүнг зарлагадна. ТЗЭ-ийн барагдуулсан баталгааны төлбөр нь харилцагчийн санхүүгийн хүндрэлтэй нөхцөл байдал буюу өөрөөр хэлбэл үнэ цэнийн бууралтыг харуулдаг учраас зээлийн дансны үнэ нь урьдчилан тооцсон эргэн төлөгдөх дүнтэй тэнцүү байдаг. Эрсдэлийн сантай холбоотой хийх үнэлгээг “Зээл” бүлэгт оруулсан.
2) Зээлийн шугам ба ашиглагдаагүй зээлийн шугам
Зээлийн шугам. Зээлийн шугам нь зээл олгохоор хүлээсэн үүргийн хамгийн түгээмэл хэлбэр бөгөөд зээлийн дүнг бүтнээр нь эсвэл хэсэгчлэн авах хүсэлт гаргах эрхтэй хүсэлтээр зээл авах боломжийг олгодог.
Харилцагчид зээлийн шугам нээсэн тухай бүрт үүнийг тэнцлийн гадуурх зээлд хамаарах үүрэг дансанд бүртгэнэ. Хэрэв харилцагч зөвшөөрсөн хязгаарын тодорхой хэсгийг авах хүсэлт гаргавал тухайн хэсгийг балансанд зээл болгон бүртгэх бөгөөд зээлийн шугамын зөвшөөрсөн дүнгийн ашиглагдаагүй үлдсэн хэсгийг тэнцлийн гадуурх дансанд үлдээнэ. Эдгээр ажил гүйлгээг бүртгэхэд зээлийн шугам дансыг ашиглана.
Мөнгөн хөрөнгийн болон хөрвөх чадвараа тооцохдоо зээлийн шугамын дагуу гарахаар хүлээгдэж буй дүнг тодорхойлно. Өөрийн хөрвөх чадвараа зохистой тогтоохын тулд зээлийн шугамыг хэрхэн ашиглах талаар харилцагчаас холбогдох мэдээлэл авна.
Зээл олгох буюу зээлийн шугам нээх гэрээний нөхцлийг зөрчсөн гэрээний хувьд авах арга хэмжээг тодорхойлох нь зүйтэй. Тухайлбал, харилцагч ямар нэгэн зөрчил гаргасан нөхцөлд гэрээг цуцлах эрхтэй байж болно
3) Худалдсан зээлтэй холбоотой хүлээж болзошгүй үүрэг
ТЗЭ зээл, зээлийн багцаа бусдад худалдсан боловч зээлтэй холбоотой тодорхой эрсдэл хүлээж, гэрээний дагуу үүрэг хүлээсэн бол үүссэн болзошгүй үүргийг энэ дансанд бүртгэнэ.
5) Үйл ажиллагааны түрээсээр хүлээсэн үүрэг
Үйл ажиллагааны түрээсээр хүлээсэн үүрэг нь үйл ажиллагааны түрээсийн ирээдүйн бүх төлбөрийг агуулдаг. ТЗЭ түрээслэгч байх тохиолдолд цуцлах боломжгүй үйл ажиллагааны түрээсээр ирээдүйд төлөх хамгийн бага түрээсийн төлбөрийг (өөрөөр хэлбэл үйл ажиллагааны түрээсээр хүлээсэн үүрэг) төлөгдөх хугацаанд нь суурилан тодруулна. Зөвхөн “үл цуцлах” нөхцөл бүхий үйл ажиллагааны түрээсийн үед л энэхүү үүргийг хүлээнэ. Тухайн түрээс нь “үл цуцлагдах” гэх тодорхойлолтыг хангах эсэхийг тогтоохын тулд үйл ажиллагааны түрээсийн гэрээг анхаарна. Хэрэв түрээсийг бүхлээр нь цуцлах боломжтой гэж үзвэл цуцлахад төлөх торгууль болон мэдэгдэл өгсөн хугацааны төлбөр төлөх үүрэг хүлээсэн үед үүнийг тэнцлийн гадуурх дансанд бүртгэж, тодруулна.
Үйл ажиллагааны түрээсээр хүлээсэн үүргийг түрээсийн хугацааны эцэс хүртэлх дискаунтчилаагүй мөнгөн гүйлгээний дүнгээр бүртгэнэ.
6) Бусад болзошгүй үүрэг
Үүнд тэнцлийн гадуурх дансны жагсаалтад ороогүй бусад үүрэг эсвэл харилцагчийн өмнө хүлээсэн бусад үүрэг багтана. Мөн НББОУС 37-ын дагуу болзошгүй өр төлбөрийн тодорхойлолтыг хангах боломжит төлбөрүүдийг бүртгэнэ. Төлбөр төлөгдөх магадлал нь 50 хувиас бага (өөрөөр хэлбэл, төлбөр төлөгдөх магадлал багатай) болохыг удирдлага үнэлсэн нөхцөлд энэхүү хүлээсэн үүргийг санхүүгийн байдлын тайланд хүлээн зөвшөөрөхгүй, харин төлөгдөх боломжтой болсноор эрсдэлд өртөх дүнг (болзошгүй төлбөрийн хамгийн их дүн) “Бусад болзошгүй үүрэг” дансанд бүртгэж, тодруулна.
9.2. БАРЬЦАА ХӨРӨНГӨ
a. Тодорхойлолт
Барьцаа хөрөнгө гэж зээл, зээлтэй адилтгах хөрөнгөтэй холбогдуулан эргүүлэн авах нөхцөлтэйгөөр харилцагчаас барьцаа болгон өгсөн хөрөнгийг ойлгоно. Барьцаа хөрөнгөнд санхүүгийн болон санхүүгийн бус хөрөнгө багтана.
б. Хэмжилт ба үнэлгээ
Барьцаа хөрөнгийг зээл олгосон өдрийн зах зээлийн үнээр бүртгэнэ.
в. Бүртгэл
Барьцаа болгон хүлээн авсан хөрөнгийг тэнцлийн гадуур бүртгэнэ.
Зээлдэгч зээл, авлагынхаа төлбөл зохих нийт дүнг хугацаанд нь төлсөн тохиолдолд барьцаанд авсан хөрөнгийг уг тэнцлийн гадуурх данснаас зарлагадна.
Зээлдэгч төлбөрөө хугацаанд нь барагдуулж чадаагүй бөгөөд шүүхээс зээлийн үлдэгдэл төлбөрийг хаахын тулд барьцаанд авсан хөрөнгийг эзэмших эрхийг ТЗЭ өөртөө шилжүүлэн авахыг зөвшөөрсөн тохиолдолд тухайн хөрөнгийг тэнцлийн гадуурх данснаас зарлагадна. Уг хөрөнгийг өмчлөх бусад хөрөнгийн дансанд (“Бусад санхүүгийн хөрөнгө” эсвэл ”Бусад санхүүгийн бус хөрөнгө”) бүртгэх бөгөөд санхүүгийн байдлын тайланд толилуулна. 
Барьцаа хөрөнгийн талаарх мэдээлэл нь зээлийн багц болон бусад санхүүгийн хөрөнгийн зээлийн эрсдэлд өртөх магадлалыг үнэлэхэд чухал бөгөөд СТОУС-ын дагуу зээлийн үнэ цэнийн бууралтыг тооцоолоход ашиглагдана. Түүнчлэн СТОУС 7-ын дагуу хийх тодруулгад барьцаа хөрөнгийн талаар дэлгэрэнгүй, шинэчлэгдсэн мэдээллийг оруулна. Дэлгэрэнгүй тодруулгыг энэ зааврын “Санхүүгийн эрсдэл болон өөрийн хөрөнгийн удирдлага, бусад тодруулга” бүлгээс үзнэ үү.
Үнэт цаас
Үнэт цаасны үнэ цэнийн өөрчлөлтийг харгалзан үзсэний үндсэн дээр үнэт цаасыг барьцаа болгон авч болно. Үнэт цаасыг нэг сараас ихгүй хугацаагаар дахин үнэлнэ. Хэрэв өмчлөл нь ТЗЭ-ийн мэдэлд шилжин ирээгүй байгаа бол харилцагч гэрээг зөрчсөн даруйд өмчлөх эрхийг эзэмших арга хэмжээ авна.
Хөдлөх хөрөнгө
Авто тээврийн хэрэгсэл зэрэг хөдлөх хөрөнгийн үнэ цэн нь цаг хугацаа өнгөрөхийн хирээр буурч байдаг бөгөөд хөдлөх хөрөнгийг барьцаа болгон хүлээн авахдаа уг үнэ цэнийн бууралтыг харгалзан үзэж, бүртгэнэ. Хэрэв өмчлөх эрх нь ТЗЭ-д шилжин ирээгүй байгаа бол харилцагч гэрээг зөрчсөн даруйд өмчлөх эрхийг эзэмших хуульд заасан арга хэмжээг авна. Хөрөнгийн үнэ цэнэ болон нөхцөл байдлын талаарх шинжээчийн үнэлгээг байнга (жилд нэгээс доошгүй удаа) хийнэ.
Үл хөдлөх хөрөнгө
Үл хөдлөх хөрөнгийг хурдан хугацаанд худалдан борлуулах боломжтой үнэд суурилан үнэлнэ. Хэрэв хөрөнгийн зах зээл идэвхигүй бөгөөд үнэ цэнийг нь бүртгэхэд хүндрэлтэй байгаа тохиолдолд зах зээлийн өнөөгийн үнээс доогуур бүртгэж болно. Хэрэв өмчлөх эрх нь ТЗЭ-д шилжин ирээгүй байгаа бол харилцагч гэрээг зөрчсөн даруйд өмчлөх эрхийг эзэмших арга хэмжээг авна. Төлбөрөө төлөхгүй байгаа харилцагчийн хөрөнгийг битүүмжлэх болон хөрөнгийг хураан хяналтандаа авч, худалдан борлуулах эрхийг баталгаажуулахад шаардагдах хугацааг харгалзан үзнэ. Хөрөнгийн үнэ цэнэ болон нөхцөл байдлын талаарх шинжээчийн үнэлгээг байнга (жилд нэгээс доошгүй удаа) хийнэ.
Бусдаас авсан баталгаа, батлан даалт
ТЗЭ ийм төрлийн барьцаа хөрөнгийн бичиг баримт нь эх хувилбараар байгаа эсэх, гэрээг зөрчих, төлбөрөө төлж чадахгүй байх нөхцөл байдал үүсэхэд төлбөрийг барагдуулах хөрөнгөтэй буюу хариуцлагатай батлан даагч эсэхийг голчлон анхаарна. ТЗЭ-ийн зүгээс батлан даалт, баталгааг төлүүлэх тохиолдлуудыг тодорхойлж, гэрээ зөрчигдөх буюу төлбөр төлөгдөхгүй нөхцөл байдал үүсэхэд төлбөр төлүүлэх тодорхой арга зам болон түүнийг гүйцэтгэх эрх зүйн чадамжийг судалж, бий болгоно.
Бусад барьцаа
Зээлийн гэрээ зөрчигдөх буюу төлбөр төлөхгүй тохиолдолд бусад барьцааг бэлэн мөнгөнд хурдан хөрвөх шинж чанарыг харгалзан хөрөнгийг барьцаанд авна. ТЗЭ гэрээ зөрчигдөх буюу төлбөр төлөгдөхгүй нөхцөл байдал үүсэхэд төлбөрөө төлүүлэх тодорхой арга зам болон түүнийг гүйцэтгэх эрх зүйн чадамжийг бий болгоно.
9.3. ТЭНЦЛЭЭС ХАССАН ХӨРӨНГӨ
a. Тодорхойлолт
Холбогдох хууль, журмын дагуу эргэн төлөгдөхгүй гэж үзсэн ТЗЭ-ийн албан ёсны шийдвэрт үндэслэн санхүүгийн тэнцлээс хассан хөрөнгө юм.
б. Хэмжилт ба үнэлгээ
Хассан хөрөнгийг тэнцлээс хассан дүнгээр нь бүртгэнэ.
в. Бүртгэл
Үнэт цаасны эрсдэлийн сангаар хаасан үнэт цаас
Үнэт цаасны үнэ цэнийн бууралтаас шалтгаалан холбогдох эрсдэлийн сангаар нь хаасан бол үүнийг тэнцлийн гадуурх “Үнэт цаасны эрсдэлийн сангаар хаасан үнэт цаас” дансанд бүртгэнэ.
Хэрэв үнэт цаасны (өмнө нь балансаас хассан) үнэ цэн нь дараагийн тайлант үед материаллаг дүнгээр эргэж өссөн, тухайн хөрөнгийн эргэн төлөгдөх байдал өссөн зэргийг илтгэх нөхцөл (гэрээний нөгөө талын эрсдэл буурсан гэх мэт)-д нөхөгдөх дүнг дахин үнэлж болно. Энэ тохиолдолд тэдгээр хөрөнгө нь бүхлээрээ буюу хэсэгчлэн нөхөгдөх боломжтой гэж дүгнэсэн бол тэдгээрийн нөхөгдөх дүнг балансанд эргүүлэн хүлээн зөвшөөрч бүртгэх буюу өөрөөр хэлбэл, өмнөх балансаас хассан гүйлгээг буцаана. Ийм тохиолдолд харгалзах хөрөнгийг тэнцлийн гадуурх данснаас зарлагадах бөгөөд түүнийг нөхөгдөх дүнгээр нь санхүүгийн байдлын тайланд “Хөрөнгө оруулалт” дансанд бүртгэнэ. Үнэт цаасыг бүртгэх дэлгэрэнгүй тайлбарыг “Хөрөнгө оруулалт” бүлэгт оруулсан.
Зээлийн эрсдэлийн сангаар хаасан зээл
Зээлийн үлдэгдэл төлбөрийг төлүүлэх арга хэмжээ үргэлжлүүлэн авах талаар тодорхой тусгана. (Шүүхэд нэхэмжлэл гаргах, өр барагдуулах байгууллагад хандах). Зээлийн төлбөрийг барагдуулахад шаардагдах зардал ямар байхыг тогтоож, цаашид өр авлагыг барагдуулах чиглэлээр авах арга хэмжээг эрчимжүүлэн, гаргасан шийдвэр, авч хэрэгжүүлж буй арга хэмжээг баримтжуулна. 
Тодорхой нэг зээлийг эргэн төлөгдөхгүй гэж тооцон нийт зээлийн дүнд эрсдэлийн сан байгуулсан бол эргэн төлөгдөх магадлалыг харгалзан холбогдох хууль, журмын дагуу тухайн зээлийг эрсдлийн сангаар хаах шийдвэр гаргаж болно. Хэрвээ зээлийг балансаас хасах шийдвэр гаргасан бол санхүүгийн байдлын тайлангийн холбогдох зээлийн дүн, түүнд харгалзах эрсдэлийн санг зарлагадан, улмаар зээлийн үлдэгдэл төлбөрийн дүнг тэнцлийн гадуурх “Зээлийн эрсдэлийн сангаар хаасан зээл” дансанд бүртгэнэ.
Хэрэв балансаас хассан зээлийн төлбөр дараагийн тайлант үед эргэн төлөгдвөл түүнийг ашиг, алдагдлын дансанд орлого болгон бүртгэх бөгөөд эргэн төлөгдсөн дүнгээр тэнцлийн гадуурх данснаас зарлагадна.
Бусад хөрөнгийн хувьд үнэ цэнийг буурахад хүргэсэн нөхцөл байдал өөрчлөгдсөн бол зээлийн эргэн төлөгдөх байдлыг дахин үнэлнэ. Удирдлагын зүгээс уг хөрөнгө бүхэлдээ буюу хэсэгчлэн эргэн төлөгдөх боломжтой гэдэг дүгнэлтэнд хүрвэл эргэн төлөгдөх дүнг балансанд бүртгэх шийдвэр гаргаж, өмнө тэнцлээс хассан дүнг буцаана. Холбогдох зээлийг тэнцлийн гадуурх данснаас хасч, нөхөгдөх дүнгээр нь санхүүгийн байдлын тайланд “Зээл”-ийн холбогдох дансанд бүртгэнэ. Зээлийг нягтлан бодох бүртгэлд тусгах дэлгэрэнгүй тайлбарыг энэ зааврын “Зээл” бүлэгт оруулсан.
Өмчлөх бусад хөрөнгийн эрсдэлийн сангаар хаасан хөрөнгө
Зарим онцгой тохиолдолд өмчлөх бусад хөрөнгө бүхлээрээ нөхөгдөхгүй байж болно. Тухайлбал, өмчлөх бусад хөрөнгө нь борлогдохгүй, эргэн төлөх боломжгүй болсон үнэт цаас эсвэл худалдан авах хүн олдохгүй, ТЗЭ өөр зориулалтаар ашиглах боломжгүй бөгөөд ямар нэгэн эдийн засгийн үр өгөөж авчирдаггүй барилга, байшин гэх мэт. Ийм тохиолдолд удирдлагын шийдвэрээр өмчлөх бусад хөрөнгийг харгалзах эрсдэлийн сангаар нь хааж, холбогдох дүнг тэнцлийн гадуурх “Өмчлөх бусад хөрөнгийн эрсдэлийн сангаар хассан хөрөнгө” дансанд бүртгэж, хөрөнгийг худалдах арга хэмжээг үргэлжлүүлэн авна.
Хэрэв тэнцлээс хассан хөрөнгийг зах зээлд буцаан борлуулах боломжтой болж удирдлага тодорхой хэмжээний төлбөр хүлээн авахаар байвал тэнцлийн гадуурх данснаас зарлагадаж, түүнийг санхүүгийн байдлын тайланд нөхөгдөхөөр тооцсон дүнгээр нь хүлээн зөвшөөрч, бүртгэнэ.
Авлагын эрсдэлийн сангаар хаасан авлага
Хэрэв авлагын тодорхой дүн нь нөхөгдөх магадлал бага гэж удирдлага үнэлж, түүнийг тэнцлийн гадуур бүртгэхээр шийдвэр гаргасан бол авлагыг харгалзах эрсдэлийн сангаар нь тэнцлээс хасч, тэнцлийн гадуурх “авлагын эрсдлийн сангаар хаасан авлага” дансанд бүртгэж, авлага төлүүлэх арга хэмжээг үргэлжлүүлнэ.
Бусад хөрөнгийн хувьд үнэ цэнийг буурахад хүргэсэн нөхцөл байдал арилсан бол удирдлага авлагын эргэн төлөгдөх байдлыг дахин үнэлж удирдлагын зүгээс тэдгээр хөрөнгүүд нь бүхэлдээ буюу хэсэгчлэн эргэн төлөгдөх боломжтой гэж үзвэл төлөгдөх дүнг тэнцэлд бүртгэх шийдвэр гаргаж, өмнө тэнцлээс хассаныг буцаана. Энэ нөхцөлд холбогдох хөрөнгийг тэнцлийн гадуурх данснаас зарлагадаж, эргэн төлөгдөх дүнгээр нь санхүүгийн байдлын тайлан дах “Бусад санхүүгийн хөрөнгө” дансанд бүртгэнэ. Авлагыг нягтлан бодох бүртгэлд тусгах дэлгэрэнгүй тайлбарыг “Бусад санхүүгийн хөрөнгө” бүлэгт оруулсан.
Хуримтлуулж тооцохыг зогсоосон хүү
Зээлийн үндсэн төлбөр, хүүгийн төлбарийн аль нэг нь зээлийн гэрээнд заагдсан хугацаанаас хойш 90 хоногийн дотор төлөгдөөгүй бол 91 дэх хоногоос эхлэн хүүг хуримтлуулан тоцоохыг зогсоож өмнө нь хуримтлуулсан хүүг буцаана. Буцаасан хүүгийн дүнгээр “ Хуримтлуулж тооцохыг зогсоосон хүү” дансанд бүртгэх бөгөөд зээлийн үндсэн төлбөр болон хүүг төлүүлэхэд чиглэсэн арга хэмжээг үргэлжлүүлэн авна. Хуримтлуулж тооцохыг зогсоосон хүүг зээлдэгч нэг бүрийн нэрийн дансдаар задлан бүртгэх бөгөөд зээл болон хүүг нэгэн зэрэг төлүүлэх арга хэмжээг авч хэрэгжүүлнэ. Хэрэв зээлийн хүү төлөгдсөн бол төлөгдсөн дүнгээр тэнцлийн гадуурх данснаас зарлагадаж, санхүүгийн байдлын тайланд хүлээн зөвшөөрнө.
9.4. ДЕРИВАТИВ САНХҮҮГИЙН ХЭРЭГСЭЛ
а. Тодорхойлолт
Биет хэлбэрээр шилжүүлэхгүй нөхцөлтэй гэрээ гэж хүүний түвшин, валютын ханш, үнэт цаасны үнэ болон бусад индексийн өөрчлөлтөөс шалтгаалан суурь хөрөнгийг биетээр шилжүүлэлгүй, мөнгөн хөрөнгө хүлээн авах буюу төлөх үүргийг хэлнэ.
Ийм төрлийн арилжааг спот арилжаа (гэрээ хийснээс хойш 3 хүртэлх ажлын өдөрт багтаан хэрэгжихээр хүлээгдэж буй арилжаа) ба хугацаа заасан арилжаа (гэрээ хийснээс хойш 3-аас дээш ажлын өдөрт хэрэгжихээр хүлээгдэж буй арилжаа) гэж 2 ангилна.
б. Хэмжилт ба үнэлгээ
Дериватив санхүүгийн хэрэгсэлтэй холбоотой гэрээ, хэлцэлд оролцож байгаа бол хэлцэл хүчин төгөлдөр болсноор хэлцлээр үүссэн авлага (эрх), өглөг (үүрэг) -ийг хэлцлийн дуусах хугацаа хүртэл тэнцлийн гадуур холбогдох дансанд бүртгэнэ.
Санхүүгийн хэрэгслийн бодит үнэ цэнэ өөрчлөгдвөл дахин үнэлэх ба гарах үр дүнг орлого, зардлын дансанд бүртгэж, толилуулна.
в. Бүртгэл
Деривативын авлага, өглөгийг нэрлэсэн дүнгээр нь ажил гүйлгээ тус бүрт тэнцлийн гадуурх дансанд толилуулна. Холбогдох деривативын бодит үнэ цэнийг санхүүгийн байдлын тайланд дериватив санхүүгийн хөрөнгө, дериватив санхүүгийн өр төлбөр болгон толилуулна. Деривативын бодит үнэ цэнд гарч буй өөрчлөлтийг орлогын тайланд хүлээн зөвшөөрч бүртгэнэ.
Хөрөнгийг худалдах буюу худалдан авах дериватив гүйлгээ эхэлсэн өдөр тухайн гүйлгээнээс үүссэн авлага, өглөгийг тэнцлийн гадуурх дансанд орлогодоно. Хэлцлийн хугацаа дуусч хэрэгжихэд эдгээр авлага, өглөгийг тэнцлийн гадуурх данснаас зарлагадна. Үүнтэй зэрэгцээд деривативын бодит үнэ цэнийг санхүүгийн байдлын тайлангаас зарлагадна. 
9.5. БАРЬЦААНД ТАВЬСАН ХӨРӨНГӨ
a. Тодорхойлолт
Банк, эрх бүхий этгээдээс авсан санхүүжилтийн эх үүсвэрийн барьцаанд тавьсан хөрөнгийг бүртгэнэ. Барьцаанд тавьсан хөрөнгийг төрлөөр (үл хөдлөх хөрөнгө, үнэт цаас гэх мэт) нь бүлэглэж, барьцаанд тавьсан хөрөнгийн холбогдох дансанд бүртгэнэ.
б. Хэмжилт ба үнэлгээ
Эдгээр хөрөнгийг харгалзах хөрөнгийн төрлөөс нь хамааруулан тэдгээрийн бодит үнэ эсвэл хорогдуулсан өртгөөр бүртгэх бөгөөд шаардлагатай тохиолдолд (гадаад валютаар илэрхийлэгдсэн үнэ цаас, борлуулахад бэлэн үнэт цаас болон арилжааны үнэ цаас, дахин үнэлгээний загварыг ашигласан үндсэн хөрөнгө гэх мэт) дахин үнэлнэ.
в. Бүртгэл
Хөрөнгийн аль нэг хэсгийг гэрээний дагуу барьцаа болгон өгөх бүрт уг барьцааны дүнг барьцаанд тавьсан хөрөнгө гэж тэнцлийн гадуурх дансанд бүртгэнэ. Барьцааны гэрээний хугацаа нь дууссаны дараа барьцаанд тавьсан хөрөнгийн дүнг тэнцлийн гадуурх данснаас зарлагадна.
9.6. ТЭНЦЛИЙН ГАДУУРХ БУСАД ДАНСУУД
1. Гадаад худалдааны санхүүжилтэнд зориулан гадаад, дотоодын банкуудад нээсэн шугам
Энэ дансанд худалдааны санхүүжилтийн зорилгоор гадаад, дотоодын банкнаас хүлээн авсан хөрөнгө болон тэдэнд төлбөл зохих дүнг бүртгэнэ. Худалдааны санхүүжилтийн зорилгоор гадаад, дотоодын банкинд нээсэн зээлийн шугамаа өсгөх тухай бүр энэ дансыг өсгөж бүртгэнэ. Хэрэв гэрээний хугацаа дууссан эсвэл гэрээний харилцааг дуусгах шалтгаан болсон өөр бусад нөхцөл үүсвэл нийт дүнг тэнцлийн гадуурх данснаас зарлагадна. Зээлийн шугам буцаан үл дуудагдах нөхцөлтэй буюу өөрөөр хэлбэл ТЗЭ төлбөр төлөхөөс татгалзах нөхцөлт бус эрхгүй тохиолдолд харгалзах дүнг нь зээлд хамаарах үүрэгт бүртгэж, нөөц байгуулах шаардлагатай эсэхийг тогтооно. 
2. Бусад этгээдийн өмнөөс удирдах хөрөнгө
Харилцагчийн өмнөөс удирдаж буй хөрөнгийг энэ дансанд бүртгэнэ. Хөрөнгийг бусад этгээдийн өмнөөс удирдаж байгаа үед тухайн хөрөнгийг хадгалан хамгаалж, удирдах чадвар, тусгай зөвшөөрөл зэргийг үндэслэнэ. ТЗЭ зээл олгоод, зээлийг өөр компанид шилжүүлсэн (факторинг) байж болно.ТЗЭ өөрийн удирдаж буй тухайн хөрөнгийн үр дүнг харилцагчид жилд нэгээс доошгүй удаа тайлагнана.
3. Эрсдэлийг шилжүүлж худалдсан зээл
Зээлийг гуравдагч талд борлуулсан боловч зээлийн гэрээ зөрчигдөх буюу төлбөр төлөгдөхгүй нөхцөлд буцаагдахгүй тохиолдолд тухайн зээлийг эрсдэлийг шилжүүлж худалдсан гэж ойлгоно. Худалдсан зээлийн багцаас төлбөр гаргуулах гэх мэт зарим эрсдэлийг авч үлдсэнээс бусад тохиолдолд зээлийг энэ дансанд бүртгэх бөгөөд тэнцлийн дотуурх данснаас хасна. Ингэхдээ НББОУС 39-ын үл хүлээн зөвшөөрөх шалгуурыг хангасан эсэхийг тогтоосон шинжилгээг үндэслэнэ.
Эдгээр гүйлгээтэй холбогдох төлбөр, хураамж, шимтгэлийг гарах бүрт үүссэн орлого, зардлыг санхүүгийн тайланд хүлээн зөвшөөрнө.
4. Хэрэглэж буй тэмдгүүд
Үйл ажиллагаанд хэрэглэгдэж байгаа тамга, тэмдэг, дардас, лац зэрэг дугаарлагдсан чухал шаардлагатай тэмдэгүүдийг тэнцлийн гадуур “Хэрэглэж буй тэмдэгүүд” дансанд бүртгэнэ.
Тамга, тэмдгүүд нь тодорхой үнэтэй бөгөөд үүнийг тэнцлийн дотуур дансанд бүртгэсэн байж болно. Тэмдгүүдийг төрөл болон эзэмшигч тус бүрээр нэрийн данс нээж, тоо ширхэгээр загварыг тэмдэглэн орлогодоно.
Тэмдгүүд ажил хэргийн шаардлага хангахаа болих, ТЗЭ татан буугдах, алга болох үед тэнцлийн дансанд гүйлгээ хийгдэх үед нэрийн данснаас зарлагадаж, шалтгааныг тодорхой бичнэ.
5. Цахим карт
ТЗЭ харилцагч байгууллага, иргэдэд цахим карт гаргахад зориулсан цахим бэлдцийг тэнцлийн гадуур “Цахим карт” дансанд картын төрлөөр нэрийн данс нээж, тоо ширхгээр орлогодож бүртгэнэ.
Цахим картыг харилцагч байгууллага, иргэдэд гаргасан нөхцөлд “Цахим карт” данснаас зарлагадна.
ТОДРУУЛГА
Тэнцлийн гадуур бүртгэлтэй зүйлсийг нэр төрлөөр нь ангилж санхүүгийн тайланд тодруулна.
Хүлээж болзошгүй үүрэгт байгуулсан эрсдэлийн сангийн талаар санхүүгийн тайланд тодруулна.
Бусад тодруулгыг Санхүүгийн тайлан, тодруулга бэлтгэх удирдамж (Хавсралт 4) -д тусгасан.
ХЯНАЛТ
· Үүрэг хүлээж болзошгүй үйл ажиллагааг эрх бүхий удирдлагын зөвшөөрлөөр хийсэн эсэх.
· Гүйлгээний баримтанд холбогдох ажилтан, албан тушаалтнууд гарын үсэг зурж баталгаажуулна.
· Батлан даалт гаргагч болон гаргуулагчийн харилцан хүлээх үүрэг, хариуцлагыг нарийвчлан заасна.
· Хүлээж болзошгүй үүргийн дансдаар дэлгэрэнгүй бүртгэл хөтөлнө.
· Хууль тогтоомжид заасан батлан даалт гаргах зохистой хэмжээг барьж ажиллана.
· Дансдын үлдэгдлийг байнга тохируулна.







